
(ᐊᖏᖅᑕᐅᔪᖅ ᔫᓂ 8, 2012) 
 

ᓄᓇᕗᒥ ᑲᒥᓯᓇᖓᑦ, ᐅᑯᑎᒎᓇ ᐊᒻᒪᓗ ᐅᖃᐅᔾᔭᐅᒋᐊᖅᑐᓂ ᐊᒻᒪᓗ ᐊᖏᖅᑕᐅᓪᓗᑎᑦ 
ᒪᓕᒐᓕᐅᖅᑎᓄᑦ, ᑲᔪᓯᑎᑦᑎᕗᑦ ᐅᑯᓂᖓ:  
 

ᓇᓗᓇᐃᖅᓯᒪᔭᖏᑦ  
 
ᑐᑭᖏᑦ  
1. (1) ᑖᓐᓇ ᐱᖁᔭᖅ 
 
 “ᐊᖏᖅᑕᐅᓯᒪᔪᑦ ᑕᑕᑎᕆᐊᓖᑦ” ᑐᑭᖃᖅᑐᖅ ᑕᑕᑎᕆᐊᓖᑦ ᐊᖏᖅᑕᐅᓯᒪᔪᑦ ᑲᒪᔨᒧᑦ 
ᐊᑖᓂ ᐃᓚᒃᑲᓐᓂᖓᓂ 42(3); (approved form) 
 
 “ᓱᕈᓯᖅ”, ᐱᔾᔪᑎᒋᓪᓗᒍ ᐃᖅᑲᖅᑐᐃᕕᐅᑉ ᖃᓄᐃᓕᖓᖁᔨᓂᖓᓄᑦ, ᐱᖃᑕᐅᕗᖅ 
ᒪᒃᑯᒃᑐᖅ ᓇᓗᓇᐃᖅᑕᐅᕗᖅ ᓱᕈᓯᖅ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓲᓄᑦ ᐱᖁᔭᖅ; (child) 
 
"ᓄᑕᕋᖅ ᑲᒪᒋᔭᐅᔭᕆᐊᓕᒃ" ᑖᓐᓇ ᑐᑭᓕᒃ ᓄᑕᕋᖅ ᑲᒪᒋᔭᐅᔭᕆᐊᓕᒃ ᐃᑲᔫᑕᐅᔪᒃᑯᑦ 
ᑎᓕᓯᔪᑎᒃᑯᑦ ᐱᓯᒪᔭᐅᑲᐃᓐᓇᕐᓂᐊᕐᓗᓂ, ᐅᑯᓄᖓ ᓇᑦᓕᖏᓐᓄᑦ:  

(a)    ᐊᖏᔪᖅᑲᖓᓄᑦ ᑖᑦᓱᒪ ᓄᑕᕋᐅᑉ;  
(b) ᑭᓇᑐᐃᓐᓇᖅ ᐱᓯᒪᑦᓯᓂᐊᕐᑐᖅ ᑖᑦᓱᒥᖓ ᓄᑕᖃᒥᒃ; ᐅᕙᓘᓐᓂᑦ  
(c) ᐊᓯᐊᓄᑦ ᑭᓇᑐᐃᓐᓇᕐᒧᑦ ᓄᑕᕋᐅᑉ ᓇᔪᕐᑕᖓᓄᑦ; (child of the 

recipient)  
 
 “ᐃᖃᖅᑐᐃᕕᖕᒥᑦ ᑎᑎᕋᖅᑎᒋᔭᖅ” ᑐᑭᓕᒃ ᐃᖅᑲᖅᑐᐃᕕᖕᒥᑦ ᑎᑎᕋᖅᑎᒋᔭᖓᒃ ᓄᓇᕗᑦ 
ᐃᖅᑲᖅᑐᐃᔨᒃᑯᑦ ᑎᒃᑯᐊᖅᑕᐅᓯᒪᕗᖅ ᐊᑖᓂ ᐃᖅᑲᖅᑐᐃᓂᕐᒧᑦ ᐱᖁᔭᖅ; (Clerk) 
 
 “ᐃᖅᑲᖅᑐᐃᕕᒃ”, ᑭᓯᐊᓂ ᓇᓗᓇᐃᖅᑕᐅᒍᓂ, ᑐᑭᓕᒃ ᓄᓇᕗᑦ ᐃᖅᑲᖅᑐᐃᕕᒃᑯᑦ, ᐊᒻᒪ 
ᐱᔾᔪᑎᒋᓪᓗᒍ ᐃᖅᑲᖅᑐᐃᕕᐅᑉ ᖃᓄᐃᓕᖓᖁᔨᓂᖓᓄᑦ, ᐱᖃᓯᐅᔾᔨᕗᖅ 
ᐃᖅᑲᖅᑐᐃᔨᕋᓛᑦ ᐃᓕᓴᕆᔭᐅᔪᖅ ᑎᓕᓯᔾᔪᑎᓕᐅᕈᓐᓇᑐᖅ ᐃᑲᔪᕐᓗᓂ ᐊᑖᓂ 
ᓇᓗᓇᐃᑯᑕᑐᐃᓐᓇᕐᒥᑦ. (court) 
 
 “ᑮᓇᐅᔭᒃᓴᖅᑕᕈᑎᐅᔪᑦ ᐅᓂᒃᑳᖏᓐᓂᒃ ᑲᑐᔾᔨᖃᑎᒌᑦ” ᑐᑭᓕ ᐃᓄᒃ ᓇᖕᒥᓂᖁᑎᖃᖅᑐᖅ 
ᐱᖃᓯᐅᔾᔨᕗᖅ ᑐᓂᓯᔪᓐᓇᕐᓗᓂ ᓇᓗᓇᐃᕈᑎᓄᑦ ᐱᖓᓱᓂᒃ ᐱᖃᓯᐅᔾᔨᔪᑦ 
ᑮᓇᐅᔭᓕᕆᓂᕐᒧᖓᔪᑦ ᐅᕝᕙᓘᓐᓃᑦ ᑮᓇᐅᔭᒃᓴᖅᑕᕈᑎᓄᑦ ᑲᖐᓇᖏᑦᑐᑦ ᐃᓄᖕᓂᑦ 
ᐊᓯᖏᓐᓄᑦ; (credit reporting agency) 

 “ᐃᖅᑲᖅᑐᐃᕕᐅᑉ ᖃᓄᐃᓕᖓᖁᔨᓂᖓᓄᑦ” ᑐᑭᓕᒃ ᖃᐅᔨᓇᓱᖕᓂᐅᔪᖅ ᒪᓕᒡᓗᒍ 
ᐃᓚᒃᑲᓐᓂᖓᓂ 37(1) ᐅᕝᕙᓘᓐᓃᑦ (3); (default hearing) 
 
 “ᑐᑭᒧᐊᒃᑎᑦᓯᔨ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓲᓄᑦ” ᑐᑭᓕᒃ ᑲᑎᒪᔨ ᑕᒃᑯᓄᖓ 
ᓄᓇᕗᒥᑦ ᑎᒃᑯᐊᖅᑕᐅᓯᒪᔪᖅ ᐊᑖᓂ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓲᓄᑦ ᐱᖁᔭᖅ; 
(Director of Child and Family Services)  
 
 “ᑲᑎᒪᔨ ᐃᓅᓯᓕᕆᔨᒃᑯᓂ” ᑐᑭᓕᒃ ᑲᑎᒪᔨ ᐃᓅᓯᓕᕆᔨᒃᑯᓂ ᓄᓇᕗᒧᑦ 
ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓅᓯᓕᕆᔨᒃᑯᓂ ᐱᖁᔭᖅ; (Director of Social 
Assistance) 
 
 “ᐊᐃᑉᐸᕇᖕᓂᕐᒧᑦ ᐊᖏᖃᑎᒌᓂᖅ” ᑐᑭᖃᖅᑐᖅ ᑐᓂᔭᐅᓯᒪᓪᓗᓂ ᐃᓚᖓᓂ 2 ᐃᓚᒌᓄᑦ 
ᒪᓕᒐᖓ ᐱᖁᔭᖅ; (domestic contract) 
 
 “ᐃᓚᒌᓄᑦ ᐃᑲᔪᖅᑕᐅᓲᓄᑦ ᐃᖅᑲᓇᐃᔭᖅᑎᖓᑦ” ᑐᑭᓕᒃ ᑖᓐᓇ ᑎᒃᑯᐊᖅᑕᐅᓯᒪᔪᖅ ᐊᑖᓂ 
ᐃᓚᒃᑲᓐᓂᖓᓂ 43(1); (family support  officer) 
 
 “ᑮᓇᐅᔭᖅᑖᒃᓴᓂᒃ ᐲᔭᐃᓂᕐᒧᑦ” ᑐᑭᓕᒃ ᐃᓄᒃ ᐊᑭᓖᖁᔭᐅᓯᒪᔪᖅ ᐊᑖᓂ ᐊᑭᓖᓂᕐᒧᑦ 
ᑎᓕᓯᔾᔪᑎ ᑐᓂᔭᐅᓯᒪᔪᖅ ᐊᑖᓂ ᐃᓚᖓᓂ 15 ᐅᕝᕙᓘᓐᓃᑦ ᑮᓇᐅᔭᖅᑖᒃᓴᓂᒃ 
ᐲᔭᐃᓂᕐᒧᑦ ᐃᖅᑲᖅᑐᕐᕕᖕᒧᑦ ᖃᐅᖁᔨᔾᔪᑎ ᑐᓂᔭᐅᔪᖅ ᐃᖅᑲᖅᑐᐃᕕᐅᑉ ᑎᑎᕋᖅᑎᖓᓂᒃ; 
(garnishee) 
 
 “ᖃᑕᕐᖑᑎᒌ” ᑐᑭᓕᒃ ᐊᐃᑉᐸᕆᔭᖅ, ᐊᐃᑉᐸᕆᔭᐅᔪᖅ, ᕿᑐᕐᖓᕆᔭᖅ, ᐃᕐᖑᑕᖅ, 
ᐊᖓᔪᖅᑳᕆᔭᐅᔪᖅ, ᐃᑦᑐ/ᓂᖏᐅ, ᐊᖓᔪᖅᑳᓴᕆᔭ, ᓴᑭᒋᔭᖅ, ᓄᑲᒃ, ᐊᖓᔪᒃ, ᐊᓂᑯᓗᑦ, 
ᓇᔭᑯᓗᒃ, ᐅᕝᕙᓘᓐᓃᑦ ᓄᑲᒃᓴᖅ, ᐊᖓᔪᒃᓴ, ᐊᓂᑯᓗᒃᓴᖅ, ᓇᔭᑯᓗᒃᓴᖅ ᑖᔅᓱᒪ ᐊᑭᓖᔨᐅᑉ; 
(immediate family member) 
 
 “ᑮᓇᐅᔭᓕᐊᕆᔭᑦ”, ᐱᔾᔪᑎᖃᖅᖢᓂ ᐊᑭᓕᖅᑎᐅᔪᒧᑦ, ᑐᑭᓕᒃ ᑮᓇᐅᔭᑐᐃᓐᓇᕐᒥᑦ ᐅᕝᕙᓘᓐᓃᑦ 
ᐊᑭᓕᒐᒃᓴᐅᓕᕋᔭᖅᑐᖅ ᐅᕝᕙᓘᓐᓃᑦ ᑭᒐᖅᑐᕐᓗᓂᐅᒃ ᐊᑭᓕᖅᑎ ᑭᓇᑐᐃᓐᓇᕐᒧᑦ ᑖᓐᓇ ᑐᕌᖓᔪᖅ, 
ᐱᖃᑕᐅᓪᓗᓂ 

(a) ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᖅ, ᓄᖃᖓᓚᐅᑲᒃᑎᓪᓗᒍ ᐊᑭᓕᐅᑎᒃᓴᐃᑦ, 
ᓄᖅᖃᖅᑐᓄᑦ ᐊᑭᓕᐅᑎᒃᓴᐃᑦ, ᐅᕝᕙᓘᓐᓃᑦ ᐊᓯᖏᓐᓄᑦ 
ᑮᓇᐅᔭᓕᕆᓂᕐᒧᑦ ᐃᑲᔪᓯᐊᓄᑦ ᐃᖃᓇᐃᔮᒧᑦ; 

(b) ᓂᐅᕐᕈᑎᖃᑦᑐᒧᑦ, ᐊᑭᓕᐅᓯᐊᒃᑲᓐᓂᕈᑎᑦ, ᐅᕝᕙᓘᓐᓃᑦ ᐊᑭᓕᒃᓴᓕᒃᓄᑦ 
ᐸᓚᖅᓯᕚᓕᖏᒃᑯᓂ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᐊᓯᖓᓄᑦ ᐃᓄᖕᓄᑦ 
ᐊᑭᓕᖅᑎᐅᔪᒧᑦ ᐊᑭᓕᖅᑎ ᓂᐅᕐᕈᑎᖃᑦᑐᒧᑦ, ᐅᕝᕙᓘᓐᓃᑦ 
ᐊᑭᓕᖅᓯᒋᐊᑲᓐᓂᕈᑎ ᐅᕝᕙᓘᓐᓃᑦ ᐃᓄᖅᐸᑦ ᑖᒃᑯᓄᖓ;  

(c) ᓴᓇᓂᒃᑯᑦ ᐊᑭᓕᖅᓱᖅᑕᐅᓂᖅ 
(d) ᐃᑲᔪᓯᐊᓄᑦ ᐊᑭᓕᒃᓴᑦ ᐊᑖᓂ ᐃᖃᓇᔭᖅᑐᓕᕆᓂᕐᒧᑦ ᓇᓕᐅᒃᑯᒫᓄᑦ 

ᐱᖁᔭᖅ (ᑲᓇᑕᒥᑦ)  

(e) ᐱᕐᕈᓗᐊᕿᔪᖃᕐᓂᖅᐸᑦ, ᐊᔪᕈᑎᖃᕐᓂᖅᐸᑦ ᐅᕝᕙᓘᓐᓃᑦ ᖃᓂᒻᒪᓯᕐᒧᑦ 
ᐃᑲᔪᓯᐊᓄᑦ;  

(f) ᐃᖅᑲᓇᐃᔭᕈᓐᓃᕐᓂᖅᐸᑦ, ᐃᓐᓇᖅᓯᐅᑎᑖᖃᑦᑕᕐᓂᖅ, ᐅᕝᕙᓘᓐᓃᑦ 
ᐊᓯᖓᒍᑦ ᐃᓐᓇᑐᖃᐅᔾᔪᓯᐊᒃᓴᒧᑦ ᐃᑲᔪᓯᐊᖃᑦᑕᕈᓂ;  

(g) ᐊᕋᒍᑕᒫᑦ ᐊᑭᓕᕐᑑᑕᐅᖃᑕᕐᑐᑦ  
(h) ᐊᑭᖓᑕ ᐱᔨᑦᑎᕋᕐᓂᒃᑯᑦ;  
(i) ᐊᑐᖅᑐᐊᕐᓂᒃᑯᑦ ᑮᓇᐅᔭᓕᐊᕆᔭᑦ; 
(j) ᐊᑭᓕᓴᖃᕐᓂᖅ ᐊᑭᓖᓲᒧᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ,  

ᐊᑭᓕᒃᓴᖃᕐᓂᕈᓂ ᐊᐅᓚᑦᑎᐊᕐᓂᒃᑯᑦ, ᓇᓛᓂ ᐅᕝᕙᓘᓐᓃᑦ ᐃᓗᐊᓂ 
ᐊᑭᓖᔨᒧᑦ, ᐅᕝᕙᓘᓐᓃᑦ ᐊᑭᓖᔨᑐᐃᓐᓇᕐᒧᑦ ᐊᒻᒪ ᐃᓚᒋᔭᐅᔪᒧᑦ 
ᐊᑭᓖᔨᒧᑦ;  

(k) ᑮᓇᐅᔭᑦ ᑮᓇᐅᔭᒃᑯᕕᖕᒧᖅᓯᒪᔪᑦ ᑮᓇᐅᔭᒃᑯᕕᖕᒥᑦ ᑖᓐᓇ ᐊᑭᓖᔪᖅ 
ᐃᓚᒋᐊᕈᑎᖃᖅᑐᖅ;  

(l) ᑮᓇᐅᔭᑎᒍᑦ ᑎᒍᒥᐊᖅᑕᐅᔪᑦ ᐃᖅᑲᑐᐃᕕᑐᐃᓐᓇᕐᒥᑦ ᑖᓐᓇ ᐊᑭᓕᖅᑎ;  
(m) ᑮᓇᐅᔭᓕᐊᖏᑦ ᓇᖕᒥᓂᖃᖅᑎᐅᔪᑦ; 
(n) ᐃᖅᑲᓇᐃᔭᖅᑎᓄᑦ ᐊᑐᖅᑐᐊᒐᖅ ᐅᕝᕙᓘᓐᓃᑦ ᓇᖕᒥᓂᖃᑦᑎᐅᖃᐅᔪᓄᑦ 

ᐊᑐᖅᑐᐊᒐᑦ, ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᑲᑐᔾᔨᖃᑎᒌ ᐊᑐᖅᑐᐊᕐᓂᕈᓂ 
ᐊᐅᓚᑕᐅᓗᓂ, ᓇᓛᓂ ᐅᕝᕙᓘᓐᓃᑦ ᐃᓗᐊᓂ, ᐊᑭᓕᖅᑎᐅᑉ ᐅᕝᕙᓘᓐᓃᑦ 
ᐊᑭᓖᑎ ᐅᕝᕙᓘᓐᓃᑦ ᐊᑭᓕᔨᑐᐃᓐᓇᖅ ᐊᒻᒪ ᐃᓚᒋᔭᐅᔪᓄᑦ ᐊᑭᓕᖅᑎᒧᑦ; 

(o) ᑭᖑᕚᕈᓯᑦ ᑐᓂᔭᐅᔪᖅ ᐊᑭᓕᖅᑎᒧᑦ;  
(p) ᓇᓚᐅᑦᑖᕈᑎᑦ, ᓇᓗᓇᐃᖅᑕᐅᕗᖅ ᐃᓚᖓᓂ 25, ᐊᑭᓕᐅᑎᒃᓴᖅ 

ᐊᑭᓕᖅᑎᒧᑦ;  
(q) ᑐᖅᑯᖅᑕᐅᓯᒪᔪᑦ ᑮᓇᐅᔭᖅᑕᕈᑎᑦ ᐊᑭᓕᖅᑎᒧᑦ ᑎᒍᒥᐊᕈᓂ ᐃᑲᔪᓯᐊᕐᒥᑦ 

ᐃᓚᒋᐊᕈᑎᓂᒃ;  
(r) ᐅᑎᕐᕕᐅᓂᖅ ᐊᑖᓂ ᐲᔭᐃᕕᐅᓂᖅ ᑮᓇᐅᔭᒃᓴᖏᑎᒍᑦ ᑖᒃᓯᔭᐃᓂᕐᒧᑦ 

ᐱᖁᔭᖅ (ᑲᓇᑕᒥᑦ);  
(s) ᑮᓇᐅᔭᓵᖏᑦ ᐲᔭᖅᑕᐅᔪᑦ ᒐᕙᒪᒃᑯᓐᓂᑦ. (income) 
 

 “ᑲᒪᔨ” ᑐᑭᓕᒃ ᑲᒪᔨ ᐃᓚᒌᓄᑦ ᐃᑲᔪᖅᑕᐅᓂᒃᑯᑦ ᐃᖅᑲᓇᐃᔭᖅᑎᖓᑦ ᑎᒃᑯᐊᖅᑕᐅᕗᖅ ᐊᑖᓂ 
ᐃᓚᒃᑲᓂᖓᓂ 42(2)ᒥᑦ; (Manager) 
 
 “ᐊᑭᓖᔩ” ᑐᑭᖃᖅᐳᖅ ᐃᓄᒃ ᐃᑲᔪᖅᑕᐅᔭᕆᐊᖃᖅᑐᖅ ᐊᑖᓂ ᐃᖅᑲᖅᑐᐃᕕᑎᒍᑦ 
ᖃᓄᐃᓕᖓᖁᔭᐅᓂᖅ ᐊᑭᓖᓂᒃᑯᑦ ᐃᑲᔪᖅᓯᐊᕐᓂᕐᒧᑦ; (payer) 
 
"ᑕᒪᕐᓯᒪᔪᖃᕋᔪᒃᑐᖅ" ᑐᑭᓕᒃ ᑖᓐᓇ ᐊᑭᓕᕐᑐᐃᔨ ᑕᒪᕐᓯᒪᔪᓂᒃ ᑐᓂᓯᖃᑕᕐᑐᖅ ᑎᓕᓯᔪᑕᐅᓯᒪᔪᓂᒃ 
ᐃᑯᓄᖓ  

(a) ᐅᖓᑖᓅᖏᑦᑐᖅ$3000;   ᐊᒻᒪ   
(b) ᑕᖅᑭᓄᑦ ᐅᖓᑕᓅᖏᑦᑐᖅ ᐱᖓᓱᑦ;  

 “ “ᐃᓄᒃ ᑭᓇᑐᐃᓐᓇᖅ” ᐱᖃᑕᐅᕗᖅ 
(a) ᐃᒻᒥᒃᑰᖅᑐᖅ;  

(b) ᒐᕙᒪᒃᑯᓐᓂ ᐱᓕᕆᕝᕖᑦ, ᐃᖅᑲᓇᐃᔭᕐᕕᒃ ᐅᕝᕙᓘᓐᓃᑦ ᑎᑎᕋᕐᕕᖓᑕ 
ᒐᕙᒪᖓᑕ ᓄᓇᕗᑦ;  
ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎ ᓇᓗᓇᐃᖅᑕᐅᕗᖅ 
ᓇᓗᓇᐃᒃᑯᑕᖃᖅᑐᒥᑦ A-ᒥᑦ ᐅᕝᕙᓘᓐᓃᑦ ᓄᓇᕗᒥ ᑲᑐᔾᔨᖃᑎᒌᖑᔪᖅ 
ᓇᓗᓇᐃᖅᑕᐅᕗᖅ ᓇᓗᓇᐃᒃᑯᑕᖃᖅᑐᒥᒃ B ᐅᕝᕙᓘᓐᓃᑦ C-ᒥᑦ 
ᑭᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ.  

(c) ᑕᐅᖅᓰᓂᒃᑯᑦ ᑲᑐᔾᔨᖃᑎᒋᓄᑦ;  
(d) ᑲᑐᔾᔨᖃᑎᒌ, ᐱᖃᑕᐅᓪᓗᑎᒃ ᓄᓇᓕᖕᓂᑦ  ᑲᑐᔾᔨᖃᑎᒌᖏᑦ ᐊᒻᒪ 

ᑲᑐᔾᔨᖃᑎᒌᑦ ᑎᒥᙳᖅᑎᑕᐅᓂᕐᒧᑦ ᐊᑖᓂ ᐃᓅᖃᑎᒌᓄᑦ ᐱᖁᔭᖓᓐᓂᒃ;  
(e) ᑲᑐᔾᔨᖃᑎᒌᖏᑦᑐᒃᑯᑦ ᓇᖕᒥᓂᖃᖅᑎᐅᔪᑦ ᐊᐅᓚᑕᐅᓗᓂ ᐊᑖᓂ 

ᓇᖕᒥᓂᕆᔭᐅᔪᒧᑦ ᐊᑎᖓᑕ;  
(f) ᑲᑐᔾᔨᖃᑎᒌᖏᑦᑐᒃᑯᑦ ᑲᑐᔾᔨᖃᑎᒌ ᐅᕝᕙᓘᓐᓃᑦ ᑲᑐᔾᔨᖃᑎᒋᖏᑕ 

ᐃᓄᐃᑦ; 
(g) ᐱᓕᕆᖃᑎᒌᒃᑐᑦ;  
(h) ᓇᓕᐊᖕᓂᑐᐃᓐᓇᖅ ᒪᓕᒐᕐᒥᖔᖅᑐᓂᒃ ᐅᕝᕙᓘᓐᓃᑦ ᓯᕗᒧᐊᒃᓴᐃᔪᒥᑦ 

ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᐱᖃᑕᐅᖏᖦᖢᑎᒃ ᐃᓚᒋᔭᐅᔪᑦ;  
(i) ᐃᓄᖕᓂᑦ ᑲᑐᔾᔨᖃᑎᒌᒃᑐᓄᑦ ᖃᐅᔨᒪᔭᐅᔪᒥᒃ ᐅᕝᕙᓘᓐᓃᑦ 

ᐃᓕᓴᕆᔭᐅᔪᓂᒃ ᑎᒥᐅᔪᓂᒃ ᐊᑖᓂ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎ, 
ᐅᕝᕙᓘᓐᓃᑦ ᐊᓯᖏᓐᓄᑦ ᑎᒥᐅᔪᓄᑦ ᓄᓇᕗᒥᑦ ᓯᕗᒻᒧᐊᒃᓴᐃᒐᔭᖅᑐᒥᒃ 
ᐊᐅᓚᑦᑎᔪᒥᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᒥᒃ ᐃᓄᖕᓂᑦ;  

(j) ᕿᒪᐃᕕᐅᔪᒃᓴᒫᑦ, ᑮᓇᐅᔭᓂᒃ ᐊᐅᓚᑦᑎᔨ ᕿᒪᒃᑲᑯᓂ, ᑎᑎᕋᖅᑎᓂᒃ 
ᐅᕝᕙᓘᓐᓃᑦ ᐊᓯᖏᓐᓂᒃ ᒪᓕᒐᒧᑦ ᑭᒡᒐᖅᑎᒧᑦ ᐃᓄᖕᒧᑦ;  

 
 “ᐃᑲᔫᓯᐊᖃᑦᑕᖅᑐᑦ” ᑐᑭᓕᒃ ᐃᓄᒃ ᑕᐃᔭᐅᔪᖅ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓ 
ᑐᓂᔭᐊᖃᑦᑕᕈᓂ ᐃᑲᔪᓯᐊᕐᓗᓂ ᐅᕝᕙᓘᓐᓃᑦ ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ 
 ᓇᖕᒥᓂᕆᔭᖓᓄᑦ ᐅᕝᕙᓘᓐᓃᑦ ᐊᓯᖓᑎᒍᑦ ᐃᓄᖕᒧᑦ; (recipient) 
 
 “ᐸᓕᓯᙳᐊᖅ” ᑐᑭᓕᒃ ᐸᓕᓯᙳᐊᖅ ᑎᒃᑯᐊᖅᑕᐅᔪᖅ ᐊᑖᓂ ᐃᖃᖅᑐᐃᕕᓕᕆᓂᕐᒧᑦ ᐱᖁᔭᖓᓂᒃ, 
(Sheriff) 
 
 “ᐊᐃᐸᑉᕆᔭᐅᔪᖅ” ᑐᑭᖃᖅᐳᖅ ᐋᖅᑭᒃᑕᐅᒪᔪᖅ ᐃᓚᖓᓂ 1 ᐃᓚᒌᓄᑦ ᒪᓕᒐᖓᓂᒃ ᐱᖁᔭᖓᓂᒃ, 
(spouse)  
 
 “ᐃᑲᔪᖅᓱᐃᓂᖅ” ᑐᑭᓕᒃ ᐃᑲᔪᖅᓱᐃᓂᖅ, ᐱᖁᑎᓂᒃ ᐋᖅᑭᐅᒪᑎᑦᑎᓂᖅ ᐅᕝᕙᓘᓐᓃᑦ 

ᐊᐃᑉᐸᕕᓂᕐᒥᓄᑦ ᑮᓇᔭᐃᔭᕈᑎ ᑮᓇᐅᔭᒃᓴᓕᕆᓂᕐᒨᖓᔪᓂᒃ ᐃᑲᔪᕐᓂᒃᑯᑦ 
ᐃᑲᔪᓯᐊᖃᑦᑕᖅᑐᒧᑦ ᐅᕝᕙᓘᓐᓃᑦ ᕿᑐᕐᖓᖓ ᐃᑲᔪᓯᐊᖃᑦᑕᖅᑑᑉ ᐅᕝᕙᓘᓐᓃᑦ ᐊᑭᓖᔨᒧᑦ 
ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓ, ᐊᒻᒪ ᐱᖃᑕᐅᓪᓗᑎᒃ  

(a) ᐊᑭᖓ ᐊᑭᓕᒐᒃᓴᖅ ᐃᓚᓂᓐᓚᐅᓱᖓᒃᑯᑦ, ᐊᕐᕌᒍᑕᒫᖑᒍᓂᓗᓐᓃᑦ 
ᐅᕝᕙᓘᓐᓃᑦ ᑕᐃᒪᓐᓇᓗᓃᑦ ᐊᒻᒪ ᐊᑭᓖᖏᓐᓇᖃᑦᑕᓕᖅᐸᑦ ᐅᕝᕙᓘᓐᓃᑦ 
ᐅᓪᓗᖓ ᖃᓄᐃᑦᑐᖃᓕᕐᓂᖅᐸᑦ;  



ᐃᓚᒌᓄᑦ ᐃᑲᔪᑕᐅᖃᑕᕐᑐᓄᑦ ᑎᓕᓯᓂᒃᑯᑦ ᐱᖁᔭᖓ 

(b) ᐃᑲᔪᕈᑕᐅᔪᑦ ᐊᑕᐅᑦᓯᒃᑯᑦ ᐊᑭᓕᖅᑕᐅᓗᓂ ᐅᕝᕙᓘᓐᓃᑦ 
ᑮᓇᐅᔭᓕᕆᕕᖕᒦᓪᓗᓂ,  

(c) ᐊᔾᔨᒌᓴᐃᓐᓇᕐᓂᒃ ᐊᑭᓕᖅᓱᐃᖃᑦᑕᕐᓂᖅ ᑐᓂᔭᐅᓗᓂ 
ᐊᐃᑉᐸᕆᔭᐅᔪᒧᑦ ᐊᐃᑉᐸᖓᓄᑦ ᐊᑐᖅᑐᐊᖅᑐᑑᔪᓐᓇᕐᓂᖓᒍᑦ 
ᖃᑕᖑᑎᒌᓄᑦ, ᑐᕌᖓᒐᔭᖅᑐᒧᑦ ᐃᓚᒌᓄᑦ ᒪᓕᒐᕐᒧᑦ ᐱᖁᔭᖓᓂ, 
ᑐᓂᔭᐅᓯᒪᕗᖅ,  

(d) ᑕᒪᒃᑭᕐᓗᒋᑦ ᐅᕝᕙᓘᓐᓃᑦ ᑮᓇᐅᔭᑦ ᐊᑭᓕᒐᒃᓴᑦ ᐊᑖᓂ ᐃᑲᔪᓯᐊᑦ 
ᐅᕝᕙᓘᓐᓃᑦ ᐱᖁᑎᓂᒃ ᐋᖅᑭᐅᒪᑎᑦᑎᓂᒃᑯᑦ 
ᐊᑭᓕᑕᐅᔭᕆᐊᖃᖅᐳᖅ ᑲᒪᔨᒧᑦ ᐅᕝᕙᓘᓐᓃᑦ ᐃᖅᑲᑐᐃᕕᖕᒧᑦ 
ᐊᓯᖓᒍᑦ ᐃᓄᖕᒧᑦ ᑲᒪᔪᒥᒃ ᐅᕝᕙᓘᓐᓃᑦ ᑎᒥᖁᑎᐅᔪᒧᑦ 
ᐃᑲᔪᕈᓐᓇᖅᑐᒧᑦ,  

(e) ᖃᔅᓯᑐᐃᓐᓇᕐᒥᑦ ᐊᑭᓕᒐᓴᑦ ᐃᑲᔪᓯᐊᓄᑦ ᐅᕝᕙᓘᓐᓃᑦ ᐱᖁᑎᓂᒃ 
ᐋᖅᑭᐅᒪᑎᑦᑎᓂᕐᒧᑦ 
ᖃᖓᑐᐃᓐᓇᖅ ᐅᓪᓗᖓ ᐃᑲᔪᓯᐊᖅᑎᓪᓗᒍ ᐅᕝᕙᓘᓐᓃᑦ ᐱᖁᑎᓂᒃ 
ᐋᖅᑭᐅᒪᑎᑦᑎᓂᒃᑯᑦ ᑎᓕᓯᔾᔪᑎᒥᒃ, 

(f) ᖃᔅᓯᑐᐃᓐᓇᕐᒥᑦ ᐊᑭᓕᓴᓄᑦ ᐊᑖᓂ ᐅᑎᖅᑎᕕᒋᔭᐅᖃᑦᑕᖅᑐᓄᑦ 
ᐋᓐᓂᖅᑐᕕᓂᕐᓄᑦ ᑎᓕᓯᔾᔪᑎᒃᑯᑦ ᐊᑖᓂᑉᐳᖅ ᐃᓚᒌᓄᑦ 
ᐱᑦᑎᐊᖅᑕᐅᖃᑕᖏᑦᑐᓄᑦ ᐋᖅᑭᖃᑎᒌᒍᓐᓇᕐᓂᕐᒧᑦ ᐱᖁᔭᖓᓂ,  

(g) ᖃᔅᓯᑐᐃᓐᓇᓂᒃ ᐊᑭᓕᒐᒃᓴᑦ ᑲᒪᔨᒧᑦ ᐃᓄᓕᕆᓂᕐᒧᑦ ᐅᑎᕐᕕᐅᓂᕐᒧᑦ 
ᐃᑲᔪᓯᐊᓄᑦ ᐅᕝᕙᓘᓐᓃᑦ ᐃᑲᔪᓯᐊᑦ ᐃᑲᔪᓯᐊᖅᑖᖃᑦᑕᖅᑐᒧᑦ, 
ᐱᖃᑕᐅᓗᓂ ᖃᔅᓯᑐᐃᓐᓇᕐᓂᑦ ᐅᑐᕐᕕᐅᓂᒃᑯᑦ ᐃᑲᔪᓯᐊᑦ ᐅᕝᕙᓘᓐᓃᑦ 
ᐃᑲᔪᓯᐊᑦ ᐅᓪᓗᖓ ᐃᑲᔪᓯᐊᖅᑖᖅᑎᓪᓗᒍ ᐅᕝᕙᓘᓐᓃᑦ ᐱᖁᑎᓂᒃ 
ᐋᖅᑭᐅᒪᑎᑦᑎᔪᑎᓂᓪᓗ, 

(h)  ᖃᔅᓯᑐᐃᓐᓇᕐᓂᒃ ᐊᑭᓕᒐᒃᓴᖅ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᑕ ᐊᑖᓂ ᑐᓂᐅᖅᑲᐃᓂᕐᒧᑦ ᕿᒻᒪᒃᑯᓂᒃ 
ᐃᓅᔪᓐᓃᖅᑐᑉ ᐸᖅᑭᓚᐅᖅᑕᖏᓐᓄᑦ ᐱᖁᔭᖅ, 

(j) ᖃᔅᓯᑐᐃᓐᓇᕐᓂᑦ ᐊᑭᓕᐅᑎᒃᓴᑦ ᐊᑭᓕᒃᓴᓄᑦ ᑐᕌᖓᔪᓄᑦ ᓇᔾᔨᓂᒃᑯᑦ 
ᖃᐅᔨᓴᖅᑕᐅᓂᒃᑯᑦ ᐊᒻᒪ ᐃᓅᑎᓪᓗᒍ ᓄᑕᕋᓛᖅ, ᐊᒻᒪ  

(j) ᐃᓚᒋᐊᕈᑎ ᐅᕝᕙᓘᓐᓃᑦ ᐊᑭᓖᓂᒃᑯᑦ ᐃᖅᑲᖅᑐᐃᕕᑎᒍᑦ ᐊᑭᓕᒃᓴᑦ 
ᐅᕝᕙᓘᓐᓃᑦ ᐊᓯᖏᑦ ᐊᑭᓕᒃᓴᑦ  

  ᑐᕌᖓᔪᓂᒃ ᐃᑲᔪᓯᐊᕐᓂᕐᒧᑦ ᐅᕝᕙᓘᓐᓃᑦ ᐱᖁᑎᓂᒃ 
ᐋᖅᑭᐅᒪᑎᑦᑎᓂᒃᑯᑦ; (support) 

 
 “ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓄᑦ” ᑐᑭᓕᒃ 

(a) ᑎᓕᓯᔾᔪᑎᒃᑯᑦ ᐅᕝᕙᓘᓐᓃᑦ ᐊᑐᖅᑕᐅᑲᓚᒋᐊᓖᑦ ᐃᖅᑲᑐᐃᕕᑎᒍᑦ 
ᒪᓕᒋᐊᖅᑲᕐᖢᓂ ᐊᑭᓖᓂᒃᑯᑦ ᐃᑲᔪᖅᑕᐅᓂᑦᑯᑦ  

(b)  ᑎᓕᓯᔾᔪᑎᐅᔪᖅ, ᐊᓯᖓᒍᑦ ᐊᑐᓐᓇᐅᑎᑦᑎᔪᖅ ᑎᓕᓯᔾᔪᑎᒥᒃ 
ᐊᖅᑭᑕᐅᓯᒪᖏᑦᑐᖅ ᓱᓕ, ᐊᑎᓕᐅᖅᓯᒪᕗᖅ ᐊᑖᓂ ᐱᔪᓐᓇᕐᓂᖃᖃᑎᒌᑦ 

ᐱᖁᔭᑎᒍᑦ ᐃᑲᔪᖁᔨᓂᕐᒧᑦ ᑎᓕᓯᔾᔪᑕᐅᔪᑦ ᐱᖁᔭᖓᓂ ᐊᒻᒪ 
ᐊᑐᐃᓐᓇᐅᑎᑦᑎᕗᖅ ᐊᑭᓖᓯᒪᖁᔨᕗᖅ ᐃᑲᔪᕐᓂᒃᑯᑦ;  

(c) ᐊᑐᐃᓐᓇᐅᑎᑦᑎᓂᖅ ᐃᑲᔪᓯᐊᕐᓂᕐᒧᑦ ᐅᕝᕙᓘᓐᓃᑦ ᐱᖁᑎᓂᒃ 
ᐋᖅᑭᐅᒪᑎᑦᑎᓂᕐᒧᑦ ᐊᐃᑉᕇᖕᓂᕐᒧᑦ ᐊᖏᖃᑎᒌᖕᓂᕐᒧᑦ ᒪᓕᒐᕐᓂᒃ 
ᐊᑐᖅᓂᒃᑯᑦ ᐊᑖᓂ ᒪᓕᒐᖏᑕ ᓄᓇᕗᑦ; 

(d) ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓ ᓴᓇᔭᐅᓯᒪᕗᖅ ᑖᓐᓇ ᐱᖁᔭᖅ ᐊᕿᒌᓚᐅᖏᑎᓪᓗᒍ. 
(support order) 

 
ᓴᐳᓐᓂᐊᖅᑎᑦ  

(2) ᑭᓱᑐᐃᓐᓇᖅ ᑐᕌᖓᔪᒧᑦ ᑖᔅᓱᒪ ᐱᖁᔭᐅᑉ ᐊᑎᓕᖅᐅᑕᐅᔭᕆᐊᖃᖅᐳᖅ ᐅᕝᕙᓘᓐᓃᑦ 
ᐱᔭᕇᖅᑕᐅᓗᓂ ᐃᓄᖕᒧᑦ, ᐅᕝᕙᓘᓐᓃᑦ ᑖᔅᓱᒪ ᐱᖁᔭᐅᑉ ᐊᑎᓕᐅᖅᑕᐅᓗᓂ ᐊᕝᕙᓘᓐᓃᑦ 
ᐱᔭᕇᖅᑕᐅᓗᓂ ᐃᓄᖕᒧᑦ, ᐊᑎᓕᐅᖅᑕᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᔭᕇᖅᑕᐅᓗᓂ 
ᓴᐳᓐᓂᐊᖅᑎᒧᑦ ᓴᐳᔾᔨᓇᓱᒃᑐᒥᒃ ᐃᓄᖕᒥᑦ.  
 
ᒐᕙᒪᒃᑯᑦ ᐊᖏᖅᓯᒪᔭᖏᑦ  
2. ᑖᓐᓇ ᐱᖁᔭᖅ ᐃᓱᒪᒃᓴᖅᓯᐅᕈᑎᒋᔭᐅᕗᖅ ᒐᕙᒪᖓᑕ ᓄᓇᕗᑦ. 

 
ᐃᓚᖓ 1 

 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖏᑦ  

 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᑎᓕᓯᔾᔪᑎᓂᒃ 

 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᐃᖅᑲᖅᑐᐃᕕᑎᒍᑦ 
3. (1)  ᐃᖅᑲᖅᑐᐃᕕᖕᒥᑦ ᑎᑎᕋᖅᑎ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᒐᔭᖅᐳᖅ ᑲᒪᔨᒧᑦ, 

 (a)  ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔭᓕᒫᖏᑦ ᓴᓇᔭᐅᓯᒪᔪᑦ ᐃᖅᑲᑐᐃᕕᑎᒍᑦ, 
ᐊᓯᖓᒍᑦ ᒪᓕᒃᑕᐅᔭᕆᐊᓕᖕᓂᑦ ᑎᓕᓯᔾᔪᑎᓂᒃ, 
ᐱᓕᕆᐊᕆᔭᐅᑲᐅᑎᒋᔭᕆᐊᓕᒃ ᐊᑎᓕᐅᖅᑕᐅᔭᕇᖅᑎᓪᓗᒍ; 

(b) ᑐᒃᓯᕋᖅᑐᓕᒫᑦ ᐃᖅᑲᖅᑐᐃᕕᑎᒎᖅᑐᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓂ ᐱᔭᕆᐊᖃᖅᐳᑦ;  

(c) ᑎᓕᓯᔾᔪᑎᒃᑯᑦ ᖃᓄᐃᓕᐅᖅᑕᐅᔪᓕᒫᑦ ᐃᖅᑲᖅᑐᐃᕕᑎᒍᑦ ᐱᔭᕆᐊᖃᖅᐳᑦ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ; ᐊᒻᒪ 

(d) ᐃᖅᑲᖅᑐᐃᔨᐅᑉ ᖃᓄᐃᓕᖁᔭᓕᒫᖏᑦ ᐃᖅᑲᖅᑐᐃᕕᑎᒍᑦ 
ᓄᓇᕘᒥᖏᑦᑐᖅ ᒪᓕᒡᓗᒍ ᐱᔪᓐᓇᕐᓂᖃᖃᑎᒌᑦ ᐱᖁᔭᑎᒍᑦ 
ᐃᑲᔪᖁᔨᓂᕐᒧᑦ ᑎᓕᓯᔾᔪᑕᐅᔪᑦ ᐱᖁᔭᖓᓂᒃ ᒪᓕᒐᓂᒃ ᐊᑐᖅᓕᓯᓂᕐᒧᑦ 
ᓄᓇᕘᒥᑦ, ᑐᓂᔭᐅᔭᕇᑐᐊᖅᐸᑦ, ᑭᓯᐊᓂ ᑎᓕᓯᔾᔪᑎᐅᔪᖅ 
ᑎᑎᕋᖅᓯᒪᔭᕆᐊᓕᒃ ᐊᑎᓕᐅᖅᑕᐅᓯᒪᓗᓂ ᐃᓄᖕᒧᑦ ᐊᑐᓕᖅᓯᓂᕐᒧᑦ 
ᑎᓕᓯᔾᔪᑎᒃᑯᑦ ᐊᑐᓕᖅᓯᓂᕐᒧᑦ ᐱᔪᒪᖏᓐᓂᕐᒥᓄᑦ ᑲᒪᔨᒧᑦ.  

ᓇᓗᓇᐃᖅᓯᒪᔭᕆᐊᓕᒃ 
(2) ᑎᓕᓯᔾᔪᑎᓕᒫᑦ ᐅᕝᕙᓘᓐᓃᑦ ᑐᒃᓯᕋᖅᑐᑦ ᑎᑎᖃᑎᒍᑦ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ 

ᐊᑖᓂ ᑎᑎᕋᖅᓯᒪᔪᓂᑦ (1)(a),(b) ᐅᕝᕙᓘᓐᓃᑦ (c)ᒥᑦ ᐱᖃᓯᐅᑎᔭᕆᐊᖃᖅᐳᖅ ᐅᕝᕙᓘᓐᓃᑦ 
ᐱᖃᑕᐅᔭᕆᐊᖃᖅᐳᑦ ᓇᓗᓇᐃᖅᓯᒪᔪᓂᑦ ᑕᒪᕐᒥᑦ ᐃᑲᔪᓯᐊᖃᑦᑕᖅᑐ ᐊᒻᒪᓗ ᐊᑭᓕᖅᑎᒥᑦ, 
ᓇᓗᓇᐃᖅᓯᒪᔪᒥᒃ ᐊᑐᐃᓇᐅᑎᑦᑎᔭᕆᐊᓕᒃ ᑎᓕᓯᔾᔪᑎᐅᔪᖅ ᐋᖅᑭᑕᐅᓚᐅᖅᑎᓐᓇᒍ ᐅᕝᕙᓘᓐᓃᑦ 
ᑐᒃᓯᕋᓚᐅᖅᑎᓐᓇᒍ:  

(a) ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑎᑦ 
ᑎᓕᓯᔾᔪᑎᐅᔪᖅ ᐅᕝᕙᓘᓐᓃᑦ ᑐᒃᓯᕋᖅᑐᒧᑦ ᖃᓄᐃᓕᖓᓂᖓᓄᑦ 

(b) ᐊᑎᖓ; 
  (c) ᐃᓅᕕᖓᑕ ᐅᓪᓗᖓ;  
  (d) ᐊᖏᕐᕋᖓᑕ ᑐᕌᕈᑎᖓ;  

(e) ᑐᕌᕈᑎᖓ, ᐊᔾᔨᒋᖏᒃᑯᓂᐅᒃ ᐊᖏᕋᖓᑕ ᑐᕌᕈᑎᖓ;  
(f) ᐅᖃᓚᐅᑎᖓ, ᓱᑲᔪᒃᑯᕈᑎᖓ, ᖃᕋᓴᐅᔭᒃᑯᑦ ᑐᕌᕈᑎᖏᑦ;  
(g) ᐊᑎᖓᑕ ᐃᖅᑲᓇᐃᔭᕐᕕᖓᑕ; ᐊᒻᒪ  
(h) ᐊᑎᖓ ᐊᒻᒪ ᐊᓯᖓᓄᑦ ᓇᓗᓇᐃᖅᓯᔪᓐᓇᖅᑐᒥᒃ ᓴᐳᓐᓂᐊᖅᑎᖓᓄᑦ.   

 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᓯᓚᑖᓃᖔᖅᓯᒪᔪᓂ 

(3)  ᓇᓕᐊᖕᓂᑐᐃᓐᓇᖅ ᐃᑲᔪᓯᐊᖃᑦᑕᖅᑐᖅ ᐅᕝᕙᓘᓐᓃᑦ ᐊᑭᓖᔨᐅᑉ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᑐᐃᓐᓇᕆᐊᓕᒃ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ ᑎᑎᖃᓂᒃ 
ᐃᖅᑲᖅᑐᐃᕕᖕᒧᑦ ᑲᒪᔨᒧᐊᖅᓯᖏᓪᓗᓂ, ᐱᖃᑕᐅᓪᓗᓂ ᐊᐃᑉᕇᖕᓂᕐᒧᑦ ᑕᑯᖃᑦᑕᐅᑎᖏᓐᓂᕐᒧᑦ 
ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ ᓴᓇᓯᒪᓗᓂ ᑖᓐᓇ ᐱᖁᔭᖅ 
ᐱᓕᕆᐊᕆᔭᐅᓚᐅᖏᑎᓪᓗᒍ, ᑲᒪᔨᒧᑦ. 
 
ᓇᓗᓇᐃᖅᓯᒪᔪᓂᑦ ᐊᑐᐃᓐᓇᐅᑎᑦᑎᓂᖅ 
 (4)  ᐃᑲᔪᓯᐊᖃᑦᑕᖅᑐᑦ ᐅᕝᕙᓘᓐᓃᑦ ᐊᑭᓕᔨ ᑎᑎᖃᓂᒃ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᓄᑦ ᐊᑖᓂ ᐃᓚᒃᑲᓂᖓᓂ (3)ᒥᑦ ᑐᓂᓯᔭᕆᐊᖃᖅᐳᖅ ᑲᒪᔨᒧᑦ 
ᓇᓗᓇᐃᖅᓯᒪᔪᓂᒃ ᐃᓚᒃᑲᓂᖓᓂ (2)ᒥᑦ ᑕᒪᒃᑭ ᐃᑲᔪᓯᐊᖃᑦᑕᖅᑐᑦ ᐊᒻᒪ ᐊᑭᓕᖅᑎ, 
ᓇᓗᓇᐃᖅᓯᒪᔪᓂᑦ ᐊᑐᐃᓐᓇᑎᑦᑎᓗᓂ ᐃᓄᐊᖅᓯᓗᓂ ᑎᑎᖃᓂᒃ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᓄᑦ.  
 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑲᒪᔨᒧᑦ ᐃᓄᓕᕆᔨᑯᓐᓂᑦ 

(5)  ᑲᑎᒪᔨ ᐃᓄᓕᕆᔨᒃᑯᓄᑦ ᐃᒪᐃᑐᓐᓇᕆᐊᖃᖅᐳᖅ, ᓇᓗᓇᐃᖅᓯᓚᐅᕐᒪᖔᑦ 
ᑎᑎᕋᖅᓯᒪᔪᒥᑦ 3(1)(d)ᒥᑦ ᑐᓂᔭᐅᕗᖅ, ᑎᑎᖃᓂᒃ ᐃᖅᑲᖅᑐᐃᕕᖕᒧᐊᓯᓂᖅ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᓄᑦ ᐊᒻᒪ ᐊᔾᔨᖏᓐᓂᒃ ᐱᓕᕆᐊᕆᓯᒪᔪᓂᒃ ᑎᓕᓯᔾᔪᑎᒧᑦ ᑲᒪᔨᒧᑦ 
ᐃᑲᔪᓯᐊᖃᑕᖅᑑᑉ 

(a) ᑐᓂᔭᓯᕕᐅᖃᑦᑕᕈᓂ ᐅᕝᕙᓘᓐᓃᑦ ᐃᑲᔪᓯᐊᖃᑦᑕᕈᓂ ᐊᑖᓂ 
ᐃᓅᓯᓕᕆᓂᕐᒧᑦ ᐱᖁᔭᖓᓂ, ᐊᒻᒪ  

(b) ᐱᖁᔭᐅᓯᒪᓗᓂ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓄᑦ  
ᑲᑎᒪᔨᒧᑦ ᐃᓄᓕᕆᓂᕐᒧᑦ. 

ᐲᖅᑕᐅᓂᖓᑕ ᐱᓕᕆᐊᕆᔭᐅᓂᖓᓄᑦ ᑎᓕᓯᔾᔪᑎᐅᔪᒥᒃ 
 (6)  ᑐᑭᒧᐊᒃᑎᑦᓯᔨ ᐃᓄᓕᕆᓂᕐᒧᑦ ᓇᓗᓇᐃᖅᓯᔭᕆᐊᖃᖅᐳᖅ ᑲᒪᔨᒧᑦ ᐱᖁᔭᐅᓯᒪᓂᖓᑕ 
ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓄᑦ ᑲᑎᒪᔨᒧᑦ ᐊᑖᓂ ᐃᓄᓕᕆᓂᕐᒧᑦ ᐱᖁᔭᖓᓂ 
ᐊᑐᓕᖅᑎᑕᐅᓂᐊᕐᓂᖓᓄᑦ, ᑭᓯᐊᓂ ᓇᓗᓇᐃᖅᑕᐅᓂᖓ ᐊᒃᑐᐃᓂᖃᕋᔭᖏᑦᑐᖅ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖁᐅᔭᓂᖓᓄᑦ.  
 
ᑎᑎᖃᓂᒃ ᐃᖅᑲᖅᑐᐃᕕᖕᓯᓂᕐᒧᑦ ᑐᑭᒧᐊᒃᑦᓯᔨ ᓱᕈᓯᕐᒧᑦ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓂᒃᑯᑦ  

 (7)  ᑐᑭᒧᐊᒃᑎᑦᓯᔨ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓂᒃᑯᑦ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᑐᐃᓐᓇᕆᓕᑦ ᑎᓕᓯᔾᔪᑎᒥᑦ ᐊᑖᓂ ᐃᓚᖓᓂ 28ᒥᑦ ᐅᕝᕙᓘᓐᓃᑦ 29.1ᒥᑦ 
ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓂᑯᑦ ᐱᖁᔭᖏᑎᒍᑦ ᑲᒪᔨ ᑎᓕᓯᔾᔪᑎᓂᒃ ᐊᖓᔪᖅᑳᕆᔭᐅᔪᒧᑦ 
ᐅᕝᕙᓘᓐᓃᑦ ᐃᓄᒃ ᐸᕿᓚᐅᑲᒃᑐᒥᒃ ᓱᕈᓯᕐᒥ ᑮᓇᐅᔭᑎᒍᑦ ᐃᑲᔪᖅᑐᐃᓂᒃᑯᑦ ᐊᑭᓖᖁᓯᒪᓂᖓᓄᑦ 
ᑲᒪᔨ ᑲᒪᓂᖓᓄᑦ ᐊᒻᒪ ᐸᖅᑭᓚᐅᑲᖕᓂᖓᓂ ᓱᕈᓯᕐᒥᑦ ᑎᓕᓯᔾᔪᑎᐅᔪᖅ ᐊᑐᖅᑕᐅᓚᐅᑲᒃᑎᓪᓗᒍ.  
 
ᓇᓗᓇᐃᖅᑕᐅᓂᖓ ᑎᑎᖃᑦ ᐃᖅᑲᖅᑐᐃᕕᖕᒧᐊᖅᓯᓂᖅ ᐊᒻᒪ ᖁᔭᓈᖅᑕᐅᓂᖏᑦ 

(8)  ᑲᑎᒪᔨ ᓇᓗᓇᐃᖅᓯᑐᐃᓐᓇᕆᐊᓕᒃ, ᑎᑎᖃᑎᒍ, ᐅᓪᓗᓂ 14-ᓂᒃ ᑎᑎᖃᑦ 
ᐃᖅᑲᖅᑐᐃᕕᖕᒧᐊᓚᐅᖅᑎᓐᓇᒋᑦ, ᐅᑎᖅᑎᑕᐅᑎᓪᓗᒋᑦ, ᖁᔭᓈᑕᐅᑎᓪᓗᒋᑦ ᐅᕝᕙᓘᓐᓃᑦ 
ᐸᐃᑉᐹᑯᑦ ᓇᓗᓇᐃᕈᑎᓂᒃ ᐱᖁᔭᑎᓪᓗᒍ ᖁᔭᓈᖅᑕᐅᓂᖓᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ, ᐅᑯᓂᖓ ᐃᓄᖕᓄᑦ:  

(a)  ᐃᑲᔪᓯᐊᖃᑦᑕᖅᑐᑦ 
(b)  ᐊᑭᓖᔨ  
(c)  ᑲᑎᒪᔨ ᐃᓄᓕᕆᓂᕐᒧᑦ, ᑲᒪᔨ ᖃᐅᔨᒪᑎᓪᓗᒍ ᐃᑲᔪᖅᑕᐅᖃᑦᑕᖅᑐᖅ 

ᐃᑲᔪᓯᐊᖃᑦᑕᖅᑐᖅ ᐊᑖᓂ ᐃᓄᓕᕆᓂᕐᒧᑦ ᐱᖁᔭᖓᓂ; ᐊᒻᒪ 
(d)  ᑲᑎᒪᔨ ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ, ᑲᒪᔨ 

ᖃᐅᔨᒪᑎᓪᓗᓂᐅᒃ ᐃᑲᔫᓯᐊᖃᑦᑕᖅᑐᖅ ᐊᒻᒪ ᐃᑲᔫᓯᐊᕐᓂᖅ 
ᐅᑐᐃᓐᓇᐅᑎᑕᐅᕗᖅ ᓱᕈᓯᕐᒧᑦ ᐊᑭᓖᔨᒧᑦ ᐊᑖᓂ ᓱᕈᓯᕐᓄᑦ ᐊᒻᒪ 
ᐃᓚᒌᓄᑦ ᐃᑲᔪᖅᑕᐅᓲᓄᑦ ᐱᖁᔭᖓᓂ. 

 
ᐱᑕᖃᑦᑎᐊᖏᑎᓪᓗᒍ ᐊᑭᓕᓚᐅᕐᓂᕐᒧᑦ ᓇᓗᓇᐃᒃᑯᑕᖓᓂ ᓇᓗᓇᐃᖅᓯᔾᔪᑎ 
 
 (9) ᑲᔪᓯᑎᓪᓗᒍ ᒪᓕᓕᖅᓯᓂᕐᒧᑦ ᑎᓕᓯᔾᔪᑎᒥᒃ ᑎᑎᖃᒃ ᐃᖅᑲᖅᑐᐃᕕᖕᒧᐊᖅᑕᐅᑎᓪᓗᒋᑦ 
ᐅᕝᕙᓘᓐᓃᑦ ᐅᑎᖅᑎᑕᐅᑎᓪᓗᒋᑦ ᑲᒪᔨᒧᑦ, ᓱᖁᑕᐅᖏᑦᑐᖅ ᖃᐅᔨᑎᖏᓪᓗᒍ ᐊᑭᓖᔨ 
ᓇᓗᓇᐃᖅᑕᐅᓗᓂ ᐊᑖᓂ ᐃᓚᒃᑲᓐᓂᖓᓂ (8). 
 
ᐊᑭᓖᓂᕐᒧᑦ ᐋᖅᑭᓱᖅᑕᐅᓂᖏᑦ ᐊᑭᓕᖅᓱᐃᓂᖅ ᑲᒪᔨᒧᑦ 
4. (1)  ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓ ᑎᑎᖃᑦ ᐃᖅᑲᖅᑐᐃᕕᖕᒦᑦᑐᖅ ᑲᒪᔨᒥᖢᓂ, 
ᐊᑭᓕᖅᑕᐅᔪᓕᒫᑦ ᐱᖁᔭᐅᓯᒪᕗᑦ ᐊᑖᓂ ᑎᓕᓯᔾᔪᑎᒥᒃ ᑐᓂᔭᐅᖁᔨᓯᒪᕗᑦ ᑲᒪᔨᒧᑦ ᐃᑲᔪᕐᓂᒃᑯᑦ 
ᐃᑲᔪᓯᐊᖃᑦᑕᖅᑐᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓄᖕᓄᑦ 
ᐊᑭᓕᖅᓱᖅᑕᐅᔪᓐᓇᖅᑐᓂᒃ.  

ᐊᑭᓕᖅᓱᖅᑕᐅᓂᒃᑯᑦ ᐊᕿᖅᓱᖅᑕᐅᓯᒪᓂᖏᑦ 
 (2)  ᓇᓗᓇᐃᖅᑕᐅᓂᖓ ᐊᑭᓖᔨᐅᑉ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓ ᑎᑎᖃᑎᒍᑦ 
ᐃᖅᑲᖅᑐᐃᕕᖕᒦᑦᑐᑦ ᐊᑭᓖᔨᒧᑦ ᐋᖅᑭᒃᓱᐃᖁᔭᐅᒐᔭᖅᐳᖅ, ᐅᓪᓗᓂ 30-ᓂᒃ ᐊᑭᓕᓚᐅᖅᑎᓪᓗᒍ 
ᓇᓗᓇᐃᑯᑕᖃᕐᓗᓂ, ᐊᑭᓖᖁᔭᐅᓯᒪᔪᑦ ᐅᓪᓗᖏᓐᓂ ᐱᖁᔭᐅᓯᒪᑎᓪᓗᒍ.  
 
ᐊᑭᓖᓯᒪᖁᔭᐅᓂᒃᑯᑦ ᐊᖅᑭᓯᒪᔪᓐᓇᕐᓂᖓᓂ  

(3)  ᐊᖅᑭᖅᓱᖅᑕᐅᓯᒪᔭᕆᐊᓖᑦ ᓇᓗᓇᐃᖅᐳᖅ ᐃᓚᒃᑲᓐᓂᖓᓂ (2)ᒥᑦ 
ᐱᖃᑕᐅᑐᐃᓐᓇᕆᐊᖃᖅᐳᖅ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᓄᕐᓂᖅᓴᓂ ᐃᒪᐃᑎᓪᓗᒋᑦ:  
(a)   ᐊᑭᖅᓱᖅᓯᒪᔪᑦ ᓈᒻᒪᒋᔭᐅᕗᑦ ᑲᒪᔨᒧᑦ ᐃᖅᑲᓇᐃᔭᖅᑎᒧᑦ, ᑮᓇᐅᔭᓕᕆᕝᕖᑦ, 
ᐅᕝᕙᓘᓐᓃᑦ ᐊᓯᖏᑎᒍᑦ ᐃᓄᖕᓂ ᐃᒪᐃᑦᑐᓂ ᐅᕝᕙᓘᓐᓃᑦ ᐊᑭᓕᒃᓴᖃᑐᐃᓐᓇᕆᐊᓖᑦ 
ᐃᖅᑲᖅᓇᐃᔮᖓᑎᒍᑦ ᐊᑭᓖᓗᑎᒃ ᐊᑭᓕᖅᑎᒧᑦ, ᐊᑭᓖᓗᑎ ᐊᑭᓕᒐᒃᓴᓂᒃ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ;  

(b)  ᐱᖁᔭᓂᖓᓄᑦ ᑲᒪᔨᐅᑉ ᑐᓂᔭᐅᓂᖓ ᐊᑭᓖᓂᒃᑯᑦ ᑎᓕᓯᔾᔪᑎᒥᒃ 
ᐃᖅᑲᓇᐃᔭᖅᑎᒧᑦ, ᑮᓇᐅᔭᑯᕕᖕᒧᑦ, ᐅᕝᕙᓘᓐᓃᑦ ᐊᓯᖓᑕ ᐃᓄᖕᒧᑦ 
ᐃᒪᐃᒃᑲᔭᖅᑐᒥᒃ ᐅᕝᕙᓘᓐᓃᑦ ᐊᑭᓕᒃᓴᖃᑐᐃᓐᓇᕆᐊᓕᒃ 
ᐃᖅᑲᖅᓇᐃᔭᕐᕕᖓᑎᒍᑦ ᐊᑭᓖᓗᓂ ᐊᑭᓖᔨᒧᑦ;  

(c)  ᑎᑎᖃᑎᒍᑦ ᐃᖅᑲᖅᑐᐃᕕᖕᒧᐊᖅᓯᓂᖅ ᐅᐊᔅᓯᒐᔭᖅᐸᐅᒃ ᑲᒪᔨᐅᑉ 
ᑕᐃᒪᐃᒃᑲᔭᖅᖢᓂ ᐊᒻᒪ ᖃᓯᐅᓂᖏᓐᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᑕ ᐊᑭᓕᖅᓱᐃᑦᑎᐊᕋᓗᐊᕐᒪᖓᑕ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᓄᑦ;  

(d)  ᓂᕈᐊᖅᓂᒃᑯᑦ ᐊᑭᓕᖅᓱᐃᓂᕐᒧᑦ ᐊᖏᖅᓯᒪᔭᖓᑕ ᑲᒪᔨᐅᑉ.  
 
ᑮᓇᐅᔭᓕᕆᓂᕐᒧᑦ ᓇᓗᓇᐃᖅᑯᑕ ᐊᒻᒪ ᐊᑭᓖᓂᒃᑯᑦ ᑲᑎᒪᓂᖓᑕ  
5. (1) ᑭᓇᐅᔭᓄᑦ ᐅᓂᒃᑳ ᐊᑭᓕᖅᑎᐅᑉ ᐱᖃᑕᐅᖏᑎᓪᓗᒍ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᑕ ᑎᑎᖃᑦ ᐃᖅᑲᖅᑐᐃᕕᖕᒧᐊᖅᑎᓪᓗᒋ, ᓇᓗᓇᖅᑕᐅᓂᖓᑕ ᐊᑭᓕᖅᑎᐅᑉ 
ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᑕ ᑎᑎᖃᑦ ᐃᖅᑲᖅᑐᐃᕕᖕᒧᐊᖅᑐᕕᓂᑦ ᐊᑭᓖᔨ 
ᑕᒪᐃᖁᔨᑐᐃᓐᓇᕆᐊᖃᖅᐳᖅ  

(a) ᐱᔭᕇᖅᓯᓗᓂ ᐊᒻᒪ ᑎᑎᖃᑦ ᐃᖅᑲᖅᑐᐃᕕᖕᒧᐊᖅᑕᐅᓗᑎᒃ ᑲᒪᔨᒧᑦ, 
ᐅᓪᓗᓂ 30-ᓂᒃ ᐊᑭᓕᓚᐅᕐᓂᕐᒧᑦ ᓇᓗᓇᐃᒃᑕᐅᓚᐅᕐᓂᖓᓄᑦ, ᑮᓇᐅᔭᑦ 
ᐅᓂᒃᑳᖏᑦ ᐱᖃᑕᐅᓗᓂ ᓇᓗᓇᐃᖁᔭᐅᔪᕐᓗ ᐊᒻᒪ ᑎᑎᖃᑦ; ᐊᒻᒪ  

(b)  ᐊᑭᓖᑦᑎᐊᕐᓂᖏᒃᑯᑎ ᒪᓕᒡᓗᒍ ᐃᓚᒃᑲᓐᓂᖓ 4(2), ᐅᐸᒋᐊᖃᕋᔭᖅᐳᖅ 
ᑲᑎᒪᔭᖅᑐᕐᓗᓂ ᖃᖓ ᐊᒻᒪ ᓇᒧᖓᖁᔭᐅᓂᕐᒥᓄᑦ ᒪᓕᒡᓗᒍ.  

 
ᐊᑭᓖᔭᕆᐊᖃᕐᓂᕆᔭᖓᓄᑦ ᑲᑎᒪᓂᖅ  

(2)  ᑲᒪᔨ ᐊᒻᒪ ᐊᑭᓕᒃᓴᓕᒃ ᐱᑐᐃᓐᓇᕆᐊᖃᖅᐳᑦ, ᐊᖏᖃᑎᒌᖕᓂᒃᑯᑦ,  
(a)  ᑲᑎᒪᒐᔭᖅᐳᑦ ᐊᑭᓖᓂᐊᓂᕐᒥᓄᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᖓᒍᑦ 

ᐅᖃᖃᑎᒌᖕᓂᒃᑯᑦ ᐱᖃᑕᐅᓗᓂ ᑐᓴᖅᓴᐅᔪᒃᑯᑦ ᐅᖄᓚᓂᖃᕐᓗᑎᒃ;  
(b)  ᐊᓯᔾᔨᖅᑕᐅᕈᓂ ᐃᑲᕐᕋᖓ ᐅᕝᕙᓘᓐᓃᑦ ᑲᑎᒪᕝᕕᒋᓂᐊᖅᑕᖓᑕ; 

ᐅᕝᕙᓘᓐᓃᑦ  
(c)  ᓄᖅᑲᑎᑕᐅᒍᓂ ᑲᑎᒪᓂᖅ ᐊᒻᒪᓗ ᑲᔪᓯᒃᑲᓐᓂᓛᕐᓂᖓ ᐅᕝᕙᓘᓐᓃᑦ 

ᐊᓯᐊᓃᓂᐊᖅᑎᓪᓗᒋᑦ.  

ᐊᑭᓖᓂᕐᒧᑦ ᑲᑎᒪᓂᐅᓂᐊᖅᑐᖅ ᑲᔪᓯᑎᓪᓗᒍ   
  (3)  ᐊᑭᓕᖅᑎ ᐊᑭᓕᒃᓴᑐᖃᕐᓂᕈᓂ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓ 
ᑎᑎᖃᑎᒍᑦ ᐃᖅᑲᖅᑐᐃᕕᖕᒥᑦᑐᑦ ᑲᒪᔨᒥᑦ, ᑲᒪᔨ ᑐᓂᓯᑐᐃᓐᓇᕆᐊᖃᖅᐳᖅ 
ᐊᑕᐃᓐᓇᐃᖅᑎᑎᔭᕆᐊᖃᖅᐳᖅ ᐅᓂᒃᑳᓂᒃ ᐊᑭᓕᒃᓴᑐᖃᖏᓐᓂᒃ ᐱᖃᑕᐅᓪᓗᑎᒃ 
ᓇᓗᓇᐃᖁᔭᐅᓯᒪᔪᑦ, ᐊᒻᒪ ᓇᓗᓇᐃᖅᓯᒪᔪᒥᒃ ᐊᑭᓕᖅᑎᒧᑦ ᐊᑭᓖᖁᔭᐅᓂᖓᓄᑦ  

(a)  ᐱᔭᕇᖅᓯᒪᔭᕆᐊᖃᖅᐳᖅ ᐊᒻᒪᓗ ᑎᑎᖃᑦ ᐃᖅᑲᖅᑐᐃᕕᖕᒧᐊᖅᑕᐅᓗᑎᒃ 
ᑲᒪᔨᒧᑦ ᑮᓇᐅᔭᐅᔪᑦ ᐅᓂᒃᑳᖏᑦ ᐱᖃᑕᐅᓗᑎ ᓇᓗᓇᐃᖅᓯᒪᔪᒥᒃ 
ᑎᑎᖃᓂᒃ; ᐊᒻᒪ  

(b)  ᑮᓇᐅᔭᒧᑦ ᑲᑎᒪᔭᕆᐊᖃᖅᐳᖅ ᐃᑲᕋᖓ ᐊᒻᒪ ᐅᐸᖁᔭᐅᓯᒪᓂᖓᓄᑦ 
ᓇᓗᓇᐃᖅᓯᒪᕗᖅ, ᖃᐅᔨᓴᖅᑕᐅᓗᑎᒃ ᐅᓂᒃᑳᖏᑦ ᐊᑭᓕᒃᓴᑐᖃᑦ ᐊᒻᒪ 
ᑭᓇᐅᔭᓄᑦ ᐅᓂᒃᑳᖏᑦ, ᐊᒻᒪ ᐋᖅᑭᓱᐃᒐᔭᖅᑐᑦ ᐊᑭᓖᓂᒃᑯᑦ 
ᐊᑭᓕᒃᓴᑐᖃᕐᓂᒃ ᐊᒻᒪ ᖃᖓᒃᑯᑦ ᐊᑭᓖᓛᕐᓂᕐᒥᓄᑦ ᐊᑖᓂ ᑎᓕᓯᔾᔪᑎᒃᑯᑦ.  

 
ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᓂᖅ  

(4)  ᐊᑭᓕᒃᓴᓕᒃ ᐱᓐᓂᖏᒃᑯᓂ ᐅᕝᕙᓘᓐᓃᑦ ᐊᖏᖏᑉᐸᑦ  ᓇᓗᓇᐃᖅᓯᒪᔪᑉ ᐊᑖᓂ 
ᐃᓚᒃᑲᓂᖓᓂ 4(2), 5(1) ᐅᕝᕙᓘᓐᓂᑦ 5(3)ᒥᑦ, ᑲᒪᔨ ᑐᓂᓯᑐᐃᓐᓇᕆᐊᖃᖅᐳᖅ ᐅᓂᒃᑳᓂᒃ 
ᐊᑭᓕᒃᓴᑐᖃᕐᓂᒃ ᐊᒻᒪ ᓇᓗᓇᐃᖅᑕᐅᓗᓂ ᐊᑭᓕᒃᓴᖃᖅᑐᒧᑦ ᐱᖁᔭᐅᓂᖓᓄᑦ ᐊᑭᓕᖅᑎ 
ᐅᐸᒃᓯᓗᓂ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᓂᕐᒧᑦ ᒪᓕᒡᓗᒍ ᐃᓚᖓᓂ 37ᒥᑦ.  
 
ᐊᑭᓕᒃᓴᖑᕋᑖᕐᓂᑯᑦ ᑭᓇᐅᔭᑦ ᐅᓂᒃᑳᑦ 

(5) ᑲᒪᔨ ᐱᖁᔨᑐᐃᓐᓇᕆᐊᖃᖅᐳᖅ ᑭᓇᐅᔭᑦ ᐅᓂᒃᑳᖏᓐᓂ ᒪᓕᒡᓗᒍ ᐊᑖᓂ ᐃᓚᖓᓂ  
(a) ᐊᕌᕈᑕᒫᖅᓯᐅᑎᓄᑦ ᑭᓇᐅᔭᖅᑖᕈᑎᑦ, ᐅᕝᕙᓘᓐᓃᑦ  
(b)  ᑕᕿᓂᒃ 6ᓂᑦ ᐊᑭᓕᖅᓱᐃᒐᓗᐊᕐᒪᖓᑦ ᐃᑲᔪᓯᐊᒥᒃ ᐊᑭᓕᒃᓴᑐᖃᖏᓐᓂᒃ.  

 
ᐋᖅᑭᓱᖅᑕᐅᓂᖓ ᓇᓗᓇᐃᑯᑕᖅ  

(6) ᐊᑭᓕᖅᓱᐃᔨᖅ ᑐᓂᓯᔭᕆᐊᖃᖅᐳᖅ ᐋᖅᑭᓯᒪᔪᓂᒃ ᓇᓗᓇᐃᖅᓯᒪᔪᓂᑦ ᑲᒪᔨᒧᖅ 
ᐅᓪᓗᓂ 10ᓂᒃ ᖃᐅᔨᓚᐅᖅᑎᓪᓗᒋᑦ ᑮᓇᐅᔭᐅᑉ ᐅᓂᒃᑳᖏᓐᓂᒃ ᑎᑎᖃᑎᒍᑦ 
ᐃᖅᑲᖅᑐᐃᕕᖕᒦᑦᑐᓂᒃ ᑲᒪᔨᒦᖢᑎᒃ ᐱᔭᕇᖅᓯᒪᖏᓐᓂᖓᓂ ᐅᕝᕙᓘᓐᓃᑦ ᑕᒪᖅᓯᒪᖅᓯᒪᑎᓪᓗᒋᑦ.  

 
ᐊᓯᔾᔨᖅᑕᐅᓂᖓ ᓇᓗᓇᐃᒃᑯᑕᖅ 

(7) ᐊᑭᓕᒃᓴᓕᒃ ᐃᓱᒪᒃᓴᖅᓯᐅᖁᔨᒐᔭᖅᐳᖅ ᑲᒪᔨᒧᑦ ᑎᑎᕋᖅᓯᒪᔪᓂᒃ ᐊᓯᔾᔨᖅᑕᐅᓂᖓᑕ 
ᓇᒦᓂᖓᓄᑦ ᓇᓗᓇᐃᖅᓯᒪᔪᓂᒃ ᑮᓇᐅᔭᑎᒍᑦ ᐅᓂᒃᑳᖏᓐᓂ ᐱᓯᒪᔭᖓᑕ ᑲᒪᔨᐅᑉ ᐅᓪᓗᓂ 10ᓂᒃ 
ᐊᓯᔾᔨᖅᓯᒪᓕᖅᑎᓪᓗᒍ.  

 
ᐃᖅᑲᓇᐃᔮᖓ ᐊᓯᔾᔨᖅᑎᓪᓗᒍ   

(8) ᐊᑭᓖᔨ ᐃᒪᐃᒃᑲᔭᖅᐳᖅ, ᐅᓪᓗᓂ 14ᓂᒃ ᐱᒋᐊᖅᑎᓪᓗᒍ ᐅᕝᕙᓘᓐᓃᑦ 
ᐃᓱᓕᑎᑦᑎᓪᓗᒍ ᐃᖅᑲᓇᐃᔮᖓ ᐊᖓᔪᖅᑳᖓᓄᑦ,  

(a) ᓇᓗᓇᐃᕐᓗᓂᒃ ᑲᒪᔨᒧᑦ, ᑎᑎᖅᑲᑎᒍᑦ, ᐊᒻᒪ  
(b) ᑭᐳᒃᑎᖔᕐᓗᓂᐅᒃ ᐋᖅᑭᓱᕆᐊᓖᑦ ᐊᑖᓂ ᑎᑎᕋᖅᓯᒪᔫᑉ 4(3)(a) 

ᐅᕝᕙᓘᓐᓃᑦ (b)ᒥᑦ ᐊᑭᓕᖅᑎ ᐃᖅᑲᓇᐃᔭᕐᕕᖓ ᐊᑭᓖᖁᔭᐅᓯᒪᓐᓂᕈᓂ 
ᑎᓕᓯᔾᔪᑎᒃᑯᑦ.  

ᐊᑭᓖᓂᖅ ᓂᐅᕕᐊᒃᓴᖃᕐᓂᕐᒧᑦ ᐱᖁᑎᓂᒃ 
6. (1)  ᐊᑭᓖᔨ ᓈᒻᒪᓴᖅᑎᑦᑎᑐᐃᓐᓇᕆᐊᓕᒃ ᐃᑲᔪᕐᓂᒃᑯᑦ ᐊᑭᓖᓂᒃᑯᑦ, ᑕᒪᒃᑭᑦ ᐅᕝᕙᓘᓐᓃᑦ 
ᐃᓚᖓᓂ, ᓂᐅᕕᐊᒃᓴᖃᖔᖅᐸᒡᓗᓂ ᐱᖁᑎᓂᒃ ᐃᑲᔪᓯᐊᖃᑦᑕᖅᑐᒧᑦ ᑕᒪᒃᑭ 
ᖃᓄᐃᖁᔭᐅᓯᒪᓂᖓᓄᑦ ᓈᒻᒪᑯᑎ:  

(a) ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔭᐅᓂᖓᑕ ᐃᑲᔪᖅᑲᑦᑕᖅᑕᖓ ᐊᑭᓖᓂᒃᑯᑦ 
ᓈᒻᒪᒋᔭᐅᑐᐃᓐᓇᕆᐊᓕᒃ, ᑕᒪᒃᑭᑦ ᐅᕝᕙᓘᓐᓃᑦ ᐃᓚᖓ, ᓴᓇᖃᑦᑕᕐᓗᓂ 
ᓂᐅᕕᐊᒃᓴᖃᕐᓂᒃᑯᑦ ᐃᑲᔪᓯᐊᖃᑕᖅᑐᒧᑦ;  

(b) ᐃᖅᑲᖅᑐᐃᔨᐅᑉ ᖃᓇᐃᓕᖓᖁᔭᐅᓂᖓ ᐃᑲᔪᖅᓱᕋᔭᖅᐸᑦ 
ᖃᓄᐃᑦᑑᓂᖓᓂ ᓴᓇᓯᒪᔭᖓᓄᑦ ᓂᐅᕈᑎᖃᖅᐸᑦ ᑐᓂᓯᒪᔭᖓᑕ; ᐊᒻᒪ  

(c) ᑎᓕᓯᔾᔪᑎᒃᑯᑦ ᑎᑎᖃᓂᒃ ᐃᖅᑲᖅᑐᐃᕕᖕᒦᑦᑐᑦ ᑲᒪᔨᒥᑦ, ᑖᓐᓇᓗ 
ᓈᒻᒪᒃᓴᖅᐸᑦ ᓇᓗᓇᐃᕈᑎᒃᓴᖓᓂ ᓴᓇᓯᒪᔭᖓ ᓂᐅᕈᑎᖓ ᑐᓂᓯᒪᔭᖓ 
ᒪᓕᒡᓗᒍ ᑎᓕᓯᔾᔪᑎᒃᑯᑦ.  

 
ᐊᑮᓕᓂᖅ ᐱᖓᔪᒋᔭᐅᔪᑦ ᓯᓚᑖᓃᖔᖅᓯᒪᔪᓂᒃ 
 (2) ᐊᑭᓖᔨ ᓈᒪᖅᓴᖅᑎᑦᑎᑐᐃᓐᓇᕆᐊᓕᒃ ᐃᖅᑲᖅᑐᐃᔨᐅᑉ ᐊᑭᓖᖁᔨᓂᖓᓄᑦ, ᑕᒪᒃᑭ 
ᐅᕝᕙᓘᓐᓃᑦ ᐃᓚᖓ, ᐊᑭᓕᖅᓱᐃᓗᓂ ᐱᖓᔪᒋᔭᐅᔪᑦ ᓯᓚᑖᓃᖔᖅᓯᒪᔪᓂᑦ ᓂᐅᕈᑎᖃᕐᓂᒃᑯᑦ 
ᐱᖁᑎᓂᒃ ᐅᕝᕙᓘᓐᓃᑦ ᐃᑲᔫᑎᓂᒃ ᐃᑲᔪᓯᐊᖃᑦᑕᖅᑐᒧᑦ, ᐅᕝᕙᓘᓐᓃᑦ ᕿᑐᕐᖓᖓᑕ 
ᐃᑲᔪᓯᐊᖃᑦᑕᖅᑑᑉ ᐊᑎᖓ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, ᑕᒪᒃᑭᑦ 
ᖃᓄᐃᓕᖓᖁᔭᐅᓂᖓᓄᑦ ᐅᑯᐊ ᓈᒻᒪᒃᑯᑎ: 

(a) ᐃᖅᑲᖅᑐᐃᕕᐅᑉ ᖃᓄᐃᓕᖓᖁᔭᐃᓂᖓ ᑐᓂᓯᓯᒪᕗᑦ ᐃᑲᔪᓯᐊᕐᓂᒃᑯᑦ 
ᐊᑭᓖᓂᕐᒧᑦ ᓈᒻᒪᒋᔭᐅᑐᐃᓐᓇᕆᐊᓕᒃ, ᑕᒪᒃᑭᑦ ᐅᕝᕙᓘᓐᓃᑦ ᐃᓚᖓ, 
ᐊᑭᓖᓂᒃᑯᑦ ᐱᖓᔪᒋᔭᐅᔪᑦ ᓯᓚᑖᓃᖔᖅᓯᒪᔪᓂᒃ ᓂᐅᕈᑎᖃᕐᓂᒃᑯᑦ 
ᐱᖁᑎᓂᒃ ᐅᕝᕙᓘᓐᓃᑦ ᐃᑲᔫᑎᓂᒃ ᐃᑲᔪᓯᐊᖃᑦᑕᖅᑐᒧᑦ ᐅᕝᕙᓘᓐᓃᑦ 
ᕿᑐᕐᖓᖓᑕ ᐃᑲᔪᓯᐊᖃᑦᑕᖅᑑᑉ; 

(b) ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᐅᓂᖓ ᑐᓂᓯᒪᕗᖅ ᐋᖅᑭᓯᒪᔪᒥᒃ 
ᐱᔾᔪᑎᒋᓪᓗᒍ ᐊᑭᖓᑕ ᓂᐅᕈᑎᖓᓄᑦ ᐅᕝᕙᓘᓐᓃᑦ ᐃᑲᔫᑎᓂᒃ; ᐊᒻᒪ  

(c) ᑎᓕᓯᔾᔪᑎᒃᑯᑦ ᑎᑎᖃᑎᒍᑦ ᐃᖅᑲᖅᑐᐃᕕᖕᒥᑦᑐᓂ ᑲᒪᔨᒧ, ᑖᓐᓇᓗ 
ᓈᒻᒪᒃᓴᖅᐸᑦ ᓇᓗᓇᐃᕈᑎᒃᓴᓂ ᓂᐅᕕᕈᑎᖃᕐᓂᖓᓄᑦ ᐱᖁᑎᓂᒃ 
ᐅᕝᕙᓘᓐᓃᑦ ᐃᑲᔫᑎᓂᒃ ᒪᓕᒡᓗᒍ ᑎᓕᓯᔾᔪᑎᐅᔪᒥᑦ.  

 
ᐊᑭᖓᑦ ᐊᑭᓕᒃᓴᖃᐅᑎᖓᓄᑦ ᐊᑭᓖᓂᖅ  
 (3) ᐊᑭᓖᔨ ᐊᑭᓖᑎᓪᓗᒍ ᐊᑖᓂ ᐃᓚᑲᓐᓂᖓᓂ (1) ᐅᕝᕙᓘᓐᓃᑦ (2)ᒥᑦ ᐱᔾᔪᑎᒋᓪᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ ᑎᑎᖃᑎᒍᑦ ᐃᖅᑲᖅᑐᐃᕕᖕᒦᐳᑦ ᑲᒪᔨᒥᑦ, ᐊᑭᓖᔨ 
ᑐᓂᓯᔭᕆᐊᖃᖅᐳᖅ ᑲᒪᔨᒧᑦ ᓇᓗᓇᐃᕈᑎᒃᓴᓂᒃ ᓈᒻᒪᒋᒍᓂᐅᒃ ᑕᔅᓱᒪ ᐊᑭᖓᑕ ᓂᐅᕈᑎᖓᑕ 
ᐅᕝᕙᓘᓐᓃᑦ ᐃᑲᔫᑎᓂᒃ ᐊᑭᓕᒃᓴᖃᐅᑎᖓᓄᑦ ᐊᑭᓖᓂᒃᑯᑦ ᑮᓇᐅᔭᒃᑯᕕᖓᑕ ᐊᑭᓖᔨᐅᑉ.  
 
ᑐᓂᐅᖅᑲᐃᓂᖓᑕ ᑲᒪᔨᐅᑉ  
7. (1) ᑲᒪᔨ ᑐᓂᐅᖃᐃᔭᕆᐊᖃᖅᐳᖅ ᑭᓇᐅᔭᓕᒫᓂ ᐱᔭᐅᔪᕕᓂᕐᓂ ᐱᔾᔪᑎᒋᓪᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂ ᐃᒪᓐᓇ 

(a) ᐃᑲᔪᓯᐊᖅᑐᖅ, ᖃᓄᐃᑦᑐᓂᖓᓄᑦ ᑖᔅᓱᒪ ᐃᓚᒋᐊᕈᑎᖓᓂ, 
ᑎᓕᓯᔾᔪᑎᐅᔪᖅ ᑎᑎᖃᖏᑦ ᐃᖅᑲᖅᑐᐃᕕᖕᒧᖅᐊᑕᐅᓐᓂᖅᖢᑎ 
ᐃᑲᔪᓯᖃᑦᑕᖅᑐᑉ ᐅᕝᕙᓘᓐᓃᑦ ᑎᑎᕋᖅᑎᒥᑦ;  

(b)  ᐃᓄᒃ ᓂᐅᕈᑎᖃᓲᖅ ᐱᖁᑎᓂᒃ ᐊᒻᒪ ᐃᑲᔫᑏᓂᒃ ᐃᑲᔪᓯᐊᖃᑦᑕᖅᑐᒧᑦ, 
ᐱᔾᔪᑎᒋᓪᓗᒍ ᐃᑲᔪᓯᐊᖃᖅᑕᖅᑐᖅ ᐃᓚᒋᐊᕈᑎᖓᓂ ᐊᑭᓖᓂᒃᑯᑦ ᐊᒻᒪ 
ᑎᑎᕋᖅᓯᒪᓂᒃᑯᑦ ᐃᑲᔪᓯᐊᖃᑦᑕᖅᑐᑉ ᐱᖁᔭᖓᓂ ᐅᕝᕙᓘᓐᓃᑦ ᒪᓕᒡᓗᒍ 
ᑭᒡᓕᖏᑕ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ.  

(c) ᑐᑭᒧᐊᖅᑎᑦᑎᔨ ᐃᓅᓯᓕᔨᒃᑯᓂᖓᖅᑐᒥᑦ, ᑎᓕᓯᔾᔪᑎᐅᔪᖅ ᐅᕝᕙᓘᓐᓃᑦ 
ᐱᖁᔭᐅᓂᖓᓄᑦ ᑎᓕᓯᔾᔪᑎᐅᔪᒥᒃ ᑎᑎᖃ ᐃᖅᑲᖅᑐᐃᕕᖕᒧᐊᖅᑕᐅᔪᕕᓃᑦ 
ᐅᕝᕙᓘᓐᓃᑦ ᑭᒡᒐᑐᖅᑐᒧᑦ ᑐᑭᒧᐊᒃᑎᑦᑎᔨᒥᑦ ᐃᓅᓯᓕᕆᓂᕐᒧᑦ;  

(d) ᑐᑭᒧᐊᒃᑎᑦᑎᔨ ᓱᕈᓯᕐᓄᒃ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓲᓄᑦ, 
ᑎᓕᓯᔾᔪᑎᐅᔪᖅ ᑎᑎᖃᖏᑦ ᐃᖅᑲᖅᑐᐃᕕᖕᒦᑦᑐᑦ ᐅᕝᕙᓘᓐᓃᑦ 
ᑭᒡᒐᖅᑐᖅᑐᒧᑦ ᑐᑭᒧᐊᒃᑎᑦᑎᔨᒥᑦ ᓱᕈᓯᕐᓄᑦ ᐊᒻᒪ ᐃᓚᒌᓄᒃ 
ᐃᑲᔪᖅᑕᐅᓲᓄᑦ; ᐅᕝᕙᓘᓐᓃᑦ 

(e) ᐃᓄᒃ ᐊᓯᖓᑕ ᒪᓕᒐᐃᑦ ᐃᓗᐊᓂ ᐊᐅᓚᑕᔪᓐᓇᖅᑐᑦ ᐊᔾᔨᐸᓗᖏᓐᓂᒃ 
ᑲᒪᔨᐅᑉ ᐃᖅᑲᓇᐃᔮᖓᓂ, ᑎᓕᓯᔾᔪᑎᐅᔪᕐᓗ ᑎᑎᖃᖏᑦ 
ᐃᖅᑲᖅᑐᐃᕕᖕᒧᐊᖅᑕᐅᔪᕕᓃᑦ ᑕᔅᓱᒪ ᐅᕝᕙᓘᓐᓃᑦ ᑎᑎᕋᖅᑎᐅᔪᖅ.  

 
ᐊᑭᓖᓂᖅ ᐱᔾᔪᑎᒋᓗᒍ ᓱᕈᓯᖅ 

(2) ᐱᖃᑕᐅᖏᖦᖢᒍ ᐃᓚᒃᑲᓐᓂᖓ (1), ᑲᒪᔨ ᐲᖅᓯᑐᐃᓐᓇᕆᐊᖃᖅᐳᖅ ᖃᔅᓯᑐᐃᓐᓇᕐᓂᒃ 
ᐊᑭᖓᓂ ᐱᔭᐅᔪᕕᓃᑦ ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ ᐱᔾᔪᑎᒋᓪᓗᒍ 
ᓱᕈᓯᖅ ᐱᖃᑕᐅᓪᓗᑎᒃ ᐃᓄᒋᔭᐅᔪᓄᑦ ᑎᑎᕋᖅᓯᒪᔪᓂᒃ ᐃᑲᔪᓯᐊᖃᑦᑕᖅᑐᑉ ᐅᕝᕙᓘᓐᓃᑦ ᒪᓕᒡᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᕝᕙᓘᓐᓃᑦ ᑲᔪᓯᓂᐊᖅᑎᓪᓗᒍ ᐃᖅᑲᖅᑐᐃᕕᐅᒃ 
ᑎᓕᓯᔾᔪᑎᖓ:  

(a) ᐃᓄᒃ ᐸᖅᑭᑎᓪᓗᒍ ᐊᒻᒪ ᐱᓯᒪᑦᑎᑎᓪᓗᒍ ᓱᕈᓯᕐᒥᑦ ᐊᑎᖃᖅᑐᒥᒃ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔭᐅᓯᒪᓂᖓᓄᑦ, ᐃᒪᐃᒃᑯᓂ;  

(i)  ᑖᓐᓇ ᐃᓄᒃ ᓇᓗᓇᐃᖅᓯᒍᓂ ᑲᒪᔨᒧᑦ ᐸᖅᑭᓂᖓᓄᑦ 
ᐊᒻᒪ ᐱᓯᒪᒃᑎᓂᖓᓂ ᓱᕈᓯᕐᒥᑦ; ᐊᒻᒪ  

(ii)  ᑲᒪᔨ ᓇᓗᓇᐃᖅᓯᒍᓂ ᓈᒻᒪᒃᑐᒥᑦ ᓱᕈᓯᖅ ᓇᔪᖅᑐᖅ 
ᑕᓐᓇ ᐃᓄᒃ;  

(b) ᓱᕈᓯ ᐊᑎᖃᖅᑐᖅ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᒍᑦ, ᓱᕈᓯ 
ᓇᔪᕐᕕᒋᔪᓐᓂᖅᐸᐅᒃ ᐃᑲᔪᓯᐊᖃᑦᑕᖅᑐ ᐊᒻᒪ ᐃᓕᓐᓂᐊᕐᕕᐊᓗᖕᒥᑉᐸᑦ 
ᐅᕝᕙᓘᓐᓃᑦ ᓯᓚᑦᑐᖅᓴᕐᕕᖕᒥᑦ; ᐅᕝᕙᓘᓐᓃᑦ 

(c) ᑐᑭᒧᐊᒃᑎᑦᑎᔨ ᓱᕈᓯᖕᓄᒃ ᐊᒻᒪ ᐃᓚᒌᓄᑦ ᐃᑲᔪᖅᑕᐅᓲᓄᑦ, ᓱᕈᓯᖅ 
ᐃᑲᔪᖅᑕᐅᖃᑦᑕᖅᐸᑦ ᑐᑭᒧᐊᒃᑎᑦᑎᔨᒥᑦ.  

 
ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖏᑦ  

 
ᒪᓕᒐᕐᓂᒃ ᐊᑐᓕᖅᓯᓂᖅ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖏᑕ 
8. (1) ᑲᒪᔨᑐᐊᖅ ᐅᕝᕙᓘᓐᓃᑦ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᐃᖅᑲᓇᐃᔭᖅᑎᖓᑦ 
ᐊᑐᓕᖅᓯᑐᐃᓐᓇᕆᐊᖃᖅᐳᖅ ᐃᖅᑲᖅᑐᐃᔨᐅᑉ ᖃᓄᐃᓕᔨᓂᖓᓂ ᑎᑎᖃᑦ 
ᐃᖅᑲᖅᑐᐃᕕᖕᒧᐊᖅᑕᕕᓂᖏᓐᓂ ᑲᒪᔨᐅᑉ, ᐊᒻᒪ ᐱᔾᔪᑎᒋᓪᓗᒍ ᑲᒪᔨᓗ ᐱᒋᐊᖅᑎᑦᑎᓗᓂ ᐊᒻᒪ 

ᐅᐸᓚᐅᖏᓐᓂᕐᒥᓄᑦ ᑲᔪᓯᓂᖓᓄᑦ ᐊᒻᒪ ᐋᖅᑭᒃᓱᐃᓗᓂ ᒪᓕᒐᕐᓂ ᐊᑐᓕᖅᓯᓂᕐᒧᑦ ᑎᓕᓯᔾᔪᑎᒥᒃ 
ᐊᑎᖃᕐᓗᓂ ᑲᒪᔨᒥᑦ ᐃᑲᔪᖅᓱᕐᓗᒍ ᑕᓐᓇ ᐃᓄᒃ ᐱᔪᓐᓇᖅᑐᖅ ᒪᓕᒐᕐᓂᒃ ᐅᑐᓕᖅᓯᓂᕐᒧᑦ 
ᑎᓕᓯᔾᔪᑎᐅᔪᒥᒃ ᐅᕝᕙᓘᓐᓃᑦ ᕿᑐᕐᖓᖓᑕ ᑕᐃᔅᓱᒪ.   
 
ᑎᓕᓯᔾᔪᑎᕕᓃᑦ ᐊᒻᒪ ᐊᑭᓕᒃᓴᑐᖃᑦ 

(2) ᑲᒪᔨ ᐊᑐᓕᖅᓯᑐᐃᓐᓇᕆᐊᖃᖅᐳᖅ ᐊᑭᓕᓴᑐᖃᕐᓂᒃ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᒍᑦ ᐊᑭᓕᒃᓴᑐᖅᑲ ᑎᓕᓯᔾᔪᑎᓕᐅᖅᑐᖃᓚᐅᕐᑎᓇᒍᑦ ᑎᑎᖃᓪᓗ 
ᐃᖅᑲᖅᑐᐃᕕᖕᒥᑦ ᑲᒪᔨᒦᖢᑎᒃ ᐅᕝᕙᓘᓐᓃᑦ ᑕᓐᓇ ᐱᖁᔭᖅ ᐊᑐᓕᓚᐅᕐᑎᓐᓇᒍᑦ.  
 
ᒪᓕᒐᕐᓂᒃ ᐊᑐᖅᓯᓂᕐᒧᑦ ᑎᑎᖃᖅ ᐃᖅᑲᖅᑐᐃᕕᖕᒦᖏᑎᓪᓗᒋᑦ ᑎᓕᓯᔾᔪᑏᑦ 

(3) ᐃᑲᔪᓯᐊᖃᑦᑕᖅᑐᖅ ᐊᑐᓕᖅᓯᑐᐃᓐᓇᕆᐊᖃᖅᐳᖅ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᓄᓇᕗᒥᑦ ᑭᓯᐊᓂ ᑎᑎᖃᑦ ᐃᖅᑲᖅᑐᐃᕕᖕᒥᖏᑦᑐᑦ ᑲᒪᔨᒥᑦ.  
 
ᑐᒃᓯᕋᕐᓂᖅ ᐃᖅᑲᖅᑐᐃᕕᑎᒍᑦ  

(4) ᓇᓗᓇᐃᖅᓯᒪᔪᖅ ᑎᒃᑯᐊᖅᑕᐅᕗᑦ ᑎᑎᕋᖅᓯᒪᔪᓂ 3(1)(d)ᒥᑦ ᑐᓂᓯᒪᓗᑎᓪᓗ, 
ᐃᑲᔪᓯᐊᖃᑦᑕᖅᑐᖅ ᓄᓇᖃᖅᑎᓪᓗᒍ ᓄᓇᕗᒥᑦ ᑐᒃᓯᕋᕈᓐᓇᖅᑐᖅ ᐃᖅᑲᖅᑐᐃᕕᑎᒍᑦ ᑎᓕᓯᔾᔪᑎᒥᒃ 
ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ.  

 
ᐲᖅᑕᐅᓂᖓᑕ ᑎᓕᓯᔾᔪᑎᑦ  

 
ᐲᖅᑕᐅᓂᖓ ᑲᒪᔨᒧᑦ  
9. (1)  ᑲᒪᔨ ᐲᖅᓯᑐᐃᓐᓇᕆᐊᖃᖅᐳᖅ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ ᑎᑎᖃᑦ 
ᐃᖅᑲᖅᑐᐃᕕᖕᒦᑦᑐᑦ ᑲᒪᔨᒥᑦᑐᓂ, ᑕᒪᒃᑭ ᐅᕝᕙᓘᓐᓃᑦ ᐃᓚᖓᒍᑦ, ᓇᓕᐊᓂᑐᐃᓐᓇᖅ 
ᐱᔾᔪᑎᖃᕈᓂ:  

(a)  ᐃᑲᔪᓯᐊᖃᑦᑕᖅᑐᖅ ᐊᖐᓐᓇᖃᑦᑕᖅᐸᑦ ᐊᑭᓖᓂᕐᒧᑦ ᐊᑭᓖᔨᒧᑦ ᓇᖕᒥᓂᖅ 
ᑐᓂᓯᖃᑦᑕᖅᐸᑦ ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ;  

(b)  ᐃᑲᔪᓯᐊᖃᑦᑕᖅᑐᖅ ᐋᖅᕿᓯᓇᓱᐊᕐᓗᓂ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖁᔨᓂᖓᓂ ᐊᖏᖅᑕᐅᓯᒪᖏᓪᓗᓂ ᑲᒪᔨᒧᑦ;  

(c)  ᐊᑭᖓᑕ ᐊᑭᓕᒐᒃᓴᖓ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᑕ 
ᓇᓗᓇᐃᖅᓯᒪᖃᑦᑕᖏᓪᓗᓂ ᓇᓗᓇᐃᖅᓯᒪᔭᖓᑕ ᑎᓕᓯᔾᔪᑎᐅᔪᖅ;  

(d)  ᐊᑭᖓᑕ ᐊᑭᓕᒐᒃᓴᐅᑉ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓ 
ᐊᒥᒐᖅᐸᑦ;  

(e)  ᐊᒡᕕᐊᖅᑐᖃᖏᓪᓗᓂ ᐅᕝᕙᓘᓪᓃᑦ ᓱᓕᑦᑎᐊᕐᓗᓂ ᑲᒪᔨᒧᑦ 
ᖃᓄᐃᓐᓂᖓᓄᑦ ᐊᑐᓕᖕᓂᖓᓂ, ᐊᒃᑑᑎᖃᖅᐸᑦ ᐅᕝᕙᓘᓐᓃᑦ ᑐᑭᖓᑕ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ;  

(f)  ᐃᑲᔪᓯᐊᖃᑦᑕᖅᑐᖅ ᑐᓂᓯᖏᓪᓗᓂ ᐅᕝᕙᓘᓐᓃᑦ ᐊᖏᖏᑉᐸᑦ 
ᓇᓗᓇᐃᖅᓯᓗᓂ ᑲᒪᔨᒧᑦ ᐊᒻᒪ ᑖᓐᓇ ᒪᓕᖅᓯᔭᕆᐊᖃᖅᐸᑦ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ;  

(g)  ᐃᑲᔪᓯᐊᖃᑦᑕᖅᑐᖅ ᓇᓂᔭᐅᔪᓐᓇᖏᓪᓗᓂ 
ᕿᓂᖅᑕᐅᖃᑦᑕᓕᕋᓗᐊᖅᑎᓪᓗᒍ.  

ᓇᓗᓇᐃᖅᑯᑕᖅ ᓯᓚᑖᓃᙶᖅᑐᓂᒃ  
 (2) ᑲᒪᔨ ᐃᑲᔪᕆᐊᖃᖅᐳᖅ ᐃᑲᔪᓯᐊᖃᑦᑕᖅᑐᒧᑦ ᐊᒻᒪ ᐊᑭᓖᔨᒧᑦ ᓇᓗᓇᐃᕐᓗᓂ ᑲᒪᔨᐅᑉ 
ᐲᖅᑕᐅᔭᕆᐊᖃᕐᓂᖓ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ, 
ᐊᒻᒪ ᑎᓕᓯᔾᔪᑎᐅᔪᖅ ᐲᖅᑕᐅᒐᔭᖅᑐᖅ ᐅᓪᓗᓂ 30ᓂᒃ ᐅᓪᓗᖓ ᐱᔨᑦᑎᕋᕐᓂᖓ ᑭᓯᐊᓂ ᓈᒻᒪᒃᐸᑦ 
ᐋᖅᑭᓯᒪᔭᖏᑦ ᓴᓇᓯᒪᓕᖅᐸᑕ ᐅᕝᕙᓘᓐᓃᑦ ᓇᓗᓇᐃᖅᑯᔭᐅᔪᑦ ᐱᔪᓇᖅᑎᑕᐅᖏᓪᓗᓂ ᑲᒪᔨ 
ᑲᒪᓗᓂ ᐅᕝᕙᓘᓐᓃᑦ ᐊᑐᓕᖅᓯᓂᕐᒧᑦ ᐊᑭᓖᓂᒃᑯᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ.  
 
ᐲᖅᑕᐅᓂᖓᑕ ᐃᑲᔪᓯᐊᖃᑦᑕᖅᑑᑉ  

(3) ᐃᑲᔪᓯᐊᖃᑦᑕᖅᑐᖅ ᐱᖁᔨᑐᐃᓐᓇᕆᐊᖃᖅᐳᖅ, ᑎᑎᖃᑎᒍᑦ, ᐲᖅᓯᓗᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᓂ ᑎᑎᖃᑦ ᐃᖅᑲᖅᑐᐃᕕᖕᒦᑦᑐᑦ ᑲᒪᔨᒥᑦ ᐃᑲᔪᓯᐊᖃᑦᑕᖅᑑᑉ 
ᐅᕝᕙᓘᓐᓃᑦ ᑎᑎᕋᖅᑎᒥᑦ, ᑭᓯᐊᓂ ᑎᓕᓯᔾᔪᑎᐅᔪᖅ ᖃᓄᐃᓕᐅᖁᔨᓂᖓ ᑕᐃᒪᓐᓇᐃᓕᖓᒃᐸᑦ.  
 
ᐃᓱᒪᒃᓴᖅᓯᐅᕈᑎᑦ ᐲᖅᓯᓂᕐᒧᑦ 

(4) ᐃᓱᒪᒃᓴᖅᓯᐅᕈᑎ ᑐᒃᓯᕋᐅᑎᐅᒐᔭᖅᑐᒧᑦ ᐲᖅᑕᐅᓂᖓᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓂ ᐊᑖᓂ ᐃᓚᒃᑲᓐᓂᖓᓂ (3)ᒥᑦ, ᑲᒪᔨ ᓈᒻᒪᒃᓴᑐᐃᓐᓇᕆᐊᖃᖅᐳᖅ,   

(a) ᐊᑭᓖᔨᐅᑉ ᐊᑭᓕᕐᓂᖓᓄᑦ ᐊᒻᒪ ᐊᑭᓕᒃᓴᑐᖃᖏᑦ 
ᖃᓄᐃᓕᓚᐅᖅᓯᒪᓂᖏᓄᑦ;  

(b) ᖃᖓᑐᐃᓐᓇᖅ ᐲᖅᑕᐅᓂᕆᓚᐅᖅᑕᖓ ᐅᕝᕙᓘᓐᓃᑦ ᑎᑎᖃᑦ 
ᐃᖅᑲᖅᑐᐃᕕᖕᒧᐊᖅᑕᐅᒃᑲᓂᕐᓂᖅᐸᑕ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓄᑦ ᐃᑲᔪᓯᐊᖃᑦᑕᖅᑐᒧᑦ;  

(c) ᓴᐳᒻᒥᔪᑎᑐᐃᓐᓇᑦ ᐅᕝᕙᓘᓐᓃᑦ ᒪᓕᒐᕐᓂᒃ ᐊᑐᓕᖅᑎᑦᑎᓂᖅ 
ᓈᒻᒪᒃᑲᔭᖅᐸᑦ ᒪᓕᖅᑎᑦᑎᓇᓱᐊᕐᓂᕐᒧᑦ ᑎᓕᓯᔾᔪᑎᒥᑦ; 

(d) ᐋᖅᑭᓱᖅᑕᐅᔭᐃᕆᐊᖃᕐᓂᕈᓂ ᒪᓕᖅᑎᑦᑎᓇᓱᐊᕐᓂᕐᒥᑦ ᑎᓕᓯᔾᔪᑎᒃᑯᑦ 
ᖃᓄᐃᓕᐅᖁᔨᓂᖓᓄᑦ ᒪᓕᖅᑎᑦᑎᔪᓐᓇᖅᐳᖅ;  

(e) ᐊᑭᓖᔨᐅᑉ ᐋᑭᖅᓯᒪᓂᖓ ᐲᖅᑕᐅᓂᖓᓄᑦ; ᐊᒻᒪ  
(f) ᐊᓯᒃᑲᓐᓂᖓᒍᑦ ᐊᒡᕕᐊᕋᔭᖅᑐᒥᒃ ᑲᒪᔨᐅᑉ ᓈᒻᒪᒋᔭᖓᓂ.   

 
ᐲᖅᑕᐅᓂᖓ ᐊᑭᓖᔨᐅᑉ  

(5)  ᐊᑭᓖᔨ ᑐᒃᓯᕋᑐᐃᓐᓇᕆᐊᖃᖅᐳᖅ, ᑎᑎᖃᑎᒍᑦ, ᐲᖅᑕᐅᓂᖓᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓂ ᑎᑎᖃᑦ ᐃᖅᑲᖅᑐᐃᕕᖕᒥᑦᑐᓂ ᑲᒪᔨᒥᑦ ᐊᑭᓖᔨᒧᑦ, ᐊᒻᒪᓗ 
ᑎᓕᓯᔾᔪᑎᐅᔪᖅ ᐲᕋᔭᖅᐸᐅᒃ ᑲᒪᔨᐅᑉ ᐃᑲᔪᓯᐊᖃᑦᑕᖅᑐᖅ ᐲᖅᓯᖁᔨᓐᓂᖏᒃᑯᓂ ᑎᑎᖃᑎᒍᑦ 
ᐅᓪᓗᓂ 30ᓂᒃ ᓇᓗᓇᐃᖅᑕᐅᓚᐅᖅᑎᓪᓗᒍ ᑐᒃᓯᕋᐅᑎᐅᑉ ᐲᖅᑕᐅᓂᖓᓄᑦ.  

 
ᐲᖅᑕᓂᖓᑕ ᑐᑭᒧᐊᒃᑎᑦᑎᔨᓂ 

(6)  ᑐᑭᒧᒃᑎᑦᑎᔨ ᐃᓄᓕᕆᔨᒃᑯᓂᑦ ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ ᓱᕈᓯᕐᓄᑦ ᐊᒻᒪ ᐃᓚᒌᓄᑦ 
ᐃᑲᔪᖅᑕᐅᓲᓄᑦ ᐲᖅᓯᔪᒪᑐᐃᓐᓇᕆᐊᖃᖅᐳᑦ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓄᑦ ᑎᑎᖃᓂᑦ 
ᐃᖅᑲᖅᑐᐃᕕᒃᑯᓂᖓᖅᑐᓂᒃ ᑲᒪᔨᒧᑦ ᐊᑖᓂ ᐃᓚᒃᑲᓐᓂᖓᓂ 3(5) ᐅᕝᕙᓘᓐᓃᑦ (7)ᒥᑦ 
ᐊᒡᕕᐊᕈᑎᖃᖏᓪᓗᓂ, ᐊᒻᒪᓗ ᑎᓕᓯᔾᔪᑎᒃᑯᑦ ᐲᖅᑕᐅᒐᔭᖅᖢᓂ ᑲᒪᔨᒧᑦ ᐊᑭᓕᓚᐅᕐᓂᕐᒧᑦ 
ᓇᓗᓇᐃᒃᑯᑕᖅᑲᕐᐸᑦ ᐱᖁᔭᐅᓂᖓᓄᑦ.  

ᑎᑎᖃᑦ ᐃᖅᑲᖅᑐᐃᕕᖕᒧᐊᖅᑕᐅᒃᑲᓐᓂᖅᑎᓪᓗᒋᑦ 
10. (1) ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖏᑦ ᐲᖅᑕᐅᓯᒪᔪᕕᓂᖅ ᑎᑎᖃᑦ 
ᐃᖅᑲᖅᑐᐃᕕᖕᒧᐊᖅᑕᐅᒃᑲᓐᓂᕈᓐᓇᖅᐳᑦ, ᐊᖏᖅᑕᐅᓯᒪᓗᓂ ᑲᒪᔨ, ᑭᓇᑐᐃᓐᓇᕐᒧᑦ ᐱᔪᓐᓇᖅᑐᒥᒃ 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᓯᔪᓐᓇᖅᑐᒥᒃ ᑎᓕᓯᔾᔪᑎᐅᔪᒥᒃ ᐊᑖᓂ ᐃᓚᖓᓂ 3ᒥᑦ.  
 
ᐊᑭᓕᒃᓴᑐᖃᑦ ᐋᖅᑭᓯᒪᔪᑦ ᑎᑎᖃᑦ ᐃᖅᑲᖅᑐᐃᕕᖕᒧᐊᖅᑕᐅᑲᓐᓂᖅᑎᓪᓗᒋᑦ ᑎᓕᓯᔾᔪᑎᐅᔪᒥᒃ  

(2) ᑎᓕᓯᔾᔪᑎᒃᑯᑦ ᐲᖅᑕᐅᓐᓂᖅᐸᑦ ᐊᒻᒪ ᐱᔭᕇᖅᓯᒪᓕᕐᓂᕈᓂ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᑲᓐᓂᕈᓐᓇᖅᑐᖅ ᑲᒪᔨᒥᑦ, ᑖᓐᓇᓗ ᐊᖏᙱᑐᐃᓐᓇᕆᐊᖃᖅᖢᓂ 
ᐊᑐᖅᓯᓂᕐᒧᑦ ᐃᓚᖓᓂ ᐅᕝᕙᓘᓐᓃᑦ ᑕᒪᒃᑭ ᐊᑭᓕᒃᓴᑐᖃᕐᓂᒃ ᐊᑐᓕᖅᑎᓪᓗᒍ ᑎᓕᓯᔾᔪᑎᐅᔪᒥᒃ 
ᐲᖅᑕᐅᑎᓪᓗᒍ.  
 
ᒪᓕᒐᕐᓂᒃ ᐊᑐᓕᕈᓐᓇᖏᑦᑐᑦ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ 
11. (1) ᑲᒪᔨ ᐊᖏᙱᑐᐃᓐᓇᕆᐊᖃᖅᐳᖅ ᐊᑐᖅᓯᕐᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓂ, ᑕᒪᒃᑭ ᐅᕝᕙᓘᓐᓃᑦ ᐃᓚᖓᓂ, ᐊᓯᖓᑎᒍᑦ ᐱᔾᔪᑎᒋᓪᓗᒍ:  

(a)  ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓ ᐃᑲᔪᕐᓂᒃᑯᑦ ᓱᕈᓯᕐᒧᒃ, ᐊᒻᒪ ᑲᒪᔨ 
ᓈᒻᒪᓴᕈᓂ ᑖᓐᓇ ᓱᕈᓯᖅ ᓇᔪᕈᓐᓃᖅᐸᐅᒃ ᐅᕝᕙᓘᓐᓃᑦ 
ᑲᒪᒋᔭᐅᔪᓐᓂᖅᐸᑦ ᐃᑲᔪᓯᐊᖃᑦᑕᖅᑐ ᐊᒻᒪ ᐊᖏᕋᒥᓃᑉᐸᑦ ᐅᕝᕙᓘᓐᓃᑦ 
ᐃᑲᔪᖅᑕᐅᖃᑦᑕᕈᓂ ᐊᑭᓖᔨᐅᑉ;  

(b) ᑲᒪᔨ ᓈᒻᒪᒃᓴᖏᒃᑯᓂ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓄᑦ; ᐅᕝᕙᓘᓐᓃᑦ 

(c)  ᒪᓕᒐᕐᓂᒃ ᐊᑐᖅᓕᓯᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᑐᒍᒥᐊᖅᑕᓚᐅᓯᒪᔪᕕᓂᕐᒥ ᐃᖅᑲᖅᑐᐃᕕᒃᑯᓂ.  

 
ᐊᑭᓖᓂᖅ ᒥᑭᒡᓕᒋᐊᖅᑕᐅᑎᓪᓗᒍ ᐊᑭᖓ  

(2) ᑲᒪᔨ ᐊᖏᓚᐅᑲᒍᓐᓇᑐᖅ ᐊᑭᓖᓂᕐᒧᑦ ᖃᔅᓯᓇᐅᓂᖅᓴᓂ ᐃᑲᔪᖅᓯᓂᒃᑯᑦ ᐊᖅᑭᓯᒪᔪᒧᑦ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ ᓇᓕᐊᖕᓂᑐᐃᓐᓇᖅ ᐅᑯᓂᖓ ᒪᓕᒡᓗᒍ:  

(a) ᐊᑭᓕᖅᑎ ᐃᑲᔪᓯᐊᖃᑦᑕᖅᐸᑦ ᐊᑖᓂ ᐃᑲᔪᓯᐊᖃᑦᑕᕐᓂᕐᒧᑦ ᐱᖁᔭᖓᓂ; 
(b)  ᐊᑭᓕᖅᑎ ᑎᒍᔭᐅᓂᖅᐸᑦ   
(c)  ᐊᑭᓕᖅᑎ ᑮᓇᐅᔭᓕᐊᕆᔭᖏᑦ ᑲᑕᒃᔪᐊᕐᓂᖅᐸᑕ ᐊᒻᒪ ᑲᒪᔨ ᓈᒻᒪᓴᕈᓂ 

ᐊᑭᓖᔨ ᐊᑭᓖᔪᓐᓇᖏᒃᑯᓂ ᖃᓯᐅᓂᖓᓄᑦ ᐃᖅᑲᖅᑐᐃᐅᔨᐅᑉ 
ᖃᓄᐃᓕᖁᔨᓂᖓᓂ;  

(d)  ᐊᔾᔨᒋᖏᓐᓂᕆᔭᖓᓂ ᓇᓚᒃᑕᐅᓂᐊᕐᓗᓂ ᐊᒻᒪ ᑲᒪᔨ ᓈᒻᒪᒃᓴᕐᓗᓂ 
ᐊᑭᓖᔨ ᐱᓇᓱᓪᐊᓚᕆᒡᓗᓂ ᑐᒃᓯᕋᖕᓂᒃᑯᑦ, ᐊᑭᓖᔨ 
ᐱᓇᓱᐊᖅᑲᑕᐃᓇᕐᓗᓂ ᓈᒻᒪᒃᑐᒥᑦ ᐊᒻᒪ ᑐᒃᓯᕋᐅᑕᐅᔪᑦ ᓴᕿᔮᖅᐸᑦ 
ᐅᒃᐱᕆᔭᐅᑦᑎᕐᓂᖓᓄᑦ; ᐅᕝᕙᓘᓐᓃᑦ 

(e)  ᐃᑲᔪᓯᐊᖃᑦᑕᖅᑐᖅ ᐊᖏᖅᓯᒪᓗᓂ ᑎᑎᖃᑎᒍᑦ ᒥᑭᓂᒃᓴᓂᒃ ᐊᑭᖓᑕ 
ᐃᑲᔪᓯᐊᕐᓂᕐᒧᑦ. 

 
ᓇᓗᓇᐃᒃᑯᑕᖅ ᒥᑭᒡᓕᒋᐊᕐᓂᖓ  

(3). ᑲᒪᔨ ᐊᖏᓲᖑᕗᖅ ᐊᑭᓖᓂᕐᒥᑦ ᐊᑭᑭᒡᓕᒋᐊᖅᓯᒪᓗᓂ ᐃᑲᔪᓯᐊᕐᒥᒃ ᐊᑖᓂ 
ᑎᑎᕋᖅᓯᒪᔪᓂᒃ (2)(a), (b), (c) ᐅᕝᕙᓘᓐᓃᑦ (d)ᒥᑦ, ᑲᒪᔨ ᓇᓗᓇᐃᖅᓯᒐᔭᖅᐳᖅ 

ᐃᑲᔪᓯᐊᖅᑲᑕᖅᑐᒧᑦ ᐊᓯᔾᔨᖅᑕᐅᓂᖓ ᐊᑭᖓᑕ ᐃᑲᔪᓯᐊᕐᓂᒃᑯᑦ ᐅᕝᕙᓘᓐᓃᑦ 
ᐊᑭᓕᕆᐊᖃᕐᓂᖓᑕ, ᐱᔾᔪᑎᖓ ᐊᓯᔾᔨᑕᐅᓂᖓ, ᐊᒻᒪ ᖃᐅᔨᒪᔭᐅᓗᓂ, ᖃᖓ ᐊᓯᔾᔨᓚᐅᕐᒪᖓᑦ.  
 
ᐱᓕᕆᐊᕆᔭᐅᓂᖓᑕ ᐊᑭᓕᒃᓴᑐᖃᑦ  

(4) ᑲᒪᔨ ᐊᖏᓲᖑᕗᖅ ᐊᑭᓖᓂᕐᒧᑦ ᖃᔅᓯᓇᐅᓂᖅᓴᓂᒃ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓂ ᐱᓕᕆᐊᕆᓯᒪᕗᖅ ᐊᑖᓂ ᐃᓚᒃᑲᓐᓂᖓᓂ (2)ᒥᑦ, ᐊᑭᓕᒃᓴᑐᖃᑦ 
ᐱᓕᕆᐊᕆᔭᐅᒐᔭᖅᑐᑦ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ ᖃᔅᓯᐅᓂᖓᓄᒃ ᐃᑲᔪᓯᐊᑦ 
ᑲᒪᔨᐅᑉ ᐊᑭᓖᖁᓯᒪᖏᑎᓪᓗᓂᐅᒃ.  
 
ᒪᓕᒐᕐᓂᒃ ᐊᑐᖅᓕᖅᓯᓂᐅᖏᑦᑐᒃᑯᑦ ᐊᑭᓕᒃᓴᑐᖃᕐᓂᒃ 

(5) ᑲᒪᔨ ᐊᖏᙱᑐᐃᓐᓇᕆᐊᖃᖅᐳᖅ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᔪᑎᒋᓪᓗᒍ ᐊᑭᓕᒃᓴᑐᖃᑦ ᓂᕆᐅᓇᖅᑐᑦ ᓇᓗᓇᐃᖅᑕᐅᓯᒪᓂᖏᑦᑐᖅ 
ᐊᑖᓂ ᐃᓚᒃᑲᓐᓂᖓᓂ (4)ᒥᑦ, ᑕᒪᒃᑭ ᐅᕝᕙᓘᓐᓃᑦ ᐃᓚᖓᓂ, ᓇᓕᐊᖕᓂᑐᐃᓐᓇᖅ 
ᐱᔾᔪᑎᒋᓪᓗᒋᑦ:  

(a) ᐃᑲᔪᓯᐊᖅᑲᑕᖅᑐᖅ ᐊᖏᖅᓯᒪᑎᓪᓗᒍ ᑎᑎᖃᑎᒍᑦ ᐊᑭᓕᒃᓴᕕᓂᐊ 
ᓂᕆᐅᓇᖏᑎᓪᓗᒍ ᓇᓗᓇᐃᖅᓯᒪᖏᑎᓪᓗᒋᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᑕ ᐊᑭᖓᑕ ᐃᑲᔪᓯᖓ ᑲᒪᔨᐅᑉ 
ᐊᑭᓖᖁᓯᒪᖏᓪᓗᓂᐅᒃ;  

(b) ᑲᒪᔨ ᐃᓱᒪᒋᓕᕐᓂᕈᓂᐅᒃ ᓈᒻᒪᖏᑦᑐᖅ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓄᑦ ᐱᔾᔪᑎᒋᓪᓗᒍ ᐊᑭᓕᒃᓴᑐᖃᖏᓐᓂ;  

(c) ᑲᒪᔨ ᓈᒻᒪᒃᓴᕐᓂᖏᒃᑯᓂ ᐊᑭᓖᔨ ᐊᑐᓕᖅᓯᓂᕐᒧᑦ ᐃᖅᑲᖅᑕᐅᔨᐅᑉ 
ᖃᓄᐃᓕᖁᔨᓂᖓᓄᑦ ᐱᔾᔪᑎᒋᓪᓗᒍ ᐊᑭᓕᒃᓴᑐᖃᖏᑦ.  

 
ᐊᑐᐃᓐᓇᐅᑎᑦᑎᓂᖅ ᓇᓗᓇᐃᖅᓯᔾᔪᑎᓂᒃ ᑲᒪᔨᒧᑦ  

 
ᓇᓗᓇᐃᖅᓯᔾᔪᑎᑦ ᐊᑐᐃᓐᓇᐅᓕᖅᑎᓪᓗᒋᑦ ᑲᒪᔨᒧᑦ  
12.   (1) ᐱᔾᔪᑎᒋᓪᓗᒍ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓄᑦ ᑎᑎᖃᑦ 
ᐃᖅᑲᖅᑐᐃᕕᖕᒦᑎᑕᐅᕗᑦ ᑲᒪᔨᒧᑦ ᐅᕝᕙᓘᓐᓂᑦ ᓇᓗᓇᐃᖅᓯᓗᓂ ᐃᓄᖕᒧᑦ ᐊᔾᔨᐸᓗᖏᓐᓂᒃ 
ᐱᓕᕆᐊᕆᖃᑦᑕᖅᑕᖓᓄᑦ ᐊᓯᖓᒍᑦ ᒪᓕᒐᕐᓂᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂᒃ, ᑲᒪᔨ 
ᐱᔪᒪᑐᐃᓐᓇᕆᐊᓕᒃ ᐃᓄᖕᒧᒃ ᓇᓕᐊᖕᓂᑐᐃᓐᓇᖅ ᐅᑯᓄᖓ ᓇᓗᓇᐃᖅᓯᔾᔪᑎᓂᒃ ᐱᔾᔪᑎᒋᓪᓗᒍ 
ᐊᑭᓖᔨ, ᐅᕝᕙᓘᓐᓃᑦ ᐅᒃᐱᕆᒍᓂᐅᒃ ᖃᐅᔨᒪᔭᐅᔪᓂᒃ, ᐅᕝᕙᓘᓐᓃᑦ ᑎᑎᕋᖅᓯᒪᔪᓃᑦᑐᑦ, 
ᐊᓯᖏᓐᓄᑦ ᐃᒥᒃᑯᑦ ᑎᑎᖃᓂᒃ ᐱᖃᑕᐅᖏᖢᑎᒃ ᖃᑕᖑᑎᖏᓐᓄᑦ, ᐱᖁᑎᖏᓐᓂᒃ ᐅᕝᕙᓘᓐᓃᑦ 
ᐊᐅᓚᑕᖏᓐᓂᒃ ᑕᔅᓱᒪ ᐃᓅᑉ: 

(a) ᓇᒦᓂᖓ, ᑐᕌᕈᑎᖓ ᐅᕝᕙᓘᓐᓃᑦ ᓇᒦᓂᕆᔭᖓ ᐃᖅᑲᓇᐃᔭᕐᕕᖓᑦ;  
(b) ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᖅ ᐅᕝᕙᓘᓐᓃᑦ ᐊᓯᖏᑦ ᑮᓇᐅᔭᓕᐊᖏᓂ;  
(c) ᐊᑎᖓ ᐊᒻᒪ ᓇᒦᓂᖓᑕ ᓇᓕᐊᖕᓂᑐᐃᓐᓇᖅ ᐃᓄᖕᒧᑦ ᐊᑭᓕᒃᓴᓕᖕᒧᑦ 

ᐅᕝᕙᓘᓐᓃᑦ ᐊᑭᓕᒃᓴᖃᑐᐃᓐᓇᕆᐊᓕᖕᒥᑦ ᓇᓕᐊᖕᓂᑐᐃᓐᓇᒃᑯᑦ 
ᐃᖅᑲᓇᐃᔮᒥᓄᑦ ᐊᑭᓖᓂᒃᑯᑦ ᐊᑭᓖᔨᒧᑦ;  

(d) ᐱᖁᑏᑦ ᐊᒻᒪ ᐊᑭᓕᕆᐊᓖᑦ, ᐱᖃᑕᐅᓪᓗᑎᒃ ᐱᖁᑏᑦ 
ᐊᓯᔾᔨᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐃᒋᑕᐅᔪᓐᓇᖅᑐᑦ ᐊᕐᕌᒍᓂ ᒪᕐᕉᓂᑦ 
ᓴᓇᔭᐅᓚᐅᕐᓂᖓᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓂ;  

(e) ᓇᒦᓐᓂᖏᑦ ᐱᖁᑎᖏᑦ, ᐱᖃᑕᐅᓪᓗᓂ ᑮᓇᐅᔭᖅᑖᕐᕕᖓᑕ 
ᓇᐃᓴᐅᑎᖏᑦ ᑮᓇᐅᔭᒃᑯᕕᖏᑦ; 

(f) ᑮᓇᐅᔭᖓᑕ ᖃᓄᐃᓐᓂᕆᔭᖏᑦ;  
(g) ᐊᔾᔨᖏᑦ ᑮᓇᐅᔭᓵᖏᑦ ᐲᔭᖅᑕᐅᔪᑦ ᒐᕙᒪᒃᑯᓐᓂᑦ ᐅᑎᖅᑐᒃᓴᑦ ᒫᓐᓇᒧᑦ 

ᐊᒻᒪ ᐱᖓᓱᓂᑦ ᐊᕐᕌᒍᖏᑕ ᐅᑎᖅᑐᖅᓴᖏᓂᑦ;  
(h) ᐊᑎᖓ, ᐊᑎᕈᓯᖓ ᐅᕝᕙᓘᓐᓃᑦ ᐊᓯᔾᔨᑕᖅᑐᓂ ᐊᑐᖅᑲᑦᑕᕐᓂᖓ 

ᐊᑭᓖᔨᐅᑉ ᐊᓯᖓᑕ ᐊᑎᖓᓂ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᑕ;  
(i) ᐊᔾᔨᙳᐊᖓᑦ ᐊᑭᓖᔨᐅᑉ;  
(j) ᐃᖅᑲᓇᐃᔭᖅᑐᖅᓯᐅᑎᖓᑕ ᓇᐃᓴᐅᑕ 
(k)  ᐃᓄᕕᖓᑕ ᐅᓪᓗᖓ  
(l) ᓇᒦᒪᖓᑦ, ᐃᒡᓗᖓᑕ ᐅᕝᕙᓘᓐᓃᑦ ᐃᒡᓗᖓ;  
(m) ᐅᖃᓚᐅᑎᖓ ᐊᒻᒪ ᓱᒃᑲᔪᒃᑯᕈᑎᖓ ᓇᐃᓴᐅᑕ 
(n) ᐃᖏᕐᕋᔾᔪᑎᖓᑕ ᓇᐃᓴᐅᑕ 
(o) ᓄᓇᒃᑰᕈᑎᖓᑕ ᐅᕝᕙᓘᓐᓃᑦ ᐃᖏᕐᕋᔾᔪᑎᖏᑕ ᓇᓗᓇᐃᖅᓯᔾᔪᑎᖏᑦ;  
(p) ᖃᖓᑦᑕᐅᑎᒃᓴᖏᑦ ᐅᕝᕙᓘᓐᓃᑦ ᐊᓯᖏᑦ ᐊᐅᓪᓚᕈᑎᒃᓴᖏᑦ ᐅᕝᕙᓘᓐᓃᑦ 

ᐊᓯᖓᓐᓄᑦ ᓄᒃᑎᕈᑎᓂ ᓇᓗᓇᐃᒃᑯᑕᖏᑦ;  
 

ᒪᓕᒋᐊᖃᖅᑕᒥᓂ ᓇᓗᓇᐃᖅᓯᔾᔪᑎᓂᒃ  
 (2) ᐱᖃᑕᐅᖏᖦᖢᒍ ᐊᓯᖏᑦ ᐱᖁᔭᑦ ᐅᕝᕙᓘᓐᓃᑦ ᐱᔭᕆᐊᖃᖅᑐᑦ ᐱᔾᔪᑎᒋᓪᓗᒍ 
ᑲᖑᓇᖅᑐᑦ ᓇᓗᓇᐃᓯᔾᔪᑎᑦ, ᐃᓄᒃ ᐃᒪᐃᒃᑲᔭᖅᐳᖅ, ᐅᓪᓗᓂ 14ᓂᒃ ᐱᖁᔭᐅᓯᒪᓕᕇᖅᑎᓪᓗᒍ 
ᐊᑖᓂ ᐃᓚᒃᑲᓐᓂᖓᓂ (1)ᒥᑦ,  

(a) ᐊᑐᓐᓇᐅᓕᖅᑎᓗᓂᐅᒃ ᐱᖁᔭᐅᓯᒪᔪᓂᒃ ᓇᓗᓇᐃᖅᓯᔾᔪᑎᓂᒃ ᑲᒪᔨᒧᑦ, 
ᐅᕝᕙᓘᓐᓃᑦ  

(b) ᐃᓱᒪᒃᓴᖅᓯᐅᖁᓗᒍ ᑲᒪᔨ ᑎᑎᖃᑎᒍᑦ ᐱᖁᔭᐅᓯᒪᔪᑦ 
ᓇᓗᓇᐃᖅᓯᒪᖏᑦᑐᑦ ᐃᓗᐊᓂᑦᑐᑦ ᖃᐅᔨᒪᔭᑐᖃᖏᑕ, ᐅᕝᕙᓘᓐᓃᑦ 
ᑎᑎᕋᖅᓯᒪᔪᒃᑯᑦ ᓄᓇᒥᒃ ᐱᓯᒪᑦᑎᓂᒃᑯᑦ ᐅᕝᕙᓘᓐᓃᑦ ᐊᐅᓚᑕᐅᓂᖓᓄᑦ, 
ᐃᓄᖕᒧᑦ.   

 
ᓴᐳᔾᔨᔨᒪᕆᐅᑉ ᐃᑲᔪᖅᑕᖓᑕ ᐱᔪᓐᓇᕐᓂᖏᑦ  
 (3)  ᑖᕝᕙᓂ ᐃᓚᖓᓂ ᐱᖃᑕᐅᖏᑦᑐᖅ ᓇᓗᓇᐃᖅᓯᔾᔪᑎᓂᒃ ᖃᐅᔨᒪᔭᑐᖃᖏᑕ, ᓄᓇᒥᒃ 
ᐱᓯᒪᑦᑎᓂᕐᒧᑦ ᐅᕝᕙᓘᓐᓃᑦ ᐊᐅᓚᑕᖓᑕ ᓴᐳᔾᔨᔨᒪᕆᐅᑉ ᑖᓐᓇᓗ ᓇᓗᓇᐃᖅᓯᔭᕆᐊᓕᒃ 
ᐱᔭᕆᐊᖃᖅᑐᖅ ᓴᐳᔾᔨᔨᒪᕆᐅᒃ ᐃᑲᔪᖅᑕᖓᑕ ᖃᓄᐃᓐᓂᕆᔭᖓᓄᑦ.  
 
ᓇᓗᓇᐃᖅᓯᔾᔪᑎᑦ ᑲᑎᖅᓱᐃᓂᒃᑯᑦ ᑮᓇᐅᔭᒃᑯᕕᖏᑦ  

(4) ᐱᔾᔪᑎᒋᓪᓗᒍ ᐃᓚᒃᑲᓂᖓᑕ (5)ᒥᑦ, ᐱᔾᔪᑎᖓᑕ ᒪᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓄᑦ ᑎᑎᖃᑦ ᐃᖅᑲᖅᑐᐃᕕᖕᒥᑦᑐᑦ ᑲᒪᔨᒥᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᒥᑦ 
ᑐᕌᖓᔪᓄᑦ ᐃᓄᖕᒧᑦ ᐱᓕᕆᐊᖃᖅᑐᒧᑦ ᐊᔾᔨᐸᓗᐊᓂ ᐊᓯᖏᓄᑦ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᒥᑦ, ᑲᒪᔨ ᐊᑐᓐᓇᐅᑎᑦᑎᔪᓐᓇᖅᐳᖅ ᑎᑎᖃᓕᒫᓂᒃ ᓇᓗᓇᐃᖅᓯᔪᓐᓇᖅᑐᒥᒃ 
ᑎᒃᑯᐊᖅᑐᒧᑦ ᐃᓚᒃᑲᓐᓂᖓᓂ (1)ᒥᑦ ᐊᒻᒪ ᓄᓇᒥᑦ ᐱᓯᒪᒃᖠᕐᓂᕐᒧᑦ ᐅᕝᕙᓘᓐᓃᑦ ᐊᐅᓚᑕᖓᑕ 
ᐃᖅᑲᓇᐃᔭᕐᕕᖕᓂᑦ, ᑎᒥᖁᑎᐅᔪᒥᒃ, ᓇᓗᓇᐃᖅᓯᔾᔪᑎᓂᒃ ᐱᔾᔪᑎᒋᓪᓗᒍ ᐊᑭᓖᔨ.  

 ᐊᖏᖃᑎᒌᖕᓂᖅ ᓴᐳᒻᒥᔪᑎᓄᑦ 
 (5) ᑎᑎᖃᓂᒃ ᐱᓚᐅᖅᑎᓐᓇᒍ ᒪᓕᒡᓗᒍ ᐃᓚᒃᑲᓐᓂᖓ (4)ᒥᑦ, ᑲᒪᔨ 
ᐊᖏᖃᑎᖃᑐᐃᓐᓇᕆᐊᓕᒃ ᐊᒃᑐᖅᑕᐅᓯᒪᔪᒧᑦ ᐃᖅᑲᓇᐃᔭᕐᕕᖕᒥᑦ, ᑎᒥᖁᑎᐅᔪᒥᒃ, ᑲᑎᒪᔨᓄᑦ 
ᐅᕝᕙᓘᓐᓃᑦ ᓂᐅᕐᕈᑎᖃᑦᑐᒧᑦ ᖃᐃᔨᓇᓱᒡᓗᒍ ᑕᓐᓇᐅᑎᐊᕋᓗᐊᕐᒪᖔᑦ  ᓴᐳᒻᒥᔭᐅᓇᓱᒃᑐᖅ 
ᑐᕌᖓᒐᔭᖅᑐᒥᑦ ᐅᑯᓄᖓ 
  (a) ᕿᓂᖅᑕᐅᓂᖅ ᑎᑎᖃᑦ;  

(b) ᐊᑐᕐᓂᖅ ᐊᒻᒪ ᑲᔪᓯᓂᖅ ᓇᓗᓇᐃᖅᓯᔾᔪᑎᓂᒃ ᐱᖁᔭᖓᑕ ᑲᒪᔨᐅᑉ; ᐊᒻᒪ  
(c) ᓴᖅᑭᑕᐅᓂᖓᑕ ᓇᓗᓇᐃᖅᓯᔾᔪᑎᐅᒃ ᐊᓯᖓᓄᑦ ᐃᓄᖕᒧᑦ.  

 
ᐱᔪᒥᓇᖅᓯᓂᖅ ᓇᓗᓇᐃᖅᓯᔾᔪᑎᓂᒃ  

(6) ᑲᒪᔨ ᐱᔪᓐᓇᖏᒃᑯᓂ ᓇᓗᓇᐃᓯᔾᔪᑎᑦᑎᐊᕙᖕᓂᑦ ᐱᔾᔪᑎᖃᖅᑐᓂᒃ ᐊᑭᓖᔨᒧᑦ ᐊᑖᓂ 
ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (4)ᒥᑦ, ᑲᒪᔨ ᐱᔪᒥᓇᖅᓯᑎᑦᑎᓇᓱᐊᑐᐃᓐᓇᕆᐊᖃᖅᐳᖅ 
ᖃᓄᑐᐃᓐᓇᖅ ᓇᒻᒪᒋᔭᒥᓂᒃ ᐊᑐᕐᓗᓂ ᓇᓗᓇᐃᖅᓯᔾᔪᑎᓂᒃ ᓇᒦᓂᖓᓄᑦ, ᐱᖁᑎᓄᑦ, 
ᐃᖅᑲᓇᐃᔮᖓᓂᒃ ᐊᒻᒪ ᑮᓇᐅᔭᑎᒍᑦ ᖃᓄᐃᓂᕆᔭᖓᑕ ᐊᑭᓖᔨᒧᑦ, ᐊᒻᒪ ᓴᕿᔮᓕᖅᑎᑦᑎᓗᓂ 
ᓇᓗᓇᐃᖅᓯᔾᔪᑎᓂᒃ ᐊᑭᓖᔨᒧᑦ ᑲᒪᔨᐅᔪᖅ ᐱᖁᒐᔭᖅᑕᖓᑕ ᐱᔪᒥᓇᖅᓯᓇᓱᐊᕐᓂᒃᑯᑦ.  
 
ᑎᓕᓯᔾᔪᑎᒃᑯᑦ ᐃᖅᑲᖅᑐᐃᕕᑎᒍᑦ ᐊᑐᐃᓐᓇᐅᑎᑦᑎᓂᕐᒧᑦ ᓇᓗᓇᐃᖅᓯᔾᔪᑎᓂᒃ  

(7) ᐃᖅᑲᖅᑐᐃᔨᒃᑯᑦ ᑎᓕᓯᔾᔪᑎᒃᑯᑦ ᑭᓇᑐᐃᓐᓇᕐᒧᑦ ᑐᓂᓯᓗᑎᒃ ᐃᖅᑲᖅᑐᐃᕕᑎᒍᑦ 
ᐅᕝᕙᓘᓐᓃᑦ ᐃᓄᖕᒧᑦ ᐃᖅᑲᖅᑐᐃᕕᑎᒍᑦ ᑎᒃᑯᐊᖅᑕᖓᑕ, ᓇᓗᓇᐃᖅᓯᔾᔪᑎᓂᒃ ᐱᖁᔭᐅᓯᒪᔪᑦ 
ᐃᓚᒃᑲᓐᓂᖓᓂ (1)ᒥᑦ ᑎᑎᕋᖅᓯᒪᕗᖅ, ᐊᓯᖓᑎᒍᑦ ᑎᑎᖃᖁᑎᒋᔭᐅᔪᑦ ᖃᑕᙳᑎᒌᓄᑦ, ᓄᓇᒥᑦ 
ᐱᓯᒪᒃᓯᓂᒃᑯᑦ ᐅᕝᕙᓘᓐᓃᑦ ᐊᐅᓚᑕᖓᑕ ᐃᓅᑉ, ᓴᕿᑕᐅᒍᓂ ᐃᖅᑲᖅᑐᐃᕕᑎᒍᑦ ᐃᒪᐃᒻᒪᑦ  

(a) ᑲᒪᔨ ᐊᖏᖅᑕᐅᖏᑉᐸᑦ ᓇᓗᓇᐃᖅᓯᔾᔪᑎᓂᒃ ᐱᖁᔭᐅᓯᒪᔭᕇᖅᑎᓪᓗᒍ 
ᐊᑖᓂ ᐃᓚᒃᑲᓐᓂᖓᓂ (1)ᒥᑦ, ᐅᕝᕙᓘᓐᓃᑦ 

(b) ᐃᓄᒃ ᓇᓗᓇᐃᖅᓯᔾᔪᑎᓂᒃ ᐊᑐᓕᖅᑎᑦᑎᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓄᑦ ᑎᑎᖃᑎᒍᑦ ᐃᖅᑲᖅᑐᐃᕕᖕᒥᖏᑦᑐᑦ ᑲᒪᔨᒥᑦ.  

 
ᓇᓗᓇᐃᖅᓯᔾᔪᑎᑦ ᐊᓯᖓᒍᑦ ᒪᓕᒐᕐᓂᒃ ᐊᑐᖅᓯᓂᒃᑯᑦ ᑎᒥᐅᔪᓂᒃ  

(8) ᑲᒪᔨ ᓴᖅᑭᑎᑐᐃᓐᓇᕆᐊᖃᖅᐳᖅ ᓇᓗᓇᐃᖅᓯᔾᔪᑎᓂᒃ ᐊᑖᓂ ᐃᓚᖓᓂᒃ ᐃᓄᖕᒧᑦ 
ᐊᔾᔨᐸᓗᖏᓐᓂᒃ ᐱᓕᕆᐊᕆᖃᑦᑕᖅᑕᒥᓂᒃ ᐊᓯᖓᒍᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓂᒃ ᑲᒪᔨᐅᑉ 
ᓈᒻᒪᒃᓴᖅᐸᑦ ᑲᖑᓇᖅᑐᓂᒃ ᓇᓗᓇᐃᖅᓯᔾᔪᑎᑦ ᓴᐳᒻᒥᔭᐅᒐᔭᖅᐳᖅ.  
 
ᐊᖏᖃᑎᒌᖕᓂᖅ ᒐᕙᒪᖓᑕ ᑲᓇᑕᒥᑦ  
13. (1) ᒥᓂᔅᑕ ᐃᒪᐃᑐᐃᓐᓇᕆᐊᓕᒃ, ᐱᔾᔪᑎᒋᓪᓗᒍ ᒐᕙᒪᖓᑕ ᓄᓇᕗᑦ, ᐊᖏᖃᑎᖃᕋᔭᕈᓂ 
ᒐᕙᒪᖓᑕ ᑲᓇᑕᒥᒃ ᐱᔾᔪᑎᒋᓪᓗᒍ ᕿᓂᕐᓂᒃᑯᑦ ᐊᒻᒪ ᑐᓂᓯᓗᑎᒃ ᓇᓗᓇᐃᖅᓯᔾᔪᑎᓂᒃ ᒪᓕᒡᓗᒍ 
ᐃᓚᖓ I ᐃᓚᒌᓄᑦ ᑎᓕᓯᔾᔪᑎᒃᑯᑦ ᐊᒻᒪ ᐊᖏᖃᑎᒋᖕᓂᕐᒧᑦ ᒪᓕᒐᕐᓂᒃ ᐊᑐᖅᓯᓂᕐᒧᑦ 
ᐃᑲᔪᖅᑕᐅᓂᒃᑯᑦ ᐱᖁᔭᖓᑦ (ᑲᓇᑕᒥᑦ).    
 
ᑲᒪᔨ ᐊᖏᖃᑎᖃᑐᐃᓐᓇᕆᐊᖃᖅᐳᖅ  
 (2) ᑲᒪᔨ ᐊᖏᖃᑎᖃᑐᐃᓐᓇᕆᐊᖃᖅᐳᖅ ᒪᓕᒡᓗᒍ ᐃᓚᒃᑲᓐᓂᖓᓂ (1)ᒥᑦ ᐱᔾᔪᑎᒋᓪᓗᒍ 
ᒐᕙᒪᖓᑕ ᓄᓇᕗᑦ.  

ᑲᖑᓇᖅᑐᓕᕆᓂᖅ  
14. (1) .  ᑲᒪᔨ ᑐᓂᓯᔭᕆᐊᖃᖏᑉᐳᖅ ᓇᓗᓇᐃᖅᓯᔾᔪᑎᓂᒃ ᐊᑖᓂ ᐃᓚᖓᓂ 12ᒥᑦ 
ᐅᕝᕙᓘᓐᓃᑦ ᒪᓕᒡᓗᒍ ᐃᓚᒌᓄᑦ ᑎᓕᓯᔾᔪᑎᒃᑯᑦ ᐊᒻᒪ ᐊᖏᖃᑎᒋᖕᓂᕐᒧᑦ ᐃᑲᔪᕐᓂᒃᑯ ᐱᖁᔭᖓᓂᒃ 
(ᑲᓇᑕᒥ) ᑭᓯᐊᓂ ᐱᔾᔪᑎᒋᓪᓗᒍ ᐱᔭᕆᐊᖃᖅᑕᒥᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ.  
 
ᓯᕗᓪᓕᐅᔾᔭᐅᔪᑎᖓᑦ 
 (2) ᐊᑲᐅᖏᓕᐅᕈᑎᖃᕈᑎᒃ ᐅᕝᕙᓘᓐᓃᑦ ᐊᖏᕈᑎᖃᕈᓐᓇᖏᒃᑯᑎ ᐃᓚᖓᓂ 12 
ᐅᕝᕙᓘᓐᓃᑦ 13ᒥᑦ ᑖᔅᓱᒪ ᐱᖁᔭᐅᑉ ᐊᒻᒪ ᓇᓗᓇᐃᖕᓂᑐᐃᓐᓇᖅ ᒪᓕᒋᐊᓕᖕᓂᑦ ᑐᓴᒐᒃᓴᓂᒃ 
ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕇᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ, ᑖᒃᑯᐊ ᐃᓚᖏᑦ 
ᐱᖁᔭᖏᑎᒍᑦ ᐱᔪᓐᓇᕐᓂᖃᖅᐳᑦ ᐱᔪᑐᒋᓪᓗᒍ ᐊᑲᐅᖏᓕᐅᕈᑎᒥᒃ ᐅᕝᕙᓘᓐᓃᑦ 
ᐊᖏᕈᑎᖃᕈᓐᓇᖏᒃᑯᑎᒃ.  
 

ᐃᓚᖓ 2  
 

ᑮᓇᐅᔭᖅᑖᒃᓴᓂᑦ ᐲᔭᐃᓂᒃᑯᑦ ᐊᑭᓕᐅᑎᒃᓴᓂᒃ ᑎᓕᓯᔾᔪᑎᒃᑯᑦ  
 
ᓇᓪᓕᐅᑯᒫᑦ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ  
15. (1)  ᑭᓯᐊᓂ ᐊᓯᖏᓐᓄᑦ ᓈᒻᒪᒋᔭᐅᒍᑎᒃ ᐋᖅᑭᓱᖅᓯᒪᓂᖏᑦ ᐋᖅᑭᑕᐅᒍᓂ ᐊᑖᓂ 
ᐃᓚᖓᓂ 4 ᐊᑭᓖᓂᕐᒧᑦ ᓴᓇᔭᐅᒍᓂ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄ 
ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ ᓴᓇᔭᐅᒃᐸᑦ ᐊᑖᓂ ᑎᑎᕋᖅᓯᒪᔪᑉ 38(2)(a)ᒥᑦ, ᐅᕝᕙᓘᓐᓃᑦ 
ᐊᑭᓖᓂᕐᒧᑦ ᐊᑭᓕᒃᓴᑐᖃᕐᓃᒃᑯᑎ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄ, ᑲᒪᔨ 
ᑐᓂᓯᑐᐃᓐᓇᕆᐊᖃᖅᐳᖅ ᐊᒻᒪ ᐊᑭᓖᖁᔨᓗᓂ ᐃᖅᑲᓇᔭᖅᑎᒧᑦ ᐊᑭᓖᔨᒧᑦ ᐱᔾᔪᑎᒋᓪᓗᒍ 
ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᖅ ᐅᕝᕙᓘᓐᓃᑦ ᐊᓯᖏᓐᓄᑦ ᑮᓇᐅᔭᒃᓴᓄᑦ ᐊᑭᓕᒐᒃᓴᓂ, ᐊᒻᒪ 
ᐊᓯᖏᓐᓄᑦ ᐃᓄᖕᓄᑦ ᐊᑭᓕᒃᓴᖃᑐᐃᓐᓇᕆᐊᖃᖅᐳᖅ ᓇᓪᓕᐊᖕᓂᑐᐃᓐᓇᖅ 
ᐃᖅᑲᓇᐅᔭᕐᓂᕐᒧᑦ ᐊᑭᓖᓂᕐᒧᑦ,  

(a) ᐊᑭᓖᔨᒧᑦ ᐃᒻᒥᒃᑯᑦ; ᐅᕝᕙᓘᓐᓃᑦ  
(b) ᐱᔾᔪᑎᒋᓪᓗᒍ ᐃᓚᖓᓂ 16, ᐊᑭᓖᖅᑎ ᓇᖕᒥᓂᖃᑎᖃᕈᓂ ᐅᕝᕙᓘᓐᓂᑦ 

ᓇᖕᒥᓂᖃᑎᖃᖅᑐᒧᑦ ᐊᒻᒪ ᐅᓄᕐᓂᖅᓴᒧᑦ ᐊᓯᖏᓐᓄᑦ ᐃᓄᖕᒧᑦ 
ᐅᕝᕙᓘᓐᓃᑦ ᐃᓄᖕᓂᑦ.  

 
ᐊᒃᑑᑎᖃᕋᔭᕐᓂᕈᓂ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ  
 (2) ᐊᑭᓖᓂᕐᒧᑦ ᑎᓕᓯᔾᔪᑎᑦ ᑐᓂᔭᖓ ᑲᒪᔨᐅᑉ ᐱᔾᔪᑎᓕᒫᖏᑦ ᐊᔾᔨᒌᓂᒃ ᑮᓇᐅᔭᖅᑖᒃᓴᓂᑦ 
ᐲᔭᐃᓂᕐᒧᑦ ᑐᓂᔭᖓᑕ ᑎᑎᕋᖅᑎᐅᑉ ᐊᑖᓂ ᐱᖁᔭᖓᑕ ᓄᓇᕗᑦ ᐃᖅᑲᖅᑐᐃᔨᒃᑯᓐᓂ 
ᒪᓕᒐᖏᓐᓂ, ᐊᒻᒪ ᐊᑐᓕᖅᓯᓂᕐᒧᑦ ᖃᓄᑐᐃᓐᓇᕐᒧᑦ ᑭᓇᐅᔭᖅᑖᒃᓴᓂᑦ ᐲᔭᐃᓂᒃᑯᖅ 
ᐊᑐᖅᓕᓯᑐᐃᓐᓇᕆᐊᖃᖅᐳᖅ.  
 
ᑕᑕᕆᐊᓖᑦ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ  

(3)  ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᑕᑕᑎᖁᔭᐊᔪᑦ ᐊᒻᒪ ᑎᒃᑯᐊᖅᓯᒐᔭᖅᐳᖅ 
ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐊᑎᖃᖅᑐᒥᒃ ᑎᓕᓯᔾᔪᑎᓂᒃ ᐱᖁᔨᓪᓗᑎ 

(a) ᐲᔭᐃᕕᐅᓂᖅ ᑮᓇᐅᔭᑦ ᐊᒻᒪ ᐊᑭᓕᒃᓴᖃᕐᓂᖅ ᐊᑭᓕᖅᑎᒧᑦ, ᐅᕝᕙᓘᓐᓃᑦ 
ᑭᒡᓕᖃᕋᔭᖅᐸᑦ ᐊᒻᒪ ᐊᑭᓕᒃᓴᖃᕐᓗᓂ, ᐊᑭᖓ ᓇᓗᓇᐃᖅᑕᐅᕗᖅ 

ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᒪᓕᒡᓗᒍ ᐋᖅᑭᓯᒪᓗᓂ ᐊᑭᓖᓂᕐᒧᑦ 
ᑎᓕᓯᔾᔪᑎᓂᒃ; ᐊᒻᒪ  

(b)  ᑐᓂᔭᐅᒐᔭᖅᐳᖅ ᑲᒪᔨᒧᑦ ᖃᔅᓯᐅᓂᖓᓄᑦ ᐲᖅᓯᕕᐅᓂᖓᑕ ᒪᓕᒡᓗᒍ 
ᐊᑭᓖᓂᕐᒧᑦ ᑎᓕᓯᔾᔪᑎᒥᒃ.  

 
ᐱᔨᑦᑎᕋᕐᓂᒃᑯᑦ ᐊᑭᓖᓂᒃᑯᑦ ᑎᓕᓯᔾᔪᑎ 

(4)  ᑲᒪᔨ ᐃᒥᑯᑦ ᐱᔨᑦᑎᕋᕋᔭᖅᐳᖅ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᑮᓇᐅᔭᖅᑖᒃᓴᓂᑦ 
ᐲᔭᐃᓂᒃᑯᖅ ᐊᑖᓂ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ.   
 
ᐊᑐᐃᓐᓇᐅᑎᑦᑎᓂᖅ ᐊᔾᔨᖏᓐᓂᒃ ᐊᑭᓕᖅᑎᒧᑦ  

(5) ᑲᒪᔨ ᑐᓂᓯᒐᔭᖅᐳᖅ ᐊᑐᐃᓐᓇᑎᑦᑎᓗᓂ ᐊᔾᔨᖏᓐᓂᒃ ᐊᑭᓖᓂᕐᒧᑦ ᑎᓕᓯᔾᔪᑎᓂᒃ 
ᐊᑭᓕᖅᑎᒧᑦ, ᐱᖁᔭᐅᓂᖓ ᐊᑭᓖᓂᕐᒧᑦ ᑎᓕᓯᔾᔪᑎ ᐊᒃᑑᑎᖃᕋᔭᖏᑦᑐᖅ ᐱᖁᔭᐅᓂᖓᓄᑦ ᑲᒪᔨ 
ᑐᓂᓯᓂᖓᓄᑦ ᐊᔾᔨᖏᓐᓂᒃ ᐊᑭᓖᔨᒧᑦ.  
 
ᐊᑭᓖᓂᒃᑯᑦ ᑎᓕᓯᔾᔪᑎᑦ ᑮᓇᔭᒃᑯᕕᒋᔭᐅᔪᓄᑦ  

(6) ᑮᓇᐅᔭᒃᑯᕕᒋᔭᐅᔪᖅ ᑎᒍᒥᐊᓱᑦ ᑮᓇᐅᔭᒃᑯᕕᖓᓄᑦ ᐊᑎᖓᓄᑦ ᐊᑭᓕᖅᑎᐅᑉ, ᐃᒻᒥᑯᑦ 
ᐅᕝᕙᓘᓐᓃᑦ ᓇᖕᒥᓂᖅᑲᑎᖃᖅᑐᒧᑦ ᐊᓯᖓᓄᑦ ᐃᓄᖕᒧᑦ ᐅᕝᕙᓘᓐᓃᑦ ᐃᓄᖕᓄᑦ, 
ᑐᓂᔭᐅᑐᐃᓐᓇᕆᐊᓕᒃ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᐊᑖᓂ ᐃᓚᒃᑲᓐᓂᖓᓂ (1)ᒥᑦ.  
 
ᓇᖕᒥᓂᖃᑎᖃᖅᑐᓄᑦ ᐊᑭᓕᒃᓴᑦ ᐅᕝᕙᓘᓐᓃᑦ ᑮᓇᐅᔭᖃᕐᕕᒋᔭᐅᔪᓄᑦ  
16. (1)  ᑮᓇᐅᔭᕆᔭᐅᔪᑦ ᐊᑭᓖᒃᓴᖃᖅᑐᓄᑦ ᓇᖕᒥᓂᖃᑎᖃᖅᑐᓄᑦ ᐅᕝᕙᓘᓐᓃᑦ 
ᓇᖕᒥᓂᖃᑎᖃᖅᑐᓄᑦ ᐊᒻᒪ ᐊᑕᐅᓯᐅᖏᑦᑐᓄᑦ ᒪᕐᕈᖕᓂᑦ ᐅᕝᕙᓘᓐᓂᑦ ᐃᓄᖕᓂᑦ ᐅᕝᕙᓘᓐᓃᑦ 
ᑮᓇᐅᔭᒃᑯᕕᖕᒦᑎᑕᐅᔪᓂᒃ ᐱᒋᔭᐅᔪᑦ ᒪᕐᕈᖕᓂᑦ ᐅᕝᕙᓘᓐᓃᑦ ᐃᓄᖕᓂᑦ ᓈᒻᒪᒋᔭᐊᕗᑦ, 
ᐱᑕᖃᙱᑎᓪᓗᒍ ᓇᓗᓇᐃᖅᓯᔾᔪᑎ, ᓇᖕᒥᓂᖃᕐᓂᖅ ᐊᔾᔨᒌᑎᓪᓗᒍ ᓇᖕᒥᓂᖃᑎᖃᖅᑎᐅᔪᓄᑦ 
ᐅᕝᕙᓘᓐᓃᑦ ᓇᖕᒥᓂᖃᑎᖃᖅᑐᓄᑦ ᐊᒻᒪ ᖃᔅᓯᒐᓚᖕᓂᑦ ᑮᓇᐅᔭᒥᒃ ᐊᑐᖅᑕᐅᑎᑦᑎᔨᑦ ᐅᕝᕙᓘᓐᓃᑦ 
ᑮᓇᐅᔭᒃᑯᕕᖃᖅᑐᓄᑦ.  
 
ᖃᓄᐃᓕᐅᕐᓂᖏᑦ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᓇᖕᒥᓂᖃᑎᖃᖅᑐᓄᑦ ᐊᑭᓕᒃᓴᖓᑦ ᐅᕝᕙᓘᓐᓃᑦ 
ᑮᓇᐅᔭᒃᑯᕕᖏᓂ 

(2)  ᐅᓪᓗᓂ 10ᓂᒃ ᑐᓂᔭᐅᑎᓪᓗᒍ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ ᐊᑖᓂ ᐃᓚᒃᑲᓐᓂᖓᓂ 
15(1) ᐅᕝᕙᓘᓐᓃᑦ (6)ᒥᑦ ᑐᕌᖓᓪᓗᒍ ᑮᓇᐅᔭᕆᔭᐅᔪᓄᑦ ᐊᑭᓕᒃᓴᖃᖅᑐᓄᑦ ᐅᕝᕙᓘᓐᓃᑦ 
ᑮᓇᐅᔭᒃᑯᕕᒋᔭᐅᔪᓄᑦ ᐱᔾᔪᑎᒋᓪᓗᒍ ᓇᖕᒥᓂᖃᑎᖃᖅᑐᒥᑦ ᐊᑭᓖᔨᓂᒃ ᐅᕝᕙᓘᓐᓃᑦ 
ᓇᖕᒥᓂᖃᑎᖃᖅᑐᒧᑦ ᐊᒻᒪ ᐊᑕᐅᓯᐅᖏᑐᑦ 
ᐊᓯᐊᓄᑦ ᐃᓄᖕᒧᑦ ᐅᕝᕙᓘᓐᓃᑦ ᐃᓄᖕᓂᑦ, ᑮᓇᐅᔭᖅᑖᒃᓴᓂᑦ ᐲᔭᐃᓂᒃᑯᑦ ᐃᒪᐃᑲᔭᖅᐳᖅ 

(a) ᐊᑭᓖᓂᖅ ᑲᒪᔨᒧᑦ ᐃᓚᖓ ᑮᓇᐅᔭᑦ ᐊᑭᓕᒃᓴᐅᔪᑦ ᐅᕝᕙᓘᓐᓂᑦ 
ᑮᓇᐅᔭᒃᑯᕕᖕᒧᐊᖅᑕᐅᓲᑦ ᐊᑭᓕᓴᐅᒐᔭᖅᑐᑦ ᐊᑭᓕᖅᑎᒧᑦ ᐱᖁᔭᐅᓯᒪᕗᑦ 
ᑮᓇᐅᔭᖅᑖᒃᓴᓂᑦ ᐲᖅᓯᕕᐅᒐᔭᖅᑐᑦ ᐱᔾᔪᑎᒋᓪᓗᒍ ᐊᑭᓖᓂᕐᒧᑦ 
ᑎᓕᓯᔾᔪᑎᒥᒃ; 

(b) ᓇᓗᓇᐃᕐᓗᒍ ᑲᒪᔨ, ᑎᑎᖃᑎᒍᑦ ᐊᑭᓕᒃᓴᐅᔪᓂ ᐅᕝᕙᓘᓐᓃᑦ 
ᑮᓇᐅᔭᒃᑯᕕᖕᒥᑦ ᐱᒋᔭᐅᔪᑦ ᓇᖕᒥᓂᖃᑎᖃᖅᑐᒧᑦ ᐅᕝᕙᓘᓐᓃᑦ 
ᓇᖕᒥᓂᖃᑎᖃᖅᑐᒧᑦ ᐊᒻᒪ ᐊᑕᐅᓯᐅᖏᑦᑐᒧᑦ ᒪᕐᕈᖕᓄᑦ ᐅᕝᕙᓘᓐᓃᑦ 
ᐃᓄᖕᓂᑦ; ᐊᒻᒪ  

(c) ᓇᓗᓇᐃᕐᓗᓂᐅᒃ ᑮᓇᐅᔭᒥᒃ ᐅᑐᖅᑐᐊᖅᑎᑦᑎᔨᐅᖃᑎᖏᑦ ᐅᕝᕙᓘᓐᓃᑦ 
ᓇᖕᒥᓂᖃᑎᖃᖅᑐᓄᑦ ᑮᓇᐅᔭᒃᑯᕕᓕᖕᓂᑦ ᐊᑎᖃᖅᑐᒥᒃ ᐊᑭᓖᓂᕐᒧᑦ 
ᑎᓕᓯᔾᔪᑎᐅᔪᒥᒃ, ᑎᑎᖃᑎᒍᑦ, ᑮᓇᐅᔭᑦ ᐊᑭᓕᖅᑕᐅᔪᕕᓃᑦ ᑲᒪᔨᒧᑦ.  

 
ᐊᑐᕐᐅᔭᕆᐊᓕᒃ ᐊᖏᔪᖅᑲᕆᔭᐅᔪᒧᑦ  
 (3)  ᑖᓐᓇ ᐊᑭᓕᕐᑐᐃᔪᖅ ᐅᕙᓪᓘᓐᓃᑦ ᐊᑭᓕᕐᐃᖃᑕᐅᔪᖅ ᑮᓇᐅᔭᓂᒃ ᐅᕙᓪᓘᓐᓃᑦ 
ᑲᑐᑦᔨᑦᓗᑎᒃ ᑮᓇᐅᔭᓂᒃ ᐱᓯᒪᔪᓐᓇᕐᑐᑦ ᐊᑲᐅᒋᔭᐅᒃᑐᐊᕐᐸᑕ ᐊᖏᔪᖅᑳᕆᔭᐅᔪᒧᑦ, 
ᐅᓪᓗᐃᑦ 30 ᐃᓗᐊᓐᓂ ᐱᓯᒪᓕᕐᓗᓂᐅᒃ ᑖᓐᓇ ᖃᐅᔨᒃᑲᐅᑕᐅᔪᖅ ᑎᑎᖃᕐᑕᖏᑦ 
ᒪᓕᒃᓗᖏᑦ (2)(b) ᐅᕙᓪᓘᓐᓃᑦ (c), ᑖᓐᓇ ᐊᑭᓕᕐᑐᐃᔨᐅᔪᖅ ᐊᑭᓕᕐᑕᐅᔭᕆᐊᖃᕐᐳᖅ 
ᐃᓚᖓᓂᒃ ᑖᑦᓱᒪ ᑮᓇᐅᔭᐅᑉ ᐊᑭᓕᐅᑕᐅᓯᒪᔫᑉ ᐊᖏᔪᖅᑳᕆᔭᐅᔪᒧᑦ ᑎᑎᖃᕐᑕᑲᓐᓂᖏᓐᓂ 
(2)(a), ᑖᓐᓇ ᐊᖏᔪᖅᑳᕆᔭᐅᔪᖅ ᐅᑎᕐᑎᑦᓯᓇᔭᕐᑐᖅ ᑎᒍᔭᐅᓯᒪᔪᓂᒃ ᑮᓇᐅᔭᓂᒃ 
ᐃᓚᖏᓐᓂᒃ ᑖᒃᑯᐊ ᐊᑭᓕᐅᑕᐅᓯᒪᔪᓂᒃ ᑖᑦᓱᒧᖓ ᐊᑭᓖᔭᕆᐊᖃᕐᑐᒧᑦ.  
 
ᐊᑐᕐᑕᐅᔭᕆᐊᖃᕐᑐᖅ ᐃᖅᑲᑐᐃᕕᒃᒧᑦ  
 (4)  ᐊᑲᐅᒃᓴᖏᐸᑦ ᐊᖏᔪᖅᑳᕆᔭᐅᔪᖅ ᒪᓕᒃᓗᒍ ᑖᓐᓇ ᐃᓚᑲᓐᓂᖓᓂ (3) ᑖᓐᓇ 
ᐊᑭᓕᕐᑐᐃᔨᐅᔪᖅ ᐃᓚᖓᓂᒃ ᐊᑭᓕᕐᑕᐅᔭᕿᐊᓕᒃ ᑮᓇᐅᔭᓂᒃ ᐊᑭᓕᐅᑕᐅᓚᐅᕐᑐᓂᒃ 
ᐊᖏᔪᖅᑳᕆᔭᐅᔪᒧᑦ ᒪᓕᒃᓗᒍ ᑎᑎᖃᕐᑕᖓ (2)(a), ᑖᓐᓇ ᐊᖏᔪᖅᑳᕆᔭᐅᔪᖅ, ᑖᓐᓇᓗ  
ᐊᑭᓕᕐᑐᐃᔪᖅ ᐅᕙᓪᓘᓐᓃᑦ ᐊᑭᓕᑐᐃᖃᑕᐅᔪᖅ ᑖᒃᑯᓂᖓ ᑮᓇᐅᔭᓂᒃ ᐅᕙᓪᓘᓐᓃᑦ 
ᑲᑐᑦᔨᑦᓗᑎᒃ ᑎᒍᒥᐊᕐᑎᐅᔪᑦ ᐊᑭᓕᕐᑑᑕᐅᔪᓂᒃ ᑮᓇᐅᔭᒃᑯᕕᒃᒧᐊᕐᑕᐅᔪᓂᒃ ᐃᖅᑲᑐᐃᕕᒃᒧᑦ, 
ᐅᓪᓗᐃᑦ 45 ᐃᓗᐊᓐᓂ ᖃᐅᔨᒃᑲᐅᑕᐅᓚᐅᕐᑎᑦᓗᒍ ᑖᓐᓇ ᒪᓕᒃᓗᒍ ᑎᑎᖃᕐᑕᖓ (2)(b) 
ᐅᕙ[ᓘᓐᓃᑦ (c), ᖃᓄᐃᓕᐅᕈᑕᐅᓂᐊᕆᐅᐊᓂᒃ ᐊᑭᓕᕐᑐᐃᔨᐅᔪᒧᑦ ᐊᑭᓕᒃᓴᐅᔭᕆᐊᖓᓂᒃ 
ᐊᖏᓂᕐᓴᐅᔪᒥᒃ ᐅᕙᓪᓘᓐᓂᑦ ᒥᑭᓂᕐᓴᐅᔪᒥᒃ ᑖᒃᑯᓂᖓ ᑮᓇᐅᔭᓂᒃ ᑕᕗᖓ ᑖᓐᓇ 
ᐊᑭᓕᐅᑕᐅᓯᒪᔪᖅ ᐊᖏᔪᖅᑳᕆᔭᐅᔪᒧᑦ.  
 
ᑭᖑᕙᕐᓯᒪᓂᖓ ᑐᓂᐅᖃᑕᐅᓂᖏᑕ  
 (5)  ᑕᓐᓇ ᐊᖏᔪᖅᑳᕆᐅᔭᔪᖅ ᖃᐅᔨᒃᑲᕐᑕᐅᒍᓂ ᒪᓕᒃᓗᒍ  ᑕᓐᓇ ᑎᑎᕋᕐᓯᒪᔪᖓ 
(2)(b), ᑖᓐᓇ ᐊᖏᔪᖅᑳᕆᔭᐅᔪᖅ ᑐᑭᓂᐅᖃᐅᑎᖃᕆᐊᖃᖏᑦᑐᖅ ᑮᓇᐅᔭᓂᒃ 
ᐱᔭᐅᓐᓂᕐᐸᑕ ᑎᑎᕋᕐᓯᒪᔪᖓ ᒪᓕᒃᓗᒍ (2)(a) ᐃᒪᐃᓚᐅᕐᑎᓐᓇᒍ  
 
ᐊᑭᓖᓂᕐᒧᑦ ᑎᓕᓯᔾᔪᑎ ᐊᑐᓕᖅᑎᓪᓗᒍ  
17. (1) ᐊᑭᓖᓂᕐᒧᑦ ᑎᓕᓯᔾᔪᑎ ᐊᑐᐃᓐᓇᓕᖅᐸᑦ ᑭᓯᐊᓂ  
  

(a)  ᐲᖅᑕᐅᓂᖓ ᐅᓪᓗᖓ ᓇᓗᓇᐃᖅᑕᐅᓗᓂ ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ,  
(b) ᓇᓗᓇᐃᑯᑕᖅ ᐲᖅᑕᐅᓂᖓᓄᑦ ᑮᓇᐅᔭᖅᑖᒃᓴᓂᑦ ᐲᔭᐃᓂᖓᓄᑦ ᐊᑖᓂ 

ᑎᑎᕋᖅᓯᒪᔫᑉ 18(2)(a) ᐅᕝᕙᓘᓐᓃᑦ (6)(a)ᒥᑦ ᐅᕝᕙᓘᓐᓃᑦ 
ᐃᓚᒃᑲᓂᖓᓂ 18(8)ᒥᑦ. ᐅᕝᕙᓘᓐᓃᑦ  

(c) ᐃᖅᑲᖅᑐᐃᕕᖕᒥᒃ ᑎᓕᓯᔾᔪᑎᑦ ᐊᑭᓖᓂᕐᒧᑦ ᑎᓕᓯᔾᔪᑎᖓ 
ᐃᓕᔭᐅᓚᐅᑲᒃᑎᓗᒍ, ᐊᑖᓂ ᐃᓚᒃᑲᓂᖓᓂ 18(5)ᒥᑦ.  

ᐃᖅᑲᓇᐃᔭᖅᑎ ᐊᓂᑕᐅᑎᓪᓗᒍ  
(2)  ᐃᖅᑲᓇᐃᔭᖅᑎ ᐊᑭᓖᓂᕐᒧᑦ ᑎᓕᔭᐅᔪᖅ ᐃᒪᓐᓇᐃᒃᑲᔭᖅᐳᖅ, ᐱᒋᐊᑲᐅᑎᒋᓗᓂ, 

ᓇᓗᓇᐃᖅᓯᓗᓂᐅᒃ ᑲᒪᔨ ᐊᑭᓖᔨ ᕿᒪᒃᑯᓂᐅᒃ ᐃᖅᑲᓇᐃᔭᕐᕕᖓ ᐊᖓᔪᖅᑳᖓ ᐊᑭᖓᑕ 
ᐊᑭᓖᒐᒃᓴᒧᑦ ᐊᑖᓂ ᐃᓚᒃᑲᓐᓂᖓᓂ 15(3)ᒥᑦ ᓈᒻᒪᓯᑦᑎᐊᕈᑎ.  
  
ᐊᑭᓖᓂᕐᒧᑦ ᑐᒃᓯᕋᕐᓂᖅ 

(3)  ᐱᔾᔪᑎᒋᓪᓗᒍ ᐃᓚᒃᑲᓂᖓᓂ 49(2)ᒥᑦ, ᖃᔅᓯᑐᐃᓐᓇᕐᓂᒃ ᑐᓂᔭᐅᔪᖅ ᒪᓕᒡᓗᒍ 
ᐊᑭᓖᓂᕐᒧᑦ ᑎᓕᓯᔾᔪᑎ ᑐᒃᓯᕋᐅᑕᐅᒐᔭᖅᑐᖅ ᐊᑭᓕᒃᓴᖓᓄᑦ ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᑐᕌᖓᕗᖅ, ᐱᖃᑕᐅᓪᓗᑎ ᐃᓚᒋᐊᕈᑎᑦ, ᓴᐳᒻᒥᔪᑎᑦ, ᐊᑭᖏᑦ 
ᐱᖁᔭᐅᔪᑦ ᐅᕝᕙᓘᓐᓃᑦ ᐊᒡᕕᐊᕈᑎᒋᔭᐅᔪᑦ ᐊᑖᓂ ᑕᔅᓱᒪ ᐱᖁᔭᐅᑉ.  
 
ᑐᒃᓯᕋᕐᓂᖅ ᐲᖅᓯᔾᔪᑎᓂᒃ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ 
18. (1) ᐊᑭᓖᔨ ᐅᕝᕙᓘᓐᓃᑦ ᑮᓇᐅᔭᖅᑖᒃᓴᓂᑦ ᐲᔭᐃᕕᐅᖃᑦᑕᖅᑐ ᑐᒃᓯᕋᑐᐃᓐᓇᕆᐊᓕᒃ 
ᑲᒪᔨᒧᑦ, ᐊᖏᖅᑕᐅᓯᔪᒥᒃ ᑕᑕᑎᒐᒃᓴᒥᒃ, ᐲᖅᑕᐅᓂᖓᓄᒃ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᑭᒡᓕᖃᕐᓗᑎ  

(a) ᑮᓇᐅᔭᖅᑖᒃᓴᓂᑦ ᐲᔭᐃᕕᐅᓂᖅ ᑕᒪᐃᖏᑦᑐᖅ ᐅᕝᕙᓘᓐᓃᑦ 
ᐊᑭᓕᒃᓴᖃᓕᕋᔭᖏᑦᑐᖅ ᐅᕝᕙᓘᓐᓃᑦ ᐊᑭᓖᔾᔭᖏᑦᑐᖅ ᐃᓚᖓᓂ 
ᑮᓇᐅᔭᓂᒃ ᐊᑭᓖᔨᒧᑦ, ᐅᕝᕙᓘᓐᓃᑦ 

   
(a) ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᐃᓗᓕᖃᖅᑐᖅ ᐅᕝᕙᓘᓐᓃᑦ ᑐᕌᖓᔪᖅ 

ᑕᒻᒪᓯᒪᔪᒥᒃ.  
 
ᑲᒪᔨᐅᑉ ᖃᓄᐃᓕᖓᖁᔭᖓ 

(2) ᑐᒃᓯᕋᐅᑎᒧᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ, ᑲᒪᔨ ᐃᒪᐃᑐᐃᓐᓇᕆᐊᖃᖅᐳᖅ  
(a) ᐅᑎᖅᑎᑦᑎᔪᒪᓂᖓᓄᑦ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᓇᓗᓇᐃᖅᓯᓗᓂ 

ᐅᑎᖅᑎᑦᑎᓂᖓᓂ ᑮᓇᐅᔭᖅᑖᒃᓴᓂᑦ ᐲᔭᐃᕕᐅᖃᑦᑕᕐᓂᕐᒥᓄᑦ ᑲᒪᔨ 
ᐃᓱᒪᒋᒍᓂᐅᒃ  
(i) ᑮᓇᐅᔭᖅᑖᒃᓴᓂᑦ ᐲᔭᐃᕕᐅᖃᑦᑕᖅᑐᖅ ᑕᒪᐃᖏᒃᑯᓂ 

ᐅᕝᕙᓘᓐᓃᑦ ᐊᑭᓖᔭᕆᐊᖃᕋᔭᖏᑦᑐᖅ ᐃᓚᖓᓂ ᐊᑭᓖᔨᒧᑦ, 
ᐊᕝᕙᓘᓐᓃᑦ  

(ii) ᐊᑭᓖᓂᕐᒧᑦ ᑎᓕᓯᔾᔪᑎ ᐃᓗᓕᖃᖅᐸᑦ ᐅᕝᕙᓘᓐᓃᑦ 
ᑕᒻᒪᖅᓯᒪᔪᓂᒃ, ᐅᕝᕙᓘᓐᓃᑦ  

(b) ᐊᖏᖏᒃᑯᓂ ᐅᑎᕐᕕᒋᔭᐅᔪᒪᖏᓪᓗᓂ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ.  
 
ᑐᒃᓯᕋᕐᓂᖅ ᐃᖅᑲᖅᑐᐃᕕᑎᒍᑦ  

(3) ᑲᒪᔨ ᐊᖏᖏᒃᑯᓂ ᐅᑎᕐᕕᐅᓂᕐᒧᑦ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᐊᑖᓂ ᑎᑎᕋᖅᓯᒪᔪᑉ 
(2)(b), ᐊᑭᓖᔨ ᐅᕝᕙᓘᓐᓃᑦ ᑮᓇᐅᔭᖅᑖᒃᓴᓂᑦ ᐲᔭᐃᕕᐅᖃᑦᑕᖅᑐᒧᑦ ᑐᒃᓯᕋᑐᐃᓐᓇᕆᐊᓕᒃ 
ᒪᓕᒡᓗᒍ ᑭᒡᓕᖏᑕ ᓄᓇᕗᑦ ᐃᖅᑲᖅᑐᐃᕕᖏᓐᓄᑦ ᒪᓕᒐᑎᒍᑦ ᐊᑭᓖᓂᕐᒧᑦ  
ᑎᓕᓯᔾᔪᑎᒥᒃ ᐃᓕᔭᐅᓚᐅᑲᒃᑎᓪᓗᒍ.  
 
ᓇᓗᓇᐃᒃᑯᑕᖅ ᑐᒃᓯᕋᖅᑐᒧᑦ  

(4) ᑐᒃᓯᕋᖅᑐᖅ ᐊᑖᓂ ᐃᓚᒃᑲᓐᓂᖓᓂ (3)ᒥᑦ ᓇᓗᓇᐃᖅᓯᔭᕆᐊᖃᖅᐳᖅ ᑐᒃᓯᕋᐅᑎᒧᑦ 
ᑲᒪᔨᒧᑦ.  

ᐃᖅᑲᖅᑐᐃᕕᖕᒥᑦ ᑎᓕᓯᔾᔪᑎ 

(5) ᑐᒃᓯᕋᖕᓂᒃᑯᑦ ᐊᑖᓂ ᐃᓚᒃᑲᓐᓂᖓᓂ (3)ᒥᑦ, ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᑐᐃᓐᓇᕐᒥᒃ 
ᑐᕌᖓᔪᒥᒃ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓂᒃ ᑐᓂᓯᒐᔭᖅᐳᖅ 
ᑎᑎᕋᖅᑎᐅᑉ.  
 
 
 
ᓄᖃᖓᑎᑕᐅᓚᐅᑲᖕᓂᖓ ᐊᖏᖅᓯᒪᓂᖓᓄᑦ  

(6) ᐊᖏᖅᓯᒪᔪᖅ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐊᑭᓕᖅᑎᒧᑦ ᐃᓱᓕᓐᓂᖓᓄᑦ, 
ᑮᓇᐅᔭᖅᑖᒃᓴᓂᑦ ᐲᔭᑕᐅᖃᑦᑕᖅᑐᒧᑦ ᐃᒪᐃᒃᑲᔭᖅᐳᖅ, ᐅᓪᓗᓂ 10ᓂᒃ ᐊᖏᖅᓯᒪᓕᖅᑎᓪᓗᒍ 
ᐃᓱᓕᓐᓂᖓᓄᑦ, ᓇᓗᓇᐃᖅᑕᐅᒐᔭᖅᐳᖅ ᑲᒪᔨ ᑎᑎᖃᑎᒍᑦ, ᑲᒪᔨᓗ ᐃᒪᐃᒃᑲᔭᖅᐳᖅ 
ᓇᓕᐊᓐᓂᑐᐃᓐᓇᒃᑯᑦ:  

(a) ᐲᖅᓯᖁᔨᓗᓂ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᓇᓗᓇᐃᖅᓯᓗᓂ 
ᐲᖅᑕᐅᓂᖓᓄᑦ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ; ᐅᕝᕙᓘᓐᓃᑦ  

(b)  ᓄᖃᖓᑎᑕᐅᓚᐅᑲᖕᓂᖓ ᐊᖏᖅᓯᒪᔭᖓ ᕿᓚᒥᑯᓗᒃ, 
ᓄᖃᖓᑎᑕᐅᓚᐅᑲᖕᓗᓂ ᐊᑭᓖᓂᒃᑯᑦ ᑎᓕᓯᔾᔪᑎᒥᒃ ᓇᓗᓇᐃᖅᑕᐅᓗᓂ 
ᓄᖃᖓᑎᑕᐅᓚᐅᑲᖕᓂᖓ ᑮᓇᐅᔭᖅᑖᒃᓴᓂᑦ ᐲᔭᖅᑕᐅᓂᖓᓄᑦ.  

 
ᓇᓗᓇᐃᖅᑕᐅᓂᖓ ᓄᖃᖓᓚᐅᑲᖕᓂᖓᓄᑦ  

(7) ᓇᓗᓇᐃᑯᑕᖅ ᐊᑖᓂ ᑎᑎᕋᖅᓯᒪᔪᑉ (6)(b) ᓇᓗᓇᐃᖅᓯᔾᔪᑎᓂᒃ ᑮᓇᐅᔭᖅᑖᒃᓴᓂᑦ 
ᐲᔭᐃᓂᕐᒧᑦ ᖃᖓᐅᓂᖓᓄᒃ ᐅᕝᕙᓘᓐᓃᑦ ᖃᓄᐃᑦᑐᓂᖏᑦ ᐊᑖᓂ ᑮᓇᐅᔭᖅᑖᒃᓴᓂᑦ 
ᐲᔭᐃᓂᕐᒨᖓᔪᖅ ᐋᖏᖅᓯᒪᔭᖏᑦ ᐊᑖᓂ ᐊᑭᓖᓂᕐᒧᑦ ᑎᓕᓯᔾᔪᑎᓂᒃ ᑲᔪᓯᓂᐊᖅᐸᑦ.  
 
ᓇᓗᓇᐃᑯᑕᖅ ᐊᖏᖅᑕᐅᖏᓐᓂᕐᒥᓄᑦ  

(8) ᑲᒪᔨ ᐊᖏᖏᑐᐃᓐᓇᕆᐊᖃᐳᖅ ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᓇᓗᓇᐃᕐᓗᓂ 
ᐊᖏᖅᑕᐅᖏᓐᓂᕐᒥᓄᑦ ᑮᓇᐅᔭᖅᑖᒃᓴᓂᒃ ᐲᔭᐃᔨᒥᒃ ᑲᒪᔨᒧ ᐃᓱᒪᒋᔭᖓ ᓈᒻᒪᒃᑯᓂ 
ᐊᖏᖅᑕᐅᖏᓐᓂᕐᒥᓄᑦ ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᐱᔾᔪᑎᒋᓪᓗᒍ ᑕᒪᒃᑭᕐᓗᑎ ᐱᔾᔪᑎᖏᓐᓂ.  
 
ᐊᑐᓐᓇᐅᑎᑦᑎᓂᖅ ᐊᔾᔨᖏᓐᓂᒃ ᐊᑭᓖᔨᒧᑦ  

(9) ᑲᒪᔨ ᑐᓂᓯᔭᕆᐊᖃᖅᐳᖅ ᐊᑐᐃᓐᓇᐅᑎᑦᑎᓗᓂ ᐊᔾᔨᖏᓐᓂᒃ ᓇᓗᓇᐃᒃᑯᑕᓂᒃ 
ᐊᖏᖅᑕᐅᓯᒪᖏᑦᑐᒧᑦ ᐊᑖᓂ ᑕᔅᓱᒪ ᐃᓚᖓᓂ ᐊᑭᓖᔨᒧᑦ.  
 
ᐃᓚᓕᐅᑎᑕᐅᔪᓐᓇᖏᓐᓂᖓ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ  
19. (1)  ᐱᔾᔪᑎᒋᓪᓗᒍ ᐃᓚᒃᑲᓐᓂᖓ (2)ᒥᑦ, ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᑐᓂᔭᐅᑎᓪᓗᒍ 
ᐃᖅᑲᓇᐃᔭᕐᕕᖓᓂ ᐊᑭᓖᔨᐅᑉ ᑐᓂᓯᒐᔭᖅᐳᖅ 50 ᐳᓴᓐᒥᒃ ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᖅ 
ᐊᑭᓕᒐᒃᓴᖅ ᐊᑭᓖᔨᒧᑦ, ᐃᖅᑲᓇᐃᔭᖅᑎᖓᑕ ᐲᖅᓯᕕᐅᓯᒪᓕᖅᑎᓪᓗᒍ ᐱᖁᔭᐅᓯᒪᔪᓂᒃ 
ᐲᔭᐃᕕᐅᓂᕐᒧᑦ ᐅᕝᕙᓘᓐᓃᑦ ᐊᑖᓂ ᐱᖁᔭᖓᑕ ᑲᓇᑕᐅᑉ ᐅᕝᕙᓘᓐᓃᑦ ᐱᖁᔭᖓᑕ ᓄᓇᕗᑦ, 
ᐃᓚᓕᐅᑎᑕᐅᔪᓐᓇᖏᓐᓂᖓ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᑕᕿᑕᒫ ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᖅ 
ᐊᑭᓕᒐᒃᓴᐅᔪᓐᓇᖅᑎᓪᓗᒋᑦ ᐊᒻᒪᓗ ᐊᑭᓖᓂᕐᒧᑦ ᑎᓕᓯᔾᔪᑎᖓ ᐊᑐᓕᖅᑎᓪᓗᒍ.  

ᐃᓚᓕᐅᖅᑕᐅᔪᓐᓇᖏᑦᑐᓄᑦ ᐅᓄᕐᓂᖅᓴᐅᑎᓪᓗᒋᑦ ᐅᕝᕙᓘᓐᓃᑦ ᖃᔅᓰᓐᓇᐅᑎᓪᓗᒋᑦ 50 ᐳᓴᓐᒥᑦ  
 (2) ᑲᒪᔨ ᓇᓗᓇᐃᖅᓯᑐᐃᓐᓇᕆᐊᖃᖅᐳᖅ ᐃᓚᓕᐅᖅᑕᐅᔪᓐᓇᖏᑦᑐᓄᑦ ᐅᓄᕐᓂᖅᓴᐅᒍᑎᒃ 
ᐅᕝᕙᓘᓐᓃᑦ ᖃᔅᓰᓇᐅᑎᓪᓗᒋᑦ 50 ᐳᓴᓐᒥᒃ ᑮᓇᐅᔾᔭᒃᓵᑦ ᐅᕝᕙᓘᓐᓃᑦ ᑮᓇᐅᔾᔭᒃᓵᖅ ᐊᑭᓕᒐᒃᓴᑦ  
ᐊᑭᓖᔨᒧᑦ ᐊᑭᓖᓂᕐᒧᑦ ᑎᓕᓯᔾᔪᑎᖓᓂ ᑲᒪᔨ ᐱᖁᔨᒃᐸᑦ 

(a)  ᐊᖏᓐᓂᖅᓴᓂᒃ ᐃᓚᓕᐅᖅᑕᐅᔪᓐᓇᖏᑦᑐᓄᑦ ᐱᖁᔭᐅᓯᒪᕗᑦ 
ᓱᖁᑎᒋᖏᓪᓗᒍ ᐊᒃᓱᕈᖅᑕᐅᓕᓂᕐᒧᑦ ᐊᑭᓖᔨ ᐅᕝᕙᓘᓐᓃᑦ ᕿᑐᕐᖓᖏᑕ 
ᑕᔅᓱᒪ ᐅᕝᕙᓘᓐᓃᑦ 

(b)  ᑖᒃᓯᔭᕈᑕᐅᙱᓐᓂᖅ ᓈᒻᒪᒃᑐᒥᑦ ᐊᓯᖏᓐᓄᑦ ᑮᓇᐅᔭᓕᐅᖃᑦᑕᖅᐸᑦ 
ᐊᑭᓖᔨ ᐅᕝᕙᓘᓐᓃᑦ ᐊᐱᕆᓯᒪᑎᓪᓗᒍ ᐊᑭᓖᔨ.  

 
ᓯᕗᓪᓕᖅᐸᐅᔾᔨᓂᖅ ᐊᑕᓯᒪᔪᒥᑦ  
20. ᐱᖃᑕᐅᖏᖢᒍ ᐊᓯᖏᓐᓄᑦ ᒪᓕᒐᕐᓂᖔᖅᑐᓂᒃ, ᐊᑭᓕᓂᕐᒧᑦ ᑎᓕᓯᔾᔪᑎᖓᓂ ᑐᓂᔭᐅᕗᖅ 
ᐃᖅᑲᖅᓇᐃᔭᖅᑎᒧᑦ ᐱᔾᔪᑎᒋᓪᓗᒍ ᑮᓇᐅᔾᔭᒃᓵᖏᑦ ᐅᕝᕙᓘᓐᓃᑦ ᑮᓇᐅᔾᔭᒃᓵᖅ ᐊᑭᓕᒃᓴᖏᑦ 
ᐊᑭᓖᔨᒧᑦ ᓯᕗᓪᓕᐅᔨᔪᓐᓇᐳᖅ ᓇᓕᐊᖕᓂᑐᐃᓐᓇᒃᑯᑦ ᐊᓯᖏᓐᓄᑦ ᐊᑭᓖᑎᑕᐅᓂᖅ 
ᑮᓇᐅᔾᔭᒃᓴᖏᑎᒍᑦ, ᐊᑕᓯᒪᔪᒧᑦ, ᐱᖁᔭᐅᓯᒪᔪᓄᑦ, ᐅᕝᕙᓘᓐᓃᑦ ᑮᓇᐅᔭᖅᓴᖅᑖᕈᑎᖏᓐᓄᑦ 
ᐅᕝᕙᓘᓐᓃᑦ ᑮᓇᐅᔾᔭᒃᓵᓗᓂᒃ ᑭᓯᐊᓂ ᐊᓯᐊᓂ ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᐅᕝᕙᓘᓐᓃᑦ 
ᐊᑭᓖᑎᑕᐅᓂᖅ ᑮᓇᐅᔾᔭᒃᓴᖏᑎᒍᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᖃᕐᓂᕈᓂ ᐱᔾᔪᑎᒋᓗᒍ 
ᐊᓯᖓᓂ ᐃᖅᑲᖅᑐᐃᕕᐅᑉ ᖃᓄᐃᓕᖓᖁᔨᓂᖓᓄᑦ ᐊᑭᓖᔨᒧᑦ.  
 
ᖃᓄᐃᓕᐅᖁᔭᐅᖏᓐᓂᖅ ᐊᓂᑦᑎᓂᕐᒥᑦ ᐅᕝᕙᓘᓪᓃᑦ ᐋᖅᑭᒃᓱᐃᓇᓱᒃᑎᓪᓗᒍ  
21. ᐃᖅᑲᖅᓇᐃᔭᖅᑎ ᐊᓂᑦᑎᔭᕆᐊᖃᖏᑉᐳᖅ ᐃᖅᑲᓇᐃᔮᖓᑕ ᐊᑭᓖᔨᐅᑉ ᐅᕝᕙᓘᓐᓃᑦ 
ᐋᖅᑭᓯᓇᓱᐊᕆᖃᖏᑦᑐᖅ ᐊᑭᓖᔨᒧᑦ ᓱᖃᐃᒻᒪ  

(a) ᐊᑭᓖᓂᕐᒧᑦ ᑎᓕᓯᔾᔪᑎ ᑐᓂᔭᐅᓯᒪᕗᖅ  ᐃᖅᑲᓇᐃᔭᖅᑎ ᐱᔾᔪᑎᒋᓪᓗᒍ 
ᖃᓯᑐᐃᓐᓇᕐᓂᒃ ᐊᑭᓕᒃᓴᖓᓄᑦ ᐊᑭᓕᖅᑎᒧᑦ, ᐅᕝᕙᓘᓐᓃᑦ 

(b) ᐊᑭᓖᔨ ᐅᕝᕙᓘᓐᓃᑦ ᐃᖅᑲᖅᓇᐃᔭᖅᑎ ᐋᖅᑭᓯᒪᖃᑕᐅᒋᕗᑦ ᐊᑖᓂ 
ᑕᕝᕙᓂ ᐱᖁᔭᕐᒥᒃ.  

 
ᐃᓚᖓ 3  

 
ᐃᓚᒃᑲᓂᖏᑦ ᒪᓕᒐᕐᓂᒃ ᐊᑐᖅᓯᓂᕐᒧᑦ ᐋᖅᑭᒃᓱᑎᑦ 

 
ᒪᓕᒐᕐᓂᒃ ᐊᑐᖅᓕᕐᒧᑦ ᐃᓱᒪᒃᓴᖅᓯᐅᕈᑎᑦ  
22. ᑲᒪᔨ, ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᑦ 
ᐃᖅᑲᖅᑐᐃᕕᖕᒥᑎᑕᐅᕗᑦ ᑲᒪᔨᒥᑦ, ᐅᕝᕙᓘᓐᓃᑦ ᐃᑲᔪᓯᐊᖃᑦᑕᖅᑐᑉ, ᐱᔾᔪᑎᒋᓪᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᑦ ᐃᖅᑲᖅᑐᐃᕕᖕᒥᖏᑎᓪᓗᒋᑦ ᑲᒪᔨᒥᑦ, 
ᐱᒋᐊᖅᑎᑦᑎᑐᐃᓐᓇᕆᐊᖃᖅᐳᑦ ᓇᓕᐊᓂᑐᐃᓐᓇᒃᑯᑦ ᐋᖅᑭᓯᓇᓱᐊᕐᓗᑎ ᐊᑭᓕᒃᓴᖃᕐᕕᐅᔪᓄᑦ 
ᐊᑐᓕᖅᓯᓂᕐᒧᑦ ᐃᖅᑲᖅᑐᐃᓂᒃᑯᑦ ᐊᑭᓕᓴᖓᓄᑦ ᐅᕝᕙᓘᓐᓃᑦ ᑎᓕᓯᔾᔪᑎᒥᒃ ᐊᑖᓂ ᒪᓕᒐᖓᑕ 
ᓄᓇᕗᑦ, ᐱᖃᑕᐅᓗᑎ ᑭᓯᐊᓂ ᑭᒡᓕᖃᖏᖢᑎ ᐱᔪᓐᓇᓂᖓᓄᑦ, ᐊᑕᐅᓯᕐᒥᑦ ᐅᕝᕙᓘᓐᓃᑦ 
ᐅᓄᕐᓂᖅᓴᓂ ᐅᑯᓄᖓ ᒪᓕᒃᖢᒍ:  

(a) ᐊᖅᑭᓱᖅᑕᐅᓂᖓ ᐊᑭᓖᑎᑕᐅᓂᕐᒧᑦ ᑮᓇᐅᔾᔭᓴᖏᑎᒍᑦ 
ᐊᑭᓕᒃᓴᑐᐃᓐᓇᕐᓄᑦ, ᑮᓇᐅᔭᒃᑯᕖᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒧᑦ 



ᐃᓚᒌᓄᑦ ᐃᑲᔪᑕᐅᖃᑕᕐᑐᓄᑦ ᑎᓕᓯᓂᒃᑯᑦ ᐱᖁᔭᖓ 

ᐊᑭᓕᒐᒃᓴᓂ ᐊᑭᓖᔨᒧᑦ, ᐱᖃᑕᐅᓪᓗᓂ ᓇᓚᐅᑦᑖᕈᑎ ᐊᑭᖃᖅᖢᑎᒃ 
$1000 ᐅᖓᑖᓂ ᐊᑭᓕᒐᒃᓴᓂ ᐊᑭᓖᔨᒧᑦ  

(b) ᐱᓕᕆᐊᕆᔭᐅᓂᖓ ᑎᑭᐅᑎᓇᓱᒡᓗᒍ ᐊᑭᓕᒃᓴᖃᕐᓂᖓᓂᒃ 
ᖃᐅᔨᒃᑲᐃᔾᔪᑎᓄᑦ;  

(c) ᐱᓇᓱᐊᕐᓂᕐᒧᑦ ᐊᒻᒪ ᐱᓕᕆᐊᕆᔭᐅᓂᖓ ᖃᐅᔨᓇᓱᒡᓗᒍ ᐸᓯᔭᐅᔾᔪᑎᖓ 
ᓇᖕᒥᓂᖓᑕ ᐊᑭᓖᔨᐅᑉ, ᐅᕝᕙᓘᓐᓃᑦ ᑯᐊᐳᕇᒃᓴᖓ ᓇᖕᒥᓂᖃᑎᖃᕈᓂ 
ᐊᒻᒪ ᐅᓄᖅᑐᓂᒃ ᐊᑭᓕᒃᓴᖃᕈᓂ ᐊᑭᓖᔨᒧᑦ ᐊᑖᓂ ᐃᓚᖓᓂ 45 
ᐅᕝᕙᓘᓐᓃᑦ 46,ᐊᑖᓂ ᓄᓇᒥᒃ ᐱᔪᓐᓇᐅᑎᖃᕈᓐᓇᕐᓂᕐᒧᑦ 
ᓇᓗᓇᐃᒃᑯᑕᓄᑦ ᐱᖁᔭᖓ; 

(d) ᐱᓇᓱᐊᕐᓂᒧᑦ ᐊᒻᒪ ᐱᓕᕆᐊᕆᔭᐅᓂᖓ ᖃᐅᔨᓇᒃᓱᒃᑎᓪᓗᒍ ᓴᐳᔾᔨᓂᕐᒧᑦ 
ᐃᓚᒋᐊᕈᑎᓄᑦ ᓇᖕᒥᓂᖁᑎᒋᔭᐅᔪᒧᑦ ᐊᑭᓖᔨᐅᑉ, ᐅᕝᕙᓘᓐᓃᑦ 
ᑯᐊᐳᕇᓴᒧᑦ ᓇᖕᒥᓂᖃᑎᖃᕐᓂᕐᒧᑦ ᐊᒻᒪ ᐅᓄᖅᑐᓂᒃ ᐊᑭᓕᒃᓴᖃᕋᔭᖅᑐᒥᒃ 
ᐊᑭᓖᔨᒧᑦ ᐊᑖᓂ ᐃᓚᖓᓂ 45 ᐅᕝᕙᓘᓐᓃᑦ 46ᒥᑦ, ᐊᑖᓂ 
ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖓ;  

(e) ᐱᓕᕆᐊᕆᔭᐅᓂᖓ ᓇᖕᒥᓂᖃᖅᑐᓄᑦ ᐱᓕᕆᐊᖃᕐᓂᕐᒧᑦ ᐊᒻᒪ 
ᓂᐅᕈᑎᒋᔭᐅᑎᓪᓗᒍ ᐊᑭᓕᒃᓴᖃᒃᓂᖓᓂᒃ ᖃᐅᔨᒃᑲᐃᔾᔪᑎᓂᒃ.  

(f) ᐱᓕᕆᐊᕆᔭᐅᓂᖓᒍᑦ ᖃᐅᔨᓗᒍ ᑲᑎᖅᓱᐃᕕᑐᐃᓇᕐᓂ ᐅᕝᕙᓘᓐᓃᑦ 
ᑮᓇᐅᔭᒃᑯᕕᖕᒥᑦ ᐊᑖᓂ ᑕᓐᓇ ᐅᕝᕙᓘᓐᓃᑦ ᐱᖁᔭᑐᐃᓐᓇᕐᒥᑦ;  

(g) ᐱᓕᕆᐊᕆᔭᐅᓂᖅ ᐊᑭᓖᔨ ᐊᑭᓖᓂᖏᒃᑯᓂ 
ᐃᖅᑲᖅᑐᐃᕕᖕᒧᓚᐅᖅᑎᓐᓇᒍ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ 
ᓈᓚᒃᑕᐅᓂᓄᑦ ᐊᑖᓂ ᐃᓚᖓᓂ 37 ᐊᒻᒪ 38ᒥᑦ;  

(h)  ᐱᓕᕆᐊᕆᔭᖓ ᐃᓂᒃᓴᓕᐅᖅᑎᓪᓗᒍ ᑐᓂᔭᐅᓂᐊᖅᑐᑦ ᐊᑖᓂ ᐃᓚᖓᓂ 
41ᒥᑦ;  

(i) ᐱᓕᕆᐊᕆᔭᐅᑎᓪᓗᒍ ᑎᓕᓯᔾᔪᑎᒃᑯᑦ ᒪᓕᒐᒃᓴᓕᐅᖅᑕᐅᓯᒪᑎᓪᓗᒍ 
ᐃᖅᑲᖅᑐᐃᕕᖕᒥᑦ ᐊᑖᓂ ᐃᓚᖓᓂ 42ᒥᑦ;  

(j) ᐱᓕᕆᐊᕆᔭᐅᑎᓪᓗᒍ ᑎᓕᓯᔾᔪᑎ ᑎᒍᓯᖁᔨᓂᕐᒧᑦ ᕿᒫᔪᓄᑦ ᐊᑭᓖᔨ 
ᐊᑖᓂ ᐃᓚᖓᓂ 43ᒥᑦ  

(k) ᐱᓕᕆᐊᕆᔭᐅᑎᓪᓗᒍ ᐊᖏᖅᓯᒪᑎᓪᓗᒍ ᓱᒋᐊᖅᑕᐅᑎᓪᓗᒍ ᐊᑖᓂ ᑕᒡᓱᒪ 
ᐱᖁᔭᐅᑉ.  

 
ᐊᑭᓖᑎᑕᐅᓂᕐᒧᑦ ᑮᓇᐅᔾᔭᒃᓴᖏᑎᒍᑦ ᐱᓕᕆᐊᕆᔭᐅᓂᖏᑦ  

 
ᐊᑭᓖᑎᑕᐅᓂᕐᒧᑦ ᑮᓇᐅᔾᔭᒃᓴᖏᑎᒍᑦ ᑲᒪᔨᒧᑦ   
23. (1) ᐊᖏᕈᑎᖃᕐᓂᖅ ᐊᑭᓖᓂᕐᒥᑦ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ ᑎᑎᖃᑦ 
ᐃᖅᑲᖅᑐᐃᕕᖕᒥᑦᑐᑦ ᑲᒪᔨᒥᑦ, ᐱᖃᑕᐅᓪᓗᑎ ᐊᑭᓕᒃᓴᑐᖃᑦ ᐊᑭᓕᕆᐊᓖᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓂ, ᒪᓕᖁᔭᐅᑐᐃᓐᓇᕆᐊᖃᖅᐳᖅ ᐊᑭᓖᑎᑕᐅᓂᕐᒧᑦ ᑮᓇᐅᔾᔪᓴᖏᑎᒍᑦ 
ᑲᒪᔨᒥᑦ ᒪᓕᒡᓗᒍ ᐊᑭᓖᖁᔭᐅᓂᒃᑯᑦ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓᓄᑦ ᒪᓕᒡᓗᒍ ᑕᕝᕙᓂ 
ᐱᖁᔭᒥᑦ.  
 
ᐊᑭᓖᖁᔭᐅᓂᑯᑦ ᑎᓕᓯᔾᔪᑎᒥᒃ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎ 
 (2) ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ ᑐᓂᔭᐅᕗᖅ ᑲᒪᔨᐅᑉ ᑮᓇᐅᔭᖅᑖᒃᓴᓂᒃ ᐲᔭᐃᓂᑯᑦ 
ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎ ᐱᔾᔪᑎᒋᓪᓗᒍ ᐃᓚᒌᓄᑦ ᑎᓕᓯᔾᔪᑎᓂᒃ ᐊᒻᒪ ᐊᖏᕈᑎᓂᒃ 



ᐃᓚᒌᓄᑦ ᐃᑲᔪᑕᐅᖃᑕᕐᑐᓄᑦ ᑎᓕᓯᓂᒃᑯᑦ ᐱᖁᔭᖓ 

ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐃᑲᔪᖅᑕᐅᓂᒃᑯᑦ ᐱᖁᔭᖓᓂ (ᑲᓇᑕᒥᑦ) ᐊᑭᓖᑎᑕᐅᓂᕐᒧᑦ 
ᑮᓇᐅᔾᔭᒃᓴᖏᑎᒍᑦ, ᐊᑕᓯᒪᔪᖅ ᐊᒻᒪ ᐃᓚᐃᖅᓯᒪᔪᓄᑦ ᐱᖁᑎᒋᔭᐅᔪᓄᑦ ᐱᖁᔭᖓᑦ (ᑲᓇᑕᒥᑦ), 
ᐊᒻᒪ ᒐᕙᒪᒃᑯᓄᑦ ᐃᖅᑲᓇᐃᔭᖅᑎᐅᔪᑦ ᑮᓇᐅᔭᒃᓴᖅᑖᖏᓐᓂᑦ ᐲᔭᐃᕝᕕᐅᓂᖏᓐᓄᑦ ᐱᖁᔭᖓᓂ.  
 
ᐊᑭᓖᑎᑕᐅᓂᕐᒧᑦ ᑮᓇᐅᔾᔭᒃᓴᖏᑎᒍᑦ ᐃᑲᔪᓯᐊᖃᑦᑕᖅᑐᒧᑦ  

(3) ᐊᑭᓖᔭᕆᐊᓕᒃ ᑮᓇᐅᔭᑎᒍᑦ ᑖᓐᓇ ᒪᓕᒃᓗᖑ ᑎᓕᓯᔪᑎᑰᕐᓯᒪᔪᖅ ᐃᓚᐅᓂᖏᐸᑦ ᑲᒪᔨ, 
ᐃᓚᐅᓗᓂ ᑕᓐᓇ ᐊᑭᓕᐅᑎᒋᔭᖓ ᑎᓕᓯᔪᒻᒧᑦ, ᓇᓕᖃᖃᑦᓯᐊᕆᐊᓕᒃ ᑖᓐᓇ ᑐᑭᓯᕕᐅᖃᑕᕐᓂᖓ 
ᐱᑦᔪᑎᒋᑦᓗᖑ ᐊᒻᒪ ᒪᓕᒃᑕᐅᔭᕆᐊᓖᑦ ᐋᖅᑭᒃᑕᐅᓯᒪᔪᑦ ᐃᖅᑲᑐᐃᕕᒃᑯᑦ.  
 
ᐃᓕᓴᓯᓂᖅ ᓯᓚᑖᒍᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᓂᒃ  

(4) ᑎᑎᕋᖅᑎ ᑐᓂᓯᑐᐃᓐᓇᕆᐊᖃᖅᐳᖅ ᑮᓇᐅᔭᖅᑖᒃᓴᓂᒃ ᐲᔭᐃᓂᕐᒥᑦ ᑎᑎᖃᓪᓗ 
ᐃᖅᑲᖅᑐᐃᕕᖕᒦᑎᑕᐅᕗᑦ ᐊᑖᓂ ᑮᓇᐅᔭᖅᑖᒃᓴᓂᒃ ᐲᔭᐃᓂᕐᒧᑦ ᐃᖅᑲᖅᑐᕐᕕᖕᒧᑦ 
ᖃᓄᐃᓕᖁᔨᔾᔪᑎᓂᒃ ᐃᒪᐃᒃᑯᑎᒃ 

(a) ᑐᓂᔭᐅᒍᓂ ᓯᓚᑖᓂ ᓄᓇᕗᒥᑦ;  
(b) ᐅᖃᕈᓂ ᑐᓂᔭᐅᓂᖓᓄᑦ ᐱᔾᔪᑎᒋᓪᓗᒍ ᐃᑲᔪᖅᑕᐅᓂᕐᒧᑦ ᐅᕝᕙᓘᓐᓃᑦ 

ᑲᔪᓯᔾᔪᑎᓂᒃ; ᐊᒻᒪ  
(c) ᑎᑎᕋᖅᓯᒪᒃᐸᑦ ᐊᖏᖅᑎᑕᐅᓯᒪᓗᓂ ᐅᕝᕙᓘᓐᓃᑦ ᓇᓗᓇᐃᒃᑯᑕᖃᕐᓗᓂ 

ᖃᓗᓈᑎᑐᓕᖅᓯᒪᓂᕐᒧᑦ ᐅᕝᕙᓘᓐᓃᑦ ᐅᐃᕖᑎᑐᑦ.  
 
ᓯᕗᓪᓕᐅᔾᔨᓂᖅ  

(5)  ᐱᖃᑕᐅᖏᖦᖢᑎᒃ ᒪᓕᒋᐊᖃᖅᑐᑦ, ᐊᑭᓖᑎᑕᐅᓂᕐᒧᑦ ᑮᓇᐅᔾᔭᒃᓴᖏᑎᒍᑦ ᑮᓇᐅᔭᓂᒃ 
ᐱᔾᔪᑎᒋᓪᓗᒍ ᐃᑲᔪᕐᓂᒃᑯᑦ ᐊᑭᓕᐅᑎᑦ ᑲᒪᔨᒧᑦ ᐊᑖᓂ ᐱᖁᔭᕐᒥᑦ ᐅᕝᕙᓘᓐᓃᑦ 
ᐃᑲᔪᓯᐊᖃᑦᑕᖅᑐᒧᑦ ᐊᑖᓂ ᒪᓕᒋᐊᓕᖕᓂᒃ ᓄᓇᕗᑦ ᐃᖅᑲᖅᑐᐃᕕᖏᑎᒍᑦ ᒪᓕᒐᕐᓂ 
ᓯᕗᓪᓕᐅᔾᔨᒐᔭᖅᑐᑦ ᓇᓕᐊᖕᓂᑐᐃᓐᓇ ᐊᑭᓖᑎᑕᐅᓂᕐᒧᑦ ᑮᓇᐅᔾᔭᒃᓴᖏᑎᒍᑦ ᑮᓇᐅᔭᓂᒃ 
ᐱᖃᑕᐅᖏᖦᖢᒍ ᐊᑭᓖᑎᑕᐅᓂᕐᒧᑦ ᑮᓇᐅᔾᔭᒃᓴᖏᑎᒍᑦ ᐊᑖᓂ ᐊᓯᖓᒍᑦ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓂ.  
 
ᐊᑭᓖᓐᓂᖏᒃᑯᓂ ᐊᑖᓂ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ  
24. (1)  ᑭᓯᐊᓂ ᑮᓇᐅᔭᖅᑖᒃᓴᓂᑦ ᐲᔭᐃᕕᐅᓂᒃᑯᑦ ᑎᑎᖃᑦ ᑐᒃᓯᕋᓂᕐᒧᑦ ᐲᖅᑕᐅᓂᕈᓂ 
ᐊᑭᓕᓂᕐᒧᑦ ᑎᓕᓯᔾᔪᑎᓂᒃ ᐊᑖᓂ ᐃᓚᒃᑲᓂᖓᓂ 18(1)ᒥᑦ, ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ 
ᐊᑭᓖᓐᓂᖏᒃᑯᓂ ᑲᒪᔨᒧᑦ ᐊᑭᖓᓄᑦ ᑐᓂᔭᕆᐊᖃᖅᑎᓪᓗᒍ ᑮᓇᐅᔭᖅᑖᒃᓴᓂ ᐲᔭᐃᓂᕐᒧᑦ 
ᐊᑭᓖᔨᒥᖅ ᐅᕝᕙᓘᓐᓃᑦ ᐊᑭᓕᖁᔭᐅᓂᖓᓄᑦ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐊᑖᓂ ᐊᑭᓖᓂᕐᒧᑦ 
ᑎᓕᓯᔾᔪᑎᒃᑯᑦ, ᑲᒪᔨ ᐃᓱᒪᓕᐅᕆᐊᖃᖅᐳᖅ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᑐᓂᔭᐅᓲᒥᑦ 
ᑎᑎᖃᑎᒍᑦ ᐴᖅᑕᐅᓂᖓᒍᑦ ᐃᖅᑲᖅᑐᐃᕕᑎᒍᑦ ᐊᑭᓖᖁᔭᐅᓂᖓᒍᑦ ᑎᓕᓯᔾᔪᑎᓂᒃ 
ᖃᓄᐃᓕᖓᖁᔭᐅᓂᖓᓄᑦ ᐊᒻᒪ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᖃᕈᓂ -ᑮᓇᐅᔭᖅᑖᒃᓴᓂᑦ 
ᐲᔭᐃᓂᕐᒧᑦ ᑐᓂᔭᐅᓂᖕᒧᑦ ᐊᑭᓖᓚᐅᖏᓐᓂᕐᒥᓄᑦ ᑖᔅᓱᒪᐅᑉ ᒪᓕᒐᐅᑉ ᐊᒻᒪ ᑐᒃᓯᕋᓚᐅᖏᑉᐸᑦ 
ᐲᖅᑕᐅᓂᖓᓄᑦ ᐊᑖᓂ ᐃᓚᒃᑲᓂᖓᓂ 18(1)ᒥᑦ.  
 
ᐊᑭᓖᓂᖏᒃᑯᓂ ᐊᑖᓂ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐃᖅᑲᖅᑐᕐᕕᖕᒧᑦ ᖃᓄᐃᖁᔨᔾᔪᑎᑦ  

(2) ᑎᑎᕋᖅᑎ ᑐᓂᓯᒃᐸᑦ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᐃᖅᑲᖅᑐᕐᕕᖕᒧᑦ ᖃᓄᐃᖁᔨᔾᔪᓂᒃ 
ᑐᒃᓯᕋᖅᑎᓪᓗᒍ ᐃᑲᔪᓯᐊᖃᑦᑕᖅᑐᖅ, ᐃᑲᔪᓯᐊᖃᑦᑕᖅᑐᖅ ᑐᒃᓯᕋᑐᓐᓇᕆᐊᖃᖅᐳᖅ 
ᐃᖅᑲᖅᑐᐃᕕᑎᒍᑦ ᐃᖅᑲᖅᑐᕐᕕᖕᒧᑦ ᖃᓄᐃᖁᔨᔾᔪᓂᒃ ᑐᓂᔭᐅᓐᓂᖏᒃᑯᓂ ᐊᑭᓖᖏᓪᓗᓂ 

ᐃᖅᑲᖅᑐᐃᕕᑎᒍᑦ ᐅᕝᕙᓘᓐᓃᑦ ᑭᐅᔪᑎᒃᓴᓄᑦ ᒪᓕᒡᓗᒍ ᒪᓕᒐᖏᓐᓂᒃ ᓄᓇᕗᑦ ᐃᖅᑲᑐᐃᕕᑎᒍᑦ 
ᒪᓕᒐᓂᒃ, ᐊᒻᒪ ᐃᖅᑲᖅᑐᐃᕕᒃᑯᑦ ᐃᒪᐃᑐᐃᓐᓇᕆᐊᖅᑲᐳᑦ, ᓇᓗᓇᐃᖅᓯᓗᑎᒃ ᑮᓇᐅᔭᖅᑖᒃᓴᓂᑦ 
ᐱᖁᑎᓂᒃ, ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓᓄᑦ ᐃᓱᒪᓕᐅᕆᒐᔭᖅᐳᖅ ᐱᓇᐊᓱᕐᓗᓂ 
ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ ᖃᔅᓯᑐᐃᓐᓇᕐᓂᒃ ᐃᖅᑲᖅᑐᐃᕕᑎᒍᑦ ᓈᒻᒪᒋᔭᖓᓂ.  
 
ᑎᓕᓯᔾᔪᑎᒃᑯᑦ ᐃᖅᑲᖅᑐᐃᕕᖕᒥᑦ  

(3) ᐃᓱᒪᓕᕆᓂᖅ ᖃᓄᐃᓕᖓᓂᕆᔭᖓᓄᑦ ᐊᑖᓂ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ 
(2)ᒥᑦ ᐱᖃᑕᐅᒐᔭᖅᑐᖅ ᐊᑭᖓᑕ ᑲᔪᓯᓂᖓᓄᑦ ᐊᑖᓂ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ ᐅᕙᓘᓐᓃᑦ 
ᑮᓇᐅᔭᖅᑖᒃᓴᓂᑦ ᐲᔭᐃᓂᕐᓄᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᓂᒃ, ᐱᖃᑕᐅᓗᑎᒃ ᐊᑭᖏᑕ 
ᑐᒃᓯᕋᖅᑑᑉ.  
 
ᐲᖅᑕᐅᓂᖓᑕ ᑮᓇᐅᔭᖅᑖᒃᓴᓂᑦ ᐲᔭᐃᓂᕐᒧᑦ  

(4) ᖃᔅᓯᑐᐃᓐᓇᕐᓂᒃ ᐊᑭᓖᓂᖓ ᐅᕝᕙᓘᓐᓃᑦ ᑮᓇᐅᔭᓂᒃ ᕿᒪᒃᑕᐅᔪᕕᓂᕐᓂᒃ 
ᑮᓇᐅᔭᖅᑖᒃᓴᓂᑦ ᐲᔭᐃᓂᒃᑯᑦ ᐊᑖᓂ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ ᐅᕙᓘᓐᓃᑦ ᑮᓇᐅᔭᖅᑖᒃᓴᓂᑦ 
ᐲᔭᐃᓂᒃᑯᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᓄᑦ ᒪᓕᒋᐊᓕᖕᓂᑦ ᐃᓕᔭᐅᓚᐅᑲᒃᑎᓪᓗᒍ, 
ᐱᔾᔪᑎᒋᓪᓗᒍ ᐊᑭᓖᓂᕐᒧᑦ ᐅᕝᕙᓘᓐᓃᑦ ᐊᑭᓕᒃᓴᐃᔭᕐᓗᓂ, ᐊᑭᓕᒃᓴᖓ ᑮᓇᐅᔭᖅᑖᒃᓴᓂᒃ 
ᐲᔭᐃᓂᒃᑯᑦ ᐊᑭᓖᔨᒧᑦ, ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᐅᕝᕙᓘᓐᓃᑦ ᑮᓇᐅᔭᖅᑖᒃᓴᓂ ᐲᔭᐃᓂᒃᑯᑦ 
ᐃᖅᑲᖅᑐᐃᕕᖕᒧᑦ ᖃᓄᐃᖁᔨᔾᔪᑎᐅᔪᖅ ᐃᓕᔭᐅᓚᐅᑲᒃᑎᓪᓗᒍ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᑎᓪᓗᒍ 
ᐅᕝᕙᓘᓐᓃᑦ ᑎᓕᓯᔾᔪᑎᐅᔪᖅ ᐅᐊᑦᑎᐊᕈ ᑐᑯᔭᐅᓂᐊᖅᑎᓪᓗᒍ.  
 

ᐊᑭᓖᑎᑕᐅᓂᖅ ᑮᓇᐅᔾᔭᒃᓴᖏᑎᒍᑦ ᓇᓚᐅᑦᑖᕈᑎᑦ 
 
ᑐᑭᖏᑦ  
25.  ᑖᔅᓱᒪ ᐃᓚᖓ ᐊᒻᒪ ᐃᓚᖏᑦ 26 ᐊᒻᒪ 27ᒥᑦ,  
 
 “ᑯᐊᐳᕇᒃᓴ” ᑐᑭᖃᖅᐳᖅ ᐱᖓᖕᓇᖓᑕ ᑲᓇᑕᐅᑉ ᓇᓚᐅᑦᑖᕈᑎᓄᑦ ᑯᐊᐳᕇᒃᓴᖓ, 
ᓇᓗᓇᐃᖅᑕᐅᕗᖅ ᐱᖓᖕᓇᖓᑕ ᑲᓇᑕᐅᑉ ᓇᓚᐅᑦᑖᕈᑎᓄᑦ ᐱᖁᔭᖓ; (Corporation)  
 
 “ᓇᓚᐅᑦᑖᕈᑎ” ᑐᑭᖃᖅᐳᖅ ᓇᓚᐅᑦᑖᕈᑎ ᐊᐅᓚᑕᐅᓪᓗᓂ ᐊᒻᒪ ᐃᓕᖅᑯᓯᐅᖁᔭᐅᔪᖅ 
ᑲᐳᕇᒃᓴᖓᓄᑦ: (lottery) 
 
 “ᓴᓚᒃᓴᐅᓯᐊᖅ” ᑐᑭᓕᒃ ᑮᓇᐅᔭᑦ ᐅᕝᕙᓘᓐᓃᑦ ᓂᐅᕕᐊᒃᓴᖃᕐᓂᖅ ᐱᖁᑎᓂᒃ ᐊᑭᖃᖅᑐᓂᒃ 
ᐅᖓᑖᓂ $1000ᓂᒃ, ᐊᑭᓕᒐᒃᓴᑦ ᐃᒻᒥᒃᑰᖅᑐᑦ ᑕᐃᒪᐃᓐᓂᕋᐃᔪᖅ ᓄᓇᖃᖅᓗᓂ  
ᓄᓇᕗᒥᑦ ᒪᓕᒡᓗᒍ ᐊᑕᐅᓯᕐᒧᑦ ᓴᓚᒃᓴᐅᓯᐊᖅ ᓇᓚᐅᑦᑖᕈᑎᒥᑦ. (prize)  
 
ᓇᓗᓇᐃᖅᑕᖅ ᑲᒪᔨᒧᑦ  
26.  ᑯᐊᐳᕇᒃᓴ ᐃᒪᐃᒃᑲᔭᖅᐳᖅ, ᐊᑭᓕᖅᑕᐅᓚᐅᖏᑎᓪᓗᒍ ᓴᓚᒃᓴᐅᓯᐊᑐᐃᓐᓇᕐᒥᒃ,  

(a) ᑐᓂᔭᐅᓗᓂ ᑲᒪᔨ ᐊᑎᖓᑕ ᓴᓚᒃᓴᖅᑑᑉ ᐊᒻᒪ ᓇᓗᓇᐃᖅᓯᒪᔪᓕᒫᓂᒃ 
ᑐᕌᖅᑐᒧᑦ ᑭᓇᐅᓂᖓᓂ ᓴᓚᒃᓴᖅᑑᕐ ᐱᑖᖓᓂ ᑯᐊᐳᕇᓴᒥᑦ; ᐊᒻᒪ  

(b) ᑎᒍᒥᐊᖅᑕᐅᓚᐅᑲᒡᓗᓂ ᑮᓇᐅᔭᖅᑖᕆᓂᐊᖅᑕᖓ ᓴᓚᒃᓴᐅᓯᐊᖓᓄᑦ 
ᐅᓪᓗᓂ ᐱᖓᓱᓄᑦ ᑎᑭᓚᐅᖏᑎᓪᓗᒍ ᓇᓗᓇᖅᑕᐅᓚᐅᖅᑎᓐᓇᒍ ᑲᒪᔨ 
ᓇᓗᓇᐃᓚᐅᕐᓗᓂᐅᒃ ᑯᐊᐳᕇᒃᓴᖓᓄᑦ ᓴᓚᒃᓴᐅᓯᐊᖓ 
ᐊᑭᓕᖅᑕᐅᓚᐅᖏᓐᓂᖓᓂ.  

ᐊᑭᓖᓂᒃᑯᑦ ᑎᓕᓯᔾᔪᑎᒃᑯᑦ ᑯᐊᐳᕇᓴᒧᑦ  
27. (1) ᐊᑭᓖᔨ ᐊᑭᓕᒃᓴᖃᕈᓂ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ ᑎᑎᖃᓪᓗ 
ᐃᖅᑲᖅᑐᐃᕕᖕᒦᑎᑕᐅᕗᑦ ᑲᒪᔨᒥᑦ ᓴᓚᒃᓴᐅᓯᐊᖑᒍᓂ, ᑲᒪᔨ ᐃᒪᐃᒃᑲᔭᖅᐳᖅ, ᐅᓪᓗᓂ ᐱᖓᓱᓂᒃ 
ᓇᖕᒥᓂᕆᔭᐅᔪᓄᑦ ᒪᒃᐱᖓᑎᓪᓗᒍ ᐊᑭᓕᓚᐅᕐᓂᕐᒧᑦ ᓇᓗᓇᐃᒃᑯᑕᖅᑖᖓᑕ ᑯᐊᐳᕇᒃᓴᒥᑦ ᐊᑖᓂ 
ᐃᓚᒃᑲᓐᓂᖓᓂ 26ᒥᑦ, ᑐᓂᓪᓗᓂᐅᒃ ᐊᑭᓖᓂᕐᒧᖅ ᑎᓕᓯᔾᔪᑎᒃᑯᑦ ᑯᐊᐳᕇᒃᓴᒧᑦ ᐱᔾᔪᑎᒋᓪᓗᒍ 
ᐊᑭᓕᒃᓴᖓᑕ ᐊᑭᓖᔨᐅᑉ.  
 
ᐊᑭᓖᓂᖅ ᑲᒪᔨᒧᑦ  

(2)  ᑯᐊᐳᕇᒃᓴ ᑐᓂᔭᐅᓐᓂᕈᓂ ᐊᑭᓖᔭᐃᓂᕐᒧᑦ ᑎᓕᓯᔾᔪᑎᒃᑯᑦ ᐊᑖᓂ ᐃᓚᒃᑲᓐᓂᖓᓂ 
(1)ᒥᑦ, ᐃᒪᐃᒃᑲᔭᖅᐳᖅ 

(a) ᐲᖅᓯᓗᓂ ᓴᓚᒃᓴᐅᓯᐊᕐᒥᒃ ᐊᑭᓕᒃᓴᖃᕐᓂᖓᓄᑦ ᐊᑭᓖᔨᒧᑦ 
ᖃᔅᓯᐅᓂᖓᓄᑦ ᐊᑭᓕᒃᓴᖃᕐᓂᖓᓄᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐋᖅᑭᒃᓯᒪᕗᖅ ᐊᑭᓖᓂᕐᒧᑦ ᑎᓕᓯᔾᔪᑎᒃᑯᑦ, 
ᐅᕝᕙᓘᓐᓃᑦ ᐊᑭᖓᑕ ᓴᓚᒃᓴᐅᓯᐊᖓ,  

(b) ᐊᑭᓕᖅᑕᐅᓗᓂ ᐊᑭᓖᓂᖓ ᐲᔭᐅᕕᐅᓯᒪᔪᒥᒃ ᑲᒪᔨᒧᑦ.  
 
ᐃᑲᔪᕈᑎ ᓂᐅᕈᑎᖃᕐᓂᕐᒧᑦ ᐱᖁᑎᓂᒃ ᐊᒻᒪ ᐃᑲᔫᑎᓂᒃ  
 (3) ᓴᓚᒃᓴᐅᓯᖑᔪᖅ ᑐᕌᖓᒃᐸᑦ ᐃᑲᔪᕈᑎᓂᒃ ᓂᐅᕈᑎᖃᕐᓂᕈᓂ ᐱᖁᑎᓂᒃ ᐊᒻᒪ 
ᐃᑲᔫᑎᓂᒃ ᑐᓂᔭᐅᖏᖔᕐᓗᓂ ᓴᓚᒃᓴᐅᓯᐊᕐᒥᒃ ᐊᑭᓪᓗᐊᖓᓂ ᓴᓚᒃᓴᐅᓯᐊᕐᒥᒃ, ᑲᒪᔨ 
ᑐᕌᖅᑎᑦᑎᔪᓐᓇᖅᐳᖅ  

(a) ᑯᐊᐳᕇᓴ ᐃᑲᔪᖁᔨᒐᔭᖅᐳᖅ ᓴᓚᒃᓴᐅᓯᐊᕐᒥᒃ ᐅᕝᕙᓘᓐᓃᑦ ᑎᑎᖃᓂᒃ 
ᐊᑭᓕᖅᑎᒧᑦ ᓴᓚᒃᓴᐅᓯᐊᖓᓂ ᐸᓖᓯᖑᐊᕐᒧᑦ, ᐊᒻᒪ  

(b) ᐸᓖᓯᖑᐊᖅ ᓂᐅᕈᑎᖃᖁᔨᓗᓂ ᐱᖁᑎᓂᒃ ᐊᒻᒪ ᐃᑲᔫᑎᓂᒃ ᒪᓕᒡᓗᒍ 
ᑎᑎᕋᖅᓯᒪᔪᑉ 37(2)(b)ᒥᑦ.  

 
ᐲᖅᑕᐅᓂᖓ ᑯᐊᐳᕇᒃᓴᐅᔪᖅ  

(4)   ᐊᑭᓖᓂᖅ ᐊᑭᖓᑕ ᑯᐊᐳᕇᒃᓴᐅᔪᖅ ᑲᒪᔨᒧᑦ ᐱᖁᔭᖓᓄᑦ ᐊᑖᓂ ᐃᓚᒃᑲᓐᓂᖓᓂ 
(2)ᒥᑦ ᐅᕝᕙᓘᓐᓃᑦ ᐃᑲᔪᕐᓂᒃᑯᑦ ᓴᓚᒃᓴᐅᓯᐊᕐᒥᒃ ᐊᑖᓂ ᐃᓚᒃᑲᓐᓂᖓᓂ (3)ᒥᑦ ᐲᖅᓯᖁᔨᓗᓂ 
ᐊᖏᖅᓯᒪᔭᐅᓂᖓᑕ ᑯᐊᐳᕇᒃᓴᐅᔪᑉ ᐊᑭᓖᔨᒧᑦ ᐊᑭᓕᒐᒃᓴᖃᕐᓂᖓᓄᑦ ᐊᑭᓖᓂᕐᒧᑦ ᐅᕝᕙᓘᓐᓃᑦ 
ᐊᑭᓪᓗᐊᖓᑕ ᓂᐅᕈᑎᖃᕐᓂᕐᒧᑦ ᐱᖁᑎᓂᒃ ᐊᒻᒪ ᐃᑲᔫᑎᓂᒃ ᑐᓂᔭᐅᑎᓪᓗᒍ.  
 

ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎ 
 

ᑎᑎᖃᑎᒍᑦ ᐲᖅᑕᐅᓂᖓᑕ ᐅᐊᑦᓯ  
28. (1) ᑲᒪᔨ ᑎᑎᖃᑎᒍᑦ ᑐᓂᓯᑐᐃᓐᓇᕆᐊᖃᖅᐳᖅ ᐃᖅᑲᖅᑐᐅᔨᐅᑉ ᖃᓄᐃᓕᐅᖁᔨᓂᖓᓄᑦ 
ᒪᓕᒋᐊᖃᕐᓗᓂ ᐊᒻᒪ ᓇᓗᓇᐃᖅᓯᔭᕆᐊᖃᖅᐳᖅ ᐊᑭᓕᒃᓴᕕᓂᖏᓐᓄᑦ ᐅᐊᑦᓯ 
 
ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎ 

(2) ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᑎᒍᑦ ᐴᖅᑕᐅᓯᒪᕗᖅ ᐊᑖᓂ 
ᐃᓚᒃᑲᓐᓂᖓᓂ (1)ᒥᑦ ᐃᓱᒪᒋᔭᖓᑕ ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎᓂᒃ ᐊᑭᖓᑕ 

ᐊᑭᓕᕐᓂᕐᒧᑦ ᑎᓕᓯᔾᔪᒃᑎᓂ ᖃᓄᐃᓕᖓᖁᔨᓂᖓᑕ ᐊᑭᓕᒃᓴᑐᖃᐅᒍᓂ ᖃᖓᖑᓂᕐᕌᖓᒥᒃ, ᑲᒪᔨ 
ᑎᓕᓯᑐᐃᓐᓇᕆᐊᖃᖅᐳᖅ  ᐅᐊᑦᓯ  ᐱᖁᔭᔨᓗᓂ 

(a) ᓇᐊᑦᑎᓗᓂ ᑮᓇᐅᔭᕐᒥᑦ ᐊᒻᒪ ᐊᑭᓕᒃᓴᖓᓂ ᐊᑖᓂ ᑎᓕᓯᔾᔪᑎᒃᑯᑦ 
ᖃᓄᐃᓕᐅᖁᔨᓂᖓᓄᑦ;  

(b) ᐊᑭᓖᓂᖏᒃᑯᓂ ᐊᑭᓖᔨ ᐊᑭᓕᒃᓴᖓᓄᑦ ᐊᒻᒪ ᐊᑭᓕᒃᓴᓄᑦ, ᐱᖁᔨᓂᒃᑯᑦ 
ᐊᒻᒪ ᓂᐅᕕᐊᒃᓴᖃᕐᓗᓂ ᓄᓇᖓᑕ ᐊᑭᓖᔨᐅᑉ ᓈᒻᒪᒃᓯᑎᓐᓇᓱᒡᓗᒍ 
ᐊᑭᓕᒃᓴᖓᓄᑦ, ᒪᓕᒡᓗᒍ ᑎᒍᓯᓂᕐᒧᑦ ᐱᖁᑎᒋᔭᐅᔪᓂᒃ ᐊᑭᓕᒃᓴᖃᖅᑐᓄᑦ 
ᒪᓕᒐᓄᑦ ᐊᒻᒪ ᐊᑭᓕᒃᓴᐃᕐᕕᐅᔪᓐᓴᐃᓪᓕᐅᖅᑲᔪᑦ 
ᐊᑭᓕᖅᑕᐅᔪᓐᓇᐅᑎᖏᑦᑕ ᒪᓕᒐᖓᑦ;  

(c) ᑎᑎᖃᑎᒍᑦ ᐃᖅᑲᖅᑐᐃᕕᖕᒧᐊᖅᓯᓂᖅ ᐃᖅᑲᖅᑐᐃᔨᐅᑉ 
ᖃᓄᐃᓕᐅᖁᔨᓂᖓᓄᑦ ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎ 
ᐊᑭᓕᐅᕐᕕᖓᑕ ᓄᓇᒧᑦ ᐱᔪᓐᓴᐅᑎᖃᕈᓐᓇᕐᓂᒧᑦ ᓇᓗᓇᐃᒃᑯᑕᖏᓐᓄᑦ 
ᑎᑎᕋᕐᕕᖓᑕ ᐊᑭᓕᕈᑎᑐᐃᓐᓇᕐᓂᒃ ᓄᓇᖓᓄᑦ ᐊᑖᓂ ᓄᓇᒥᑦ 
ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᒪᓕᒐᖕᓂ ᐊᑭᓖᔨ 
ᐃᓚᒋᐊᕈᑎᖃᖅᑐᖅ ᓄᓇᖓᓄᑦ.  

 
ᓇᓗᓇᐃᕈᑎᒃᑲᓐᓃᑦ  

(3)  ᑲᒪᔨ ᑐᓂᓯᑐᐃᓐᓇᕆᐊᖃᖅᐳᖅ ᓇᓗᓇᐃᖅᓱᔾᔪᑎᑲᓐᓂᕐᓂ ᐊᑭᓕᒃᓴᑐᖃᕐᓂᑦ 
ᐸᓖᓯᙳᐊᖅ ᖃᖓᑐᐃᓐᓇᒃᑯᑦ, ᐊᒻᒪ ᓇᓗᓇᖅᓯᔾᔪᑎᒃᑲᓐᓂᕐᓂᑦ ᐃᓱᒪᒋᔭᖓᑕ 
ᓄᑖᖑᖅᑎᑦᑎᓂᖓᓄᑦ ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎ ᑕᒪᒃᑭᑦ ᐱᔾᔪᑎᓂᒃ.  
 
ᓯᕗᓪᓕᐅᔾᔨᓂᖅ  

(4)  ᐃᓱᒪᒋᖏᖦᖢᒍ ᐊᓯᖏᑕ ᒪᓕᒐᕐᓂᑦ, ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖏᓐᓄᑦ 
ᑐᓂᔭᐅᓯᒪᔪᖅ ᐊᑖᓂ ᑕᔅᓱᒪ ᐃᓚᖓᓂ ᓯᕗᓪᓕᐅᔾᔨᓂᕐᒧᑦ ᓇᓕᐊᖕᓂᑐᐃᓐᓇᑯᑦ 
ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎᓂᒃ ᑐᓂᓯᒪᕗᖅ ᐱᔾᔪᑎᒋᓪᓗᒋᑦ ᐊᓯᖏᓐᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᔾᔪᑎᒋᓪᓗᒍ ᑕᓐᓇᓴᐃᖅᓇᖅ ᐊᑭᓖᔨ, ᓇᓕᒧᑦᑐᐃᓐᓇᓪᓗᑎᒃ, 
ᓇᓕᐊᖕᓂᑐᐃᓇᒃᑯᑦ ᓯᕗᓪᓕᕐᒥᑦ ᐱᓕᕆᐊᕆᔭᐅᓚᐅᕐᓂᖓᓄᑦ.  
 
ᐊᓯᔾᔩᓂᖅ  

(5)  ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔭᐅᓯᒪᑎᓪᓗᒍ ᐋᖅᑭᓯᒪᕗᖅ ᐊᑖᓂ ᑕᔅᓱᒪ ᐃᓚᖓᓂ 
ᐊᓯᔾᔩᕗᖅ ᐱᓕᕆᐊᕆᐅᔭᐅᑐᐃᓐᓇᕆᐊᖃᖅᐳᖅ ᐸᓖᓯᙳᐊᒥᑦ, ᐊᒻᒪ ᖃᖓᙳᖅᐸᑦ 
ᓇᓗᓇᐃᖅᓯᔾᔪᑎᓂᒃ ᐊᑭᓕᒃᓴᑐᖃᕐᓂᒃ ᑎᑎᖃᑎᒍᑦ ᐴᖅᑕᐅᓯᒪᕗᑦ ᒪᓕᒡᓗᒍ ᐊᑭᖓᑕ 
ᐊᑭᓕᒃᓴᑐᐃᖃᕕᓂᖏᓐᓂᒃ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ ᐊᓯᔾᔩᕗᖅ.  
 

ᐃᖅᑲᖅᑐᑕᐅᔾᔪᑎᓴᖏᑦ ᓇᖕᒥᓂᕆᔭᒥᓄᑦ  
 
ᐃᖅᑲᖅᑐᑕᐅᔾᔪᑎᓴᖏᑦ ᓇᖕᒥᓂᖁᑎᓪᓚᕆᖓᓂ  
29.  (1)  ᒪᓕᒡᓗᒍ ᐃᓚᒃᑲᓐᓂᖓ 61(1)ᒥᑦ ᐃᓚᒌᓄᑦ ᒪᓕᒐᕆᔭᐅᔪᓄᑦ ᒪᓕᒐᖓᑦ ᐅᕝᕙᓘᓐᓃᑦ 
ᐃᓚᒃᑲᓐᓂᖓᓂ 74(1)ᒥᑦ ᓱᕈᓯᕐᓄᑦ ᒪᓕᒐᕆᔭᐅᔪᓄᑦ ᒪᓕᒐᖓᓂ, ᐅᕝᕙᓘᓪᓃᑦ ᖃᓄᑐᐃᓐᓇᖅ 
ᐊᑭᓖᔨ ᐊᑭᓕᒃᓴᑐᖃᕐᓂᕈᓂ ᐊᑭᓖᓂᒃᑯᑦ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, ᑲᒪᔨ 
ᐊᑎᓕᐅᒐᔭᖅᐳᖅ ᓄᓇᒥᑦ ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᑎᑎᕋᕐᕕᖓᑕ 
ᐃᓕᓴᕆᔭᐅᕗᖅ ᐊᑖᓂ ᓄᓇᒥᑦ ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᒪᓕᒐᖅ, 

ᓇᖕᒥᓂᖁᑎᓪᓚᕆᖓᑕ ᐊᑭᓖᔨᐅᑉ, ᓇᖕᒥᓂᖁᑎᓪᓚᕆᖓᑕ, ᐅᕝᕙᓘᓐᓃᑦ ᑯᐊᐳᕇᒃᓴᐅᑉ 
ᓇᖕᒥᓂᖃᑎᖃᕐᓂᕐᒧᑦ ᐅᕝᕙᓘᓐᓂᑦ ᓇᖕᒥᓂᖃᑎᕐᓂᕐᒧᑦ ᐊᒻᒪ ᐸᓯᔭᕐᓴᓪᓚᕆᐅᒐᔭᖅᑐᖅ ᐊᑭᓖᔨᒧᑦ 
ᐊᑖᓂ ᐃᓚᖓᓂ 45 ᐅᕝᕙᓘᓐᓃᑦ 46ᒥᒃ, ᐱᔾᔪᑎᒋᓪᓗᒍ ᓇᓗᓇᐃᒃᑯᑕᖓᑕ ᑐᓂᔭᐅᓯᒪᓪᓗᓂ,  

(a) ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑲᒪᔨᒦᑉᐳᖅ; ᐊᒻᒪ  
(b) ᓇᓗᓇᐃᖅᓯᒪᓂᖓᑕ ᑲᒪᔨᐅᑉ ᐋᖅᑭᓯᒪᕗᖅ ᓇᓗᓇᐃᖅᓯᒪᔭᕆᐊᖃᖅᐳᖅ 

ᐊᑖᓂ ᐃᓚᒃᑲᓐᓂᖓᓂ 113(3)ᒥᑦ ᓄᓇᒥᑦ ᐱᔪᓐᓇᐅᑎᖃᕈᓐᓇᕐᓂᕐᒧᑦ 
ᓇᓗᓇᐃᒃᑯᑕᓄᑦ ᒪᓕᒐᖓᓂᒃ.  

 
 
ᓄᓇᖁᑎᑖᕋᓱᖕᓂᕐᒧᑦ ᐊᑭᓕᒃᓴᖏᑦ  

(2)  ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓ ᐊᑎᓕᐅᑎᕈᑎᒦᑉᐳᖅ ᐊᑖᓂ ᐃᓚᒃᑲᓐᓂᖓᓂ 
(1)ᒥᑦ ᐃᓱᒪᒋᔭᐅᕗᖅ ᓄᓇᖁᑎᑖᕋᓱᖕᓂᕐᒧᑦ ᐊᑭᓕᒃᓴᐅᕗᖅ ᑲᔪᓯᔾᔪᑎᐅᕗᖅ ᐊᑭᓖᔨᒧᑦ 
ᐱᖁᔭᐅᓯᒪᓂᖓᓄᑦ ᓄᓇᒥᑦ ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᒪᓕᒐᖅ, ᐊᒻᒪ 
ᓴᕿᑎᑦᑎᓱᖑᓪᓗᓂ ᐊᑭᖓᑕ ᓇᖕᒥᓂᕆᔭᖓᑕ ᐃᑲᔪᓯᐊᖃᑦᑕᖅᑑᑉ ᓴᐳᑎᓇᓱᒃᑕᖓ  

(a) ᐊᑭᖓᑕ ᐊᑭᓕᒃᓴᑐᖃᕕᓂᖓᑕ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᑕ 
ᐊᒻᒪ ᐃᓚᒋᐊᕈᑎᐅᕗᖅ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᐊᑎᓕᐅᖅᓯᒪᕗᖅ; ᐊᒻᒪ  

(b) ᐊᑭᖓ ᐊᑭᓕᒃᓴᑐᖃᕕᓂᑐᐃᓇᕐᓄᑦ ᐃᑲᔪᕐᓂᒃᑯᑦ ᒪᓕᒋᐊᖃᕐᓂᖓᓄᑦ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓄᑦ ᐊᑎᓕᐅᖅᓯᒪᕗᖅ.  

 
ᐊᓯᔾᔩᓂᖅ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓᑕ  

(3)  ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓ ᐊᑎᓕᐅᖅᓯᒪᕗᖅ ᐊᑖᓂ ᐃᓚᖓᓂ 
ᐊᓯᔾᔩᓯᒪᕗᖅ ᐃᓱᒪᒋᔭᖓᑕ ᐊᑎᓕᐅᕈᑎ ᐊᒻᒪ ᓯᕗᓪᓕᐅᔾᔨᕗᖅ ᐊᑭᓖᕐᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ.  
 
ᑐᒃᓯᕋᕐᓂᐅᔫᑉ ᐲᖅᑕᐅᓂᖓ ᐅᕝᕙᓘᓐᓃᑦ ᓄᒃᑎᖅᑕᐅᑎᓪᓗᒍ  

(4) ᐃᓄᒃ ᓯᐊᖃᔪᖅ ᓇᖕᒥᓂᖁᑎᒋᔭᐅᔪᒥᒃ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᓄᑦ 
ᐊᑎᓕᐅᖅᓯᒪᕗᖅ ᑐᒃᓯᕋᑐᐃᓐᓇᕆᐊᓕᒃ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᒥᒃ ᖃᓄᐃᓕᖁᔨᓂᖓᓄᑦ 
ᑐᕌᖓᕗᖅ ᐊᑎᓕᐅᕆᔨᒧᑦ ᐊᑖᓂ ᓄᓇᒥᑦ ᐱᔪᓐᓇᐅᑎᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᓄᑦ ᒪᓕᒐᖅ 
ᐲᖅᑕᐅᖁᔨᓂᖓᓄᑦ ᐊᑎᓕᐅᕈᑎᒥᒃ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, ᐅᕝᕙᓘᓐᓃᑦ 
ᐲᖅᑕᐅᓗᓂᒃ ᐃᖅᑲᖅᑐᑕᐅᔾᔪᑎᕐᓴᖓᓄᑦ ᐋᖅᑭᑕᐅᓯᒪᕗᖅ ᐊᑎᓕᐅᕈᑎᒥᒃ, ᖃᓄᑐᐃᓐᓇᖅ 
ᓴᐳᔾᔨᓇᓱᐊᕐᓂᕐᒥᒃ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑎᖓᑕ ᐃᖅᑲᖅᑐᐃᕕᐅᒃ ᐃᓱᒪᒋᔭᖓᑕ 
ᑕᐃᒫᑦᑎᐊᖅ.  
 
ᐃᖅᑲᖅᑐᐃᕕᐅᑉ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓᓄᑦ  

(5) ᑐᒃᓯᕋᐅᑎᑯᑦ ᐊᑖᓂ ᐃᓚᒃᑲᓐᓂᖓᓂ (4)ᒥᑦ, ᐃᖅᑲᖅᑐᐃᕕᑎᒍᑦ ᑎᓕᓯᔾᔪᑎᒃᑯᑦ 
ᖃᓄᐃᓕᐅᖁᔨᓂᖓᑕ ᐱᔾᔪᑎᒋᓪᓗᒍ ᐊᑎᓕᐅᕈᑎ ᐊᑖᓂ ᓄᓇᒥᑦ ᐱᔪᓐᓇᐅᑎᖃᕈᓐᓇᕐᓂᕐᒧᑦ 
ᓇᓗᓇᐃᒃᑯᑕᓄᑦ ᒪᓕᒐᖅ ᐲᖅᑕᐅᓂᖓᓂ ᐅᕝᕙᓘᓐᓃᑦ ᓄᒃᑎᕆᐊᖅᑕᐅᓂᖓᓄᑦ ᐊᑎᓕᐅᕈᑎᒥᒃ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᑕᒪᒃᑭᓕᒫᑦ ᐅᕝᕙᓘᓐᓃᑦ 
ᐃᓚᖓᑕ ᐱᖁᑎᑦ ᐊᒻᒪ ᐃᓚᒋᐊᕈᑎᖏᑦ ᐊᑭᓖᔨᐅᑉ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ, ᐊᑖᓂ 
ᐃᓱᓕᕝᕖᑦ ᐊᒻᒪ ᑭᒡᓕᖏᑕ ᐃᖅᑲᖅᑐᐃᕕᒃᑯᑦ ᓈᒻᒪᒋᔭᖓᑕ.  

ᓇᓗᓇᐃᖅᓯᓂᖅ ᑲᒪᔨᒧᑦ  
(6) ᓇᓗᓇᐃᖅᓯᓂᖅ ᑐᒃᓯᕋᐅᑎᒥᒃ ᐊᑖᓂ ᐃᓚᒃᑲᓐᓂᖓᓂ (4) ᑐᓂᔭᐅᒐᔭᖅᐳᖅ ᑲᒪᔨᒧᑦ.  

 
ᐃᖅᑲᖅᑐᑕᐅᔾᔪᑎᒃᓴᑦ ᓇᖕᒥᓂᕆᔭᐅᔪᒧᑦ  
30.  (1) ᒪᓕᒡᓗᒍ ᐃᓚᒃᑲᓐᓂᖓᓂ 61(2)ᒥᑦ ᐃᓚᒌᓄᑦ ᒪᓕᒐᕆᔭᐅᔪᓄᑦ ᒪᓕᒐᓄᑦ ᐅᕝᕙᓘᓐᓃᑦ 
ᐃᓚᒃᑲᓐᓂᖓᑕ 74(2)ᒥᑦ ᓱᕈᓯᕐᓄᑦ ᒪᓕᒐᕆᔭᐅᔪᓄᑦ ᒪᓕᒐᖓ, ᐅᕝᕙᓘᓐᓃᑦ ᖃᖓᑐᐃᓐᓇᖅ 
ᐊᑭᓖᔨ ᐊᑭᓕᒃᓴᑐᖃᕈᓂ ᐊᑭᓖᓂᕐᒧᑦ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ 
ᑎᑎᖃᑎᒍᑦ ᐴᖅᑕᐅᓯᒪᕗᖅ ᑲᒪᔨᐅᑉ, ᑲᒪᔨᓗ ᐊᑎᓕᐅᑐᐃᓐᓇᕆᐊᖃᖅᐳᖅ ᑮᓇᐅᔭᑎᒍᑦ 
ᓇᓗᓇᐃᖅᓯᔾᔪᑎᒥᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᓇᖕᒥᓂᕆᔭᐅᔪᒧᑦ 
ᐊᑎᓕᐅᕐᓂᒃᑯᑦ ᓇᓗᓇᐃᖅᓯᒪᕗᖅ ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ  ᒪᓕᒐᕐᒥᑦ.  
 
ᑯᐊᐳᕇᓴᑯᑦ ᓇᖕᒥᓂᖃᑎᖃᕐᓂᒃᑯᑦ ᐸᓯᔭᕐᓴᖅ ᐊᑭᓖᔨᒧᑦ  

(2)  ᑯᐊᐳᕇᓴᑯᑦ ᓇᖕᒥᓂᖁᑎᖃᖅᐸᑦ ᐅᕝᕙᓘᓐᓃᑦ ᓇᖕᒥᓂᖁᑎᓕᒃ ᐊᒻᒪ ᐸᓯᔭᒃᓴᕈᖅᐳᖅ 
ᐊᑖᓂ ᐃᓚᖓᓂ 45 ᐅᕝᕙᓘᓐᓃᑦ 46ᒥᑦ ᐊᑭᓖᔨᒧᑦ ᐊᑭᓕᒃᓴᑐᖃᖅᐳᖅ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓂ, ᑲᒪᔨᓗ ᐱᖃᓯᐅᑎᑐᐃᓐᓇᕆᐊᖃᖅᐳᖅ ᑯᐊᐳᕇᒃᓴᒥᒃ ᐊᑭᓕᒃᓴᓕᖕᒥᑦ 
ᐊᑎᓕᐅᕐᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᓇᖕᒥᓂᖁᑎᒋᔭᐅᔪᒥᒃ ᐊᑎᓕᐅᕐᓂᒃᑯᑦ 
ᐊᑖᓂ ᐃᓚᒃᑲᓐᓂᖓᓂ (1)ᒥᑦ.  

 
ᐊᑑᑎᓂᖓᑕ ᐊᑎᓕᐅᕆᓂᖅ  
  (3) ᑮᓇᐅᔭᑎᒍᑦ ᓇᓗᓇᐃᑯᑕᖅ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓ 
ᐊᑎᓕᐅᕆᓂᖅ ᐊᑖᓂ ᐃᓚᒃᑲᓐᓂᖓᓂ (1)ᒥᑦ  

(a) ᓴᓇᓯᒪᕗᖅ ᓴᐳᔾᔨᕕᑦᑎᐊᕙᖕᒥᑦ ᐃᓚᒋᐊᕈᑎᒥᒃ ᐅᓇᖕᒥᓪᓗᒍ 
ᐃᑲᔪᓯᖃᑦᑕᖅᑐᖅ ᐱᔾᔪᑎᒋᓪᓗᒍ ᓇᖕᒥᓂᕆᔭᖓᑕ ᐊᑭᓖᔨᐅᑉ ᐅᕝᕙᓘᓐᓃᑦ 
ᑯᐊᐳᕇᒃᓴ ᐸᓯᔭᒃᓴᐅᔪᖅ ᐊᑭᓖᔨᓗ, ᐊᒻᒪ ᓯᕗᓪᓕᐊᔾᔨᕗᖅ ᒪᓕᒡᓗᒍ 
ᐊᑭᓕᕆᐊᓖᑦ ᑮᓇᐅᔭᒧᑦ ᐅᓂᒃᑳᖏᓐᓂ; ᐊᒻᒪ  

(b) ᒪᓕᒋᐊᓖᑦ ᓂᐅᕕᐊᒃᓴᖃᕐᓂᕐᒧᑦ ᓇᖕᒥᓂᕆᔭᐅᔪᒥᒃ ᓈᒻᒪᑦᑎᐊᖅᑐᒥᒃ, 
ᐊᔾᔨᖓᑕ ᓂᐅᕕᐊᒃᓴᖃᕐᓂᕐᒧᑦ ᖃᐅᔨᓗᓂ ᓴᐳᔾᔨᓂᕐᒥᒃ ᐃᓚᒋᐊᕈᑎᖓᓂ.  

 
ᐱᔪᓐᓇᐅᑎᖃᕐᓂᖅ ᐊᑭᓕᒃᓴᓖᑦ ᐱᖁᑎᖏᓐᓂᒃ ᐸᐸᑦᑎᔪᓐᓇᕐᓂᕐᒧᑦ ᐊᑭᓕᒃᓴᑐᖃᑦ  

(4) ᖄᑲᓐᓂᖓᒍᑦ ᐃᓚᒋᐊᕈᑎᒥᒃ ᐊᑭᓕᒃᓴᖃᖅᑎᓪᓗᒍ ᑲᑎᖦᖢᒋᑦ  
(a)  ᐊᑭᖓᑕ ᐊᑭᓕᒃᓴᑐᖃᑦ ᐃᑲᔪᕐᓂᖓᒍᑦ ᐊᒻᒪ ᐃᓚᒋᐊᕈᑎᑦ ᐋᖅᑭᓯᒪᕗᖅ 

ᑮᓇᐅᔭᑦ ᐅᓂᒃᑳᕆᓯᒪᔭᖏᑦ ᓴᕿᓚᐅᖏᑎᓪᓗᒋᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᐅᑉ ᖃᓄᐃᓕᐅᖁᔨᓂᖓᓂ ᐊᑎᓕᐅᖅᓯᒪᕗᖅ; ᐊᒻᒪ  

(b)  ᐊᑭᖓᑕ ᐊᑭᓕᒃᓴᑐᖃᑐᐃᓇᕐᓂᒃ ᐅᕝᕙᓘᓐᓃᑦ ᐋᖅᑭᒃᐸᑦ ᑮᓇᐅᔭᐅᑉ 
ᐅᓂᒃᑳᖏᓐᓂ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᐊᑎᓕᐅᖅᓯᒪᕗᖅ.  

 
ᓯᕗᓪᓕᐊᔾᔨᓂᖅ  

(5) ᖄᑲᓐᓂᖓᒍᑦ ᐃᓚᒋᐊᕈᑎᖅ ᓯᕗᓪᓕᐅᔾᔨᓱᖑᕗᖅ ᑲᑎᖦᖢᒋᑦ ᑎᑎᕋᖅᓯᒪᕗᖅ ᐊᑖᓂ 
ᐃᓚᒃᑲᓐᓂᖓᓂ (4)ᒥᑦ ᓇᓕᐊᖕᓂᑐᐃᓐᓇᖅ ᓴᐳᔾᔨᓂᕐᒥᑦ ᐃᓚᒋᐊᕈᑎᓄᑦ ᓈᒻᒪᑎᐊᖅᖢᓂ 
ᐅᕝᕙᓘᓪᓃᑦ ᐊᑎᓕᐅᖅᓯᒪᕗᖅ ᑮᓇᐅᔭᑦ ᐅᓂᒃᑳᖏᓐᓂᖅᑲᖅᑎᓪᓗᒍ ᐅᕝᕙᓘᓪᓃᑦ ᐃᖅᑲᖅᑐᐅᔨᐅᕐ 
ᖃᓄᐃᓕᖓᖁᔨᓂᖓᓂ ᐊᑎᓕᐅᖅᓯᒪᓕᖅᑎᓪᓗᒍ.  

ᐊᔾᔨᒌᓂᒃ ᓯᕗᓪᓕᐅᔾᔨᓂᖅ ᐃᖅᑲᖅᑐᐅᔨᐅᑉ ᖃᓄᐃᓕᖓᖁᔨᓂᖏᓐᓂᒃ  

(6) ᐱᖃᑕᐅᖏᖦᖢᒍ ᐃᓚᒃᑲᓐᓂᖓᓂ (5)ᒥᑦ, ᖄᑲᓐᓂᖓᒍᑦ ᐃᓚᒋᐊᕈᑎ ᓴᓇᐅᔭᐅᓯᒪᕗᖅ 
ᐊᑎᓕᐅᕈᒻᒥᒃ ᑮᓇᐅᔭᑦ ᐅᓂᒃᑳᖏᓐᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ 
ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᐋᖅᑭᓯᒪᕗᖅ ᐊᔾᔨᐅᓕᖅᑎᑦᑎᓗᓂ ᓯᕗᓪᓕᐅᔾᔨᓂᕐᒧᑦ ᖄᑲᓐᓂᖓᒍᑦ 
ᐃᓚᒋᐊᕈᑎᒥᒃ ᓴᓇᓯᒪᓪᓗᓂ ᐊᑎᓕᐅᕈᑎᒥᒃ ᑮᓇᐅᔭᓄᑦ ᐅᓂᒃᑳᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓂ ᐱᔾᔪᑎᒋᓪᓗᒍ ᑖᒃᑯᓄᖓ ᐊᑭᓖᔨᒧᑦ, ᓇᓕᐊᖕᓂᑐᐃᓐᓇᖅ 
ᐊᑎᖄᕋᓗᐊᖅᑎᓪᓗᒍ, ᐊᒻᒪ ᐃᑲᔪᓯᐊᖃᑦᑕᑐᑦ ᐊᑖᓂ ᑕᒪᒃᑭ ᑎᓕᓯᔾᔪᑎᒃᑯᑦ 
ᖃᓄᐃᓕᐅᖁᔨᓂᖓᓄᑦ ᓇᓕᒧᒋᔭᖓᑕ ᑲᔪᓯᓂᕐᒧᑦ ᒪᓕᒐᕐᓂᒃ ᐊᑐᖅᓯᕐᒧᑦ ᖄᑲᓐᓂᖓᒍᑦ 
ᐃᓚᒋᐊᕈᑎᓂᒃ, ᑭᓯᐊᓂ ᐃᖅᑲᖅᑐᐃᕕᒃᑯᑦ ᖃᓄᐃᓕᖓᖁᔨᓂᖓᓂ ᐊᓯᖓᒍᑦ ᑐᒃᓯᕋᐅᑎᓂᒃ 
ᑲᒪᔨᒧᑦ ᐅᕝᕙᓘᓐᓃᑦ ᐃᑲᐊᔪᓯᖃᑦᑕᖅᑐᑉ ᐊᑭᓖᔨᓗ.  

 
ᐃᒥᑯᑦ ᐲᖅᓯᓂᖅ ᐅᕝᕙᓘᓐᓃᑦ ᐊᕿᒋᖅᓯᒃᑲᓐᓂᕐᓂᖅ  

(7) ᑲᒪᔨ ᐊᖏᑐᐃᓐᓇᕆᐊᓕᒃ, ᐱᖁᔨᓂᖓᒍᑦ ᐊᑭᓖᔨᐅᑉ ᐊᒻᒪ ᐱᔾᔪᑎᖃᕐᓗᓂ 
ᐃᓱᓕᕝᕕᖃᖅᑐᓂᒃ ᐅᕝᕙᓘᓐᓃᑦ ᑭᒡᓕᒋᔭᐅᖏᓐᓂᒃ ᑲᒪᔨᐅᑉ ᓈᒻᒪᒋᔭᖓᑕ, ᐲᖅᓯᓂᖅ ᐅᕝᕙᓘᓐᓃᑦ 
ᐋᕿᒋᐊᕐᓂᖅ ᐊᑎᓕᐅᕈᓐᒥᒃ ᑮᓇᐅᔭᓄᑦ ᐅᓂᒃᑳᖏᓐᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓂ ᐅᕝᕙᓘᓐᓃᑦ ᐊᑎᓕᐅᕐᓂᖅ ᑮᓇᐅᔭᓄᑦ ᐊᓯᔾᔩᓂᕐᒧᑦ ᐅᓂᒃᑳᓂᒃ 
ᐱᔾᔪᑎᒋᓪᓗᒍ ᐱᖁᑎᒐᓚᖕᒥᑦ ᓇᖕᒥᓂᕆᔭᐅᔪᒥᒃ ᐊᑭᖓᑕ ᑮᓇᐅᔭᓄᑦ ᐅᓂᒃᑳᖏᓐᓂᒃ ᐅᕝᕙᓘᓐᓃᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ.  
 
ᐃᖅᑲᖅᑐᐃᕕᑎᒍᑦ ᑐᒃᓯᕋᕐᓂᖅ  

(8)  ᐃᓄᒃ ᓯᐊᖅᑲᔪᖅ ᓇᖕᒥᓂᖁᑎᒋᔭᐅᔪᒧᑦ ᑮᓇᐅᔭᑎᒍᑦ ᐅᓂᒃᑳᖓᓂᒃ ᐅᕝᕙᓘᓐᓃᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ ᑎᓕᐅᕆᕗᖅ ᐊᑎᓕᐅᖅᑎᑦᑎᔨᒧᑦ 
ᑐᒃᓯᕋᑐᐃᓐᓇᕆᐊᖃᖅᐳᖅ ᐃᖅᑲᖅᑐᐃᕕᑎᒍᑦ ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᓄᑦ 
ᑎᒃᑯᐊᖅᓯᒪᕗᖅ ᐊᑎᓕᐅᕈᒻᒥᒃ ᑮᓇᐅᔭᓄᑦ ᐅᓂᒃᑳᖏᓐᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ, ᐅᕝᕙᓘᓐᓃᑦ ᐱᖁᔨᓂᒃᑯᑦ ᑲᒪᔨᒧᑦ ᐊᑎᓕᐅᖁᓗᒍ ᑮᓇᐅᔭᓄᑦ 
ᐊᓯᔾᔩᓂᒃᑯᑦ ᐅᓂᒃᑳᖏᓐᓂ.  
 
ᐃᖅᑲᖅᑐᐃᕕᐅᑉ ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᓂ  

(9) ᑐᒃᓯᕋᕐᓂᖅ ᐊᑖᓂ ᐃᓚᒃᑲᓐᓂᖓᓂ (8)ᒥᑦ, ᐃᖅᑲᖅᑐᐃᕕᒃᑯᑦ ᑎᓕᓯᔾᔪᒃᑯᑦ 
ᖃᓄᐃᓕᖓᖁᔨᓂᖓᓂ  

(a) ᑎᓕᐅᕆᓂᒃᑯᑦ ᐊᑎᓕᐅᖅᑎᑦᑎᔨᒧᑦ ᓇᖕᒥᓂᖁᑎᒋᔭᐅᔪᒧᑦ ᐊᑎᓕᐅᓂᖅ 
ᐲᖅᓯᖁᔨᓗᓂ ᐅᕝᕙᓘᓐᓃᑦ ᐋᖅᑭᒃᓯᒋᐊᖁᔨᓗᓂ ᐊᑎᓕᐅᕈᒻᒥᒃ ᐊᑖᓂ 
ᐃᓚᒃᑲᓐᓂᖓᓂ (1)ᒥᑦ ᑮᓇᐅᔭᑦ ᐅᓂᒃᑳᖏᓐᓂᒃ ᐅᕝᕙᓘᓐᓃᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑕᒪᒃᑭᓕᒫᑦ ᐅᕝᕙᓘᓐᓃᑦ 
ᐃᓚᖓᒍᑦ ᐃᓚᒋᐊᕈᑎᓂᖏᓐᓄᑦ ᐊᑭᓖᔨᒧᑦ ᐅᕝᕙᓘᓐᓃᑦ ᐊᓯᖓᓄᑦ 
ᐃᓄᖕᒧᑦ, ᐊᑖᓂ ᐃᓱᖏᓐᓂᒃ ᐊᒻᒪ ᑭᒡᓕᖏᓐᓄᑦ ᐃᖅᑲᖅᑐᐃᕕᒃᑯᑦ 
ᓈᒻᒪᒋᔭᖓᓂ, ᐅᕝᕙᓘᓐᓃᑦ  

(b) ᑎᓕᐅᕆᓂᖅ ᑲᒪᔨᒧᑦ ᐊᑎᓕᐅᑕᐅᖁᓂᒃᑯᑦ ᑮᓇᐅᔭᓄᑦ ᐊᓯᔾᔩᓂᕐᒧᑦ 
ᐅᓂᒃᑳᓂᒃ ᐱᔾᔪᑎᒋᓪᓗᒍ ᑕᒪᒃᑭᑦ ᐅᕝᕙᓘᓐᓃᑦ ᐃᓚᖓᒍᑦ 
ᓇᖕᒥᓂᖁᑎᖓᑕ ᐊᑭᓖᔨᐅᑉ ᐅᕝᕙᓘᓐᓃᑦ ᐊᓯᖏᓐᓄᑦ ᐃᓄᖕᓂᑦ 
ᐊᑭᓕᖁᔭᐅᔪᓄᑦ ᐊᑖᓂ ᑮᓇᐅᔭᑎᒍᑦ ᐅᓂᒃᑳᖏᓐᓂᒃ ᐅᕝᕚᓘᓐᓃᑦ 

ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, ᐊᑖᓂ ᐃᓱᓕᕝᕕᖃᖅᑐᑦ ᐊᒻᒪ 
ᑭᒡᓕᖃᖅᖢᑎᒃ ᐃᖅᑲᖅᑐᐃᕕᒃᑯᑦ ᓈᒻᒪᒋᔭᖓᑕ.  

 
ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᔪᖅ 

 
ᐅᐸᒃᓯᓂᖅ ᐃᖅᑲᖅᑐᐃᕕᖕᒧᑦ  
31. (1) ᑲᒪᔨ ᐃᒪᐃᑐᐃᓐᓇᕆᐊᖃᖅᐳᖅ, ᓇᓗᓇᐃᖅᓯᓗᓂ ᐊᑭᓖᔨᒧᑦ ᐱᔨᑦᑎᕋᕐᓂᕐᐊᓂᖕᒥᓂ, 
ᐊᑭᓖᔨᒧᑦ ᑎᑎᖃᑎᒍᑦ ᐴᖅᓯᖁᔨᓗᓂ ᑮᓇᐅᔭᓕᐅᑉ ᐅᓂᒃᑳᖏᓐᓂᒃ ᑲᒪᔨᒧᑦ ᐊᒻᒪ 
ᐃᖅᑲᖅᑐᐃᕕᓗᐊᖁᓗᒍ ᓇᓗᓇᐃᖅᓯᓗᓂᓗ ᒪᓕᖏᓐᓂᖓᓄᑦ ᐅᑯᐊ ᐱᔭᑎᒋᓪᓗᒋᑦ:  

(a) ᐊᑭᓖᔨ ᒪᓕᖏᓐᓂᖓᓄᑦ ᐊᑖᓂ ᐃᖅᑲᖅᑐᐃᕕᑎᒍᑦ 
ᖃᓄᐃᓕᖓᖁᔨᓂᖓᓄᑦ ᑎᑎᖃᑎᒍᓪᓗ ᐴᖅᓯᒪᓪᓗᓂᐅᒃ ᑲᒪᔨᐅᑉ;  

(b) ᐊᑭᓖᔨ ᐱᔭᕆᐊᖃᖅᑕᒥᓂ ᐅᕝᕙᓘᓐᓂᑦ ᐋᖅᑭᓱᐃᓚᐅᖏᒻᒪᑦ 
ᐊᑭᓕᓂᐊᕐᓂᕐᒥᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᒥᓂ ᐊᑖᓂ 
ᐃᓚᖓᓂ 4ᒥᑦ ᐅᕝᕙᓘᓐᓃᑦ ᐊᑭᓖᓂᕐᒧᑦ ᑲᑎᒪᔪᓅᖅᑯᔭᐅᒐᔭᖅᑐᖅ 
ᑲᒪᔨᐅᑉ;  

(c) ᐊᑭᓖᔨ ᐊᑭᓖᓂᐊᕐᓂᕐᒥᓄᑦ ᑲᑎᒪᔭᖅᑐᕐᓗᓂ ᐊᖏᕐᓂᖏᓪᓗᓂ   
(i) ᐅᖃᕆᐊᖅᑐᕐᓗᓂ ᓇᓗᓇᐃᖅᓯᔭᖅᑐᕐᓗᓂ ᐅᕝᕙᓘᓐᓃᑦ 

ᐱᖃᑕᐅᔭᕆᐊᖃᕐᓗᓂ ᑮᓇᐅᔭᑦ ᐅᓂᑳᖏᓐᓂᒃ, ᐅᕝᕙᓘᓐᓃᑦ 
ᓇᓗᓇᐃᖅᓯᔾᔪᑎᓂᒃ ᐊᑭᓕᒃᓴᑐᖃᕐᒥᓂᒃ, ᐅᕝᕙᓘᓐᓂᑦ  

(ii)  ᓈᒻᒪᒃᑐᓂᒃ ᐋᖅᑭᓱᐃᓗᓂ ᐊᑭᓖᓂᐊᕐᓂᕐᒥᓄᑦ ᐊᑭᓕᒃᓴᖏᓐᓄᑦ 
ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, 
ᑮᓇᐅᔭᓕᕆᓂᕐᒥ ᓂᕆᐅᓇᖅᑐᑦ ᐊᑭᓕᒃᓴᑐᖃᑦ;  

(d) ᐊᑭᓕᖅᑎ ᐱᓐᓂᖏᒃᑯᓂ ᐋᖅᑭᓱᐃᖁᔭᐅᓂᕐᒥᓄᑦ ᐊᖏᖅᓯᒪᓂᖓᓄᑦ 
ᐊᑭᓖᓂᕐᒧᑦ ᑲᑎᒪᓂᖃᕐᓗᑎᒃ ᐅᕝᕙᓘᓐᓃᑦ ᐊᑭᓖᓂᐊᕐᓂᕐᒥᓄᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂᒃ ᐊᑭᓕᒃᓴᑐᖃᕐᓂᕈᓂᓪᓘᓃᑦ.  

  
ᐊᑭᓕᒃᓴᑐᖃᐃᑦ ᐅᓂᒃᑳᖏᑦ  

(2)  ᓇᓗᓇᐃᒃᑯᑕᖅ ᐊᑖᓂ ᐃᓚᒃᑲᓐᓂᖓᑕ (1)ᒥᑦ ᐊᑐᐃᓐᓇᐅᑎᑦᑎᔭᕆᐊᖃᖅᐳᖅ 
ᐅᓂᒃᑳᖏᑕ ᐊᑭᓕᓴᑐᖃᑦ ᑲᒪᔨᐅᑉ ᑐᓂᓗᒋᑦ, ᐋᖅᑭᓱᖅᓯᒪᔭᕆᐊᖃᖅᐳᖅ ᖃᔅᓯᐅᓂᖏᑕ 
ᐊᑭᓕᒃᓴᖓᑦ ᐅᓪᓗᖏᑕ ᓇᓗᓇᐃᖅᓯᒪᓗᓂᒋᑦ, ᐱᖃᑕᐅᓗᑎᒃ ᐊᑭᓕᒃᓴᑐᖃᑦ ᐋᖅᑭᓚᐅᖅᓯᒪᔪᖅ 
ᑖᓐᓇ ᒪᓕᒐᖅ ᐊᑐᓚᐃᖏᑎᓪᓗᒋ.  
 
ᑎᑎᖃᑎᒍᑦ ᐴᖅᑲᕐᓂᖓᑕ ᐃᑲᔪᓯᐊᖅᑲᑕᖅᑑᑉ ᐊᑭᓕᓴᑐᖃᕕᓂᖏᓐᓂ  

(3)  ᑎᑎᕋᖅᑎ ᐱᔭᕆᐊᓕᒃ, ᓇᓗᓇᐃᕐᓗᓂ ᑐᓂᓯᓂᐊᕐᓂᕐᒥᓂᒃ ᐊᑭᓖᔨᒧᑦ ᐱᖃᑕᐅᓗᓂᒃ 
ᐊᑭᓕᒃᓴᑐᖃᖏᑕ ᐅᓂᑳᖏᓐᓂᒃ, ᐊᑭᓕᖅᑎ ᑎᑎᖃᑎᒍᑦ ᐴᖅᓯᖁᓗᒍ ᑮᓇᐅᔭᐅᑉ ᐅᓂᑳᖏᓂᒃ 
ᐊᒻᒪ ᐃᖅᑲᖅᑐᐃᕕᖕᒧᒃ ᐅᖃᐅᔾᔨᔭᖅᑐᕐᓗᓂ ᒪᓕᒋᐊᖃᕐᓂᕐᒥᓄᑦ ᐃᒪᐃᑯᓂ 

(a) ᐊᖏᖅᓯᒪᒋᐊᖅᑲᑐᖅ ᐊᑭᓖᓂᐊᕐᓂᕐᒥᓄᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᑲᒪᔨᐅᑉ ᑎᑎᖃᑎᒍᑦ ᐴᖅᑕᐅᓯᒪᖏᑦᑕᖏᑦ 
ᒪᓕᒋᐊᖃᕐᓂᖓᓄᑦ, ᐊᒻᒪ  

(b) ᐃᑲᔪᓯᐊᖃᑦᑕᖅᑐᖅ ᑎᑎᖃᑎᒍᑦ ᐴᖅᓯᒪᔭᕆᐊᖅᑲᕐᑕᖏᑦ ᑎᑎᕋᖅᑎᐅᑉ  
(i) ᐱᖁᔨᓗᓂ, ᐊᒻᒪ  
(ii) ᐊᑭᓕᒃᓴᑐᖃᐃᑦ ᐅᓂᒃᑳᖏᑦ  

ᐊᑭᓕᖅᑎᐅᑉ ᑎᒍᔭᐅᓂᖓ  

(4)  ᐊᑭᓕᖅᑎ ᑎᑎᖃᑎᒍᑦ ᐴᖅᓯᓐᓂᖏᒃᑯᓂ ᐅᕝᕙᓘᓐᓃᑦ ᐅᐸᖕᓂᖏᓪᓗᓂ 
ᐱᖁᔭᐅᑎᓪᓗᒍ ᐊᑖᓂ ᐃᓚᒃᑲᓐᓂᖓ (1) ᐅᕝᕙᓘᓪᓃᑦ (3)ᒥᑦ, ᐃᖅᑲᑐᐃᕕᒃᑯᑦ ᑎᒍᔭᐅᑎᒐᔭᖅᑐᖅ 
ᐊᑭᓖᔨ ᐃᖅᑲᖅᑐᖅᒐᓴᐅᓕᕐᒥᓗᓂ.  
 
ᓱᓕᓇᓱᖕᓂᖅ ᖃᐅᔨᓇᓱᖕᓂᖃᕐᓂᖅᑎᓪᓗᒍ  
32. (1) ᐱᔭᕆᐊᖃᖅᑕᒥᓂ ᐱᓂᖏᑎᓪᓗᒍ ᖃᐅᔨᓇᓱᖕᓂᖃᖅᑎᓪᓗᒍ, ᓱᓕᓂᑦᑎᐊᕐᓂᒥᓄᑦ 
ᐅᖃᑦᑎᐊᕈᓂ ᑭᓯᐊᓂ,  

(a)  ᐊᑭᓖᔨ ᐊᑭᓕᖁᔭᐅᓯᒪᕗᑦ ᐊᑭᓕᓴᑐᖃᕐᒥᓂᒃ ᐊᒻᒪ 
ᐊᑭᓕᑦᑎᐊᖏᓐᓇᖅᐸᒡᓗᓂ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓂ, ᐊᒻᒪ  

(b) ᐊᑐᐃᓐᓇᐅᑎᑦᑎᓗᓂ ᐊᑭᓕᒃᓴᑐᖃᖏᑕ ᐅᓂᒃᑳᓂᒃ ᐊᒻᒪ 
ᐱᔨᑦᑎᕋᐃᓇᐃᖁᔭᐅᕗᖅ ᑲᒪᔨ.  

 
ᐱᔪᓐᓇᕐᓂᖏᑕ ᐃᖅᑲᖅᑐᐃᕕᐅᑉ  

(2)  ᐃᖅᑲᑐᐃᕕᒃᑯᑦ ᐱᖁᔨᑐᐃᓐᓇᕆᐊᖃᖅᐳᖅ, ᑭᓯᐊᓂ ᐊᑭᓕᓴᖃᖏᒃᑯᓂ 
ᓈᒻᒪᒋᔭᐅᓗᓂᐊᓗ ᐅᕝᕙᓘᓐᓃᑦ ᐊᑭᓖᔨ ᐱᔾᔪᑎᖃᑦᑎᐊᕐᓂᖅᐸᑦ ᐊᑭᓖᖏᓪᓗᒋᑦ ᐊᑭᓕᒃᓴᑐᖃᖏᑦ 
ᐅᕝᕙᓘᓐᓃᑦ ᐊᑭᓖᑦᑎᐊᖏᓐᓇᕐᓗᓂ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ, 
ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔭᐅᓂᖓᓄᑦ ᐊᑭᓖᔨᐅᑉ 

(a) ᐲᖅᑕᐅᒐᔭᖅᐳᖅ ᐊᑭᓕᒃᓴᑐᖃᖓᑦ ᐊᔾᔨᒌᓴᐃᓐᓇᓂᒃ 
ᐊᑭᓕᖅᓱᐃᖃᑦᑕᕐᓂᒧᑦ ᐃᖅᑲᖅᑐᐃᕕᐅᑉ ᓈᒻᒪᒋᒐᔭᖅᑕᖓᓂ  

(b) ᐲᖅᑕᐅᕙᒡᓗᓂ ᐊᑭᓕᓴᖏᑦ ᒪᓖᓐᓇᖅᐸᒡᓗᓂ ᐅᓪᓗᖓᓂ;  
(c) ᒪᓕᑦᑎᐊᖅᐸᒡᓗᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᐅᓂᖓᓂ 

ᐊᑭᓕᒃᓴᖃᕐᓂᖓᓂᒃ ᖃᐅᔨᒃᑲᐃᔾᔪᑎᖓᑕ ᐊᑭᓖᔨᐅᑉ ᐊᑭᓖᓂᖓᓄᑦ;   
(d) ᓴᐳᒻᒥᑦᑎᐊᕐᓂᕐᒧᑦ ᓈᒻᒪᒋᔭᖓᑕ ᐃᖅᑲᖅᑐᐃᕕᐅᑉ ᑎᒃᑯᐊᖅᑕᖓᑕ 

ᐊᑭᓕᒃᓴᑐᖃᖏᓐᓂᒃ ᐊᑭᓖᑦᑎᐊᕐᑲᑦᑕᕐᓗᓂ;  
(e)  ᐱᔭᕇᖅᓯᒪᓗᓂ ᐊᒻᒪ ᐊᑐᐃᓐᓇᐅᑎᑦᑎᓗᓂ ᑮᓇᐅᔭᐅᑉ ᐅᓂᒃᑳᖏᓐᓂᒃ 

ᑲᒪᔨᒧᑦ ᐅᕝᕙᓘᓪᓃᑦ ᐃᓄᒃ ᓇᓗᓇᐃᖅᑕᐅᓯᒪᔪᖅ ᑎᓕᓯᔾᔪᑎᒃᑯᑦ 
ᖃᓄᐃᓕᖁᔭᐅᓂᖓᓄᑦ, ᐲᖃᑕᐅᓗᓂ ᓇᓗᓇᐃᖁᔭᐅᔪᓂᒃ 
ᑮᓇᐅᔭᓕᕆᓂᖓᑕ ᐊᑭᓖᔨᐅᑉ ᐅᕝᕙᓘᓐᓃᑦ ᑯᐊᐳᕇᒃᓴᐅᒃ ᐊᑭᓕᒃᓴᖓᑕ 
ᐅᕝᕙᓘᓐᓃᑦ ᐊᐅᓚᑕᖓᑕ ᐊᑭᓖᔨᑉ ᐅᕝᕙᓘᓐᓃᑦ ᑖᔅᓱᒪ ᐃᓚᖏᑦ;  

(f) ᑐᓂᓯᓗᓂ ᐊᖁᒍᓐᓇᐅᑎᒥᒃ ᑖᑦᓱᒧᖓ ᐊᐅᓚᑦᓯᔨᐅᔪᒧᑦ, ᐅᕙᓪᓘᓐᓃᑦ 
ᑭᓇᑐᐃᓐᓇᕐᒧᑦ ᐊᐅᓚᑦᓯᔨᐅᔪᒧᑦ ᑕᐃᔭᐅᓯᒪᔪᒧᑦ ᐊᐅᓚᑦᓯᔨᖓᓐᓄᑦ, 
ᐋᖅᑭᓱᐃᓗᑎᒃ ᑲᒪᒋᔭᐅᔪᒃᓴᓂᒃ ᐊᑲᐅᒋᔭᐅᖓ ᐊᐅᓚᑦᓯᔨᐅᑉ ᒪᓕᒃᓗᒍ 
ᐊᑭᓕᕐᑐᐃᔪᖃᕐᓂᐊᕐᑎᑦᓗᒍ ᑖᒪᒃᑯᓂᖓ ᐊᑭᓕᒃᓴᓂᒃ ᑎᓕᓯᔪᑕᐅᔪᖅ 
ᒪᓕᒃᓗᒍ;  

(g) ᐅᓂᒃᑲᑦᑎᐊᖅᐸᒡᓗᓂ ᐃᖅᑲᖅᑐᐃᕕᖕᒧᑦ, ᑲᒪᔨ ᐅᕝᕙᓘᓐᓃᑦ ᐃᓄᒃ 
ᓇᓗᓇᖅᓯᒪᔪᖅ ᑎᓕᓯᔾᔪᒃᑯᑦ;  

(h) ᑐᓂᓯᑲᐅᑎᒋᓗᓂ ᐃᖅᑲᖅᑐᐃᕕᖕᒧᑦ, ᑲᒪᔨ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᖅ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔭᐅᓂᖓᓄᑦ ᐃᓄᒃ 

ᐊᓯᔾᔨᖅᑐᖃᕐᓂᐊᕈᓂᓗ ᓯᕗᓂᖓᒍᑦ ᑐᕌᕈᑎᖓᓂ, 
ᐃᖅᑲᓇᐃᔭᕐᕕᖓᓂᓗᓃᑦ;  

(i) ᑎᒍᔭᐅᓯᒪᐃᓇᓕᕐᓗᓂ ᐅᕝᕙᓘᓪᓃᑦ ᐊᓄᓪᓚᒃᓯᓚᐅᑲᖃᑦᑕᕐᓗᓂ ᐅᓪᓗᓂ 
ᖄᖏᖏᖦᖢᒍ 90ᓂᒃ ᑭᓯᐊᓂ ᐊᑭᓕᒃᓴᑐᖃᖏᑦ ᐊᑭᓕᖅᓵᓕᒍᑎ; ᐊᒻᒪ  

(j) ᑎᒍᔭᐅᓯᒪᐃᓇᓕᕐᓗᓂ ᐅᕝᕙᓘᓪᓃᑦ ᐊᓄᓪᓚᒃᓯᓚᐅᑲᖃᑦᑕᕐᓗᓂ ᐅᓪᓗᓂ 
ᖃᖏᖏᖦᖢᒍ 90ᓂᒃ ᐱᖁᔭᐅᓯᒪᑎᓪᓗᒍ ᐊᑭᓖᓂᕐᒧᑦ 
ᖃᓄᐃᓕᖓᖁᔭᐅᓯᒪᓂᖓᓄᑦ ᐊᑖᓂ ᑕᔅᓱᒪ ᐃᓚᒃᑲᓐᓂᖓᓂ.  

 
ᓴᕿᑕᐅᓂᖓᑕ ᐊᑭᓕᒃᓴᑐᖃᑦ  

(3)  ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓ ᐊᑖᓂ ᑎᑎᕋᖅᓯᒪᔪᒥᑦ (2)(c), (h) ᐅᕝᕙᓘᓐᓃᑦ 
(i)ᒥᑦ ᐊᒃᑑᑎᖃᖏᑉᐳᖅ ᓴᕿᑕᐅᓂᖓᑕ ᐊᑭᓕᒃᓴᑐᖃᑦ.  
 
ᐅᓂᒃᑳᖅᑎᑦ  
 (4) ᐃᖅᑲᖅᑐᐃᕕᒃᑯᑦ ᓈᒻᒪᓴᕐᓗᑎᒃ ᐃᓄᒃ ᓇᓗᓇᐃᕈᒃᑎᒃᓴᖏᑦ ᒪᓕᒐᕐᓂᒃ ᐊᑐᖅᓯᓂᕐᒧᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐱᔾᔪᑎᒋᓪᓗᒍ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ 
ᓈᓚᒃᑕᐅᔪᑎᖏᓐᓄᑦ, ᐃᖅᑲᖅᑐᐃᕕᒃᑯᑦ ᐃᓄᒃ ᐱᖁᔨᑐᐃᓐᓇᕆᓖᒃ ᐊᑕᐅᓯᕐᒥᑦ ᐅᕝᕙᓘᓐᓃᑦ 
ᐅᓄᖅᑐᓂᒃ ᐅᑯᓄᖓ: 

(a)  ᐃᖅᑲᖅᑐᑕᐅᓗᓂ ᓇᓗᓇᐃᕋᓱᖕᓗᓂ ᐱᔾᔪᑎᖏᓐᓂᒃ;  
(b)  ᑐᓂᓯᓗᓂ ᑮᓇᐅᔭᑦ ᐅᓂᒃᑳᖏᓐᓄᑦ ᐃᖅᑲᖅᑐᐃᕕᑎᒍᑦ;  
(c)  ᑐᓂᓯᓗᓂ ᐃᖅᑲᖅᑐᐃᕕᖕᒧᑦ ᑎᑎᕋᖅᓯᒪᓂᒃ ᐅᓂᒃᑳᓂᒃ, 

ᓱᓕᓂᐊᕐᓂᕋᕐᓗᓂ ᐊᖏᖅᑎᑕᐅᓗᓂ, ᓇᓗᓇᐃᖅᓯᒪᕗᖅ ᐃᓚᒃᑲᓐᓂᖓᓂ 
12(1)ᒥᑦ ᐃᓅᑉ ᖃᐃᔨᒪᓂᕆᔭᒥᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᑕᔅᓱᒪ 
ᓄᓇᒥᒃ ᐱᓯᒪᑦᑎᓂᖓᒍᑦ ᐅᕝᕙᓘᓐᓃᑦ ᐊᐅᓚᑕᖓᑕ;  

(d) ᓴᕿᑎᑦᑎᓗᓂᒃ ᐃᖅᑲᖅᑐᐃᕕᐅᑉ ᑎᑎᖃᓂᒃ ᑖᔅᓱᒪ ᐃᓅᑉ ᓄᓇᒥᒃ 
ᐱᓯᒪᑦᑎᓂᒃᑯᑦ ᐅᕝᕙᓘᓐᓃᑦ ᐊᐅᓚᑕᖓᑕ ᓇᓗᓇᐃᖅᓯᓗᓂ ᑐᕌᖓᔪᒧᑦ 
ᐃᓚᒃᑲᓐᓂᖓᑕ  

(e)  ᑐᓂᓯᓗᓂᒃ ᐃᖅᑲᖅᑐᐃᕕᖕᒧᑦ ᑎᑎᖃᓂᒃ ᑖᔅᓱᒪ ᐃᓅᑉ ᓄᓇᒥᑦ 
ᐱᓯᒪᑦᑎᓂᖓᒍᑦ ᐅᕝᕙᓘᓐᓃᑦ ᐊᐅᓚᑕᖓᑕ ᓇᓗᓇᐃᖅᓯᓗᓂ 
ᐃᓚᒃᑲᓐᓂᖓᑕ 12(1)ᒥᑦ.  

 
ᓴᕿᑕᐅᓂᖓ ᓇᓗᓇᐃᕐᓂᖓᓄᑦ  
 (5) ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᓂᖓᓄᑦ ᐊᑖᓂ ᑕᕝᕙᓂ ᐃᓚᖓᓂ, 
ᐃᖅᑲᖅᑐᐃᕕᒃᑯᑦ ᓴᕿᑎᑦᑎᑐᐃᓐᓇᕆᐊᖃᖅᐳᑦ ᓇᓗᓇᐃᕐᓂᒃᑯᑦ ᐅᓂᒃᑳᓂᒃ ᐅᕝᕙᓘᓐᓃᑦ 
ᑎᑎᖃᓂᒃ ᐱᔾᔪᑎᖃᖅᑐᓂᒃ ᑮᓇᐅᔭᓕᐊᕆᖃᑦᑕᖅᑕᖓᓂᒃ ᐊᒻᒪ ᐱᖁᑎᖏᓐᓂᒃ ᐃᓅᑉ, 
ᐱᖃᑕᐅᖏᖢᒍ ᐅᓂᒃᑳᑦ ᐅᕝᕙᓘᓐᓃᑦ ᑎᑎᖃᑦ ᓴᕿᑕᐅᒐᔭᖏᑉᐳᖅ ᓇᓗᓇᐃᕐᓂᖓᓂ, ᐊᒻᒪ 
ᐊᑑᑎᖃᕋᔭᖏᑉᐳᖅ ᓇᓗᓇᐃᕋᓱᒃᑕᖓ.  
 
ᖃᐅᔨᓇᓱᖕᓂᖅᑕᖃᒃᑲᓐᓂᖅᑎᓪᓗᒍ  

(6)  ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᔪᖅ ᐊᑖᓂ ᐃᓚᖓᓂ ᐊᒻᒪ 
ᓈᓚᒃᑕᐅᑎᓪᓗᒍ ᑐᒃᓯᕋᑐᖃᖅᑎᓪᓗᒍ ᐋᖅᑭᓯᓇᓱᐊᖅᑎᓪᓗᒋ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᖕᓂᖏᑎᓪᓗᒍ ᑐᓴᖅᑕᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᑭᖑᓂᖓᒍᑦ.  

ᓯᖁᒥᑦᓯᓂᖅ ᐱᓐᓂᖏᑎᓪᓗᒍ ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᓄᑦ  
 (7) ᐃᖅᑲᖅᑐᐃᕕᒃᑯᑦ ᒪᓕᖁᔨᑐᐃᓐᓇᕆᐊᖃᖅᐳᑦ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓᓄᑦ 
ᐊᑖᓂ ᐃᓚᒃᑲᓐᓂᖓᓂ (2)ᒥᑦ ᐊᓯᔾᔨᖅᑐᖃᖅᐸᑦ ᖃᓄᐃᓕᖓᓂᕆᔭᒥᓄᑦ ᐊᑭᓖᔨᐅᑉ.  

 
ᖃᐃᔨᓇᖅᓯᑎᓪᓗᒍ ᓴᐳᒥᔾᔪᑎᖓᓂᒃ 

(8)  ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᑕ ᓴᐳᒥᔭᐅᓂᖓᓂ ᐊᑖᓂ ᑎᑎᕋᖅᓯᒪᔪᑉ 
(2)(d)ᒥᑦ ᒪᓕᒋᐊᖃᕐᓂᖓᓄᑦ ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᓂ ᐃᖅᑲᖅᑐᐃᕕᒃᑯᑦ 
ᑐᓂᓯᑐᐃᓐᓇᕆᐊᓖᑦ ᖃᐅᔨᓂᖏᓐᓄᑦ ᓴᐳᒥᔾᔪᑎᖓᑕ ᐱᖁᑎᖏᓐᓄᑦ ᐱᓯᒪᑦᑎᓂᖓᓄᑦ, 
ᓂᐅᕕᐊᒃᓴᖃᕐᓂᖅ ᐅᕝᕙᓘᓪᓃᑦ ᐊᓯᖏᓐᓄᑦ ᑐᕌᖓᔪᓄᑦ ᑖᒃᑯᓄᖓ, ᐃᖅᑲᖅᑐᐃᕕᒃᑯᑦ 
ᑎᒃᑯᐊᖅᓯᑎᓪᓗᒋᑦ, ᑖᔅᓱᒪ ᒪᓕᖓᓂ ᐊᒃᑑᑎᖏᑦᑐᖅ ᐱᔪᓐᓇᓂᖓᑕ ᑲᒪᔨᐅᑉ ᐅᕝᕙᓘᓐᓃᑦ 
ᐃᑲᔪᓯᐊᖃᑦᑕᖅᑑᑉ ᓴᕿᑎᑦᑎᓗᑎᒃ ᓴᐳᒻᒥᔨᑐᐃᓐᓇᕐᒥᒃ ᒪᓕᒃᖢᒍ ᐱᖁᑎᖏᓐᓄᑦ ᐊᒻᒪ ᒪᓕᒐᕐᓂᑦ 
ᑐᕌᖓᔪᓄᑦ ᓴᐳᒻᒥᔾᔪᑎᖓᓂᒃ, ᑐᓂᔭᐅᖏᓪᓗᓂ ᐃᖅᑲᖅᑐᐃᔨᐅᑉ ᑎᓕᓯᔾᔪᑎᒃᑯᑦ 
ᖃᓄᐃᓕᖓᖁᔨᓂᖓᓄᑦ.   

 
ᐊᑭᓕᕆᐊᖃᕐᓂᕆᔭᖓᑕ ᑎᑎᕋᖅᑕᐅᓯᒪᓂᖓᓄᑦ ᓇᖕᒥᓂᖓᑕ  
33. (1) ᑲᒪᔨᐅᑉ ᑐᒃᓯᕋᖅᑕᖓᑕ, ᐅᕝᕙᓘᓐᓃᑦ ᐃᑲᔪᓯᐊᖃᑦᑕᖅᑑᑉ ᐱᔾᔪᑎᒋᓪᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᒐᓄᑦ ᐱᓯᒪᖏᖢᓂᐅᒃ ᑲᒪᔨᐅᑉ, ᐅᕝᕙᓘᓐᓃᑦ ᒪᓕᖏᓐᓂᖓᓄᑦ 
ᒪᓕᒋᐊᖃᖅᑕᒥᓂᒃ ᓈᓚᒃᑕᐅᓂᖓᓄᑦ ᐊᑖᓂ ᐃᓚᖓᓂ 37ᒥᑦ, ᐃᖅᑲᖅᑐᐃᕕᒃᑯᑦ, 
ᐃᓱᒪᒋᔭᐅᓐᓂᕈᓂ ᐊᑭᓖᔨ ᐱᔪᓐᓇᕐᓂᖃᖅᑐᖅ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᓇᖕᒥᓂᖃᖅᑐᖅ 
ᐅᕝᕙᓘᓐᓃᑦ ᐊᓯᖓᒍᓪᓗ ᐱᔪᒥᓇᖅᑐᒐᔭᖅᓂᖅᐸᑦ ᐃᑲᔫᑎᖃᕐᓗᓂ ᑭᓇᑐᐃᓐᓇᕐᒧᑦ ᐱᔾᔪᑎᒋᓪᓗᒍ 
ᐊᒡᕕᐊᕋᔭᖅᐸᑦ ᐊᖏᖅᓯᒪᓂᖓᓄᑦ ᐊᑭᖃᕐᓂᒃᑯᑦ ᐃᑲᔪᕐᑎᐅᓗᓂ, ᐊᒻᒪ  

(a)  ᐃᓄᒃ, ᖃᓄᐃᑑᓂᖓᓄᑦ ᐊᑭᖓᑕ ᓇᖕᒥᓂᖓᓄᑦ ᐅᕝᕙᓘᓐᓃᑦ 
ᐃᑲᔫᑎᖃᕋᔭᖅᑐᒥᒃ ᐊᖅᕐᑭᓂᕆᔭᖓᑕ ᓈᒻᒪᒋᔭᖓᑕ ᐊᑭᓕᖅᓯᒪᔭᖓᑕ 
ᐃᓅᑉ ᓇᖕᒥᖓᓄᑦ ᐅᕝᕙᓘᓪᓃᑦ ᐃᑲᔪᑎᐅᒐᖅᑐᒥ, ᓇᖕᒥᓂᖃᑎᖃᕐᓗᓂ 
ᐊᒻᒪ ᖃᔅᓯᒐᓚᖕᓂᑦ ᐊᑭᓕᒃᓴᖃᕐᓗᓂ ᐊᑭᓖᔨᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖏᓐᓄᑦ ᐊᒻᒪ ᐊᑭᓕᒃᓴᑐᖃᑐᐃᓐᓇᕐᓂᑦ;  

(b) ᑐᓂᕐᕈᓯᐊᖅ ᐅᕝᕙᓘᓐᓃᑦ ᑎᑎᖃᖏᑕ ᓇᖕᒥᓂᖓᓄᑦ 
ᐃᓕᔭᐅᓚᐅᑲᒃᑎᓪᓗᒍ; ᐅᕝᕙᓘᓐᓃᑦ  

(c) ᓇᖕᒥᓂᕆᔭᐅᔪᖅ ᐅᕝᕙᓘᓐᓃᑦ ᐃᓚᖓᑕ ᓇᖕᒥᓂᖓ 
ᓂᐅᕈᑎᒋᔭᐅᓐᓂᖅᐸᑦ ᖃᐅᔨᓗᒍ ᐊᑭᖓᑕ ᐊᑭᓕᒃᓴᖓ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓ.  

 
ᐊᑭᓕᕆᐊᓖᑦ ᑎᒥᐅᔪᑦ ᑎᑎᕋᖅᑏᑦ ᐅᕝᕙᓘᓐᓃᑦ ᑲᑎᒪᔨᑦ 
 (2)  ᐃᓅᑉ ᓇᖕᒥᓂᖃᖅᑐᑉ ᑐᓂᕈᓯᐊᖑᒍᓂ ᐅᕝᕙᓘᓐᓃᑦ ᑎᑎᕋᖅᓯᒪᓗᓂ ᐅᕝᕙᓘᓐᓃᑦ 
ᐃᑲᔪᕈᓐᓇᖅᐸᑦ ᐱᔪᒥᓇᖅᑑᓗᓂ ᐃᓚᒃᑲᓐᓂᖓᓂ (1)ᒥᑦ, ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᑕ 
ᑎᑎᕋᖅᑎᑦ ᐅᕝᕙᓘᓐᓃᑦ ᑲᑎᒪᔨᐅᔪᑦ ᑎᒥᐅᔪᓂ, ᐱᔾᔪᑎᖓᑕ ᐊᑭᒋᕙᐅᒃ ᐅᕝᕙᓘᓐᓃᑦ 
ᐃᑲᔫᓯᐊᖑᕗᖅ ᓈᒻᒪᒋᓕᕋᔭᖅᑕᖓᑕ ᐊᑭᓕᖅᑕᐅᓂᖓᒍᑦ ᑎᒥᐅᔪᓄᑦ ᓇᖕᒥᓂᕆᔭᖓᑕ 
ᐅᕝᕙᓘᓪᓃᑦ ᐃᑲᔪᓯᐊᖅ, ᓇᖕᒥᓂᖃᑎᖃᕐᓂᖅ ᐊᒻᒪ ᐅᓄᖅᑐᓄᑦ ᐊᑭᓕᒃᓴᐅᓂᖓᓄᑦ ᐊᑭᓖᔨᐅᑉ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑭᓕᒃᓴᑐᖃᕐᓄᑦ.  

ᑲᖐᒋᔭᐅᓂᖓ ᐱᓂᐊᕈᒪᓂᖓᑕ ᐊᑭᓖᔨᐅᑉ  
 (3)  ᐊᑭᓖᔨ ᑐᓂᕐᕈᓯᖃᑦᑕᖅᑐᑉ ᐅᕝᕙᓘᓐᓃᑦ ᑐᓂᓯᓂᖓᓄᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔭᖓᑕ ᓇᖕᒥᓂᖓᓄᑦ ᐊᑭᑭᓐᓂᖅᓴᐅᓂᖓᓄᑦ ᓈᒻᒪᒋᔭᖓᑕ ᐊᑭᖓ ᓇᖕᒥᓂᕆᐊᔭᐅᔫᑉ 
ᐃᓱᒪᒋᔭᐅᕗᖅ ᑐᓂᕈᓯᐊᖑᓂᖓᓄᑦ, ᑐᓂᓯᓂᖅ ᐅᕝᕙᓗᓐᓃᑦ ᑎᑎᕋᖅᓯᒪᓂᖓ ᐱᔾᔪᑎᖓᑕ 
ᐊᒡᕕᐊᖅᐸᑦ ᐊᖏᕈᑎᒥᒃ ᐊᑭᓖᓂᒃᑯᑦ ᐃᑲᔪᓯᐊᓂᒃ, ᐱᑕᖃᙱᑎᓪᓗᒍ ᓈᒻᒪᒋᔭᐅᓂᖓᑕ 
ᓇᓗᓇᐃᕈᑎᒃᓴᖓ ᓱᓕᓂᖓᓄᑦ.  
 
ᑲᖐᒋᔭᐅᓂᖓ ᖃᐅᔨᒪᓂᖓᒍᑦ  
 (4)  ᐃᓄᒃ ᐊᑭᓖᔨᐅᑉ ᑐᓂᕈᓯᐊᖏᓐᓄᑦ ᐅᕝᕙᓘᓐᓃᑦ ᑐᓂᓯᓐᓂᖅᐸᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔪᒃᑯᑦ ᓇᖕᒥᓂᕆᐅᔭᔪᒥᒃ ᐊᑭᑭᓐᓂᖅᓴᐅᒃᐸᑦ ᓈᒻᒪᒋᔭᖓᑕ ᓇᖕᒥᓂᕆᐊᔭᐅᔪᑉ, ᐊᒻᒪ 
ᖃᐅᔨᒪᔭᖓᑕ ᐊᑭᓖᔨᐅᑉ ᐊᖏᖅᓯᒪᕗᖅ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᖓᓄᑦ, 
ᐱᑕᖃᙱᑎᓪᓗᒍ ᓇᓗᓇᐃᕈᑎᒃᓴᖅ ᐃᓱᒪᒃᓴᖅᓯᐅᕈᑎᓄᑦ.  
 
ᐃᓚᒋᔭᐅᖏᓐᓂᖏᑦ-ᐃᓚᒌᓄᑦ ᑐᓂᕈᓯᐊᑦ  
 (5)  ᑖᔅᓱᒪ ᐃᓚᖓᓂ ᑐᕌᖓᖏᒃᑯᓂ ᐃᒻᒥᒃᑰᑐᓂᒃ ᑐᓂᕈᓯᐊᒥᒃ ᐃᓚᒋᔭᐅᔪᓄᑦ 
ᓇᖕᒥᓂᖃᑎᐅᑉ ᐊᑭᖓᑕ ᖄᖏᖏᖢᒍ $200.00ᒥᒃ.  

 
ᐱᔪᓐᓇᐅᑎ ᐊᖏᖅᓯᒪᓂᖓᓄᑦ  
34. (1) ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᓄᑦ ᐊᑖᓂᑉᐳᖅ ᑎᑎᕋᓯᒪᔫᑉ 38(h) ᐅᕝᕙᓘᓐᓃᑦ 
(i)ᒥᑦ, ᐃᖅᑲᖅᑐᐃᕕᒃᑯᑦ ᑐᓂᓯᑐᐃᓐᓇᕆᐊᖃᖅᐳᑦ ᐱᔪᓐᓇᐅᑎᒥᒃ ᐊᖏᖅᓯᒪᓂᖓᓄᑦ 
ᐃᖅᑲᖅᑐᐃᔨᕋᓛᒥ ᑎᒍᔭᐅᑎᑦᑎᓗᓂ ᐃᓄᒃ ᐅᓇᑕᕈᑎᒋᔭᐅᔪᒧᑦ.  
 
ᐊᒃᑐᐃᓂᖓᑕ ᑎᒍᔭᐅᓯᒪᓂᖓᓄᑦ  

(2) ᑎᒍᔭᐅᓯᒪᓂᖅ ᐊᑭᓖᔨᒧᑦ ᒪᓕᒋᐊᖃᕐᓂᖓᓄᑦ ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᓄᑦ 
ᐊᑖᓂ ᑎᑎᕋᖅᓯᓚᔫᑉ 38(2)(h) ᐅᕝᕙᓘᓐᓃᑦ (i)ᒥᑦ ᑕᐃᒫᖅᑕᐅᖏᓚᖅ ᐊᑭᓕᒃᓴᑐᖃᖏᑦ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ.  
 

ᑕᑯᔭᐅᕝᕕᒃᓴᖓᑕ ᑐᓂᔭᐅᓯᐅᑉ  
 
ᑕᑯᔭᐅᕝᕕᒃᓴᖓᑕ ᑐᓂᔭᐅᓯᐅᑉ  
35.  (1) ᐃᖅᑲᖅᑐᐃᕕᒃᑯᑦ, ᑐᒃᓯᕋᐅᑎᒦᑐᑉ ᐊᑖᓂ ᑭᒡᓕᖏᑕ ᓄᓇᕗᑦ ᐃᖅᑲᖅᑐᐃᕕᖏᑎᒍᑦ 
ᒪᓕᒐᖏᑎᒍᑦ, ᐃᒪᐃᑐᐃᓐᓇᕆᐊᖃᖅᐳᑦ, ᑎᓕᓯᔾᔪᑎᒃᑯᑦ ᖃᓄᐃᓕᖓᖁᔨᓂᖓᒍᑦ, ᑎᒃᑯᐊᓯᓗᑎᒃ 
ᑐᓂᔭᐅᓲᒧᑦ, ᐱᔾᔪᑎᒋᓪᓗᒍ ᐊᑭᓖᓂᒃᑯᑦ ᐃᓱᖏᓐᓂᒃ ᐅᕝᕚᓘᓐᓃᑦ ᐱᖁᔭᐅᓂᖓᒍᑦ ᐃᓱᓕᑦᑎᓪᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ, ᓇᓕᐊ̀ᖕᓂᑐᐃᓐᓇᑯᑦ ᐅᑯᐊ ᐱᔾᔪᑎᖏᓐᓂᒃ:  

(a)  ᑎᒍᓯᓂᕐᒧᑦ ᑮᓇᐅᔭᓕᐊᕐᒥᒃ ᑐᓂᔭᐅᔭᕆᐊᓕᖕᓂᑦ, ᐊᑭᓕᒃᓴᖃᖅᐸᑦ 
ᐅᕝᕙᓘᓐᓃᑦ ᐊᑭᓕᖅᑕᔭᕆᐊᓕᖕᒥᑦ, ᐅᕝᕙᓘᓐᓃᑦ 
ᐊᑭᓕᒐᒃᓴᐅᓕᕈᓐᓇᖅᑐᒥᒃ, ᐊᑭᓕᒐᒃᓴᖅ ᐅᕝᕙᓘᓐᓃᑦ 
ᐊᑭᓕᖅᑕᐅᔪᓐᓇᖅᑐᒥᒃ, ᐅᕝᕙᓘᓐᓃᑦ ᐃᑲᕐᕋᓕᐅᖅᑕᖏᓐᓂᒃ ᐅᕝᕙᓘᓐᓃᑦ 
ᐃᑲᕐᕋᓕᐅᕈᓐᓇᖅᑎᓕᓗᒍ, ᐊᑭᓖᔨ;  

(b)  ᐊᑐᕆᐊᖃᖅᑐᓕᒫᑦ ᑐᕌᖓᒐᔭᖅᑐᒥᒃ ᐊᒻᒪ ᐱᒐᔭᖅᑕᖓᑕ 
ᐃᑲᔪᓯᐊᑐᐃᓐᓇᕐᓂᒃ, ᐊᑐᖅᑐᐊᕐᓂᕐᒧᑦ, ᐃᓚᒋᐊᕈᑎᓄᑦ ᐅᕝᕙᓘᓐᓃᑦ 
ᐱᔪᓇᕋᔭᖅᑕᖓᑕ ᐊᑐᐃᓐᓇᐅᓂᕐᒧᑦ ᐊᑭᓖᔨᒧᑦ;  

(c)  ᐊᑐᕆᐊᖃᖅᑐᓕᒫᑦ ᐱᓯᒪᑦᑎᓂᕐᒧᑦ ᐱᖁᑎᓂᒃ ᐊᒻᒪ ᖃᐅᔨᓂᒃᑯᑦ 
ᓇᖕᒥᓂᕆᔭᖓᑕ ᐊᑭᓖᔨᐅᑉ ᐃᓚᒋᐊᕈᑎᖏᑦ ᐅᕝᕙᓘᓐᓃᑦ 
ᐱᔪᓐᓇᖅᑕᖏᓐᓂᒃ;  

(d)  ᐊᑐᕆᐊᖃᖅᑐᓕᒫᑦ ᐱᔪᓐᓇᕐᓂᓕᒫᖓᓄᑦ ᐊᑐᐃᓐᓇᐅᑎᑦᑎᓗᓂ ᐊᑭᓖᔨ;  
(e)  ᐊᑐᕆᐊᖃᖅᑐᓕᒫᑦ ᐅᕝᕙᓘᓪᓃᑦ ᑐᓂᔭᐅᓗᓂ ᐊᓯᖏᓐᓄᑦ ᑎᒥᐅᔪᓄᑦ 

ᐃᖅᑲᖅᑐᕈᓐᓇᖅᑐᒥᒃ ᐱᖁᔨᓂᖓᒍᑦ ᐅᕝᕚᓘᓐᓃᑦ ᐃᓱᒪᒃᓴᖅᓯᐅᕈᑎᓂᒃ.  
 
ᑕᑯᓇᒃᑕᐅᓂᖓᑕ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᔪᖅ 
 (2) ᐃᖅᑲᖅᑐᐃᕕᒃᑯᑦ ᐃᓕᖅᑯᓯᐅᖅᑯᔭᐅᔪᓄᑦ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ 
ᓈᓚᒃᑕᐅᔪᑎᖓ ᐊᑖᓂ ᐃᓚᖓᓂ 37 ᐃᒪᐃᑐᐃᓐᓇᕆᐊᖃᖅᐳᖅ, ᓈᒻᒪᒋᔭᐅᒃᐸᑦ ᐊᑭᓖᔨ 
ᐃᓕᖅᑯᔭᐅᔪᒦᑦᑐᖅ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, ᑎᒃᑯᐊᖅᓯᓗᓂ ᑐᓂᔭᐅᓲᒧᑦ 
ᓈᓚᒃᑕᐅᑎᓪᓗᒍ, ᑐᒃᓯᕋᖅᓯᒪᔪᖃᙱᑎᓪᓗᒍ.  
 

ᐊᒡᕕᐊᕈᑎᖓᑕ ᐊᑭᓖᔨᐅᑉ  
 
ᐃᖅᑲᖅᑐᐃᔨᑎᒍᑦ ᐅᖃᖃᑎᖃᕆᐊᖃᖏᓐᓂᖅ  
36. (1)  ᐃᖅᑲᖅᑐᐃᕕᒃᑯᑦ, ᑐᒃᓯᕋᖅᓯᒪᔪᒥᒃ, ᒪᓕᒋᖃᑎᑦᑎᓚᐅᑲᒍᓐᓇᖅᑐᑦ ᐅᕝᕙᓘᓐᓃᑦ 
ᑎᓕᓯᔾᔪᑎᒃᑯᑦ ᓄᖃᖓᑎᑦᑎᓚᐅᑲᖕᓂᖓᓄᑦ ᓴᕿᔮᖅᑎᑦᑎᖏᓐᓂᕐᒧᑦ ᐅᕝᕙᓘᓐᓃᑦ ᐊᒡᕕᐊᕋᔭᖅᑐᒥᒃ 
ᐱᖁᑎᖏᑕ ᐊᑭᓖᔨᐅᑉ, ᐅᕝᕙᓘᓐᓃᑦ ᐃᓄᖕᒥᑦ ᓇᖕᒥᓂᖃᑎᖃᖅᑐᒥᒃ ᐅᕝᕙᓘᓐᓃᑦ 
ᓇᖕᒥᓂᖃᑎᖃᑐᖅ ᐊᒻᒪ ᖃᔅᓯᒐᓚᐃᑦ ᐸᓯᔭᒃᓴᐅᒐᔭᖅᑐᓄᑦ ᐊᑖᓂ ᐃᓚᖓᓂ 45 ᐅᕝᕙᓘᓐᓃᑦ 
46ᒥᑦ ᐊᑭᓖᔨᓗ, ᐊᒡᕕᐊᕈᑕᐅᔪᓐᓇᖅᑐᒥᒃ ᐅᕝᕙᓘᓐᓃᑦ ᓵᓚᖃᕋᔭᖅᑐᒥᒃ ᒪᓕᒐᕐᓂᒃ ᐊᑐᖅᓯᓂᕐᒥᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂ. 
 
ᑎᓕᓯᓂᖅ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᔪᖅ 
 (2)  ᐃᖅᑲᖅᑐᐃᕕᒃᑯᑦ ᐃᓕᖅᑯᓯᐅᖅᑯᔭᐅᔪᒥᒃ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ 
ᓈᓚᒃᑕᐅᓂᖃᕋᔭᖅᐳᖅ ᐊᑖᓂ ᐃᓚᖓᓂ 37ᒥᑦ ᐃᒪᐃᑐᓐᓇᕆᐊᖃᖅᖢᑎᒃ, ᓈᒻᒪᒋᔭᐊᒍᓂ ᐊᑭᓖᔨ 
ᒪᓕᖏᑦᑐᕕᓂᐅᔪᖅ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂᒃ, ᑎᓕᓯᔾᔪᑎᒃᑯᑦ 
ᖃᐅᔨᓴᖅᑕᐅᓂᖃᖅᑐᖅ ᐲᖅᑕᐅᓂᖓᑕ ᐅᕝᕙᓘᓐᓃᑦ ᓱᕋᑦᑎᕆᑐᐃᓐᓇᖅᑐᖅ ᐱᖁᑎᖏᓐᓂ 
ᖃᓄᐃᓕᖓᑎᓪᓗᒍ ᓈᓚᒃᑕᐅᓂᕆᔭᖓᓄᑦ, ᐱᑕᖃᙱᑎᓪᓗᒍ ᑐᒃᓯᕋᐅᑎ.  
 
ᑐᒍᔭᐅᓂᖓ ᐃᖅᑲᖅᑐᖅᑕᐅᑎᑦᑎᔪᑎᖓᑕ ᐊᑭᓖᔨᐅᑉ  
37. ᐊᑭᓖᔨ ᐊᐅᓚᕋᓱᓕᖕᓂᖅᐸᑦ ᓄᓇᕗᑦ ᐊᓯᐊᓄᑦ ᑎᓕᓯᔾᔪᑎᖓ ᐊᒡᕕᐊᕋᔭᕈᓂ ᐅᕝᕙᓘᓐᓃᑦ 
ᓄᖃᖅᑎᑦᑎᒃᐸᑦ ᒪᓕᒐᕐᓂᒃ ᐊᑐᖅᓯᓂᕐᒥᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂ ᐊᑭᓖᔨᒧᑦ, 
ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑎᖓ ᐃᒪᐃᑐᐃᓐᓇᕆᐊᖃᖅᐳᖅ  

(a) ᑐᓂᓯᓗᑎᒃ ᐱᔪᓐᓇᐅᑎᒥᒃ ᑎᒍᔭᓂᖓᓄᑦ ᐊᑭᓖᔨᐅᑉ ᐱᔾᔪᑎᒋᓪᓗᒍ 
ᓴᕿᑕᐅᓂᖓᑕ ᐊᑭᓖᔨᐅᑉ ᐃᖅᑲᖅᑐᐃᕕᖕᒥᑦ; ᐊᒻᒪ  

(b) ᑎᓕᓯᔾᔪᑎᓕᐅᕐᓗᑎᒃ ᑎᑎᕋᖅᓯᒪᔪᒥᒃ ᐃᓚᖓᓂ 38, 39, 41 
ᐅᕝᕙᓘᓐᓃᑦ 42ᒥᒃ.  

ᐃᓚᖓ 4 
 

ᐊᓯᖏᑦ ᒪᓕᒃᑕᐅᔭᕆᐊᓖᑦ ᖃᓄᐃᑐᑐᐃᓐᓇᐃᑦ  
 

ᓄᖅᑲᕐᑎᑕᐅᓯᒪᔪᑦ ᐊᖁᑦᓱᓐᓇᐅᑎᖏᑦ  

ᖃᐅᔨᒃᑲᐅᑎᒃᑯᑦ ᑲᒪᒋᔭᐅᔪᖅ ᒪᓕᒃᓗᒍ ᓄᓇᓯᐅᑎᓄᑦ ᐱᖁᔭᖓ  
38. (1) ᑕᓐᓇ ᐊᑭᓕᕐᑐᐃᔨᐅᔪᖅ ᐊᑭᓕᒃᓴᐅᔪᓂᒃ ᑎᓕᓯᑦᔪᑎᑰᕐᓯᒪᔪᓂᒃ ᑖᓐᓇ ᑎᓕᓯᔪᑎ 
ᐋᖅᑭᒃᑕᐅᓯᒪᔪᖅ ᐊᐅᓚᑦᓯᔨᐅᔪᒧᑦ, ᑖᓐᓇ ᐊᐅᓚᑦᓯᔨ ᖃᐅᔨᒃᑲᐃᔪᑎᒥᒃ ᐊᑐᕐᓗᓂ ᑖᑦᓱᒧᖓ 
ᐊᑭᓕᕐᑐᐃᔪᒧᑦ ᑖᓐᓇ ᐊᑭᓕᕐᑐᐃᖃᑕᕆᐊᓕᒃ ᒪᓕᖏᑉᐸᑦ, ᑖᕙᓂ ᐅᓪᓗᖓ ᐅᖃᐅᑕᐅᓯᒪᔪᒥ 
ᖃᐅᔨᑲᐃᔪᑎᒃᑯᑦ, ᐊᑯᓕᕋᔭᕐᐳᖅ ᑎᓕᓯᔪᑎᒃᑯᑦ ᑎᓕᓯᓂᕐᒥᑦ, ᑖᓐᓇ ᐊᐅᓚᑦᓯᔨᐅᔪᖅ 
ᐊᑎᓕᐅᕆᕙᑦᓕᐊᔨᒥᒃ ᑎᓕᓯᔪᓐᓇᕐᑐᖅ ᐅᑯᓂᖓ ᓇᑦᓕᑐᐃᓐᓇᖏᓐᓂᒃ ᐊᑐᕐᑕᐅᖁᔨᓗᓂ:   

(a) ᓄᖃᕐᑎᑕᐅᓯᒪᔪᑦ ᐊᖁᒍᓐᓇᐅᑏᑦ ᑐᓂᐅᔭᓂᖏᑦ ᐊᒃᓕᕐᑎᐃᔨᒧᑦ; ᐊᒻᒪ  
(b) ᐊᖏᖏᑦᓗᓂ ᑐᓂᓯᔭᕆᐊᖅ ᐅᕙᓘᓐᓂᑦ ᐊᓯᑦᔩᔭᕆᐊᖅ ᐊᑯᒍᓐᓇᐅᑎᒥᒃ 

ᐊᑭᓕᔨᒥᒃ  
 
ᑕᐃᔭᐅᓯᒪᔪᑦ ᐅᓪᓗᖏᑦ  

(2) ᑖᓐᓇ ᐅᓪᓗᖓ ᐅᖃᐅᓯᕆᔭᐅᓚᕆᒃᓯᒪᔪᖅ ᑕᕙᓂ ᐃᓚᑲᓐᓂᖓᓂ  (1)  ᐅᓪᓗᐃᑦ 14 
ᓈᓇᓱᐊᕐᓂᖏᓐᓂ ᐱᕕᖃᕐᑎᑕᐅᓗᓂ ᑕᒪᐃᓕᐅᕐᓂᐊᕐᑐᖅ.   
 
ᖃᓄᐃᑑᓂᖓ ᐱᔨᑦᓯᕋᐅᑕᐅᔫᑉ  

(3) ᑕᓐᓇ ᐊᐅᓚᑦᓯᔨᐅᔪᖅ ᖃᐅᔨᑲᐅᑎᒥᒃ ᐊᑐᕐᓗᓂ ᖃᐅᔨᑲᐃᖃᑕᕆᐊᓕᒃ 
ᐅᖃᐅᓯᕆᔭᐅᓯᒪᔪᑦ ᑕᒃᑯᐊ ᒪᓕᒃᓗᒋᑦ ᐃᓚᑲᓐᓂᖓᓂ (1) ᐊᑐᕐᑕᐅᑦᓯᐅᓗᓂ ᑖᑦᓱᒪ ᐊᑭᓕᕐᑐᐃᔫᑉ 
ᑐᕌᕈᑎᖓ ᖃᐅᔨᒪᔭᕆᐊᓕᖓ ᐊᐅᓚᑦᓯᔨᐅᑉ ᐅᕙᓘᓐᓂᑦ ᐊᑎᓕᐅᕆᕙᑦᓕᐊᔪᐅᔫᑉ ᒪᓕᒃᓗᒍ ᑖᓐᓇ 
ᐃᓚᖓᓃᑦᑐᖅ 50.   
 
ᖃᓄᐃᓕᐅᕐᓂᐅᔪᖅ ᐊᑎᓕᐅᕆᕙᑦᓕᐊᔨᐅᔪᒧᑦ   

(4) ᑖᓐᓇ ᐊᑭᓕᕐᑐᐃᔨᐅᔪᖅ ᒪᓕᒍᒪᖏᑲᓗᐊᕐᐸᑦ ᑎᓕᓯᓂᒃᑯᑦ ᑎᓕᓯᔪᑕᐅᔪᒥᒃ ᐅᕙᓘᓐᓂᑦ 
ᐋᖅᑭᓱᐃᓯᐊᕋᓱᐊᕆᐊᒃᓴᒥᓂᒃ ᐱᖃᑎᒋᓗᒍ ᑖᓐᓇ ᐊᐅᓚᑦᓯᔨᐅᔪᖅ ᑖᑦᓱᒥᖓ ᒪᓕᒃᓂᐊᕐᓗᓂ 
ᐃᑲᔫᑕᐅᔪᒥᒃ ᑕᕙᓂ ᐅᓪᓗᖓᓂ ᖃᐅᔨᑲᐅᑎᐅᔪᒦᑐᒥᒃ, ᑖᓐᓇ ᐊᐅᓚᑦᓯᔨ ᐃᒪᓐᓇᐃᓕᐅᕈᐊᓕᒃ, 
ᑎᑎᕋᕐᓯᒪᔪᑎᒍᑦ, ᑖᓐᓇ ᑎᓕᓗᓂᐅᒃ ᐊᑎᓕᐅᕆᕙᑦᓕᐊᔨ  

(a) ᓄᖅᑲᕐᑎᑦᓗᓂᐅᒃ ᑖᑦᓱᒪ ᐊᖁᒍᓐᓇᐅᑎᖓ ᑐᓂᔭᐅᓯᒪᔪᖅ ᐊᑭᓕᕐᑐᐃᔨᒧᑦ; 
ᐊᒻᒪ   

(b)  ᕿᐱᓗᒍᓐᓇᕐᑐᖅ ᑐᓂᓯᑲᓐᓂᕆᐊᖅ ᐅᕙᓘᓐᓂᑦ ᐊᓯᑦᔩᔭᕆᐊᖅ 
ᐊᑯᑦᓱᓇᐅᑎᒥᒃ  ᑕᑦᓱᒧᐊ ᐊᑭᓕᕐᑐᐃᔨᒧᑦ.  

 
ᖃᓄᑎᒋ ᓄᖅᑲᕐᑎᑦᓯᓯᒪᓇᔭᕐᓂᖅ ᐅᕙᓘᓐᓂᑦ ᐊᓯᑦᔨᖏᓐᓂᐅᓂᐊᕐᑐᖅ  

(5) ᑕᓐᓇ ᐊᖁᑦᓱᓇᐅᑎᖓ  ᓄᖅᑲᕐᑎᑕᐅᒃᐸᑦ ᐅᕙᓘᓐᓂᑦ ᐊᓯᐊᓂᒃ 
ᐊᖁᒍᓐᓇᐅᑎᑖᕐᑎᑕᐅᓂᐊᖏᑎᑦᓗᒍ ᐅᖃᐅᓯᕆᔭᐅᓯᒪᔪᖅ ᑕᕙᓂ ᐃᓚᑲᓐᓂᖓᓂ (4),  ᑖᓐᓇ 
ᓄᖅᑲᕐᑎᑕᐅᓯᒪᔪᖅ ᐊᖁᒍᓐᓇᐅᑎᖓ ᑕᐃᒪᐃᑎᑕᐅᑐᐃᓐᓇᕐᓂᐊᕐᓗᓂ ᑖᓐᓇ ᐊᑎᓕᐅᕈᔨ 
ᖃᐅᔨᑲᕐᑕᐅᓚᐅᖏᓐᓂᓕᒫᖓᓂ ᖃᓄᐃᓕᐅᖁᔭᐅᔪᑎᒥᒃ ᐊᐅᓚᑦᓯᔨᐅᔪᒥᒃ.    

ᑐᑭᖏᑦ  
(6) ᐅᕙᓂ ᐃᓚᖓᓂ,  

"ᐊᖁᒍᓇᐅᑎ" ᑐᑭᓕᒃ ᐊᖁᑦᓱᓇᐅᑎᒥᒃ, ᐅᖃᐅᓯᕆᔭᐅᓯᒪᔪᖅ ᑕᕙᓂ ᓄᓇᓯᐅᑏᑦ ᐱᖁᔭᖓᓐᓂ 
(driver’s licence)  
 
"ᐊᑎᓕᐅᕆᕙᑦᓕᐊᔨ" ᑐᑭᖃᕐᑐᖅ ᑖᓐᓇ ᐊᑎᓕᐅᕆᕙᑦᓕᐊᔨ ᑎᑎᖃᑎᒍᑦ ᐅᖃᐅᓯᕆᔭᐅᓯᒪᔪᖅ 
ᓄᓇᓯᐅᑏᑦ ᐱᖁᔭᖓᓐᓂ (Registrar)  

 
ᑐᓴᕐᑕᐅᔭᕆᐊᓖᑦ ᑮᓇᐅᔭᓕᕆᓂᕐᒧᑦ ᐊᑐᔪᑦ ᖃᐅᔨᒃᑲᕐᑕᐅᓗᑎᒃ  

 
ᑐᓴᐅᓯᐊᖑᓯᒪᔪᖅ ᖃᐅᔨᑲᐃᓂᕐᒧᑦ ᑮᓇᐅᔭᓂᒃ ᐱᑦᔪᑎᓕᒃᓂᒃ  
39. (1) ᑖᓐᓇ ᐊᐅᓚᑦᓯᔨᐅᔪᖅ ᖃᐅᔨᑲᐃᔭᕆᐊᓕᒃ ᐊᑭᓕᕐᑐᐃᔨᐅᓂᐊᕐᑐᒥᒃ 
ᐊᑭᓖᖃᑕᕈᓐᓃᕐᓂᕐᐸᑦ ᑕᒪᒃᑯᓂᖓ ᑮᓇᐅᔭᓂᒃ ᖃᐅᔨᒪᑲᐃᔭᕆᐊᓖᑦ ᑖᓐᓇ ᐃᓚᑲᓐᓂᖓᓃᑦᑐᖅ 
ᒪᓕᒃᑕᐅᓗᓂ (2).  
 
ᓇᓗᓇᐃᖅᑕᐅᓂᖓ ᓇᓗᓇᐃᑯᑕᖅ  

(2) ᑲᒪᔨ ᓇᓗᓇᐃᖅᓯᑐᐃᓐᓇᕆᐊᖃᖅᐳᖅ ᐅᑯᐊ ᓇᓗᓇᐃᖅᓯᔾᔪᑎᒃ ᒪᓕᒃᖢᒋᑦ 
ᐊᑭᓕᒃᓴᖃᐅᑎᓄᑦ ᐅᓂᒃᑳᖏᑕ ᑎᒥᐅᔪᑦ:  

(a)  ᐊᑎᖓᑕ ᐊᑭᓖᔨᐅᑉ ᐱᑕᖃᙱᑎᓪᓗᒍ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔭᖓᓂ;  

(b)  ᐅᓪᓗᖓᑕ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂ;   
(c)  ᐊᑭᖓᑕ ᐊᒻᒪ ᓴᕿᑕᐅᓂᖓᑕ ᐊᑭᓖᔨᐅᑉ ᐊᖏᖅᓯᒪᔭᖓᑕ ᐊᑖᓂ 

ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ;  
(d) ᐊᑭᖓᑕ ᐊᑭᓕᒃᓴᑐᖃᖓᑕ ᐊᑭᓖᕆᖃᑕᖓ ᐊᑖᓂ ᐃᖅᑲᖅᑐᐃᔨᐅᑉ 

ᖃᓄᐃᓕᖓᖁᔨᓂᖓᓄᑦ ᓇᓗᓇᐃᖅᑕᐅᑎᓪᓗᒍ; ᐊᒻᒪ  
(e) ᐊᓯᖏᑦ ᓴᕿᑎᖁᔭᐅᔪᑦ ᓇᓗᓇᐃᖅᓯᔾᔪᑎᑦ  

 
ᓇᓗᓇᐃᖅᓯᔾᔪᑏᑦ ᐅᓂᒃᑳᖏᑦ  

(3) ᐊᑭᓕᒃᓴᖃᐅᑎᓄᑦ ᐅᓂᒃᑳᑦ ᑎᒥᐅᔪᓄᑦ ᐱᖃᓯᐅᑎᑐᐃᓐᓇᕆᐊᖃᖅᐳᑦ 
ᓇᓗᓇᐃᖅᓯᔾᔪᑎᓂᒃ ᐱᔾᔪᑎᒋᓪᓗᒍ ᐊᑭᓕᒃᓴᑐᖃᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐅᓂᒃᑳᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᓂᒃᑯᑦ ᐊᑭᓕᒃᓴᖏᓐᓄᑦ ᐅᕝᕙᓘᓐᓃᑦ 
ᐊᑭᓕᕆᐊᓕᖏᑕ ᐊᑭᓖᔨᐅᑉ.  
 
ᑲᑐᔾᔨᖃᑎᒌᓄᑦ ᐊᓯᒃᑲᓐᓂᖏᑦ ᓇᓗᓇᐃᕈᑎᒃᓴᑦ 
  (4) ᑲᒪᔨ ᓇᓗᓇᐃᖅᓯᒐᔭᖅᑐᖅ ᖁᕝᕙᓯᒋᐊᕈᑎᓄᑦ ᐊᑭᓕᒃᓴᖃᐅᑎᓄᑦ ᐅᓂᒃᑳᓂᒃ 
ᑲᑐᔾᔨᖃᑎᒌᓄᑦ ᐊᑭᓖᔨ ᐱᔾᔪᑎᖃᕐᓗᓂ ᐅᓂᒃᑳᓂᒃ ᐊᑖᓂ ᐃᓚᒃᑲᓐᓂᖓᓂ (1) 
ᐊᑭᓕᒃᓴᑐᖃᕈᓐᓂᖅᑎᓪᓗᒍ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ.  

ᐊᑭᓕᕆᐊᓖᑦ ᑯᐊᐳᕇᒃᓴᒃᑯᓐᓂ ᐱᒋᔭᖓᑕ ᐅᕝᕙᓘᓐᓃᑦ ᐊᐅᓚᑕᖓᑕ ᐊᑭᓖᔨᐅᑉ  
 
ᑯᐊᐳᕇᒃᓴᐅᑉ ᓇᖕᒥᓂᕆᔭᖓᑕ ᐊᑭᓖᔨᐅᑉ  
40. (1) ᑯᐊᐳᕇᒃᓴᖅ ᐊᑭᓖᔨᐅᑉ ᓇᖕᒥᓂᖃᖅᑎᑑᔪᒥᒃ ᐊᒻᒪ ᓇᖕᒥᓂᖅᑎᑑᔪᒥᒃ 
ᐃᑲᔪᓯᐊᖃᑦᑕᖅᑑᑉ ᐃᓚᒋᐊᕈᑎᓂᒃ ᐱᖃᑕᐅᓯᕐᒥᒃ ᑯᐊᐳᕇᒃᓴᒧᑦ ᓇᖕᒥᓂᖃᑎᖃᕋᔭᖅᑐᒥᒃ ᐊᒻᒪ 
ᐊᑕᓯᐅᖏᑦᑐᒥᒃ ᐊᑭᓕᒃᓴᖃᐅᑕᖃᕋᔭᖅᑐᒥᒃ ᐊᑭᓖᔨᒧᑦ ᐊᑭᓕᐅᑎᒃᓴᓂᒃ ᐱᖁᔭᐅᓂᒃᑯᑦ ᐊᑖᓂ 
ᐃᖅᑲᖅᑐᐃᕕᐅᑉ ᖃᓄᐃᓕᖓᖁᔨᓂᖓᓂ ᐃᒪᐃᒃᑯᓂ 

(a) ᑯᐊᐳᕇᒃᓴ ᓇᖕᒥᓂᖃᑎᖃᕈᓂ ᐊᒻᒪ ᐅᓄᖅᑐᓂᒃ ᑲᒪᔭᕆᐊᑲᕐᓂᕈᓂ 
ᐊᑭᓖᔨᒧᑦ ᐊᑭᓕᒃᓴᓂᒃ ᐱᖁᔭᐅᓯᒪᓂᖓᓄᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ, ᐊᒻᒪ  

(b) ᐊᑭᖓᑕ ᐊᑭᓕᒃᓴᖓ ᐊᑭᓖᔨᐅᑉ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ.  

 
ᐊᒃᑐᑎᓂᖓ ᓇᖕᒥᓂᖃᐅᑎᖃᕐᓂᕐᒧᑦ ᑲᒪᔨᒋᔭᕆᐊᖃᖅᑕᖏᑦ  

(2)  ᑯᐊᐳᕇᒃᓴ ᓇᖕᒥᓂᖃᑎᖃᕈᓂ ᐊᒻᒪ ᐅᓄᖅᑐᓂᒃ ᑲᒪᔭᕆᐊᖃᕐᓗᓂ ᐊᑖᓂ 
ᐃᓚᒃᑲᓐᓂᖓᓂ (1)ᒥᒃ,  

(a) ᑯᐊᐳᕇᒃᓴ ᑲᒪᔭᕆᐊᖃᓐᓇᖅᐸᒡᓗᓂ ᐊᑭᓖᔨ ᑲᒪᔨᔭᕆᐊᖃᕐᓂᖅᐸᑦ 
ᐊᑭᓖᓂᕐᒧᑦ ᐱᖁᔭᓂᖓᓄᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ;  

(b) ᒪᓕᒐᕐᓂᒃ ᐊᑐᖅᓯᓂᕐᒧᑦ ᐱᔭᐅᑐᐃᓐᓇᕆᐊᖃᖅᐳᖅ ᐊᑖᓂ ᑕᔅᓱᒪ ᒪᓕᒐᐅᑉ 
ᓴᓂᖅᑮᕚ ᐊᑭᓖᔨ ᑯᐊᐳᕇᒃᓴᒧᑦ ᐱᖁᔭᖃᑦᑕᕈᓐᓃᑐᐃᓐᓇᕆᐊᖃᖅᐳᖅ; 
ᐊᒻᒪ  

(c) ᐊᑭᖓᑕ ᐊᑭᓕᒃᓴᑐᐃᓐᓇᕐᓂᒃ ᑯᐊᐳᕇᒃᓴᒧᑦ ᐊᑖᓂ ᐃᖅᑲᖅᑐᐃᔨᑉ 
ᖃᓄᐃᓕᖓᖁᔨᓂᖓᓄᑦ ᐊᑭᓕᒃᓴᐅᕗᖅ ᐊᑭᓖᔨᒧᑦ ᑯᐊᐳᕇᒃᓴᒧᑦ.  

 
ᐊᓯᔾᔩᓂᖅ ᓇᖕᒥᓂᖃᕐᓂᕐᒥᑦ  

(3) ᐱᖃᑕᐅᖏᖢᒍ ᐃᓚᒃᑲᓐᓂᖓ (2)ᒥᑦ, ᑯᐊᐳᕇᓴᐅᔪᖅ ᑲᒪᖏᑉᐳᖅ ᐊᑭᓕᒃᓴᓂᒃ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔭᖓᓂ ᖃᖏᐅᑎᓯᐅᖑᓪᓗᓂ ᐅᕝᕙᓘᓪᓃᑦ ᐅᓪᓗᖓ 
ᖃᖏᐅᑎᓚᖅᑎᓐᓇᒍ ᑲᒪᔨ ᐃᒪᐃᑎᓪᓗᒍ  

(a) ᐊᑭᓖᔨ ᐃᑲᔪᑎᒃᑯᑦ ᐃᓚᒋᕈᑎᖃᖅᑎᓪᓗᒍ ᐃᑲᔪᓯᐅᒥᒃ ᑯᐊᐳᕇᒃᓴᒧᑦ ᐊᒻᒪ 
ᐅᓪᓗᖓ ᐊᒃᑐᐃᑎᓪᓗᒍ;  

(b) ᐊᑎᖓ ᐊᒻᒪ ᑐᕌᕈᑎᖓᑕ ᐃᓄᑉ ᐃᑲᔪᓯᐊᕋᓱᒃᑐᖅ ᐃᓚᒋᐊᕈᑎᒥᒃ 
ᐊᑭᓖᔨᒧᑦ ᐱᖁᑎᖏᓐᓂᒃ; ᐊᒻᒪ  

(c) ᖃᐅᔨᒪᔭᐅᑎᓪᓗᒍ ᑯᐊᐳᕇᒃᓴᐅᔪᖅ, ᖃᓄᐃᑦᑐᓂᖓᓂ ᐊᒻᒪ ᐊᑭᖓᑕ 
ᐃᓱᒪᒃᓴᖅᓯᐅᕈᑎᒋᓗᓂᐅᒃ ᐊᑭᓖᔨᐅᑉ ᐅᕝᕙᓘᓐᓃᑦ ᐱᓂᐊᖅᑎᓪᓗᓂᐅᒃ 
ᑐᓂᓯᑎᓪᓗᒍ ᐃᑲᔫᑎᓂᒃ ᐃᓚᒋᐊᕈᑎᒥᓄᑦ ᓇᖕᒥᓂᖃᑎᖃᕐᓂᕐᒧᑦ.  

 
ᐊᑭᓕᒃᓴᖃᓗᐊᒧᑦ ᓱᓇᐃᕈᑎᓂᑐᓐᓇᕆᐊᖃᕐᓂᖅ  

(4) ᐱᔾᔪᑎᖓᑕ ᒪᓕᒐᕐᓂ ᐊᑐᖅᓯᓂᕐᒧᑦ ᓯᐊᖃᓂᕐᒧᑦ ᑯᐊᐳᕇᒃᓴᒧᑦ ᓇᖕᒥᓂᖃᑎᖃᕐᓂᕐᒧᑦ 
ᐊᒻᒪ ᐅᓄᖅᑐᓂᒃ ᑲᒪᔭᕆᐊᖃᕐᓂᕐᒥᓄᑦ ᐊᑖᓂ ᑕᔅᓱᒪ ᐃᓚᖓᓂ, ᑲᒪᔨ ᐃᒪᐃᒃᑲᔭᖅᐳᖅ 

(a) ᐃᓱᒪᒋᓐᓂᖅᐹ ᐊᑦᑕᕐᓇᑐᖁᔨᒍᓂ ᑲᔪᓯᓂᐊᖁᔨᒃᐸᑦ ᐊᑭᓕᒃᓴᖃᓗᐊᒧᑦ 
ᓱᓇᐃᕈᑎᓂᕐᒧᑦ ᑯᐊᐳᕇᒃᓴᐅᔪᒧᑦ ᐅᕝᕙᓘᓐᓃᑦ ᒪᓕᒐᕐᓂᒃ 
ᐊᑐᓕᖅᓯᓂᐊᖁᓐᓇᖅᐸᑦ; ᐊᒻᒪ  

(b) ᑲᒪᔨ ᑕᐃᒪᖏᓐᓇᕐᓂᐊᖁᔨᒍᓂᐅᒃ ᐊᑦᑕᕐᓇᐃᓇᕐᓂᐊᕋᓱᒋᒃᐸᐅᒃ 
ᐅᕝᕙᓘᓐᓃᑦ ᑕᐃᒪᓐᓂᐊᖁᔨᒃᐸᑦ, ᑲᔪᒃᐸᓪᓗ ᑲᒪᒋᓗᓂᐅᒃ, ᑲᒪᔨᐅᕐ 
ᐃᓱᒪᒋᔭᖓ, ᐊᑦᑕᕐᓇᓗᐊᖁᔨᔾᔮᖏᑉᐸᑦ ᐅᒻᒪ ᒪᓕᒐᕐᓂᒃ 
ᐊᑐᓕᖅᓯᓂᐊᖁᔨᒍᓂ ᐊᑖᓂ ᑕᔅᓱᒪ ᒪᓕᒐᐅᑉ ᐊᒃᑐᐃᓂᖃᓕᕐᓗᓂᓗ.  

 
ᐱᓕᕆᖃᑎᒌᑦᓯᐊᕐᓂᖅ ᐊᐅᓚᑕᐅᑎᓪᓗᒍ ᐊᑭᓖᔨᐅᑉ ᐊᒻᒪ ᖃᑕᖑᑎᒌᓄᑦ  
41. (1) ᑲᒪᔨ, ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑲᒪᔨᒧᑦ ᑎᑎᖃᑎᒍᑦ 
ᐴᖅᓯᒪᕗᖅ, ᐃᑲᔪᓯᐊᖃᑦᑕᖅᑐᑉ, ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᑎᑎᖃᑎᒍᑦ ᐴᖅᓯᒪᒋᑉᐸᑦ ᑲᒪᔨᒧᑦ, ᐃᖅᑲᖅᑐᐃᕕᖕᒧᑦ ᑐᒃᓯᕋᑐᐃᓐᓇᕆᐊᖃᖅᐳᖅ ᑎᓕᓯᔾᔪᑎᒥᒃ 
ᑯᐊᐳᕇᒃᓴ ᐊᐅᓚᑕᐅᒍᓂ ᐊᑭᓕᖅᑎᒧᑦ ᐅᕝᕙᓘᓐᓃᑦ ᐊᑭᓕᖅᑎᒧᑦ ᐊᒻᒪ ᖃᑕᖑᑎᖏᓐᓄᑦ 
ᓇᖕᒥᓂᖃᑎᖃᕐᓂᕈᑎᒃ ᐊᒻᒪ ᐅᓄᖅᑐᓂᒃ ᑲᒪᓗᑎᒃ ᐊᑭᓕᖅᑎᒧᑦ ᐊᑭᓖᓂᕐᒧᑦ ᐱᖁᔭᐅᓯᒪᓂᖓᓂ 
ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐃᒪᐃᒃᑯᑎᒃ 
 
ᐊᒃᑐᐃᓂᖓᑕ ᑎᓕᓯᔾᔪᑎᒥᒃ  

(2) ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑎᒥᒃ ᑯᐊᐳᕇᒃᓴᐅᔪᑉ ᓇᖕᒥᓂᖃᑎᖃᕈᑎᒃ ᐊᒻᒪ 
ᖃᔅᓯᒐᓚᖕᓂᒃ ᑲᒪᓗᑎᒃ ᐊᑖᓂ ᐃᓚᒃᑲᓐᓂᖓᓂ (1)ᒥᑦ,  

(a) ᑯᐊᐳᕇᒃᓴᐅᔪᖅ ᑲᒪᐃᓐᓇᖃᑦᑕᖅᐸᑦ ᐊᑭᓖᔨ ᑲᒪᒍᓂᒃ ᐊᑭᓖᓂᕐᒧᑦ 
ᐱᖁᔭᐅᓂᖓᓄᑦ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ  

(b) ᒪᓕᒐᕐᒥᒃ ᐊᑐᓕᖅᓯᓂᖅ ᐋᖅᓯᒪᓂᖓᒍᑦ ᑐᓂᔭᐅᑐᐃᓐᓇᕆᐊᓕᒃ ᐊᑖᓂ 
ᑕᔅᓱᒪ ᒪᓕᒐᐅᑉ ᐊᑭᓕᔨᒧᑦ ᑐᓂᔭᐅᑐᐃᓐᓇᕆᐊᓕᒃ ᑯᐊᐳᕇᒃᓴᒧᑦ; ᐊᒻᒪ  

(c) ᐊᑭᖓᑕ ᖃᔅᓯᑐᐃᓐᓇᕐᓂᒃ ᐊᑭᓖᓂᖅ ᓴᓇᔭᖓᑕ ᑯᐊᐳᕇᒃᓴᐅᑉ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑭᓕᒃᓴᐅᕗᖅ ᐊᑭᓖᔨᒧᑦ 
ᑯᐊᐳᕇᒃᓴᒧᑦ.  

 
ᐊᓯᔾᔩᓂᖅ ᐊᐅᓚᑕᖓᑕ  

(3)  ᐱᖃᑕᐅᖏᖢᒍ ᐃᓚᒃᑲᓐᓂᖓᑕ (2)ᒥᑦ, ᑯᐊᐳᕇᒃᓴᐅᔪᖅ ᑲᒪᖏᑉᐳᖅ ᐊᑭᓖᓂᕐᒧᑦ 
ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑭᒡᓕᖃᖅᖢᓂ ᐅᕝᕙᓘᓐᓃᑦ ᐅᓪᓗᖓᑕ 
ᖄᖏᖅᐸᑦ ᑲᒪᔨᒧᑦ ᐅᕝᕙᓘᓐᓃᑦ ᐃᑲᔪᓯᖃᑦᑕᖅᑐᑉ, ᐲᔾᔪᑎᖃᑐᐃᓐᓇᕆᐊᖃᖅᐳᖅ, ᑐᓂᔭᐅᓯᒪᕗᖅ 
ᑎᑎᕋᖅᓯᒪᔪᒥᒃ ᓇᓗᓇᐃᖅᓯᔾᔪᑎᒥᒃ ᑯᐊᐳᕇᒃᓴᒧᑦ ᐊᒻᒪ ᓇᓗᓇᐃᕈᑎᒃᓴᒥᑦ ᓈᒻᒪᒋᔭᐅᔪᒥᒃ ᑲᒪᔨᐅᑉ 
ᐅᕝᕚᓘᓐᓃᑦ ᐃᑲᔪᓯᐊᖃᑦᑕᖅᑐᑉ ᓴᕿᔮᖅᑎᑦᑎᓗᓂ  

 
(a) ᐊᑭᓖᔨ ᐃᑲᔪᓯᕐᒧᑦ ᐃᓚᒋᕈᑎᖃᕈᓐᓂᖅᐸᑦ ᓇᖕᒥᓂᖃᖅᑎᐅᔾᔪᑎᒧᑦ 

ᑯᐊᐳᕇᒃᓴᒧᑦ ᐊᒻᒪ ᐅᓪᓗᖓᑕ ᑖᔅᓱᒪ ᐊᑐᑎᖃᓕᖅᐸᑦ;  
(b) ᐊᑎᖓ ᐊᒻᒪ ᑐᕌᕈᑎᖓᑕ ᐃᓄᑉ ᓂᐅᕈᑎᖃᖅᑐᕕᓂᐅᑉ ᐃᑲᔪᓯᐊᓂᒃ 

ᐃᓚᒋᕈᑎᓂᓄᑦ ᐊᑭᓖᔨᐅᑉ ᓇᖕᒥᓂᖃᖅᑎᐅᔾᔪᑎᒧᑦ; ᐊᒻᒪ  
(c) ᖃᐅᔨᒪᔭᐅᒃᐸᑦ ᑯᐊᐳᕇᒃᓴᐅᔪᖅ, ᐊᑭᓕᖓᑕ ᐃᓱᒪᒃᓴᖅᓯᐅᕈᑎᒧᑦ 

ᐊᑭᓖᔨᒧᑦ ᐱᔭᖓᑕ ᐅᕝᕙᓘᓐᓃᑦ ᐱᓂᐊᖅᑕᖓᑕ ᓄᒃᑎᕐᓗᓂᐅᒃ 
ᐃᑲᔪᓯᐊᓂᒃ ᐃᓚᒋᕈᑎᓄᑦ ᓇᖕᒥᓂᕆᔭᖓᓄᑦ.  

ᐊᑦᑕᕐᓇᖅᑑᓂᖓᓄᑦ ᐊᑭᓕᒃᓴᖃᓗᐊᒧᑦ ᑭᓱᐃᕈᑎᓂᕐᒧᑦ  
(4) ᐱᔾᔪᑎᖓᑕ ᑐᓕᓯᔾᔪᑎᓕᕋᓱᖕᓂᕐᒧᑦ ᐊᑖᓂ ᐃᓚᖓᓂ, ᐃᖅᑲᖅᑐᐃᕕᒃᑯᑦ 

ᐃᒪᐃᒃᑲᔭᖅᐳᑦ  
(a) ᐃᓱᒪᒋᔭᐅᒃᐸᑦ ᐊᑦᑕᕐᓇᓪᓚᕆᓂᖓᓄᑦ ᑲᔪᓯᓂᒃᑯᑦ ᐊᑭᓕᒃᓴᖃᓗᐊᒧᑦ 

ᑭᓱᐃᕈᑎᓂᕐᒧᑦ ᑯᐊᐳᕇᒃᓴᒧᑦ ᓴᖅᐸᓪᓕᐊᓂᖓᓄᑦ ᒪᓕᒐᕐᓂᑦ 
ᐊᑐᓕᖅᓯᓂᕐᒧᑦ ᒪᓕᒡᓗᒍ ᑎᓕᓯᔾᔪᑎ; ᐊᒻᒪ  

(b) ᐃᖅᑲᖅᑐᐃᕕᒃᑯᑦ ᐊᑦᑕᕐᓇᓪᓚᕆᒃᐸᑦ ᓯᕗᕋᓂᒃᑯᑦ, ᑎᓕᓯᔾᔪᑎᑕᕋᔭᖅᐳᑦ, 
ᐃᖅᑲᖅᑐᐃᕕᐅᒃ ᐃᓱᒪᒋᔭᖓᑕ, ᒥᑭᒡᓕᐊᕐᓗᒍ ᐊᑦᑕᕐᓈᕿᓂᖓᓄᑦ ᐊᒻᒪ 
ᒪᓕᒐᕐᓂᑦ ᐅᑐᓕᖅᓯᓗᑎᒃ ᐊᑖᓂ ᑕᔅᓱᒪ ᒪᓕᒐᐅᑉ ᐊᑐᓕᖅᓯᓂᕐᒧᑦ.  

 
ᑐᑭᖓᑕ “ᐊᐅᓚᑦᑎᓂᖅ”  

(5)  ᑖᔅᓱᒪᐅᒃ ᐃᓚᖓᓂ, “ᐊᐅᓚᑦᑎᓂᖅ” ᑐᑭᓕᒃ, ᐱᔾᔪᑎᒋᓪᓗᒍ ᑯᐊᐳᕇᒃᓴᖅ, 
ᑎᒍᒥᐊᕐᓗᓂᐅᒃ, ᐊᓯᖓᒍᑦ ᓴᐳᔾᔨᓂᕐᒧᑐᐊᖅ, ᑖᔅᓱᒪ ᐅᕝᕙᓘᓐᓃᑦ ᐃᑲᔪᓯᐊᖅ ᐃᓄᑉ ᐅᕝᕙᓘᓐᓃᑦ 
ᐃᓄᖕᓂᑦ ᐃᖕᒥᓄᑦ ᑐᕌᖃᑦᑕᐅᑎᖏᓪᓗᑎᒃ, ᓇᖕᒥᓂᕆᔭᐅᔪᑦ ᑯᐊᐳᕇᒃᓴᐅᑉ ᓂᕈᐊᖅᑎᓪᓗᒋᑦ 
ᑲᓱᓯᓂᖓᒍᑦ, ᑕᒪᒃᑭᖅ, ᓂᕈᐊᕈᓐᓇᕐᓂᖏᓐᓄᑦ ᓂᕈᐊᕐᓗᑎᒃ 50 ᐳᓴᓐᒥᒃ ᐅᕝᕙᓘᓐᓃᑦ ᐅᖓᑕᓂᒃ 
ᑲᑎᒪᔨᓄᑦ ᑯᐊᐳᕇᒃᓴᐅᑉ ᐅᕝᕚᓘᓐᓃᑦ ᐊᓯᒍᑦ ᐊᒃᑐᐃᓂᖃᕐᓂᖓᒍᑦ ᐊᐅᓚᑕᐅᓂᖓᑕ 
ᖃᓄᐃᖃᑦᑕᖅᑕᖏᑕ ᐊᒻᒪ ᓇᒧᖓᐅᓯᒪᓂᖓᓄᑦ ᑯᐊᐳᕇᒃᓴᐅᔪᑉ. (control) 

 
ᐃᓚᖓ 5  

 
ᖃᓄᐃᑦᑐᓂᖓᓄᑦ  

 
ᑎᑎᕋᕐᕕᑦ  

 
ᑎᑎᕋᕐᕕᒃ  
42. (1) ᐃᓚᒋᓄᑦ ᐃᑲᔪᖅᑕᖃᑦᑕᖅᑐᓄᑦ ᑎᑎᕋᕐᕕᖓ ᐃᓕᓴᕆᔭᐅᕗᖅ, ᐱᔾᔪᑎᒋᓪᓗᒍ 
ᓴᕿᑎᑦᑎᓂᕐᒧᑦ ᒪᓕᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐃᑲᔪᕐᓂᒃᑯᑦ ᐃᓚᒌᓄᑦ 
ᓄᓇᕗᒥᑦ.  
 
ᑲᒪᔨ  

(2)  ᑲᒪᔨ ᑎᒃᑯᐊᖅᓯᑐᐃᓐᓇᕆᐊᓕᒃ ᑲᒪᔨᒧᑦ ᐃᓚᒌᓄᑦ ᐃᑲᔪᖅᑕᐅᓲᓄᑦ ᑎᑎᕋᕐᕕᖓᓄᑦ, 
ᑲᒪᓲᖑᓪᓗᑎᒃ ᑎᑎᕋᕐᓂᒃᑯᑦ ᑖᔅᓱᒪ ᒪᓕᒐᐅᑉ.  
 
ᑕᑕᑎᕆᐊᓕᑦ ᐊᒻᒪ ᐱᓕᕆᐊᕆᓂᒃᑯᑦ  

(3)  ᑲᒪᔨ ᐊᖏᑐᐃᓐᓇᕆᐊᓕᒃ ᑕᑕᑎᕆᐊᓕᖕᓂᑦ ᐊᒻᒪ ᐃᓕᓴᖅᓯᑐᐃᓐᓇᕆᐊᓕᑦ 
ᐱᓕᕆᖃᕐᓂᒃᑯᑦ ᑲᓯᔭᕆᐊᖃᕐᓂᖑᓄᑦ ᑲᒪᔨᐅᕐ ᒪᓕᓕᖅᓯᓂᕐᒧᑦ ᑕᔅᓱᒪ ᒪᓕᒐᐅᑉ.  
 
ᐃᓚᒌᓄᑦ ᐃᑲᔪᖅᑕᐅᓯᓄᑦ ᑎᑎᕋᖅᑏᑦ  
43. (1) ᑲᒪᔨ ᑎᒃᑯᐊᖅᓯᑐᐃᓐᓇᕆᐊᖃᖅᐳᑦ ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᑎᑎᕋᖅᑏᑦ 
ᐱᔾᔪᑎᒋᓪᓗᒍ ᑕᔅᓱᒪ ᒪᓕᒐᐅᑉ.  

ᐱᔪᓐᓇᕐᓂᖏᑕ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑎᑎᕋᖅᑎᖏᑦ  
(2) ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑎᑎᕋᖅᑎᖓᒃ ᑭᖑᕝᕖᑐᐃᓐᓇᕆᖃᖅᐳᖅ ᐅᒻᒪ ᐊᑕ 

ᐊᑐᕐᓗᓂᐅᒃ ᑲᒪᔨᐅᑉ.  
 

ᑐᑭᒃᓯᕋᕐᓂᖅ ᐊᑭᓖᓂᕐᒧᑦ  
 
ᑐᑭᒃᓯᕋᕐᓂᖅ ᐊᑭᓖᓂᕐᒧᑦ  
44. (1)  ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (2)ᒥᑦ, ᐊᒻᒪ ᑭᓯᐊᓂ ᐃᖅᑲᖅᑐᐃᕕᒃᑯᑦ 
ᑎᓕᓯᔾᔪᑎᖃᕈᑎ ᐊᓯᖓᒍᓪᓗ, ᑮᓇᐅᔭᑦ ᐊᑭᓕᖅᑕᐅᔪᖅ ᑮᓇᐅᔭᒃᑯᕕᖕᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᑮᓇᐅᔭᖅᑖᕈᑎᐅᔭᕆᐊᖃᖅᐳᑦ  

(a) ᓯᕗᓪᓕᕐᒥᑦ ᐊᔾᔨᒋᓴᐃᓐᓇᓂᒃ ᐊᑭᓕᖅᓱᐃᖃᑦᑕᕐᓂᕐᒧᑦ ᐅᕝᕙᓘᓐᓃᑦ 
ᐊᑭᓕᐅᑎᒃ ᐃᓱᓕᕝᕕᖃᖅᑐᑦ 15ᓂᒃ ᐅᓪᓗᓂᒃ ᐃᑲᔪᓯᐊᖃᑦᑕᖅᑐᓄᑦ 
ᐊᑭᓖᓂᒃᑯᑦ;  

(b) ᐊᑭᓕᒃᓴᑐᖃᓪᓗ ᖃᖏᐅᑎᓯᒪᔪᑦ; ᐊᒻᒪ  
(c) ᑭᖑᓪᓕᕐᒥᑦ ᐊᓯᖏᑦ ᐊᑭᓕᒐᒃᓴᑦ ᐊᒻᒪ ᖃᖏᐅᑎᓯᒪᔪᑦ.  

 
ᐅᓄᖅᑐᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖏᑦ  

(2) . ᐊᑕᖑᓯᐅᖏᑦᑐᓂᒃ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖏᑦ ᑎᑎᖃᑎᒍᑦ ᐴᖅᓯᒪᔪᑦ 
ᑲᒪᔨᒥᑦ ᐱᔾᔪᑎᒋᓪᓗᒍ ᑖᓐᓇᑦᑕᐃᓇᕐᒧᑦ ᐊᑭᓖᔨᒧᑦ, ᑲᒪᔨ ᐃᒪᐃᑐᐃᓐᓇᕆᐊᓕᒃ, ᐃᒥᓄᑦ 
ᐃᖅᑲᖅᑐᐃᓂᖓ, ᑕᒪᕐᒥᒃ ᐸᓯᔭᒃᓴᓄᒃ ᐊᑭᓕᐅᑎᑦ ᑐᓂᔭᐅᓯᒪᔪᑦ ᑮᓇᐅᔭᒃᑯᕕᖓᑕ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐃᑲᔪᓯᖃᑦᑕᖅᑐᓄᑦ ᐊᑖᓂ ᑕᒪᒃᑭᑦ ᐅᕝᕙᓘᓐᓃᑦ ᐃᓚᖏᑕ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᓇᓕᒧᒌᒃᑎᑦᑎᓂᕐᒧᑦ.  
 
ᑎᑎᕋᖅᓯᒪᔪᑦ ᐊᑭᓕᖅᑕᐅᓂᑯᑦ  

(3) ᑲᒪᔨ ᐱᓯᒪᒐᔭᖅᐳᖅ ᑎᑎᖃᓂᒃ, ᒪᓕᒡᓗᒍ ᑮᓇᐅᔭᓂᒃ ᐊᐅᓚᑦᑎᔩᑦ ᑲᑎᒪᔨᖏᑦ 
ᑐᓂᔭᐅᕗᑦ ᑮᓇᐅᔭᓂᒃ ᐊᐅᓚᒃᑎᔩᑦ ᑲᑎᒪᔨᖏᓐᓄᑦ, ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᑎᑎᖃᑎᒍᑦ ᐴᖅᓯᒪᔪᑦ ᑲᒪᔨᒧᑦ ᐊᒻᒪ ᐊᑭᓕᐅᑎᑦ ᓴᓇᓯᒪᔪᑦ ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᔪᓐᓇᐃᔾᔪᓗᓂ ᖃᖓᑐᐃᓐᓇᒃᑯᑦ ᑮᓇᐅᔭᐅᑉ ᓴᙱᓂᕆᔭᖓᓄᑦ 
ᐊᑭᓖᓂᒃᑯᑦ ᐅᕝᕙᓘᓐᓃᑦ ᒪᓕᖏᓐᓂᖓᓄᑦ ᐊᑭᓖᓂᕐᒧᑦ ᐊᑖᓂ ᑎᓕᓯᔾᔪᑎᓂᒃ, ᐱᖃᑕᐅᓪᓗᑎᒃ 
ᑎᑎᖃᑦ:  

(a)  ᐊᑭᖏᑕ ᑮᓇᐅᔭᓕᒫᑦ ᐱᖃᑦᑕᖅᑕᖏᑕ ᑲᒪᔨᐅᑉ;   
(b)  ᐊᑭᖏᑕ ᑮᓇᐅᔭᓕᒫᑦ ᐊᑭᓕᖅᑕᐅᓯᐅᑦ ᑲᒪᔨᒧᑦ;  
(c)  ᐊᑭᖏᑕ ᑮᓇᐅᔭᒃᓴᖅᑖᕈᑎᑦ ᐊᑭᓕᐅᑎᑦ ᑮᓇᐅᔭᒃᑯᕕᖕᒧᑦ ᐊᑭᓖᔨᒧᑦ 

ᐊᑖᓂ ᐃᓚᒃᑲᓐᓂᖓᑕ 6(1) ᐅᕝᕙᓘᓐᓃᑦ (3)ᒥᑦ;  
(d) ᐃᑲᔪᓯᖃᑦᑕᖅᑐᑦ ᑭᓇᒧᑦ ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᓂᐅᕕᐊᒃᓴᖃᕐᓂᕐᒧᑦ 

ᐱᖁᑎᓂᒃ ᐊᒻᒪ ᐃᑲᔫᑏᓄᑦ ᐃᓕᓯᒪᕗᑦ ᐊᑖᓂ ᐃᓚᒃᑲᓐᓂᖓᓂ 6(1) 
ᐅᕝᕙᓘᓐᓃᑦ (3)ᒥᑦ; ᐊᒻᒪ  

(e) ᐊᑭᓕᒫᑦ ᐊᑭᓕᒃᓴᑐᐃᖃᕐᓂᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ.  

ᑮᓇᐅᔭᖁᑎᑦ ᐊᑕᖃᓯᐅᑎᖏᑦᑐᑦ  
(4) ᐱᖃᓯᐅᑎᖏᖢᒋᑦ ᐊᓯᖏᑦ ᒪᓕᒐᙳᖅᓯᒪᔪᓂᒃ, ᐊᑭᓖᓂᕐᒧᑦ ᐱᔭᐅᖃᑦᑕᖅᑐᑦ ᑲᒪᔨᐅᑉ 

ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑕᖃᓯᐅᑎᙱᓚᑦ ᐊᓯᖏᓐᓄᑦ 
ᑮᓇᐅᔭᖅᑖᕈᑎᖓᑕ ᐊᑭᓖᔨᐅᑉ ᐅᕝᕙᓘᓐᓃᑦ ᐃᑲᔪᓯᖃᑦᑕᖅᑐᑉ.  
 

ᐅᑭᐅᑭᓗᐊᖅᑐᑦ  
 
ᐱᔪᓐᓇᕐᓂᖓᑦ ᐅᑭᐅᑭᓗᐊᖅᑑᑉ  
45. ᐅᑭᐅᑭᓗᐊᖅᑑᑉ ᐱᒋᐊᕐᑎᑦᑎᑐᐃᓐᓇᕆᐊᓕᒃ, ᒪᓕᖏᓐᓂᕐᒧᑦ ᐊᒻᒪ ᓴᐳᔾᔨᓇᓱᒡᓗᓂ 
ᐃᖅᑲᖅᑐᐃᓂᒃᑯᑦ ᐊᒻᒪ ᐱᖃᑕᐅᓗᓂ ᐊᒻᒪ ᐱᔭᕇᖅᓯᓗᓂ ᒪᓕᒐᓂᒃ ᐊᑐᓕᖅᓯᓂᕐᒧᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖁᔨᓂᖓᓄᑎ ᐃᑲᔫᑎᐅᓂᐊᖅᑐᓄᑦ ᐋᖅᑮᓇᓱᐊᕐᓗᓂ ᐸᖅᑭᔨᖓ 
ᐱᑕᖃᖏᓪᓗᓂ.  
 

ᐊᑭᓖᓂᖅ  
 
ᐊᑭᓕᖅᑕᐅᖏᓐᓂᖅ ᐃᑲᔪᓯᐊᖃᑦᑕᖅᑐᑉ  
46.  (1)  ᑲᒪᔨ ᐊᑭᓕᖁᔨᒐᔭᖏᑦᑐᖅ ᐃᑲᔪᓯᐊᖃᑦᑕᖅᑐᑉ ᑲᒪᔨᒧᑦ ᐱᔨᑦᑎᕋᕐᓂᒃᑯᑦ 
ᐊᑐᓕᖅᓯᖁᔨᓗᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ.  
 
ᐊᑭᓕᕐᑕᐅᔭᕆᐊᓖᑦ ᐲᖅᑕᐅᔪᓄᑦ ᐅᕙᓘᓐᓃᑦ ᓴᖅᑭᕐᑕᐅᑲᓐᓂᕐᑐᓄᑦ  
 (2) ᑖᓐᓇ ᐊᐅᓚᑦᓯᔨᒋᔭᐅᔪᖅ ᐊᑭᓖᑎᑦᓯᔪᓐᓇᕐᑐᖅ ᑖᑦᓱᒥᖓ ᐅᕙᓘᓐᓃᑦ 
ᐊᑭᓕᕐᑐᐃᔨᐅᓂᐊᕐᑐᒥᒃ ᑖᓐᓇ ᑕᐃᒪᐃᓕᐅᕈᑕᐅᔪᖅ ᐲᖅᑕᐅᑲᐃᓐᓇᕆᐊᖃᕐᑐᕕᓂᐅᑦᑎᑦᓗᒍ 
ᐃᑲᔫᑕᐅᔪᖅ ᑎᓕᓯᑦᔪᑎᒃᑯᑦ ᒪᓕᒃᓗᒍ ᐃᓚᖓ 9 ᐅᕙᓘᓐᓃᑦ 10.    
ᐊᑭᓖᑎᑦᓯᖃᑦᑕᕈᓐᓇᕐᓂᖅ ᐊᓯᖏᓐᓂᒃ ᓯᓚᑖᓃᑦᑐᓂᒃ  
 
 (3) ᑕᓐᓇ ᐊᐅᓚᑦᓯᔨᐅᔪᖅ ᐊᑭᓖᑎᑦᓯᖃᑦᑕᕈᓐᓇᕐᑐᖅ ᐊᑭᓕᕐᑐᐃᔪᒥᒃ ᐅᕙᓪᓘᓐᓃᑦ 
ᑭᓇᑐᐃᓐᓇᕐᒥᒃ ᐃᓚᐅᔪᒥᒃ ᐅᕙᓪᓘᓐᓃᑦ ᑲᑐᑦᔨᔪᓂᒃ ᐊᒻᒪ ᑖᓐᓇ ᐱᓪᓚᕆᐅᓱᕈᑐᐊᕈᓂᐅᒃ 
ᐊᑭᓖᔭᕆᐊᓕᒃ ᐅᕙᓪᓘᓐᓃᑦ ᑮᓇᐅᔭᖏᓐᓂᒃ ᐃᓚᖓᕐᑎᕆᓂᒃᑯᑦ ᐊᑭᓖᑎᑦᓯᔪᖅ ᐱᑦᔪᑎᒃᓕᒃᓂᒃ 
ᐊᐅᓚᑕᐅᓂᐊᕐᑐᓂᒃ ᐃᑲᔪᓯᐊᒃᑯᑦ ᐊᑭᓖᖁᔭᐅᔪᒥᒃ ᐅᕙᓪᓘᓐᓃᑦ ᐊᑭᓖᓂᒃᑯᑦ ᑎᓕᓯᑦᔪᑎᒃᑯᑦ.  
 
ᐊᑭᓖᓂᖅ ᐊᓯᖏᓐᓄᑦ ᓯᓚᑖᓃᙶᖅᓯᒪᔪᓂᒃ  
 (4) ᑲᒪᔨ ᐊᑭᓖᖁᔨᒐᔭᖅᑐᖅ ᓂᕈᐊᕆᔭᖓᑕ ᐊᑭᖓᓂ ᐊᑭᓖᔨᒧᑦ ᐅᕝᕙᓘᓐᓃᑦ ᐃᓄᖕᒥᑦ 
ᓇᖕᒥᓂᖁᑎᖃᖅᑐᒥᒃ ᐅᕝᕙᓘᓐᓃᑦ ᓇᖕᒥᓂᖁᑎᖃᖅᑐᒥᒃ ᐊᒻᒪ ᖃᔅᓯᒐᓚᖕᓂᒃ ᑲᒪᔪᓂᒃ ᐊᑭᓖᔨᒧᑦ 
ᐅᕝᕙᓘᓐᓃᑦ ᑮᓇᐅᔭᖅᑖᕐᓴᓂᒃ ᐲᔭᐅᓂᕐᒧᑦ ᐱᔾᔪᑎᒋᓪᓗᒍ ᓇᓕᐊᖕᓂᑐᐃᓐᓇᖅ ᐱᓕᕆᐊᕆᔭᐅᔪᓂᒃ 
ᒪᓕᓕᖅᓯᖁᔨᓂᖓᒍᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᕝᕙᓘᓐᓃᑦ ᐊᑭᓖᓂᕐᒧᑦ 
ᑎᓕᓯᔾᔪᑎᒥᒃ.  
 
ᑲᑎᖅᓱᐃᓂᖅ ᐃᑲᓕᔾᔪᑎᓂᒃ  

(5) ᖃᔅᓯᑐᐃᓐᓇᕐᓂᑦ ᐊᑭᓖᔨ ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ ᐊᑭᓖᓯᒪᖁᔭᐅᕗᑦ ᑲᒪᔨᒧᑦ 
ᐊᑖᓂ ᐃᓚᒃᑲᓐᓂᖓᓂ (2)ᒥᑦ, (3) ᐅᕝᕙᓘᓐᓃᑦ (4)  ᑲᑎᖅᓱᖅᑕᐅᐃᓐᓇᕆᐊᓕᒃ ᐊᔾᔨᖓᑕ 
ᐃᑲᔪᖅᓯᕐᓂᒃᑯᑦ ᒪᓕᖅᓯᓂᕐᒧᑦ ᐊᑖᓂ ᑕᔅᓱᒪ ᒪᓕᒐᐅᑉ.  

ᐊᑭᖃᕆᐊᖃᕋᑎᒃ ᑕᒪᒃᑯᐊ ᐊᑭᓖᔭᕆᐊᖃᕐᓂᕐᒧᑦ ᑎᓕᓯᔪᑕᐅᖃᑕᕐᑐᑦ  
(6) ᑕᒪᒃᑯᐊ ᐊᑐᐃᓐᓇᐅᔪᑦ ᑕᕙᓂ ᐃᓚᒌᓄᑦ ᐃᑲᔫᑕᐅᖃᑕᕐᑐᑦ ᑎᓕᓯᑦᔪᑎᒃᑯᖅ ᐊᖏᐅᑏᑦ 

ᑮᓇᐅᔭᓕᖓᖏᓐᓂᒃ ᑎᒍᓯᖃᑕᕐᓂᕐᒧᑦ ᐊᑐᐊᒐᖏᑦ ᐋᖅᑭᒃᑕᐅᓯᒪᔪᑦ ᑕᕙᓂ ᐃᓚᖐᓄᑦ 
ᑎᓕᓯᔪᑎᑰᖃᑕᕐᑐᑦ ᐊᑐᕐᑕᐅᓂᖓᓄᑦ ᐃᑲᔪᕐᑕᐅᖃᑕᕐᓂᕐᒧᑦ (ᑲᓇᑕᒥ), ᑭᓇᑐᐃᓐᓇᖅ 
ᐊᑭᓖᔭᕆᐊᖃᕐᑎᑕᐅᔪᖅ ᑎᓕᓯᑦᔪᑎᒃᑯᑦ ᑐᓂᓯᔭᐅᔪᖅ ᐊᑭᓖᑎᑕᐅᖏᑦᓗᓂ ᒪᓕᑦᓯᐊᑐᐊᕐᐸᑦ 
ᑖᑦᓱᒥᖓ ᑎᓕᓯᑦᔪᑕᐅᔪᒥᒃ.  
 
ᐊᑭᓕᖁᔭᐅᖏᓐᓂᖅ ᐱᔾᔪᑎᒋᓪᓗᒍ ᐱᔪᒪᓂᖓᒍᑦ ᓇᓗᓇᐃᖅᓯᔾᔪᑎᓂᒃ 

(7)  ᐃᓄᒃ ᓇᓗᓇᐃᔭᖁᔭᐅᓯᒪᔪᖅ ᑐᓂᔭᐅᓯᒪᕗᖅ ᑲᒪᔨᒧᑦ ᐊᑭᓕᖁᔭᐅᓯᒪᖏᑉᐳᖅ 
ᐱᖁᔭᓂᖓᒍᑦ.  
 

ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᓚᒃᑕᐅᔪᖅ ᐊᒻᒪ ᐊᓯᖏᑦ ᐃᖅᑲᖅᑐᐃᕕᒃᑯᑦ 
ᐃᖃᖅᑐᐃᓂᒃᑯᑦ 

 
ᐃᖃᖅᑐᐃᓂᒃᑯᑦ ᐃᖅᑲᖅᐃᕕᖕᒧᐊᓚᐅᖏᑎᓪᓗᒍ  
47. (1)  ᑲᒪᔨ ᐱᒋᐊᖅᑎᓪᓗᒍ ᐅᕝᕙᓘᓐᓃᑦ ᑭᐅᑎᓪᓗᒍ ᐃᖃᖅᑐᐃᓂᒃᑯᑦ ᐊᑖᓂ ᑕᔅᓱᒪ 
ᒪᓕᒐᐅᑉ, ᑲᒪᔨ ᑐᒍᒥᐊᕋᔭᖅᐳᖅ ᐃᖃᖅᑐᐃᓂᒃᑯᑦ ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑐᑉ.  
 
ᐱᔨᑦᑎᕋᖕᓂᖓᑕ ᑲᒪᔨᐅᑉ  
 (2)  ᐅᐊᔪᑦ ᓯᓚᑖᓃᙶᖅᓯᒪᔪᑦ ᐱᔾᔨᑦᑎᕋᕋᔭᖅᐳᑦ ᑲᒪᔨᒧᑦ ᓇᓗᓇᐃᖅᓯᓂᕐᒧᑦ 
ᐱᖁᔨᕗᖔᕈᑎᑐᐃᓐᓇᕐᓂᒃ ᑐᕌᖓᔪᓂᒃ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓂ ᑎᑎᖃᑎᒍᑦ 
ᐴᖅᓯᒪᔪᓂᒃ ᑲᒪᔨᒧᑦ.  
 
ᓇᓗᓇᐃᖅᓯᔭᕆᐊᓕᒃ ᐱᔨᑦᑎᕋᖕᓂᖓᑕ ᐊᑭᓖᔨᐅᑉ  
 (3)  ᓇᓗᓇᐃᖅᓯᔭᕆᐊᓕᒃ ᐱᔨᑦᑎᕋᖕᓂᖓᑕ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᐊᑭᓖᔨᐅᑉ ᐱᔾᔪᑎᖃᖏᒃᑲᓗᐊᕈᓂ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ ᓈᒪᒃᑕᐅᓂᖓᓄᑦ.  
 
ᒪᓕᒐᕐᓂᒃ ᐊᑐᓕᖅᓯᓂᒧᑦ ᑲᒪᔨᐅᑉ ᑎᓕᓯᔾᔪᑎᖓᑕ 

(4) ᑎᓕᓯᔾᔪᑎᖓᑕ ᑲᒪᔨᐅᑉ ᐊᑐᓕᖅᓯᓂᕐᒧᑦ ᖃᓄᐃᑐᐃᓐᓇᒃᑯᑦ ᑎᓕᓯᔾᔪᑎᒧᑦ 
ᐃᖅᑲᖅᑐᐃᕕᒃᑯᑦ ᐊᑐᓕᖅᓯᑐᐃᓐᓇᕆᐊᖃᖅᐳᖅ.  

 
ᑯᐊᐳᕇᖅᓴᖃᑦᑎᐊᖏᑎᓪᓗᒍ  

(5)  ᑲᒪᔨ ᓇᓗᓇᐃᖅᓯᑐᐃᓐᓇᕆᐊᓕᒃ ᑯᐊᐳᕇᒃᓴᖃᑎᐊᖏᑎᓪᓗᒍ ᐅᕝᕙᓘᓐᓃᑦ 
ᒪᓕᒋᐊᖃᖅᑕᖓᑕ ᐊᑭᓖᔨᐅᑉ ᐃᖅᑲᖅᑐᐃᕕᖕᒥᑦ ᐃᖅᑲᑐᐃᓂᑯᑐᐃᓐᓇᖅ ᒪᓕᒐᕐᓂᑦ ᐊᑐᓕᖅᓯᓂᕐᒧᑦ 
ᐊᑖᓂ ᑕᔅᓱᒪ ᒪᓕᒐᐅᑉ, ᐊᒻᒪ ᐃᖅᑲᖅᑐᐃᕕᒃᑯᑦ ᑯᐊᐳᕇᖅᓴᖃᑦᑎᐊᖏᑦᑐᒧᑦ ᐅᕝᕙᓘᓐᓃᑦ 
ᒪᓕᒋᐊᖃᖅᑕᖏᓐᓂᒃ ᐋᖅᑭᓱᐃᓗᓂ ᑕᔅᓱᒪᐅᒃ ᑎᓕᓯᔾᔪᑎᐅᑉ, ᐊᑭᓃᔨ 

(a) ᐱᓕᕆᐊᕆᓐᓂᖏᑉᐸᐅᒃ ᐅᕝᕙᓘᓐᓃᑦ ᐊᖏᖏᒃᑯᓂᐅᒃ 
ᐊᑭᓖᓇᓱᖕᓂᖏᒃᑯᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑖᓂ 
ᐃᓚᖓᓂ 4 ᐅᕝᕙᓘᓐᓃᑦ ᓴᖅᑭᓂᖏᒃᑯᓂ ᐊᑭᓖᓂᕐᒧᑦ ᑲᑎᒪᓂᒃᑯᑦ 
ᐱᖁᔭᓂᖓᓄᑦ  

(b) ᐊᑭᓖᓂᒃᑯᑦ ᑲᑎᒪᓂᕐᒧᑦ ᐊᖏᖏᒃᑯᓂ  

(i) ᐅᓂᒃᑳᕐᓗᓂ ᓇᓗᓇᐃᖅᑕᐅᔭᕆᐊᖅᑲᑐᓂᒃ ᐅᕝᕙᓘᓐᓃᑦ 
ᐱᖃᑕᐅᔭᕆᐊᖃᖅᐳᖅ ᑮᓇᐅᔭᓄᑦ ᐅᓂᒃᑳᓂᒃ ᐅᕝᕙᓘᓐᓃᑦ 
ᐅᓂᒃᑳᓂᒃ ᐊᑭᓕᒃᓴᑐᖃᕐᓂ, ᐅᕝᕙᓘᓐᓃᑦ 

(ii)  ᓈᒻᒪᒃᑐᓂᒃ ᐊᑭᓖᓇᓱᐊᕐᓗᓂ ᐊᑭᖓᑕ ᐊᑭᓕᒃᓴᖓᓂ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ, ᐱᖃᑕᐅᓪᓗᓂ 
ᑮᓇᐅᔭᓕᕆᓐᓇᕐᒥ ᓂᕆᐅᓇᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐊᑭᓕᒃᓴᑐᖃᕐᓂᒃ;  

(c) ᒪᓕᖕᓂᖏᒃᑯᓂ ᐊᑭᓖᓇᓱᖕᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐅᕝᕙᓐᓘᓐᓃᑦ ᐊᑭᓕᒃᓴᑐᖃᑐᐃᓐᓇᕐᓂᒃ.  

 
 ᐊᑭᖏᑦ  

(6)  ᐃᖅᑲᖅᑐᐃᕕᒃᑯᑦ ᐃᓕᓴᕆᔭᐅᑎᑦᑎᑐᐃᓐᓇᕆᓖᑦ ᐊᑭᖓᑕ 
ᖃᓄᐃᑦᑕᕆᐊᖃᖅᑐᑐᐃᓐᓇᕐᓂᒃ ᐅᕝᕙᓘᓐᓃᑦ ᐃᖅᑲᖅᑐᐃᓂᒃᑯᑦ ᑐᕌᖓᔪᓂᒃ ᒪᓕᒐᕐᓂ 
ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑖᓂ ᑕᔅᓱᒪᐅᒃ ᒪᓕᒐᐅᑉ.  
 
ᓇᓗᓇᐃᕈᑎᒃᓴᑦ ᑲᒪᔨᐅᑉ ᑎᑎᖃᖁᑎᖏᓐᓂᒃ  
48. (1) ᐅᓂᒃᑳᑦ ᐊᑭᓕᒃᓴᑐᐃᖃᕐᓂᒃ ᐊᑎᓕᐅᖅᓯᒪᔭᖓᑕ ᑲᒪᔨᐅᑉ ᓈᒻᒪᒋᔭᐅᕗᖅ 
ᓇᓗᓇᐃᕈᒃᓴᓂᒃ ᓯᕗᓪᓕᖅᐹᖓᓂ ᓇᓗᓇᐃᕈᑎᐅᕗᖅ ᐊᑭᓕᒃᓴᑐᖃᕐᓂᒃ 
ᓇᓗᓇᐃᕈᑎᑕᖃᖏᒃᑲᓗᐊᖅᐸᑦ ᓯᓚᑖᓃᙶᖅᓯᒪᔪᑐᐃᓐᓇᕐᓂᒃ.  
 
ᓇᓗᓇᐃᕈᑎᒃᓴᑦ ᑎᑎᖃᓂᒃ ᐴᖅᓯᒪᔪᓂᒃ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
 (2)  ᐅᓐᓂᑳᖓᑕ ᑲᒪᔨᐅᑉ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᑎᒍᑦ 
ᐴᖅᑕᐅᓯᒪᕗᖅ ᑲᒪᔨᐅᑉ ᓈᒻᒪᒋᔭᐅᕗᖅ ᑭᖑᓪᓕᖅᐹᒥᒃ ᓇᓗᓇᐃᕈᑕᐅᕗᖅ ᑐᓴᕐᑕᐅᔪᓂᒃ.  
 
ᐊᑎᓕᐅᖅᑕᓯᓚᔪᖅ ᑲᒪᔨᐅᑉ ᓈᒻᒪᒋᔭᐅᓂᖓᓄᑦ ᓇᓗᓇᐃᕈᑎᑕᖃᖏᒃᑲᓗᐊᖅᑎᓪᓗᒍ  
 (3)  ᑎᑎᖃᑐᐃᓐᓇᑦ ᐊᑎᓕᐅᖅᑕᐅᓯᒪᔪᑦ ᑲᒪᔨᐅᑉ ᐱᔾᔪᑎᒋᓪᓗᒍ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᓈᒻᒪᒋᔭᐅᕗᖅ ᓇᓗᓇᐃᖅᓯᔾᔪᑎᓂᒃ 
ᐊᑎᓕᐅᖅᓯᒪᖏᒃᑲᓗᐊᖅᑎᓪᓗᒍ ᐅᕝᕙᓘᓐᓃᑦ ᑲᒪᔨᑐᑦ ᐱᔪᓐᓇᕐᓂᖃᖅᑐᒥᒃ.  
 
ᓴᓇᔭᐅᓂᖓᑕ ᐊᑭᓕᐅᖅᓯᒪᔪᑉ  

(4) ᐊᑎᓕᐅᖅᓯᒪᔭᖓ ᑲᒪᔨᐅᑉ ᐱᔾᔪᑎᖃᖅᐳᖅ ᑕᔅᓱᒪ ᒪᓕᒐᐅᑉ, ᐊᑎᓕᐅᖅᓯᒪᔪᖅ 
ᑎᑎᕋᖅᓯᒪᑐᐃᓐᓇᕆᐊᓕᒃ, ᑎᑎᕋᖅᓯᒪᕗᖅ ᐱᔭᕈᓐᓇᖏᑦᑐᒥᒃ, ᓴᓇᐅᒐᕐᒥᑦ ᑎᑎᕋᖅᓯᒪᕗᖅ 
ᐅᕝᕙᓘᓐᓃᑦ ᓴᓇᐅᔭᐅᓯᒪᕗᖅ ᐊᓯᖏᓐᓄᑦ ᖃᓄᐃᑦᑐᓂᒃ ᓴᓇᓯᒪᔪᓂᒃ ᐅᖃᐅᓯᕐᓂᒃ ᓴᕿᔮᖅᑐᓂᒃ.  
 

ᑐᓂᔭᐅᓂᖓᑕ ᐊᒻᒪ ᐱᔨᑦᑎᕋᖕᓂᕐᒧᑦ ᑎᑎᖃᑦ  
 
49. ᐱᖃᑕᖏᖢᒍ ᐱᔨᑦᑎᕋᖕᓂᕐᒧᑦ ᐊᑖᓂ ᑕᔅᓱᒪ ᒪᓕᒐᐅᑉ ᐅᕝᕙᓘᓐᓃᑦ ᐊᑐᐊᒐᓂᒃ 
ᐱᓕᕆᐊᕆᔭᐅᒐᔭᖅᑐᑦ ᐅᕝᕙᓘᓐᓃᑦ ᑐᓂᔭᐅᓗᑎᒃ ᑲᒪᔨᒧᑦ ᐅᕝᕙᓘᓐᓃᑦ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓗᑎᒃ ᑖᔅᓱᒪ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᑯᐊ ᒪᓕᒃᖢᒋᑦ:  

(a)  ᑎᑎᖃᑎᒍᑦ  
(b)  ᐊᑎᓕᐅᖅᓯᒪᔪᒃᑯᑦ ᑎᑎᖃᑎᒍᑦ  
(c)  ᐋᖅᑕᐅᓯᒪᔪᓂᒃ ᓇᒃᓯᐅᔾᔨᓂᕐᒧᑦ  

(d) ᐅᐊᔭᒃᑯᑦ ᓇᒃᓯᐅᔾᔨᓂᑦ ᓈᒻᒪᒋᔭᐅᕗᖅ ᓇᓗᓇᐃᖅᓯᔾᔪᑎᓂᒃ 
ᐅᓪᓗᒥᓕᖅᑐᖅ ᐊᑐᖅᑕᐅᓯᐅᓂᒃ ᐊᒻᒪ ᐃᓕᓴᕆᔭᐅᓗᓂ ᒪᓕᒐᖏᓂᒃ 
ᓈᒻᒪᒋᕙᐅᒃ ᑲᒪᔨᐅᑉ;  

(e)  ᐃᒻᒥᓐᓄᑦ ᑐᓂᓯᓂᕐᒧᑦ; ᐅᕝᕙᓘᓐᓃᑦ 
(f)  ᖃᓄᐃᑐᐃᓐᓇᖅ ᐊᖏᖅᓯᒪᕙᐅᒃ ᑲᒪᔨᐅᑉ ᐊᒻᒪ ᐃᓄᒃ ᑐᓂᓯᓂᖓᒍᑦ 

ᐱᖁᔭᓂᖓᓄᑦ ᐅᕝᕙᓘᓐᓃᑦ ᐱᖁᔭᐅᓯᒪᔪᑦ ᑎᑎᖃᑦ ᐅᕝᕙᓘᓐᓃᑦ 
ᓇᓗᓇᐃᕈᑎᓂᒃ.  

 
ᑐᓂᓯᓂᖓᑕ ᑲᒪᔨᐅᑉ ᑎᑎᖃᓂᒃ  
 (2) ᓇᓗᓇᐃᖅᓯᓂᖅ, ᑎᑎᖃᓂᒃ, ᐅᑭᓖᓂᕐᒥᑦ, ᐱᖁᔨᓂᖅ, ᐊᖏᖅᑕᐅᓂᖅ ᐅᕝᕙᓘᓐᓃᑦ 
ᓇᓗᓇᐃᖅᓯᔾᔪᑎᒃ ᐱᖃᑕᐅᖏᖢᒍ ᐃᒻᒥᓄᑦ ᐱᔨᑦᑎᕋᖕᓂᕐᒧᑦ ᐊᑖᓂ ᑕᔅᓱᒪ ᒪᓕᒐᐅᑉ ᐅᕝᕙᓘᓐᓃᑦ 
ᐊᑐᐊᒐᑦ ᐱᓕᕆᐊᕆᔭᐅᒐᔭᖅᐳᑦ ᐅᕝᕙᓘᓐᓃᑦ ᑐᓂᔭᖓᑕ ᑲᒪᔨᐅᑉ ᐅᑯᓂᖓ ᐅᕝᕙᓘᓐᓃᑦ 
ᐃᓄᖕᒧᖓᓯᒪᔪᒧᑦ, ᓄᑖᖑᓂᖅᐹᒥᒃ ᑐᕌᕈᑎᖓᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᓂᒃ ᑲᒪᔨᒧᑦ, 
ᐅᕝᕙᓗᓐᓃᑦ ᑕᔅᓱᒪ ᐃᓄᑉ ᓴᐳᔾᔨᔨᒪᕆᖓᑕ ᑎᑎᖃᓂᒃ, ᐅᑯᓄᖓ ᒪᓕᒃᖢᒍ:  

(a) ᑎᑎᖃᑎᒍᑦ;  
(b) ᐊᑎᓕᐅᖅᓯᒪᔪᓂᒃ ᑎᑎᖃᓂᒃ;  
(c) ᐸᕐᓇᒃᑕᐅᓯᒪᔪᓂᒃ ᓇᒃᓯᔾᔨᓂᕐᒧᑦ;   
(d) ᐅᐊᔭᒃᑯᑦ ᐊᐅ<ᕐᑎᑦᓯᔪᑎᒃᑯᑦ ᐊᑐᕐᓗᓂ ᒫᓐᓇ ᐊᑐᕐᑕᐅᖃᑕᕐᑐᓂᒃ ᐊᒻᒪ 

ᖃᐅᔨᒪᔭᐅᔭᕆᐊᓕᒃᓂᒃ ᒪᓕᒃᑕᐅᔭᕆᐊᓕᒃᓂᒃ ᒪᓕᑦᓯᐊᕐᓗᑎᒃ 
ᐋᖅᑭᓯᒪᔭᖓᓂᒃ ᑲᒪᔨᐅᑉ;  

(e) ᐅᐊᔭᒃᑐᑦ ᓇᒃᓯᐅᔾᔨᓂᕐᒧᑦ ᓈᒻᒪᒋᔭᐅᕗᖅ ᓇᓗᓇᐃᓯᓗᓂ ᐅᓪᓗᒥᐅᓕᖅᑐᖅ 
ᐊᑐᖅᑕᐅᓯᐅᓄᑦ ᐅᒻᒪ ᑭᐅᔾᔪᑎᒋᔭᐅᕗᖅ ᒪᓕᒐᖏᓐᓂᒃ ᐃᓕᓴᕆᔭᖓᑕ 
ᑲᒪᔨᐅᑉ; ᐅᕝᕙᓘᓐᓃᑦ 

(f)  ᖃᓄᑐᐃᓐᓇᖅ ᐊᖏᖅᓯᒪᕙᐅᒃ ᑲᒪᔨᐅᑉ ᐊᒻᒪ ᐃᓄᒃ ᐱᖁᔭᓯᒪᔪᒥᒃ 
ᐅᕝᕙᓘᓐᓃᑦ ᐱᖁᔭᐅᓯᒪᔪᓂᒃ ᑎᑎᖃᓂᒃ ᑐᓂᔭᐅᓇᓱᒃᑎᓪᓗᒍ.  

 
ᐃᒻᒥᓄᑦ ᐱᔨᑦᑎᕋᖁᔭᐅᓂᖅ ᐱᓪᓗᒍ  
50. (1) ᐃᒻᒥᓄᑦ ᐱᔨᑦᑎᕋᕐᓂᖅ ᑎᑎᖃᓂᒃ ᐊᑖᓂ ᑕᔅᓱᒪ ᒪᓕᒐᐅᑉ ᐱᖁᔭᓯᒪᕗᖅ ᑭᓯᐊᓂ 
ᐅᑯᓂᖓ ᐱᓪᓗᒍ:  

(a) ᓇᓗᓇᐃᖅᓯᒪᕗᖅ ᐊᑖᓂ ᐃᓚᒃᑲᓐᓂᖓᓂ 3(8)ᒥᑦ, ᐱᔾᔪᑎᒋᓪᓗᒍ 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐅᕝᕙᓘᓐᓃᑦ ᐲᖅᑕᐅᓂᖓᑕ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ;  

(b) ᓇᓗᓇᐃᖅᓯᒪᔪᖅ ᓴᖅᑭᑉᐸᑦ ᒪᓕᖏᓐᓂᖓᓄᑦ ᒪᓕᒋᐊᖃᖅᑕᒥᓂᒃ 
ᓈᓚᒃᑕᐅᓂᕐᒧᑦ, ᐊᑖᓂ ᐃᓚᒃᑲᓐᓂᖓᓂ 5(4) ᐅᕝᕙᓘᓐᓃᑦ 37(1) 
ᐅᕝᕙᓘᓐᓃᑦ (3)ᒥᑦ;  

(c)  ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᑐᓂᔭᐅᓯᒪᕗᖅ ᑲᒪᔨᒧᑦ ᐅᕝᕙᓘᓐᓃᑦ 
ᑮᓇᐅᔭᖅᑖᒃᓴᓂᒃ ᐲᔭᐃᓂᕐᒧᑦ ᐃᖅᑲᖅᑐᕐᕕᖕᒧᑦ ᖃᐃᖃᔨᔾᔪᑎᓄᑦ 
ᑐᓂᔭᐅᕗᖅ ᑎᑎᕋᖅᑎᒧᑦ;  

(d) ᓇᓗᓇᐃᖅᓯᓂᖅ ᐊᑖᓂ ᑎᑎᖃᓂᒃ 16(2)(b) ᐅᕝᕙᓘᓐᓃᑦ (c)ᒥᑦ, 
ᐱᖃᑕᐅᓪᓗᑎᒃ ᓇᖕᒥᓂᕆᔭᐅᔪᑦ ᐊᑭᓕᒃᓴᑦ ᐅᕝᕙᓘᓐᓃᑦ ᑮᓇᐅᔭᒃᑯᕕᑦ;  

(e) ᖃᐅᔨᒃᑲᐅᑕᐅᔪᖅ ᑐᒃᓯᕈᐅᑦ ᒪᓕᒃᓗᒍ ᐃᓚᖓ 29, 41, ᐅᕙᓘᓐᓂᑦ 42;  

(f) ᖃᐅᔨᑲᐃᑲᑕᕐᓂᕐᒧᑦ ᐊᑑᑎᒋᓂᐊᕐᑕᖏᓐᓄᑦ ᑕᒪᒃᑯᐊ ᓄᖅᑲᕐᑎᑕᐅᓯᒪᔪᓂᒃ 
ᐊᖁᒍᓐᓇᐅᑎᓖᑦ ᒪᓕᒃᓗᒍ ᑖᓐᓇ ᐃᓚᖓᓃᑦᑐᖅ 38;   

(g) ᖃᐅᔨᑲᐃᑦᔪᑎᒥᒃ ᒪᓕᒃᓗᒍ ᑕᓐᓇ ᑎᑎᕋᕐᓯᒪᔪᖓᓂ 40(1)(b) ᐅᕙᓘᓐᓂᑦ 
41(1)(b),  ᐱᑦᔪᑎᖃᕐᑐᓂᒃ ᑲᑐᑦᔨᓗᓂ ᑲᒪᒋᔭᖃᕐᓂᕐᒧᑦ ᑲᑐᑦᔨᖃᑎᒌᑎᒍᑦ 
ᐊᒻᒪ ᐊᑭᓕᕐᑐᐃᔨᒥᒃ.    

 
ᐊᓯᑲᓐᓂᖓᒍᑦ ᐱᔾᔪᑎᓕᖕᒥᑦ ᐃᒻᒥᓐᓄᑦ ᐱᔨᑦᑎᕋᖕᓂᒃᑯᑦ  
 (2) ᐊᓯᑲᓐᓂᖓᓄᑦ ᐱᓕᕆᐊᕆᓂᕐᒨᖓᔪᓂᒃ ᐱᔨᑦᑎᕋᖕᓂᕐᒧᑦ ᑐᓂᓯᒪᕗᖅ ᒪᓕᒋᐊᓕᖕᓂᑦ 
30ᓂᒃ ᒪᓕᒋᐊᓕᖕᓂᑦ ᓄᓇᕗᖅ ᐃᖅᑲᖅᑐᐃᕕᖓᑕ ᒪᓕᒐᕐᓂᒃ, ᐃᒻᒥᒃᑯᑦ ᐱᔨᑦᑎᕋᖕᓂᖅ 
ᓴᓇᐅᔭᑐᐃᓐᓇᕆᐊᖃᖅᐳᖅ:  

(a) ᖃᓄᑐᐃᓐᓇᖅ ᓇᒃᓯᐅᔾᔨᔨ ᐱᑎᓪᓗᒍ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ 
ᐅᐊᔭᓂᒃ ᓇᒃᓯᐅᔾᔨᓂᒃᑯᑦ ᐊᑭᓕᓚᐅᕐᓂᕐᒧᑦ ᓇᓗᓇᐃᒃᑯᑕᓂᒃ 
ᑐᕌᖅᑎᑦᑎᔪᒧᑦ ᐅᕝᕙᓘᓐᓃᑦ ᐃᓄᒃ ᐱᔪᓐᓇᕐᓂᖃᖅᑎᑕᐅᔪᖅ 
ᐊᖏᖅᑕᐅᓂᒥᓄᒃ ᐱᔨᑦᑎᕋᖕᓂᒃᑯᑦ;  

(b) ᐊᑭᓕᐅᖅᓯᒪᔪᒥᒃ ᑎᑎᖃᓂᒃ ᐅᕝᕙᓘᓐᓃᑦ ᐊᑐᓐᓇᐅᑎᑦᑎᔪᑦ 
ᓇᒃᓯᐅᔾᔨᓂᕐᒧᑦ ᓇᒃᓯᐅᔾᔨᔪᖅ ᐱᒍᓂᒃ ᓇᒃᓯᐅᔾᔨᔨᒥᑦ ᐅᑯᐊ ᒪᓕᒃᖢᒋᑦ 
ᑎᑎᖃᑦ:  
(i) ᑎᑎᕋᖅᓯᒪᔪᖅ ᓇᓗᓇᐃᒃᑯᑕᖃᖅᑐᒥᒃ ᑎᑎᖃᑦ ᓇᒃᓯᐅᔾᔭᐅᔪᕕᓂᖅ 

ᑐᕌᕐᕕᖓᓄᑦ, ᐅᕝᕙᓘᓐᓃᑦ  
(ii) ᐊᔾᔨᖓᓂᑦ ᐊᐅᔭᑯᑦ ᓇᒃᓯᔾᔨᓂᕐᒧᑦ ᐊᑭᓕᓚᐅᕐᓂᕐᒧᑦ 

ᓇᓗᓇᐃᒃᑯᑕᕐᒥᑦ  
(c) ᑲᒪᔨᒧᑦ,  

(i) ᕿᒪᐃᑎᓪᓗᒍ ᐊᔾᔨᖓᑕ ᑎᑎᖃᓂᒃ ᐃᖃᓇᐃᔭᖅᑎᒧᑦ ᐃᓚᒌᓄᑦ 
ᐃᑲᔪᖅᑕᐅᖃᑦᑕᖅᑐᓄᑦ ᑎᑎᕋᕐᕕᖓᑕ ᐃᖃᓗᖕᓂᑦ, ᐅᕝᕙᓘᓐᓃᑦ  

(ii) ᑐᓂᓯᑎᓪᓗᒍ ᐅᐊᔭᓂᒃ ᑎᑎᖃᓂᒃ ᓇᓗᓇᐃᖅᓯᒪᔪᒥᒃ 
ᐅᓪᓗᒥᐅᓕᖅᑐᖅ ᐊᑐᖅᑕᐅᓯᐅᓂᒃ ᐊᒻᒪ ᐃᓕᓴᕆᔭᐅᔪᒥᒃ 
ᒪᓕᒋᐊᓕᖕᓂᑦ ᐃᓕᓴᕆᔭᖓᑕ ᑲᒪᔨᐅᑉ; ᐅᕝᕙᓘᓐᓃᑦ  

(d) ᑲᒪᔨᐅᑉ ᐊᓯᖏᓐᓄᑦ ᐃᓄᖕᓂᑦ, ᐊᓯᖏᓐᓄᖅ ᐊᖏᖅᑕᐅᓯᒪᔪᓂᑦ ᑲᒪᔨᐅᑉ 
ᐊᒻᒪ ᐃᓄᒃ ᑎᑎᖃᓂᒃ ᑐᓂᔭᐅᓯᒪᔪᒥᒃ.  

 
ᐊᖏᖅᑕᐅᓯᒪᔪᖅ ᐱᔨᑦᑎᕋᖕᓂᕐᒧᑦ ᓴᐳᔾᔨᔨᒪᕆᒧᑦ  
 (3) ᐱᖃᑕᐅᖏᖢᒍ ᐃᓚᒃᑲᓐᓂᖓᓂ (1)ᒥᑦ, ᐃᒻᒥᓐᓄᑦ ᐱᔨᑦᑎᕋᖕᓂᕐᒧᑦ ᑎᑎᖃᓂᒃ 
ᐱᖁᔭᐅᓯᒪᖏᑉᐳᖅ ᓴᐳᔾᔨᔨᒪᕆᒥᒃ ᐊᖏᖅᓯᒪᕗᖅ ᐱᔨᑦᑎᕋᖕᓂᕐᒧᑦ ᐱᔾᔪᑎᒋᓪᓗᒍ ᐃᓄᒃ ᑎᑎᖃᓂᒃ 
ᐱᔾᔨᑎᕋᖅᑕᐅᓂᕐᒧᑦ.  
 
ᐱᔨᑦᑎᕋᖕᓂᖅ ᐅᕝᕙᓘᓐᓃᑦ ᓈᒻᒪᒋᔭᐅᕗᖅ ᓇᒃᓯᐅᔾᔭᐅᓂᖅ ᑎᑎᖃᑎᒍᑦ  
 (4) ᐱᔨᑦᑎᕋᖕᓂᖅ ᐅᕝᕙᓘᓐᓃᑦ ᓇᒃᓯᐅᔾᔭᐅᓂᖅ ᑎᑎᖃᕐᓂᐊᕐᕕᑐᐃᓐᓇᕐᓂᒃ , 
ᐊᑎᓕᐅᖅᓯᒪᔪᒥᒃ ᑎᑎᖃᑎᒍᑦ ᐅᕝᕙᓘᓐᓃᑦ ᐱᓕᕆᐊᕆᓯᒪᔪᒥᒃ ᓇᒃᓯᐅᔾᔨᔨᒥᑦ 
ᐊᒃᑐᐃᓂᖃᓕᕈᓐᓇᖅᐳᖅ ᐅᓪᓗᓂ 7ᓂᒃ ᑎᑎᖃᑦ ᓇᒃᓯᐅᔾᔭᐅᔭᕇᖅᓯᒪᓕᖅᑎᓪᓗᒋᑦ.  

ᐅᐊᔭᒃᑯᑦ ᐱᔨᑦᑎᕋᖕᓂᖅ ᐅᕝᕙᓘᓐᓃᑦ ᓈᒻᒪᒋᔭᐅᓂᒃᑯᑦ ᐊᒃᑐᐃᓂᖃᖅᐳᖅ 
 (5) ᐱᔨᑦᑎᕋᖕᓂᖅ ᐅᕝᕙᓘᓐᓃᑦ ᓇᒃᓯᐅᔾᔨᓂᖅ ᐊᐅᔭᒃᑯᑦ ᐃᓱᒪᒋᔭᐅᒐᔭᖅᐳᖅ 
ᐊᒃᑐᐃᓂᖃᕐᓗᓂ ᐅᓪᓗᖓᑕ ᓇᒃᓯᐅᔾᔨᔪᑉ ᐱᒐᔭᖅᑕᖓᑕ ᐊᐅᔭᒃᑯᑦ ᓇᒃᓯᐅᔾᔨᓂᖅ ᐊᑭᓕᓚᐅᕐᓂᕐᒧᑦ 
ᓇᓗᓇᐃᒃᑯᑕᖓᓂᒃ ᑐᕌᕈᑎᖓᑕ ᐅᕝᕙᓘᓐᓃᑦ ᐃᓄᒃ ᐱᔪᓐᓇᕐᓂᓕᒃ ᐊᖏᖅᑕᐅᓯᒪᕗᖅ 
ᐱᔨᑦᑎᕋᖕᓂᕐᒧᑦ ᐅᕝᕙᓘᓐᓃᑦ ᐱᔪᕕᓂᖅ ᑎᑎᖃᓂᒃ.  
 
ᒪᓕᒋᐊᓖᑦ ᐃᖅᑲᖅᑐᐃᕕᒃᑯᑦ ᑐᒃᓯᕋᖕᓂᖅ  

(6)  ᐊᑐᓐᓇᐅᖏᑉᐸᑦ ᐊᓯᐊᒍᑦ ᑕᔅᓱᒪ ᒪᓕᒐᐅᑉ ᐊᒻᒪ ᐊᑐᐊᒐᐃᑦ, ᒪᓕᒋᐊᓖᑦ ᓄᓇᕗᑦ 
ᐃᖅᑲᖅᑐᐃᕕᖏᑎᒍᑦ ᒪᓕᒐᐃᑦ ᑐᕌᖓᕗᖅ ᐱᔨᑦᑎᕋᖕᓂᒃᑯᑦ ᑎᑎᖃᓂᒃ ᐱᖁᔭᓂᖓᑕ ᐊᑖᓂ 
ᑕᔅᓱᒪ ᒪᓕᒐᐅᑉ ᐊᒻᒪ ᐊᑐᐊᒐᐃᑦ.  
 

ᒪᓕᒐᕐᓂᑦ ᐊᑐᕈᓐᓇᖏᑦᑐᑦ ᐊᖏᕈᑎᑦ  
 
ᒪᓕᒐᕐᓂᑦ ᐊᑐᕈᓐᓇᖏᑦᑐᑦ ᐊᖏᕈᑎᑦ  
51.  ᒪᓕᒐᖅᑕᖃᖏᑉᐳᖅ ᐊᖏᕈᑎᒥᒃ ᐱᖁᔭᖃᖅᐳᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᐊᑐᓕᖅᓯᔪᓐᓇᖅᐳᖅ ᐱᖃᑕᐅᔭᕆᐊᖃᖅᐳᖅ ᐃᑲᔪᓯᐊᖃᑦᑕᖅᑑᑉ ᐃᒪᓐᓇ, ᐅᕝᕙᓘᓐᓃᑦ 
ᐃᑲᔪᓯᖃᑦᑕᖅᑐᖅ ᐊᖏᕈᓂ ᐃᒪᓐᓇ,  

(a) ᐲᖅᑕᐅᒃᐸᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓂᖅ ᑲᒪᔨᒧᑦ ᐊᑖᓂ ᑕᔅᓱᒪ ᒪᓕᒐᐅᑉ, ᐅᕝᕙᓘᓐᓃᑦ  

(b) ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᐃᖅᑲᖅᑐᐃᕕᒃᑯᑦ ᐅᕝᕙᓘᓪᓃᑦ ᑲᒪᔨ 
ᓇᓗᓇᐃᖅᓯᒃᐸᑦ ᐅᖃᕐᓗᓂ ᐃᑲᔪᓯᐊᖃᑦᑕᖅᑐᖅ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᔪᒪᖏᑉᐸᑦ ᐊᑐᓕᖅᓯᓂᕐᒧᑦ ᑲᒪᔨᒧᑦ.  

 
ᐃᓅᔪᓐᓃᖅᑎᓪᓗᒍ ᓯᓚᑖᓃᙶᖅᓯᒪᔪᓂᒃ 

 
ᐃᓅᔪᓐᓃᖅᑎᓪᓗᒍ ᐊᑭᓖᔨ 
52. (1) ᐊᑭᖓᑕ ᐊᑭᓕᒃᓴᖓ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ 
ᐃᓅᔪᓐᓂᖅᑎᓪᓗᒍ ᐊᑭᓖᔨ ᐊᑭᓕᒃᓴᖓ ᓄᓇᖁᑎᒋᔭᖓᑕ ᐊᑭᓖᔨ, ᐱᑕᖃᖅᐸᑦ ᐅᕝᕙᓘᓐᓃᑦ 
ᐱᑕᖃᙱᑎᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᖏᖅᓯᒪᕚ ᐊᑭᓖᔨᐅᑉ.  
 
ᖃᓄᐃᓐᓂᕆᔭᖓᑕ ᑲᒪᔨᐅᑉ  
 (2) ᑲᒪᔨ ᖃᓄᐃᓕᐅᑐᐃᓐᓇᕆᐊᓕᒃ ᐱᖁᔭᐅᓂᖓᓄᑦ ᑲᑎᖅᓱᐃᑎᓪᓗᒍ ᐊᑭᓕᒃᓴᖓᓄᑦ 
ᐱᔾᔪᑎᒋᓪᓗᒍ ᐃᓚᒃᑲᓐᓂᖓᓂ (1)ᒥᑦ ᑮᓇᐅᔭᓂᒃ ᐊᐅᓚᑦᑎᔨ ᕿᒪᒃᑯᓂᒃ ᐅᕝᕙᓘᓐᓃᑦ 
ᑎᑎᕋᖅᑎᒥᑦ ᓄᓇᖁᑎᖓᑕ ᐊᑭᓖᔨᐅᑉ ᐱᔾᔪᑎᒋᓪᓗᒍ ᐃᑲᔪᓯᖃᑦᑕᖅᑐᑉ.  
 
ᐃᓄᔪᓐᓃᖅᑎᓪᓗᒍ ᐃᑲᔪᓯᐊᖃᑦᑕᖅᑐᖅ ᐅᕝᕙᓘᓐᓃᑦ ᓱᕈᓯᖅ  
 (3) ᖃᔅᓯᑐᐃᓇᕐᓂᒃ ᐊᑭᓕᒃᓴᕆᔭᐅᔪᑉ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᐅᓪᓗᖓᑕ ᐃᓄᔪᓃᖅᑎᓪᓗᒍ ᐃᑲᔪᓯᖃᑦᑕᖅᑐᖅ ᐅᕝᕙᓘᓐᓃᑦ ᕿᑐᕐᖓᖓᑕ ᐃᑲᔪᓯᖃᑦᑕᖅᑐᖅ 
ᐱᔾᔪᑎᒋᓪᓗᒍ ᑎᓕᓯᔾᔪᑎᐅᑉ ᐊᑭᓕᒃᓴᖓᑕ ᐃᓱᖃᖅᑎᓪᓗᒍ ᐃᑲᔪᓯᐊᖅᑑᑉ ᐅᕝᕙᓘᓪᓃᑦ 
ᓄᓇᖁᑎᖓᑕ ᐃᑲᔪᓯᖃᑦᑕᖅᑐᑉ, ᐃᖅᑲᖅᑐᐃᕕᓕᕆᔾᔪᑕᐅᔪᖅ ᑕᐃᒪᐃᒃᑲᔭᖅᐸᑦ.  

 
 
 



ᐃᓚᒌᓄᑦ ᐃᑲᔪᑕᐅᖃᑕᕐᑐᓄᑦ ᑎᓕᓯᓂᒃᑯᑦ ᐱᖁᔭᖓ 
 

 51 S.Nu.2012 c.16 
 

ᑎᒍᓯᑎᓪᓗᒍ ᑲᒪᔨ  
 (4) ᐱᖁᔨᓂᖓᓄᑦ ᐃᑲᔪᓯᐊᖃᑦᑕᖅᑐᖅ ᐅᕝᕙᓘᓐᓃᑦ ᑮᓇᐅᔭᓂᒃ ᐊᐅᓚᑦᑎᔨ ᕿᒪᒃᑲᑯᓂ 
ᐅᕝᕙᓘᓐᓃᑦ ᑎᑎᕋᖅᑎ ᓄᓇᖁᑎᒋᔭᐅᔪᑉ ᐃᑲᔪᓯᐊᖃᑦᑕᖅᑐᑉ, ᐱᔾᔪᑎᖃᑐᐃᓐᓇᕆᐊᖃᖅᐳᖅ, ᑲᒪᔨ 
ᖃᓄᐃᓕᐅᑐᓐᓇᕆᐊᖃᖅᐳᖅ ᐱᔪᓐᓇᕐᓂᖃᖅᑐᒥᒃ ᑐᓂᔭᐅᕗᖅ ᐊᑖᓂ ᑕᔅᓱᒪ ᒪᓕᒐᐅᑉ 
ᐊᑐᓕᖅᓯᖁᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᒍᓯᓂᕐᒧᑦ ᐊᑭᓕᒃᓴᒥᑦ ᐱᓪᓗᒍ 
ᐃᓚᒃᑲᓐᓂᖓᓂ (3)ᒥᑦ ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑑᑉ ᐅᕝᕙᓘᓐᓃᑦ ᓄᓇᖓᑕ 
ᐃᑲᔪᓯᐊᖃᑦᑕᖅᑐᑉ.  

 
ᑐᒃᓯᕋᖕᓂᖅ ᐸᓚᖅᓯᓂᖓᓄᑦ  

(5)  ᐱᖅᑲᑕᐃᖏᖢᒍ ᐃᓚᒃᑲᓐᓂᖓᓂ (1) ᐊᒻᒪ (3)ᒥᑦ, ᑐᒃᓯᕋᐅᑎᓄᑦ, ᐃᖅᑲᖅᑐᐃᕕᒃᑯᑦ 
ᐸᓚᖅᓯᑎᑦᑎᑐᐃᓐᓇᕆᓕᒃ ᓄᓇᖁᑎᒋᔭᐅᔪᒥᒃ ᐊᑭᓖᔨᐅᑉ ᐅᕝᕙᓘᓐᓃᑦ ᐊᑭᓖᔨ, 
ᐃᖅᑲᖅᑐᐃᕕᓕᕆᔾᔪᑕᐅᑐᐃᓐᓇᕆᓕᒃ, ᑲᒪᓂᕐᒧᑦ ᑕᒪᒃᑭ ᐅᕝᕙᓘᓐᓃᑦ ᐃᓚᖓᑕ ᖃᔅᓯᑐᐃᓐᓇᕐᓂᒃ 
ᐊᑭᓕᒃᓴᖓᓂ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ 
ᐃᓅᔪᓐᓂᖅᓯᒪᓕᖅᑎᓪᓗᒍ ᐊᑭᓖᔨ, ᐃᑲᔪᓯᖃᑦᑕᖅᑐᑉ ᐅᕝᕙᓘᓐᓃᑦ ᕿᑐᕐᖓᖓᑕ 
ᐃᑲᔪᓯᐊᖃᑦᑕᖅᑐᑉ ᐃᖅᑲᖅᑐᐃᕕᒃᑯᑦ ᓈᒻᒪᒃᓴᖅᐸᑕ ᑮᓇᐅᔭᑦ ᐲᖅᓯᕕᐅᓚᐅᖅᑎᓐᓇᒋᑦ 
ᓈᒻᒪᒋᔭᐅᖏᑉᐳᖅ ᓄᓇᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᐊᑭᓖᔨ ᐱᖁᔭᐅᓇᒍ.  
 
 

ᑭᒡᓕᖓᑕ ᐊᑭᓕᕆᐊᓖᑦ 
 

ᐃᓱᒪᒃᓴᖅᓯᐅᕈᓐᓇᕐᓂᖓ ᒪᓕᒐᕐᓂᒃ ᐅᕝᕙᓘᓐᓃᑦ ᐲᖅᑕᐅᓂᖓ ᓱᓕᑦᑎᐊᕐᓂᕐᒧᑦ  
53. (1) ᖃᓄᐃᓕᐅᖅᑐᖃᖏᓐᓂᖅ ᐅᕝᕙᓘᓐᓃᑦ ᐃᖅᑲᖅᑐᐃᓂᖅ ᐱᒋᑐᐃᓐᓇᕆᐊᖃᖅᐳᖅ 
ᐅᕝᕙᓘᓐᓃᑦ ᐊᑭᖏᑕ ᖃᐅᔨᓴᖅᑕᐅᕗᖅ ᐊᒡᕕᐊᕈᑎᒋᔭᖓᑕ ᑲᒪᔨᐅᑉ, ᐃᓚᒌᓄᑦ 
ᐃᑲᔪᖅᑕᖃᑦᑕᖅᑐᓄᑦ ᑎᑎᕋᖅᑎᖓᑕ, ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᒃᑯᑦ ᐊᓯᖏᓐᓄᑦ 
ᑭᒃᑯᑐᐃᓐᓇᕐᓄᑦ ᑎᑎᕋᖅᑎᒋᔭᐅᔪᓄᑦ ᒪᓕᒐᕐᒧᑦ ᐱᔭᕇᖅᑕᐅᓯᒪᕗᖅ ᓱᓕᑦᑎᐊᕐᓂᕐᒧᑦ 
ᐱᓕᕆᐊᕆᔭᖓᑕ ᐱᔭᒃᓴᖏᓐᓄᑦ ᐱᔪᓐᓇᕐᓂᖅᑖᕋᓱᖕᓂᕐᒧᑦ ᐊᑖᓂ ᑕᔅᓱᒪ ᒪᓕᒐᐅᑉ, ᐅᕝᕙᓘᓐᓃᑦ 
ᑲᒪᖏᓐᓂᕐᒧᑦ ᐅᕝᕙᓘᓐᓃᑦ ᒪᓕᓚᐅᖏᓐᓂᕐᒧᑦ ᐱᓕᕆᐊᖃᖅᑎᓪᓗᒍ ᐱᔭᕆᐊᖃᖅᑕᒥᓂᒃ 
ᐅᕝᕙᓘᓐᓃᑦ ᐱᓕᒻᒪᒃᓴᖅᑎᓪᓗᒍ ᐱᔪᓐᓇᕐᓂᕐᒥᓄᑦ ᓱᓕᑦᑎᐊᕐᓗᓂ.   

 
ᐃᓱᒪᖅᓱᕈᓐᓇᕐᓂᖓ ᑐᓂᓯᑎᓪᓗᒍ ᓇᓗᓇᐃᖅᓯᔾᔪᑎᒥᒃ  
 (2)  ᖃᓄᐃᓕᐅᖅᑐᖃᙱᑎᓪᓗᒍ ᐅᕝᕙᓘᓐᓃᑦ ᑲᔪᓯᓂᖓᒍᑦ ᐱᒋᐊᕐᓂᖓᓂ ᐅᕝᕙᓘᓐᓃᑦ 
ᐊᑭᖏᑦ ᐋᖅᑭᑕᐅᑎᓪᓗᒋ ᓯᖃᓂᕐᒧᑦ ᑭᓇᑐᐃᓐᓇᕐᒧᑦ ᐊᑐᓐᓇᐅᑎᑦᑎᓂᕐᒧᑦ ᓇᓗᓇᐃᖅᓯᔾᔪᑎᓂᒃ 
ᐅᕝᕙᓘᓐᓃᑦ ᑎᑎᖃᓂᒃ ᑲᒪᔨᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᑲᒪᒋᔭᐅᓪᓗᓂ ᐃᖅᑲᖅᑐᐃᕕᖕᒥᑦ 
ᑭᐅᑎᓪᓗᒍ ᓱᓕᑦᑎᐊᕐᓂᕐᒧᑦ ᐱᔪᒥᓇᖅᓯᐅᑎᓂᒃ ᐅᕝᕙᓘᓐᓃᑦ ᐱᖁᔭᐅᓂᖓᓄᑦ ᓇᓗᓇᐃᕈᑎᓂᒃ 
ᐊᑖᓂ ᑕᔅᓱᒪ ᒪᓕᒐᐅᑉ.  

 
ᐱᕋᔭᕐᓂᖅ ᐊᒻᒪ ᐊᓄᓪᓚᒃᓯᐊᕆᔭᐅᓂᖅ  

 
ᐱᕋᔭᕐᓂᖅ ᐊᒻᒪ ᐊᓄᓪᓚᒃᓯᐊᕆᔭᐅᓂᖅ  
54.  ᐃᓄᒃ ᐸᓯᔾᔭᒃᓴᐅᔪᖅ ᐱᕋᔭᖕᓂᕐᒧᑦ ᐊᒻᒪ ᑲᒪᓂᖓᓄᑦ ᐅᓐᓂᒃᑳᓂᒃ ᓇᐃᓈᖅᓯᒪᔪᓂᒃ 
ᐸᓯᔭᐅᔾᔪᑎᖓ ᓇᓗᓇᐃᖅᑕᐅᑎᓪᓗᒍ ᐊᑭᓕᐅᑎᒋᔭᕆᐊᓕᖓ ᖃᖏᐅᑐᑎᖏᖢᒍ $5000 
ᐅᕝᕙᓘᓐᓃᑦ ᑎᒍᔭᐅᓗᓂ ᐃᓱᖃᕐᓗᒍ ᖃᖏᐅᑎᖏᖢᒍ ᐅᓪᓗᓂ 90ᓂᒃ ᐅᕝᕙᓘᓐᓃᑦ ᑕᒪᒃᑭ ᑭᓇ 

(a)  ᒪᓕᒐᕐᒥᒃ ᓱᕋᐃᓂᖅ ᐅᕝᕙᓘᓐᓃᑦ ᑐᓂᓯᓐᓂᖏᒃᑯᓂ ᑎᓕᓯᔾᔪᑎᒥᒃ ᑲᒪᔨᒧᑦ 
ᐅᕝᕙᓘᓐᓃᑦ ᐃᖅᑲᖅᑐᐃᕕᖕᒥᑦ;  

(b)  ᖃᐅᔨᒪᓗᓂ ᑐᓂᓯᓗᓂ ᓱᓕᖏᑦᑐᒥᒃ ᐅᕝᕙᓘᓐᓃᑦ ᓱᓕᖏᑦᑐᒥᒃ 
ᓇᓗᓇᐃᖅᓯᓗᓂ ᐊᑖᓂ ᑕᔅᓱᒪ ᒪᓕᒐᐅᑉ ᑲᒪᔨᒧᑦ, ᑎᑎᕋᖅᑎᒧᑦ 
ᐅᕝᕙᓘᓐᓃᑦ ᐃᖅᑲᖅᑐᐃᕕᖕᒥᑦ;  

(c) ᐃᖅᑲᓇᐃᔭᖅᑎᐅᓗᓂ ᐊᑭᓖᔨᐅᑉ, ᒪᓕᒐᕐᒥᒃ ᓱᕈᐃᓂᕐᒧᑦ ᐃᓚᖓᓂ 21ᒥᑦ.  
 

ᐊᑐᐊᒐᑦ  
ᐊᑐᐊᒐᑦ  
55. ᑲᒥᓯᓇ, ᑭᒡᒐᖅᑐᕐᓂᖓᑕ ᒥᓂᔅᑕᐅᑉ, ᐊᑐᐊᒐᓕᐅᑐᓐᓇᕆᐊᖃᖅᐳᖅ 

(a) ᐱᔾᔪᑎᒋᓪᓗᒍ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᑎᓪᓗᒍ, ᐲᖅᑕᐅᑎᓪᓗᒍ 
ᐊᒻᒪ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᒃᑲᓐᓂᖅᑎᓪᓗᒍ ᐃᖅᑲᖅᑐᐃᔨᐅᑉ 
ᖃᓄᐃᓕᖃᖁᔨᓂᖓᓄ ᑲᒪᔨᒧᑦ;  

(b) ᐋᖅᑭᒃᑕᐅᓯᒪᔪᓂᒃ ᓇᓕᐊᖕᓂᑐᐃᓐᓇᖅ ᑕᑕᑎᕆᐊᓕᖕᓂᑦ ᐅᕝᕙᓘᓐᓃᒃ 
ᐱᔾᔪᑎᒋᓪᓗᒍ ᐃᓗᓕᖏᓐᓂᒃ ᓇᓕᐊᖕᓂᑐᐃᓐᓇᕐᓂᒃ ᑕᑕᑎᕆᐊᓕᖕᓂᑦ, 
ᐊᒻᒪ ᓇᓕᐊᖕᓂᑐᐃᓐᓇᖅ ᑎᑎᖃᓂᒃ ᑎᑎᖃᑎᒍᑦ 
ᐃᖅᑲᖅᑐᐃᕕᖕᒧᐊᖅᓯᓗᓂ ᓇᓕᖕᐊᓂᑐᐃᓐᓇᖅ ᑕᑕᑎᕆᐊᓕᖕᓂᑦ 
ᐱᖁᔭᓯᒪᔪᓂᒃ ᑕᔅᓱᒪ ᒪᓕᒐᐅᑉ ᐋᖅᑭᒃᑕᐅᓯᒪᓗᓂ;  

(c) ᐋᖅᑭᒃᑕᐅᓯᒪᔪᑦ ᐊᑭᓕᕆᐊᓖᑦ ᐃᖅᑲᖅᑐᑕᐅᔾᔪᑎᒃᓴᐅᑐᓐᓇᕆᓕᒃ ᑲᒪᔨᒧᑦ 
ᐊᑖᓂ ᑕᔅᓱᒪ ᒪᓕᒐᒥᑦ;  

(d) ᐋᖅᑭᒃᑕᐅᓯᒪᔪᑦ ᓇᓕᐊᖕᓂᑐᐃᓐᓇᖅ ᐊᓯᖏᑦ ᐱᔾᔪᑎᒃᓴᑦ ᐅᕝᕙᓘᓐᓃᒃ 
ᑭᓱᒥᒃ ᑕᔅᓱᒪ ᒪᓕᒐᐅᑉ ᐅᕝᕙᓘᓐᓃᑦ ᐋᖅᑭᒃᑕᐅᒐᔭᖅᑐᖅ; ᐊᒻᒪ  

(e) ᐱᔾᔪᑎᒋᓪᓗᒍ ᓇᓕᐊᖕᓂᑐᐃᓐᓇᒃᑯᑦ ᐱᔾᔪᑎᖃᖅᑐᒥᒃ ᑲᒥᓯᓇ 
ᐱᔭᕆᖃᓪᓚᕆᒃᐳᖅ ᑲᒪᓯᓗᓂ ᐱᔾᔪᑎᖏᓐᓂᒃ ᐊᒻᒪ ᒪᓕᒋᐊᓕᖕᓂᒃ ᑕᔅᓱᒪ 
ᒪᓕᒐᐅᑉ.  

 
ᐱᓪᓚᕆᐅᔪᑦ ᐋᕿᒋᐊᕈᑎ  

 
ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖓ 

56. (1)  ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ 
ᐱᖁᔭᖓ ᐋᖅᑭᒋᐊᖅᑕᐅᕗᖅ ᑕᔅᓱᒪᐅᒃ ᐃᓚᖓᓂ.  
 
 (2)  ᑎᑎᕋᖅᓯᒪᔪᖅ 41(1)(i)ᒥᑦ ᐲᖅᑕᐅᕗᖅ ᐊᒻᒪ ᐅᑯᐊᓗ ᐃᓚᖃᓯᐅᑎᓪᓗᒋᑦ:  
 

(i)  ᓇᓗᓇᐃᖅᓯᒪᔪᖅ ᑲᑎᑕᐅᕗᖅ ᐱᔾᔪᑎᒋᓪᓗᒍ ᒪᓕᓕᖅᓯᓂᕐᒧᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑖᓂ ᐃᓚᒋᓄᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᑦ 
ᐊᑐᓕᖅᓯᓂᕐᒧ ᐱᖁᔭᖅ; ᐅᕝᕙᓘᓐᓃᑦ  

 
(3) ᑎᑎᕋᖅᓯᒪᔪᖅ 48(h)ᒥᑦ ᐲᖅᑕᐅᕗᖅ ᐊᒻᒪ ᐅᑯᐊ ᐃᓚᔭᐅᓪᓗᑎᒃ:  

(h) ᑲᒪᔨ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖅ 
ᐅᕝᕙᓘᓐᓂᑦ ᐱᔪᓐᓇᕐᓂᖃᖃᑎᒌᑦ ᐱᖁᔭᑎᒍᑦ ᐃᑲᔪᖁᔨᓂᕐᒧᑦ 
ᑎᓕᓯᔾᔪᑕᐅᔪᑦ ᐱᖁᔭᕐᒥᑦ;  

 
ᓱᕈᓯᕐᓄᑦ ᒪᓕᒐᖏᓐᓂᒃ ᐱᖁᔭᖅ 

 
57. (1) ᓱᕈᓯᕐᓄᑦ ᒪᓕᒐᖏᓐᓂᒃ ᐱᖁᔭᖅ  
 
 (2) ᐃᓚᒃᑲᓐᓂᖓᓂ 60(1)ᒥᑦ ᐋᖅᑭᒋᐊᖅᑕᐅᕗᖅ  

(a)  ᐲᖅᑕᐅᓗᓂ ᑎᑎᕋᖅᓯᒪᔪᖅ (d) ᐊᒻᒪ ᐃᓚᔭᐅᓪᓗᓂ ᐅᑯᐊ ᒪᓕᒃᖢᒋᑦ:  
 

(d) ᐱᔾᔪᑎᒋᓪᓗᒍ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓂᒃ ᑐᓂᔭᐅᕗᖅ ᐊᑭᓖᓂᒃᑯᑦ 
ᑎᓕᓯᔾᔪᑎᒥᒃ ᐃᖅᑲᓇᐃᔭᖅᑎᒧᑦ ᐊᑭᓖᔨᐅᕐ ᐱᔾᔪᑎᒋᓪᓗᒍ ᑮᓇᐅᔾᔭᒃᓵ, 
ᑮᓇᐅᔾᔭᒃᓵᖅ ᐊᒻᒪ ᐊᓯᖏᓐᓄᑦ ᐃᖅᑲᓇᐃᔭᕐᓂᕐᒧᑦ ᐊᑭᓕᐅᑎᑦ ᐊᑭᓖᔨᐅᑉ 
ᐊᑎᖓᓄᑦ ᑎᓕᓯᔾᔪᑎᒥᒃ;  

(d.1)  ᐱᖁᔭᐅᓯᒪᔪᖅ ᐃᑲᔪᓯᖃᑦᑕᖅᑐᒧᑦ ᐊᖏᖅᓯᖁᓪᓗᒍ ᐃᖅᑲᖅᑐᐃᔨᐅᑉ 
ᐲᖅᑕᐅᓚᐅᖏᓐᓂᖓᓄᑦ ᑎᓕᓯᔾᔪᑎᒧᑦ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐃᓚᒌᓄᑦ ᐃᑲᔪᖅᑕᐅᓂᒃᑯᑦ ᑲᒪᔨᒧᑦ;  

(d.2)  ᐱᖁᔭᐅᓂᖓᓄᑦ ᐃᓚᖓ ᐅᕝᕙᓘᓐᓃᑦ ᑕᒪᒃᑭ ᐃᑲᔪᓯᐊᕐᓂᕐᒧᑦ 
ᐊᑭᓖᓂᕐᒧᑦ ᐊᑭᓖᓂᒃᑯᑦ  
(i) ᒪᓕᒋᐊᓕᖕᓂᑦ ᓂᐅᕕᐊᒃᓴᖃᕐᓂᕐᒧᑦ ᐱᖁᑎᓂᒃ ᐃᑲᔪᓯᖃᑦᑕᖅᑐᑉ 

ᐅᕝᕙᓘᓐᓃᑦ ᓱᕈᓯᐅᑉ ᐃᑲᔪᓯᖃᑦᑕᖅᑐᑉ ᐊᑭᓖᔨᐅᑉ ᐊᑖᓂ 
ᑎᓕᓯᔾᔪᑎᒥᒃ, ᐊᑭᓪᓗᐊᖓᓄᑦ ᓂᐅᕕᐊᒃᓴᖃᕐᓂᕐᒧᑦ ᐱᖁᑎᓂᒃ 
ᐊᑐᐃᓐᓇᑎᑦᑎᔭᕆᐊᖃᖅᐳᖅ ᑎᓕᓯᔾᔪᑎᒧᑦ;  

(ii)  ᐊᑭᓖᓂᕐᒧᑦ ᐱᖓᔪᒋᔭᐅᔪᑦ ᓯᓚᑖᓃᙶᖅᓯᒪᔪᖅ 
ᐊᑐᐃᓐᓇᑎᑦᑎᓂᕐᒧᑦ ᓂᐅᕕᐊᒃᓴᖃᕐᓂᖅ ᐱᖁᑎᓂᒃ ᐊᒻᒪ 
ᐃᑲᔫᑎᓂᒃ ᐃᑲᔪᓯᖃᑦᑕᖅᑐᑉ ᐅᕝᕙᓘᓐᓃᑦ ᕿᑐᕐᖓᖓᑕ 
ᐃᑲᔪᓯᖃᑦᑕᖅᑐᑉ, ᐊᑭᓪᓗᐊᖓᑕ ᓂᐅᕕᐊᒃᓴᖃᕐᓂᖅ ᐱᖁᑎᓂᒃ 
ᐊᒻᒪ ᐃᑲᔫᑎᓂᒃ ᐱᖁᔭᐅᓯᒪᕗᖅ ᑎᓕᓯᔾᔪᑎᒥᒃ;  

 
(b) ᐃᓚᓯᒪᓗᓂ ᐅᑯᐊ ᐱᔭᕇᖅᐸᑦ ᑎᑎᕋᖅᓯᒪᔪᖅ (1)(f)ᒥᑦ:  

 
(f.1)  ᐊᑐᐃᓐᓇᑎᑦᑎᓂᖅ ᐃᑲᔫᓯᐃᖑᕙᒃᑐᓂᒃ ᐊᑖᓂ ᐃᖅᑲᓇᐃᔭᖅᑎᓄᑦ 

ᓈᓪᓕᐅᒃᑯᒫᓕᕆᑦᔩᑦ ᐱᖁᔭᖓᓄᑦ ᐊᑭᓖᓂᕐᒧᑦ ᐊᑭᓖᔨᑉ ᐊᑎᖓᓄᑦ 
ᑎᓕᓯᔾᔪᑎᒥᒃ ᐱᓕᕆᔾᔪᑕᐅᔪᒥᒃ ᐅᕝᕙᓘᓐᓃᑦ ᑮᓇᐅᔭᖅᑖᒃᓴᓂᑦ 
ᐲᔭᐃᓂᕐᒧᑦ ᐊᑖᓂ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᒪᓕᒐᑎᒍᑦ ᐊᑐᓕᖅᓯᓂᕐᒧᑦ ᐱᖁᔭᖓᓂ.  

 
(c)  ᐱᖅᑕᐅᓗᓂ ᑎᑎᕋᕐᓯᒪᔪᖓᓃᑦᑐᖅ (l) ᐊᒻᒪ ᐊᓯᑦᔨᕐᑕᐅᑦᓗᓂ 

ᐅᑯᓄᖓ:  

(l) ᐱᔪᓐᓇᕐᑎᑦᓯᓕᕐᓱᓂ ᐃᓚᒌᓄᑦ ᐃᑲᔪᕐᑎᐅᔪᒥᒃ ᐊᐅᓚᑦᓯᔨᒃ ᐅᕙᓘᓐᓂᑦ 
ᐃᑲᔪᕐᑎᐅᔪᒥᒃ ᐃᓚᒌᓄᑦ, ᑎᒃᑯᐊᕐᑕᐅᓯᒪᔪᖅ ᑕᕙᓂ ᐃᓚᒌᓄᑦ 
ᐃᑲᔫᓯᐊᖃᑕᕐᓂᕐᒧᑦ ᐊᑐᓕᕐᑕᐅᓂᐊᖓᑕ ᐱᖁᔭᖓᓄᑦ, 
ᐱᖁᔭᓕᐅᕐᐸᑦᓕᐊᓂᕐᒧᑦ, ᐊᓯᑦᔨᕐᑐᐃᖃᑕᕐᓂᕐᒧᑦ, ᒪᓕᒃᓗᒋ ᑕᒪᒃᑯᐊ 
ᒪᓕᒃᑕᐅᔭᕆᐊᓖᑦ, ᖃᓄᕐᓗ ᐊᒥᓲᑎᒋᓇᔭᕐᓂᖏᑦ ᐃᑲᔫᑕᖃᑕᕐᑐᑦ 
ᑮᓇᐅᔭᓕᐅᖃᑕᕐᓂᕐᒧᑦ ᐱᑦᔪᑎᓖᑦ.  

 
 (3)  ᐃᓚᖓ 60 ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ ᐱᔭᕇᖅᓯᒪᓕᖅᑎᓪᓗᒍ 
ᐃᓚᒃᑲᓐᓂᖓᓂ (1)ᒥᑦ:  
 
ᐊᑐᐃᓐᓇᐅᑎᑦᑎᓂᕐᒧᑦ ᐱᖃᓯᐅᑎᓂᖅ  

(1.1)  ᑎᓕᓯᔾᔪᑎᓕᒫᑦ ᓴᓇᓯᒪᕗᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᐱᔾᔪᑎᖃᖅᑐᒥᒃ 
ᐊᔾᔨᒌᓴᐃᓐᓇᓂᒃ ᐊᑭᓕᖅᓱᐃᖃᑦᑕᕐᓂᖅ ᐃᑲᔪᓯᐊᕐᒧᑦ ᐱᖃᑕᐅᔭᕆᐊᖃᖅᐳᑦ, ᐊᒻᒪᓗ ᐊᓯᖏᓐᓄᑦ 
ᑎᓕᓯᔾᔪᑎᓂᒃ ᓴᓇᓯᒪᕗᖅ ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᐱᖃᓯᐅᑎᑐᐃᓐᓇᕆᐊᖃᖅᐳᑦ, ᐅᑯᓂᖓ 
ᐊᑐᐃᓐᓇᐅᑎᑦᑎᓂᕐᒧᑦ:  

(a) ᑎᓕᓯᔾᔪᑎᐅᔪᖅ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᑎᑎᕋᖅᑎᖓᓂᒃ 
ᐃᖅᑲᖅᑐᐃᕕᖕᒥᑦ ᐃᓚᒌᓄᑦ ᐃᑲᔪᖃᑦᑕᖅᑐᑉ ᑲᒪᔨᖓᓂᒃ;  

(b) ᑭᓯᐊᓂ ᑎᓕᓯᔾᔪᑎᒥᒃ ᓴᓇᓯᒪᒃᐸᑦ ᐊᑖᓂ ᑎᑎᕋᖅᓯᒪᔪᒥᒃ (1)(d.2)ᒥᑦ, 
ᑕᒪᒃᑭᑦ ᐊᑭᓕᒐᒃᓴᑦ ᐊᑖᓂ ᑎᓕᓯᔾᔪᑎᒥᒃ ᐊᑭᓕᖅᑕᐅᒃᐸᑦ ᐃᓚᒌᓄᑦ 
ᐃᑲᔪᖅᑕᐅᓯᐅᓄᑦ ᑲᒪᔨᖓᓄᑦ, ᐅᕝᕙᓘᓐᓃᑦ ᐃᓄᒃ ᐅᕝᕙᓘᓐᓃᑦ 
ᑎᒥᐅᔪᒥᒃ ᐱᓕᕆᐊᖃᖅᑐᒥᒃ ᐊᔾᔨᐸᓗᐊᓂᒃ ᐊᓯᖓᓂᒃ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᒥᒃ, ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑐᑉ; ᐊᒻᒪ  

(c) ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓᑦ ᐊᑐᕆᐊᖃᕋᔭᖅᐳᖅ 
ᒪᓕᓕᖅᓯᖁᔨᓗᓂ ᑎᓕᓯᔾᔪᑎᒥᒃ ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑐᑉ.  

 
ᓇᓗᓇᐃᖅᓯᔭᕆᐊᖃᕐᓂᖅ ᑎᓕᓯᔾᔪᑎᒥᒃ  

(1.2) ᑎᓕᓯᔾᔪᑎᓕᒫᑦ ᓴᓇᓯᒪᔪᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᐱᔾᔪᑎᒋᓪᓗᒍ ᐊᑭᓖᓂᕐᒧᑦ 
ᐃᑲᔪᖅᑕᐅᓂᒃᑯᑦ ᐱᖃᓯᐅᑎᔭᕆᐊᖃᖅᐳᑦ ᐅᕝᕙᓘᓐᓃᑦ ᐊᑐᔪᖃᕐᓗᑎᒃ ᓇᓗᓇᐃᖅᓯᔾᔪᑎᓂᒃ 
ᐱᔾᔪᑎᒋᓗᓂᐅᒃ ᐃᑲᔪᓯᖃᑦᑕᖅᑐᑉ ᐊᒻᒪ ᐊᑭᓖᔨ ᐊᑖᓂ ᑎᓕᓯᔾᔪᑎᒥᒃ, ᓇᓗᓇᐃᖅᑕᐅᔭᕆᐊᖃᖅᐳᖅ 
ᑭᓱᒥᒃ ᐊᑐᓐᓇᐅᔪᖃᕐᒪᖔᑦ ᑎᓕᓯᔾᔪᑎᐅᔪᑉ ᐋᖅᑭᓚᐅᖅᑎᓪᓗᒍ ᐊᑐᓐᓇᐅᓕᖅᐸᑦ:  

(a) ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᑦ ᑎᓕᓯᔾᔪᑎᒥᒃ   
ᐱᔾᔪᑎᓖᑦ;  

(b) ᐊᑎᖓ, ᐊᒻᒪ ᐊᑎᖑᐊᕆᖃᑦᑕᖅᑕᖓᓂᒃ ᐅᕝᕙᓘᓐᓃᑦ 
ᐊᔾᔨᒋᙱᑕᐅᖓᓂᒃ ᑕᓐᓇ ᐃᓄᑉ ᑕᐃᔭᐅᖃᑦᑕᖅᑕᖓᓄᑦ;  

(c) ᐅᓪᓗᖓᑕ ᐃᓄᕕᖓ 
(d) ᑐᔪᕐᒥᕕᒋᖃᑦᑕᖅᑕᖓᑕ;  
(e) ᑎᑎᖃᑎᒍᑦ  ᑐᕌᕕᖓ, ᐊᓯᖓᓂᒃ ᑐᔪᕐᒥᕕᖓ ᑐᕌᕈᑎᖓᑕ;  
(f) ᐅᖃᓚᐅᑎᖓᑦ, ᓱᒃᑲᔪᒃᑯᑦ, ᐊᒻᒪ ᖃᕋᓴᐅᔭᒃᑯᑦ ᑐᕌᕈᑎᖓᑦ;  
(g) ᐊᑎᖓ ᐊᒻᒪ ᐃᖅᑲᓇᐃᔭᕐᕕᖓᑦ; ᐊᒻᒪ  
(h) ᐊᑎᖓ ᐊᒻᒪ ᑐᕌᕕᖓᑕ ᓴᐳᓐᓂᐊᖅᑎᖓᑕ ᑭᒡᒐᖅᑐᐃᔪᒥᒃ 

ᓯᓚᑖᓃᙶᖅᓯᒪᔪᒥᒃ.  

ᑎᑎᖃᓂᒃ ᐃᖅᑲᖅᑐᐃᕕᖕᒨᓯᓂᖅ ᐃᓚᒌᓄᑦ ᐃᑲᔪᖅᑕᐅᓯᓄᑦ ᑲᒪᔨᖓᑦ  
 (1.3)  ᑎᑎᕋᖅᑎ ᐃᖅᑲᑐᐃᕕᖕᒥᖔᖅᑐᒥᒃ, ᐱᒋᐊᑲᐅᑎᒋᔭᕆᐊᖃᖅᐳᖅ ᑎᓕᓯᔾᔪᑎᒥᒃ 
ᓴᓇᐅᔭᕇᖅᓯᒪᓕᖅᐸᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ, ᐅᕝᕙᓘᓐᓃᑦ  

 
ᐸᓯᔭᐅᔾᔪᑎ ᓇᖕᒥᓂᕆᔭᐅᔪᒥᒃ  
 (1.4) ᐃᓚᒌᓄᑦ ᐃᑲᔪᖅᑕᐅᓯᓄᑦ ᑲᒪᔨ ᐃᒪᐃᑐᓐᓇᕆᖃᖅᐳᖅ, ᑎᓕᓯᔾᔪᑎᐅᔪᖅ 
ᐸᓯᔭᔾᔪᑎᐅᒍᓂᒃ ᓇᖕᒥᓂᕆᔭᐅᔪᒥᒃ ᓴᐳᒻᒥᔭᓇᖅᑐᒥᒃ ᐊᑭᓖᓂᒃᑯᑦ ᐊᑖᓂ ᑎᓕᓯᔾᔪᑎᒥᒃ, 
ᐊᔪᕐᓇᕈᓐᓃᖅᑎᑉᐹᓕᕐᓗᓂ ᐱᓇᓱᐊᕐᓂᕐᒧᑦ ᐅᕝᕙᓘᓐᓃᑦ ᐋᖅᑭᖅᑎᐊᕐᓯᒪᔪᒥᒃ 
ᓴᐳᒻᒥᔾᒧᑎᖃᖅᑎᐊᕐᑐᒥᒃ ᐃᓚᒋᐊᕈᑎᓂᒃ ᐱᔾᔪᑎᒋᓪᓗᒍ ᐃᑲᔪᓯᐊᖅᑲᑕᖅᑐᑉ ᐊᑖᓂ ᑎᓕᓯᔾᔪᑎᒥᒃ.  
 
 (4) ᐃᓚᖓ 60 ᐋᖅᑭᒋᐊᖅᑕᐅᓯᒪᕗᖅ ᐃᓚᔭᐅᓪᓗᓂ ᐅᑯᓂᖓ ᑭᖑᓂᐊᓂ 
ᐃᓚᒃᑲᓐᓂᖓᓂ (3)ᒥᑦ:  
 
ᐃᓄᔪᓐᓃᖅᑎᓪᓗᒍ ᐊᑭᓖᔨ 
 (4)  ᐊᑭᖓᑕ ᐊᑭᓕᒃᓴᖓᓂ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ 
ᐃᓅᔪᓐᓂᖅᑐᑉ ᐊᑭᓖᔨᐅᑉ ᐊᑭᓕᒃᓴᖓᑕ ᓄᓇᖁᑎᖓᓄᑦ ᐊᑭᓖᔨᐅᑉ, ᐃᓱᒪᓕᐅᕈᑕᐅᔭᕆᐊᓕᒃ 
ᑎᓕᓯᔪᑎᒃᑎᑕᐅᓂᐊᒪᖔᑦ ᑖᓐᓇ ᒪᓕᒃᑕᐅᒃᐸᑦ ᑎᑎᕋᕐᓯᒪᔪᖓ 60(1)(k).  
 
ᐃᓄᔪᓐᓃᖅᑎᓪᓗᒍ ᐃᑲᔪᓯᐊᖃᑦᑕᖅᑐᖅ 
 (5) . ᐊᑭᖓᑕ ᐊᑭᓕᒃᓴᖓ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ 
ᐃᓄᔪᓐᓂᕐᕕᖓᑕ ᐃᑲᔪᓯᐊᖃᑦᑕᖅᑐᑉ ᐅᕝᕙᓘᓐᓃᑦ ᕿᑐᕐᖓᑕ ᐃᑲᔪᓯᐊᖃᖅᑕᖅᑐᑉ 
ᐃᓱᒪᒋᔭᐅᓯᒪᕗᖅ ᑎᓕᓯᔾᔪᑎᒃᑯᑦ ᐊᑭᓕᒃᓴᖃᖕᓂᖓᓄᑦ ᐃᑲᔪᓯᐊᖃᑦᑕᖅᑐᑉ ᐅᕝᕙᓘᓐᓃᑦ 
ᓄᓇᖁᑎᖓᑕ ᐃᑲᔪᓯᐊᖃᑦᑕᖅᑐᑉ ᐃᑲᔪᓯᐊᖃᑦᑕᖅᑐᑉ, ᑕᒪᐃᒃᑲᔭᖅᕈᓂ.  
 
ᑐᒃᓯᕋᕐᓂ ᑐᒃᓯᕌᕆᔭᐅᔪᑉ 

(6)  ᐱᖃᑕᐅᖏᖢᒍ ᐃᓚᒃᑲᓐᓂᖓᑕ (4) ᐊᒻᒪ (5), ᑐᒃᓯᕋᕐᓂᖅ, ᐃᖅᑲᖅᑐᐃᕕᒃᑯᑦ 
ᑐᒃᓯᕌᕆᔭᐅᔪᒧᑦ ᓄᓇᖁᑎᖓᑕ ᐊᑭᓖᔨᐅᑉ ᐅᕝᕙᓘᓐᓃᑦ ᐊᑭᓖᔨ, ᑕᐃᒪᑦᑕᕆᐊᖃᖅᐸᓪᓗ, 
ᐊᑭᓕᕆᐊᓖᑦ ᑕᒪᑭᒃ ᐅᕝᕙᓘᓐᓃᑦ ᐃᓚᖓᑕ ᐊᑭᓕᓴᖓᓄᑦ ᐊᑖᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ ᐃᓄᔪᓐᓃᕐᕕᖑᓄᑦ ᐊᑭᓖᔨᐅᑉ, ᐃᑲᔪᓯᐊᖃᑦᑕᖅᑐᑉ 
ᐅᕝᕙᓘᓐᓃᑦ ᕿᑐᕐᖓᖓᑕ ᐃᑲᔪᓯᐊᖃᑦᑕᖅᑐᑉ ᐃᖅᑲᖅᑐᐃᕕᒃᑯᑦ ᓈᒻᒪᒃᓴᕈᑎ ᑮᓇᐅᔭᓂᒃ 
ᐲᖅᓯᕕᐅᓚᐅᖅᑎᓐᓇᒋᑦ ᓈᒻᒪᖏᓪᓗᓂᓗ ᓄᓇᖁᑎᖓᑕ ᐃᑲᔪᓯᐊᖃᑦᑕᖅᑐᑉ ᐅᕝᕙᓘᓐᓃᑦ ᐊᑭᓖᔨ 
ᐱᖁᔨᖏᑎᓪᓗᒍ.  
 
ᑐᑭᖏᑦ 
 (7) ᑕᔅᓱᒪ ᐃᓚᖓᓂ  
 
"ᓄᑕᕋᖅ ᑲᒪᒋᔭᐅᔭᕆᐊᓕᒃ" ᑖᓐᓇ ᑐᑭᓕᒃ ᓄᑕᕋᖅ ᑲᒪᒋᔭᐅᔭᕆᐊᓕᒃ ᐃᑲᔫᑕᐅᔪᒃᑯᑦ 
ᑎᓕᓯᔪᑎᒃᑯᑦ ᐱᓯᒪᔭᐅᑲᐃᓐᓇᕐᓂᐊᕐᓗᓂ, ᐅᑯᓄᖓ ᓇᑦᓕᖏᓐᓄᑦ:  

(a)    ᐊᖏᔪᖅᑲᖓᓄᑦ ᑖᑦᓱᒪ ᓄᑕᕋᐅᑉ;  
(b) ᑭᓇᑐᐃᓐᓇᖅ ᐱᓯᒪᑦᓯᓂᐊᕐᑐᖅ ᑖᑦᓱᒥᖓ ᓄᑕᖃᒥᒃ; ᐅᕙᓘᓐᓂᑦ  
(c) ᐊᓯᐊᓄᑦ ᑭᓇᑐᐃᓐᓇᕐᒧᑦ ᓄᑕᕋᐅᑉ ᓇᔪᕐᑕᖓᓄᑦ; (child of the recipient)  

 “ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓ” ᑐᑭᖃᖅᐳᖅ ᑲᒪᔨ ᑎᒃᑯᐊᖅᑕᐅᓯᒪᔪᑦ ᐊᑖᓂ 
ᐃᓚᒌᓄᑦ ᐃᖅᑲᖅᑐᐃᔨᐅᑉ ᑎᓕᓯᔾᔪᑎᖏᓂ ᒪᓕᒐᕐᓂᑦ ᐊᑐᓕᖅᓯᓂᕐᒧᑦ ᐱᖁᔭᖅ; (Family Support 
Manager) 
 
 “ᐊᑭᓖᔨ” ᑐᑭᖅᐳᖅ ᐃᓄᒃ ᐊᖏᖅᓯᒪᔪᒧᑦ ᐊᑭᓖᓂᕐᒧᑦ ᐊᑖᓂ ᑎᓕᓯᔾᔪᑎᒥᒃ ᐃᑲᔪᖅᑕᐅᓂᒃᑯᑦ; 
(payer) 
 
 “ᐃᑲᔪᓯᐊᖅᑲᑕᖅᑐᖅ” ᑐᑭᓕᒃ ᐊᖓᔪᖅᑳᕆᔭᐅᔪᖅ, ᓱᕈᓯᖅ ᐅᕝᕙᓘᓐᓃᑦ ᐊᓯᖓᑕ ᐃᓄᒃ ᑭᓇᒧᑦ 
ᐃᑲᔪᓯᐊᖃᑦᑕᖅᑐᒧᑦ ᐊᑭᓖᓂᒃᑯᑦ ᐊᑖᓂ ᑎᓕᓯᔾᔪᑎᒧᑦ ᐃᑲᔪᕐᓂᒃᑯᑦ. (recipient) 
 
(5)  ᐃᓚᖓ 74ᒥᑦ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᐃᓚᒃᑲᓐᓂᖓᓂ (2)ᒥᑦ ᐊᒻᒪ 
ᑭᖑᕝᕕᖅᑕᐅᓗᓂ ᐅᑯᓂᖓ:  
 
ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖅ 
 (2)  ᑎᓕᓯᔾᔪᑎᒥᑦ ᓴᓇᓯᒪᕗᖅ ᐊᑖᓂ ᐱᖁᔭᕐᒥᑦ ᐊᒃᑑᑎᖃᖅᐳᖅ ᓇᖕᒥᓂᖁᑎᒋᔭᐅᔪᒥᒃ 
ᓇᓗᓇᐃᖅᓯᒪᕗᖅ ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖅ 

(a)  ᐃᓕᓯᔾᔪᑎᐅᔪᖅ ᐃᓱᒪᒋᔭᐅᕗᖅ ᓴᐳᒻᒥᔪᑎᐅᕗᖅ ᐊᖏᕈᑎᒥᒃ 
ᐱᔾᔪᑎᒋᓪᓗᒍ ᐱᖁᔭᕐᒥᑦ; ᐊᒻᒪ  

(b)  ᑮᓇᐅᔭᓄᑦ ᐅᓂᒃᑳᑦ ᒪᑐᓯᓂᕐᒧᑦ ᑐᑭᖏᓐᓂᑦ ᑎᓕᓯᔾᔪᑎᒧᑦ 
ᐊᑎᓕᐅᖅᓯᒪᑐᐃᓐᓇᕆᐊᖃᖅᐳᖅ ᓇᖕᒥᓂᖁᑎᒋᔭᐅᔪᓄᑦ ᐊᑎᓕᐅᕐᓂᒃᑯᑦ 
ᓇᓗᓇᐃᖅᓯᒪᕗᖅ ᑕᕝᕙᓂ ᐱᖁᔭᕐᒥᑦ.  

 
ᐊᑭᒃᓴᐃᕐᕕᐅᔪᓐᓴᐃᓪᓕᐅᖅᑲᔪᑦ ᐊᑭᓕᖅᑕᐅᔪᓐᓇᐅᑎᖏᑦᑕ ᐱᖁᔭᖅ 

 
58. (1) ᐊᑭᒃᓴᐃᕐᕕᐅᔪᓐᓴᐃᓪᓕᐅᖅᑲᔪᑦ ᐊᑭᓕᖅᑕᐅᔪᓐᓇᐅᑎᖏᑦᑕ ᐱᖁᔭᖅ ᐋᖅᑭᒋᐊᖅᑕᐅᕗᖅ 
ᑕᔅᓱᒪ ᐃᓚᖓᓂᒃ.  
 
 (2) ᐃᓚᖓ 3 ᐲᖅᑕᐅᕗᖅ ᐊᒻᒪ ᐅᑯᓂᖓ ᑭᖑᕝᕖᕗᖅ:  

 
ᐃᓚᒌᓄᑦ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓ ᐊᒻᒪ ᐊᖏᖃᑎᒋᖕᓂᕐᒧᑦ ᒪᓕᒐᕐᓂᒃ ᐊᑐᖅᓯᓂᕐᒧᑦ 
ᐃᑲᔪᖅᑕᐅᓂᒃᑯᑦ ᐱᖁᔭᖅ 
3. ᓇᖕᒥᓂᕆᔭᐅᔪᒧᑦ ᑐᒍᔭᐅᑎᓪᓗᒍ ᐅᕝᕙᓘᓐᓃᑦ ᑲᒪᒋᔭᐅᑦᑎᐊᕐᓂᖓᑕ ᐱᓕᕆᐊᕆᔭᐅᓂᕐᒧᑦ 
ᐊᑖᓂ -ᐃᓚᒌᓄᑦ ᑎᓕᓯᔾᔪᑎᒃᑯᑦ ᖃᓄᐃᓕᐅᖁᔨᓂᖓ ᐊᒻᒪ ᐊᖏᖃᑎᒋᖕᓂᕐᒧᑦ ᒪᓕᒐᕐᓂᒃ 
ᐊᑐᖅᓯᓂᕐᒧᑦ ᐃᑲᔪᖅᑕᐅᓂᒃᑯᑦ ᐱᖁᔭᖅ, ᐃᓚᖓᓂ 2 ᐊᑐᑎᖃᖏᑉᐳᖅ ᓇᓕᒧᒌᖕᓂᕐᒧᑦ 
ᐊᑭᓕᒃᓴᐅᑐᖃᕐᓂᑦ ᐃᑲᔪᖅᑕᐅᓂᒃᑯᑦ.  
 
 (3) ᐃᓚᒃᑲᓐᓂᖓᓂ 4(3)ᒥᑦ ᐲᖅᑕᐅᕗᖅ ᐊᒻᒪ ᐅᑯᓂᖓ ᑭᖑᕝᕕᖅᑕᐅᓪᓗᓂ:  
 
ᓈᒻᒪᒋᔭᐅᔪᓐᓇᕐᓂᖓ  
 (3)  ᐱᖃᑕᐅᖏᖢᒍ ᐃᓚᒃᑲᓐᓂᖓᓂ (2), ᓇᓪᓕᐅᑯᒫᑦ ᐃᓅᓯᕐᒧᑦ ᓇᓪᓕᐅᒃᑯᒫᑦ 
ᐱᑕᖃᖏᑉᐳᖅ ᐱᖁᔭᐅᓯᒪᔪᒥᒃ ᐃᓚᒌᓄᑦ ᐃᑲᔪᖅᑕᐅᓯᐃᓄᑦ ᑲᒪᔨᖓᒃ ᑎᓕᐅᕆᐃᓯᐅᖑᕗᖅ 
ᐸᓕᓯᙳᐊᒥᒃ ᓴᓇᔭᕆᐊᖃᖅᐳᖅ ᑎᒍᓯᓂᕐᒧᑦ ᐱᖁᑎᒋᔭᐅᔪᓂᒃ ᐊᑭᓕᒃᓴᖃᖅᑐᓄᑦ ᒪᓕᓕᖅᓯᓂᕐᒧᑦ 

ᐃᑲᔪᖅᑕᐅᓂᒃᑯᑦ ᑎᓕᓯᔾᔪᑎᒥᒃ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐸᓕᓯᙳᐊᒥᒃ ᐊᑖᓂ 
ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᑦ ᐊᑐᓕᖅᓯᓂᕐᒧᑦ ᐱᖁᔭᖓᓐᓂᒃ.  
 
 (4)  ᑎᑎᕋᖅᓯᒪᔪᖅ 7(d)ᒥᑦ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ 
“ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᑏᑦᐊᑐᓕᖅᑎᑕᐅᓂᖏᑦᑕ ᐱᖁᔭᖓᓐᓂᒃ” ᐊᒻᒪ 
ᑭᖑᕝᕕᖅᑕᐅᓪᓗᓂ “ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᖅᓯᓂᕐᒧᑦ 
ᐱᖁᔭᖓᑦ.”  
 
 (5) ᐃᓚᖓ 18ᒥᑦ ᐲᖅᑕᐅᕗᖅ ᐊᒻᒪ ᐅᑯᓂᖓ ᑭᖑᕝᕖᓪᓗᓂ:  
 
ᓯᕗᓪᓕᐅᕝᔨᓂᖅ ᐊᑭᓕᒃᓴᑐᖃᕐᓂᑯᑦ ᐃᑲᔪᓯᐊᕐᓂᖅ  
18.  ᐱᖃᑕᐅᖏᖢᒍ ᐃᓚᖓ 17, ᐊᒻᒪ ᐱᔾᔪᑎᒋᓪᓗᒍ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ 
ᐋᖅᑭᓱᐃᓂᕐᒧᑦ ᑐᓂᔭᐅᑎᓪᓗᒍ ᐅᕝᕙᓘᓐᓃᑦ ᐱᓕᕆᐊᕆᑎᓪᓗᓂᐅᒡᓗ, ᐊᑭᓕᓴᑐᖃᑦ 
ᐃᑲᔪᓯᐊᕐᓂᕐᒧᑦ 
 

(a) ᓯᕗᓪᓕᐅᔾᔨᓂᖅ ᐊᓯᖏᓐᓄᑦ ᐃᖅᑲᖅᑐᐃᓂᒃᑯᒃ ᐊᑭᓕᒃᓴᓂᒃ; ᐊᒻᒪ  
(b) ᐊᔾᔨᒋᓕᖅᓯᓂᖅ ᐊᔾᔨᐸᓗᖏᓐᓂᒃ ᐊᑭᓕᒃᓴᑐᐃᖃᕐᓂᒃ ᐊᑖᓂ ᐱᑕᖃᖅᐸᑦ 

ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ.  
 

ᑭᑭᑦᑎᓂᕐᒧᑦ ᐱᖁᔭᖅ  
 

59. (1)  ᑭᑭᑦᑎᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᔅᓱᒪ ᐃᓚᖓᓂ.  
 

(2) ᑐᑭᖓ “ᐃᑲᔪᖅᑕᐅᓂᖅ” ᐃᓚᖓᓂ 1 ᑕᔅᓱᒪ ᐱᖁᔭᐅᑉ ᐲᖅᑕᐅᕗᖅ ᐊᒻᒪ 
ᐅᑯᓂᖓ ᑭᖑᕝᕕᖅᑕᐅᓪᓗᓂ:  
 

 “ᐃᑲᔪᖅᑕᐅᓂᖅ” ᑐᑭᖃᖅᐳᖅ ᑐᕌᖓᓪᓗᓂ ᐃᓚᖓᓂ 1 ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᓯᓂᕐᒧᑦ ᐱᖁᔭᕗᖅ: (support)  
 
 (3) ᐃᓚᒃᑲᓐᓂᖓᓂ 9(3) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᑎᑎᕋᖅᓯᒪᔪᖅ (c)ᒥᑦ 
ᐊᒻᒪ ᑭᖑᕝᕖᕗᖅ ᑖᒃᑯᓂᖓ:  
 

(c) ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᐅᕝᕙᓘᓐᓃᑦ ᑮᓇᐅᔭᖅᑖᒃᓴᓂᒃ ᐲᔭᐃᓂᕐᒧᑦ 
ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᓂᒃ ᑐᓂᔭᐅᓯᒪᔪᖅ ᐱᔾᔪᑎᒋᓪᓗᒍ 
ᐃᖅᑲᖅᑐᖅᑕᐅᓂᒃᑯᑦ ᐅᕝᕙᓘᓐᓃᑦ ᑎᓕᓯᔾᔪᑎᐅᔪᒥᒃ ᐊᑭᓖᓂᒃᑯᑦ 
ᐃᑲᔪᖅᑕᐅᓂᒃᑯᑦ.  

 
ᐃᓚᒌᓄᑦ ᒪᓕᒐᕆᔭᐅᔪᓄᑦ ᐱᖁᔭᖅ  

 
60. (1) ᐃᓚᒌᓄᑦ ᒪᓕᒐᕆᔭᐅᔪᓄᑦ ᐱᖃᔭᖓ ᐋᖅᑭᒋᐊᖅᑕᐅᓯᒪᕗᖅ ᑕᔅᓱᒪ ᐃᒪᖓᓂ. 
ᐃᓚᒌᓄᑦ ᒪᓕᒐᕆᔭᐅᔪᓄᑦ ᐱᖁᔭᖅ 
 
 (2) ᐃᓚᒃᑲᓐᓂᖓᓂ 21(1)ᒥᑦ ᐋᖅᑭᒋᐊᖅᑕᐅᕗᖅ  

(a) ᐲᖅᑕᐅᓪᓗᓂ ᑎᑎᕋᓯᒪᔪᖅ (d)ᒥᑦ ᐊᒻᒪ ᑭᖑᕝᕕᖅᑕᐅᓪᓗᓂ ᐅᑯᓂᖓ:  
 
(d) ᐱᔾᔪᑎᒋᓪᓗᒍ ᐃᓚᒌᓄᑦ ᐃᑲᔪᖅᑕᐅᓯᓄᑦ ᑲᒪᔨᖓᑦ ᑐᓂᓯᒐᔭᖅᐸᑦ 

ᐊᑭᓖᓂᕐᒧᑦ ᑎᓕᓯᔾᔪᑎᒥᒃ ᐃᖅᑲᓇᐃᔭᖅᑎᒧᑦ ᐊᑭᓖᔨᒧᑦ ᐱᔾᔪᑎᒋᓪᓗᒍ 
ᑮᓇᐅᔾᔭᒃᓵᑦ, ᑮᓇᐅᔾᔭᒃᓵᖅ ᐅᕝᕙᓘᓪᓃᑦ ᐊᓯᖏᒃ ᐃᖅᑲᓇᐃᔭᕐᓂᕐᒧᑦ 
ᐊᑭᓕᐅᑎᒃᓴᑦ, ᐅᕝᕙᓘᓐᓃᑦ ᐊᓯᖏᓐᓄᑦ ᐃᓄᖕᓂᑦ ᐅᕝᕙᓘᓐᓃᑦ 
ᐊᑭᓖᔭᕆᐊᖃᖅᑐᖃᓕᕐᓂᕈᓂ ᐊᓯᖏᓐᓄᑦ ᐃᖅᑲᓇᐃᔭᕐᓂᕐᒧᑦ ᐊᑭᓖᓂᕐᒧᑦ 
ᐊᑭᓃᔨᒧᑦ ᐊᑎᖃᖅᑐᒥᒃ ᑎᓕᓯᔾᔪᑎᒥᒃ;  

(d.1)  ᐱᖁᔨᓂᕐᒧᑦ ᐃᑲᔪᓯᐊᖃᑦᑕᖅᑐᑉ ᐊᖏᖅᑕᐅᓂᕐᒧᑦ ᐃᖅᑲᖅᑐᐃᕕᖕᒥᑦ 
ᐲᖅᑕᐅᓚᐅᖏᑎᓪᓗᒍ ᑎᓕᓯᔾᔪᑎᐅᔪᖅ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓂᒃᑯᑦ ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᑲᒪᔨᖓᑦ;  

(d.2)  ᐊᔪᕐᓇᕈᓐᓃᖅᐊᓯᕆᓂᕐᒧᑦ ᐃᓚᖓᓄᑦ ᐅᕝᕙᓘᓐᓃᑦ ᑕᒪᒃᑭᑦ 
ᐃᑲᔪᓯᐊᕐᓂᕐᑯᑦ ᐊᑭᓖᓂᕐᒧᑦ ᐊᑭᓕᖅᑕᐅᔭᕆᐊᓕᒃ 
(i) ᐊᑐᓐᓇᐅᑎᑦᑎᓂᕐᒧᑦ ᓂᐅᕕᐊᒃᓴᖃᕐᓂᒧᑦ ᐱᖁᑎᓂᒃ 

ᐃᑲᔪᓯᐊᖃᑦᑕᖅᑐᑉ ᐊᑭᓖᔨᒧᑦ ᐊᑖᓂ ᑎᓕᓯᔾᔪᑎᐅᒃ, 
ᐊᑭᒋᒐᔭᖅᑕᖓᑕ ᓂᐅᕕᐊᒃᓴᖃᕐᓂᕐᒧᑦ ᐱᖁᑎᓂᒃ 
ᐊᑑᑎᖃᕆᐊᖃᖅᐳᖅ ᑎᓕᓯᔾᔪᑎᐅᔪᒥᒃ;  

(ii)  ᐊᑭᓖᓂᖅ ᐱᖓᔪᒋᔭᐅᔪᑦ ᓯᓚᑖᓃᙶᖅᓯᒪᔪᓂᒃ 
ᐊᑐᓐᓇᐅᑎᑦᑎᓂᕐᒧᑦ ᓂᐅᕕᐊᒃᓴᖃᕐᓂᖅ ᐱᖁᑎᓂᒃ ᐅᒻᒪ 
ᐃᑲᔫᑎᓂᒃ ᐃᑲᔪᓯᐊᖃᑦᑕᖅᑐᑉ, ᐊᑭᓪᓗᐊᖓᑕ ᑖᒃᑯᓄᖓ 
ᑐᓂᔭᐅᓯᒪᔪᑦ ᑎᓕᓯᔾᔪᑎᖓᓂᒃ;  

 
(b)ᐃᓚᓕᐅᑎᓪᓗᓂ ᐅᑯᓂᖓ ᑎᑎᕋᖅᓯᒪᔪᑦ ᐱᔭᕇᖅᐸᑕ (1)(f)ᒥᑦ:  
 
(f.1)  ᐊᑐᐃᓐᓇᐅᑎᑦᓯᓯᐊᕐᓗᑎᒃ ᐊᑭᓕᐅᑕᐅᓂᐊᕐᑐᓂᒃ ᑖᒃᑯᐊ ᒪᓕᒃᓗᒋᑦ 
ᐃᖅᑲᓇᐃᔭᕐᑎᓄᑦ ᓇᑦᓕᐊᑯᒫᓕᕆᓂᕐᒧᑦ ᐱᖁᔭᖓ ᐊᑭᓕᐅᑕᐅᓂᐊᕐᑐᑦ 
ᑖᑦᓱᒧᖓ ᐊᑭᓖᔨᒧᑦ ᑕᐃᔭᐅᒧᑦ ᑖᓐᓇ ᑮᓇᐅᔭᖏᓐᓂᒃ ᐲᔭᐃᓂᒃᑯᑦ 
ᐱᕕᐅᖃᑦᑕᕐᓂᐊᕐᑐᖅ ᑮᓇᐅᔭᒃᓵᖏᓐᓂᒃ ᐊᒻᒪ ᑮᓇᐅᔭᓕᐊᖏᓐᓂᒃ ᒪᓕᒃᓗᒍ 
ᖃᓄᐃᑑᓂᖓ ᐲᔭᕐᑕᐅᖃᑕᕐᓂᐊᕐᑐᑦ ᐃᓚᒌᓄᑦ ᐃᑲᔫᑕᐅᖃᑕᕐᑐᑦ 
ᑎᓕᓯᔪᑎᒃᑯᑦ ᐱᖁᔭᖓ.  

 
 (3) ᐃᓚᖓ 21ᒥᑦ ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ ᑕᒃᑯᐊ ᐱᕇᖅᐸᑕ 
ᐃᓚᒃᑲᓐᓂᖓᓂ (1)ᒥᑦ;  
 
ᐱᖃᑕᐅᔪᑦ ᐊᑐᐃᓐᓇᐅᑎᑦᑎᓗᑎᒃ  

(1.1) ᑲᒪᒃᑭᑦ ᑎᓕᓯᔾᔪᑎᑦ ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᓇᓗᓇᐃᖅᓯᕗᖅ 
ᐊᔾᔨᒌᓴᐃᓐᓇᕐᓂᑦ ᐊᑭᓕᖅᓱᐃᖃᑦᑕᕐᓂᕐᒧᑦ ᐃᑲᔪᕐᓂᒃᑯᑦ ᐱᖃᑕᐅᔭᕆᐊᖃᖅᐳᑦ, ᐊᒻᒪ ᐊᓯᖏᓐᓄᑦ 
ᑎᓕᓯᔾᔪᑎᓂᒃ ᐊᑖᓂ ᐃᓚᒃᑲᓐᓂᖓᓂ (1)ᒥᑦ ᐱᖃᓯᐅᑎᑐᓐᓇᕆᐊᖃᖅᐳᑦ, ᐅᑯᓂᖓ 
ᐊᑐᓕᖅᓯᓂᕐᒧᑦ:  

(a) ᑎᓕᓯᔾᔪᑎ ᑎᑎᖃᓂᕐ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᑎᑎᕋᖅᑎᖓᑕ 
ᐃᖅᑲᖅᑐᐃᕕᐅᒃ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓᓂ;  

(b) ᑭᓯᐊᓂ ᑎᓕᓯᔾᔪᑎᐅᔪᖅ ᐊᑖᓂ ᑎᑎᕋᖅᓯᒪᔪᑉ (1)(d.2)ᒥᑦ, ᑕᒪᒃᑭᑦ 
ᑮᓇᐅᔭᑦ ᐊᑭᓕᒐᒃᓴᐅᕗᑦ ᐊᑖᓂ ᑎᓕᓯᔾᔪᑎᒥᒃ ᐊᑭᓕᖅᑕᐅᔭᕆᐊᖅᑲᖅᐳᑦ 
ᐃᓚᒌᓄᑦ ᐃᑲᔪᖅᑕᐅᓯᓄᑦ ᑲᒪᔨᖓᓄᑦ, ᐅᕝᕙᓘᓐᓃᑦ ᐃᓄᒃ ᐅᕝᕙᓘᓐᓃᑦ 
ᑎᒥᐅᔪᑦ ᐱᓕᕆᐊᖃᖅᑐᑦ ᐊᔾᔨᐸᓗᖏᓐᓂᒃ ᐊᓯᖏᓐᓄᑦ ᐊᐅᓚᑕᐅᔪᓄᑦ, 
ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑐᑉ; ᐊᒻᒪ  

(c) ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᑲᒪᔨᖓᑦ ᐊᖅᑭᓱᐃᓇᓱᑐᐃᓐᓇᕆᐊᖃᖅᐳᖅ 
ᒪᓕᖅᓯᓂᕐᒧᑦ ᑎᓕᓯᔾᔪᑎᒥᒃ ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑐᑉ.  

 
ᓇᓗᓇᐃᖅᓯᔭᕆᐊᖃᖅᑐᑦ  

(1.2) ᑎᓕᓯᔾᔪᑎᓕᒫᑦ ᐊᑖᓂ ᐃᓚᒃᑲᓐᓂᖓᓂ (1) ᐱᔾᔪᑎᓕᒃ ᐊᑭᓖᓂᕐᒧᑦ ᐃᑲᔪᓯᕐᓂᕐᒧᑦ 
ᐃᓚᓕᐅᑎᔭᕆᐊᖃᖅᐳᑦ ᐅᕝᕙᓘᓐᓃᑦ ᐊᑕᓗᑎᒃ ᐅᑯᓂᖓ ᓇᓗᓇᐃᖅᓯᔾᔪᑎᓂᒃ ᐱᔾᔪᑎᒋᓪᓗᒍ 
ᐃᑲᔪᓯᐊᖃᑦᑕᖅᑐᖅ ᐊᒻᒪ ᐊᑭᓖᔨ ᐊᑖᓂ ᑎᓕᓯᔾᔪᑎᒥᒃ, ᓇᓗᓇᐃᖅᓯᔪᒥᒃ ᐊᑐᐃᓐᓇᐅᔪᒥᒃ 
ᑎᓕᓯᔾᔪᑎ ᐋᖅᑭᑕᐅᓚᐅᖅᑎᓪᓗᒍ:  

(a) ᑮᓇᐅᔭᓄᑦ ᐅᓂᒃᑳᑦ ᐅᕝᕙᓘᓐᓃᑦ ᓇᓗᓇᐃᖅᓯᔪᖅ ᑎᓕᓯᔾᔪᑎᖓᓂᒃ                      
ᐋᖅᑭᓯᒪᔭᖓᓂᒃ;  
(b) ᐊᑎᑦ, ᐊᒻᒪ ᐊᑎᕈᓯᐊᓂᒃ ᓇᓗᓇᐃᖅᑕᖓᓂᒃ ᐃᓄᕐ ᖃᐅᔨᒪᔭᐅᒐᔭᖅᑐᒥᒃ;  

  (c)  ᐅᓪᓗᖓ ᐃᓄᕕᐊᓂᒃ;   
  (d) ᑐᕌᕈᑎᖓ ᐊᑭᕐᕋᒥᓂᒃ;  

(e) ᑎᑎᖃᑎᒍᑦ ᑐᕌᕈᑎᖓ, ᐊᔾᔨᖏᒃᑯᓂᐅᒃ ᑐᕌᕈᑎᖓᑕ ᐊᖏᕐᕋᖓᓂᒃ;   
(f) ᐅᖃᓚᐅᑎᖓ, ᓱᒃᑲᔪᒃᑰᕈᑎᖓ, ᐊᒻᒪ ᖃᕋᓴᐅᔭᐅᒃ ᑐᕌᕈᑎᖏᑦ;  

  (g) ᐊᑎᖓ ᐊᒻᒪ ᐃᖅᑲᓇᐃᔭᕐᕕᖓᑕ      
              ᑐᕌᕈᑎᐊ; ᐊᒻᒪ  

(h) ᐊᑎᖓ ᐊᒻᒪ ᑐᕌᕈᑎᖓᑕ ᓴᐳᓐᓂᐊᖅᑎᖓᑕ ᓯᓚᑖᓂᒃᑐᓂᒃ.  
 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᐃᑲᔪᓯᐊᖃᑦᑕᖅᑐᓄᑦ 
ᑲᒪᔨᖓᑦ 
 (1.3) . ᑎᑎᕋᖅᑎ ᐃᖅᑲᖅᑐᐃᕕᖕᒥᑦ ᐃᒪᐃᒃᑲᔭᖅᑐᖅ, ᐱᒋᐊᑲᐅᑎᒋᓗᓂ ᑎᓕᓯᔾᔪᑎᒥᒃ 
ᐊᑖᓂ ᐃᓚᒃᑲᓐᓂᖓᓂ (1)ᒥᑦ, ᐅᕝᕙᓘᓐᓃᑦ ᐊᒥᒐᖅᓯᓂᕐᒧᑦ ᑮᓇᐅᔭᒥᑦ ᑎᓕᓯᔾᔪᑎᐅᔪᖅ ᐊᑖᓂ 
ᐃᓚᒃᑲᓐᓂᖓᓂ 23(2)ᒥᑦ, ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᕐᒧᑦ ᑎᓕᓯᔾᔪᑎᐅᔪᒥᒃ ᐃᓚᒌᓄᑦ 
ᐃᑲᔪᖅᑕᐅᓯᐅᓄᑦ ᑲᒪᔨᖓᑦ.  

 
ᐃᖅᑲᖅᑐᖅᑕᐅᔪᑎᒃᓴᖅ ᓇᖕᒥᓂᕆᔭᐅᔪᒧᑦ  
 (1.4)  ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓᑦ ᐃᒪᐃᑐᐃᓐᓇᕆᐊᖃᖅᐳᖅ, 
ᑎᓕᓯᔾᔪᑎᐅᔪᖅ ᐃᖅᑲᖅᑐᖅᑕᐅᔪᑎᐅᒍᓂ ᓇᖕᒥᓂᕆᐊᔭᐅᔪᒧᑦ ᓴᐳᔾᔪᓂᕐᒧᑦ ᐊᑭᓕᓂᕐᒧᑦ ᐊᑖᓂ 
ᑎᓕᓯᔾᔪᑎᐅᔪᒧᑦ, ᐊᒻᒪ ᑎᓕᓯᔾᔪᑎᐅᔪᒧᑦ ᐲᖅᑕᐅᓂᖏᑉᐸᑦ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ 
ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓᑦ, ᐋᖅᑭᓱᐃᓇᓱᒃᑲᔭᖅᐳᖅ ᐊᑎᓕᐅᕆᓂᕐᒧᑦ ᐅᕝᕙᓘᓐᓃᑦ 
ᓈᒻᒪᑎᐊᕐᓗᓂ ᓴᐳᒻᒥᓂᕐᒧᑦ ᐃᓚᒋᐊᕈᑎᓂᒃ ᐱᔾᔪᑎᒋᓪᓗᒍ ᐃᑲᔪᓯᐊᖃᑦᑕᖅᑐᑉ ᐊᑖᓂ 
ᑎᓕᓯᔾᔪᑎᐅᒃ.  
 
 (4)  ᐃᓚᖓ 21 ᐋᖅᑭᒋᐊᖅᐳᖅ ᐅᑯᓂᖓ ᐃᓚᒃᑲᓐᓂᖓᓂ (5):  

ᐃᓅᔪᓐᓂᖅᐸᑦ ᐊᑭᓖᔨ  
 (6)  ᐊᑭᖓᑕ ᐊᑭᓕᒃᓴᖓᑕ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ 
ᐃᓄᔪᓐᓂᕐᕕᖓᑕ ᐊᑭᓖᔨᐅᕐ ᐊᑭᓕᒃᓴᖓ ᓄᓇᖁᑎᖓᓄᑦ ᐊᑭᓖᔨᐅᑉ, ᑕᐃᒪᐃᑦᑕᕆᐊᖃᕈᓂ 
ᐃᖅᑲᖅᑐᐃᔨᑉ ᖃᓄᐃᓕᖓᖁᔨᓂᖓᓄᑦ ᓴᐳᔾᔨᓂᖓᓄᑦ ᓄᓇᖁᑎᒋᔭᐅᔪᒧᑦ ᐊᑭᓖᔨᑉ ᐊᑖᓂ 
ᑎᑎᕋᖅᓯᒪᔪᒥᒃ 21(1)(j)ᒥᑦ.  
 
ᐃᓄᔪᓐᓃᖅᑎᓪᓗᒍ ᐃᑲᔪᓯᐊᖃᑦᑕᖅᑐᑉ  
 (7)  ᐊᑭᖓᑕ ᐊᑭᓕᒃᓴᖓᑦ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐅᓪᓗᖓᑕ 
ᐃᓅᔪᓐᓂᕐᕕᖓ ᐃᑲᔪᓯᐊᖃᑦᑕᖅᑑᑉ ᐊᑭᓕᒃᓴᖓ ᐱᔾᔪᑎᒋᓪᓗᒍ ᓄᓇᖁᑎᖓᑕ ᐃᑲᔪᓯᐊᖃᑦᑕᖅᑐᑉ.  
 
ᑐᒃᓯᕋᕐᓂᖅ ᐸᓚᓯᐅᒪᑎᓪᓗᒍ  

(8) ᐱᖃᑕᐅᖏᖢᒍ ᐃᓚᒃᑲᓂᖓᓂ (6) ᐊᒻᒪ (7), ᑐᒃᓯᕋᐅᑎᒃᑯᑦ, ᐃᖅᑲᖅᑐᐃᕕᒃᑯᑦ 
ᐸᓚᖅᓯᐅᒪᓂᕐᒧᑦ ᓄᓇᖁᑎᒋᔭᐅᖓᑕ ᐊᑭᓃᔨᐅᑉ ᐅᕝᕙᓘᓐᓃᑦ ᐊᑭᓖᔨ, ᑕᒪᐃᑐᓐᓇᕆᐊᓕᒃ, 
ᐊᑭᓕᒃᓴᐅᔪᖅ ᑕᒪᒃᑭᑦ ᐅᕝᕙᓘᓐᓃᑦ ᐃᓚᖓᑕ ᐊᑭᓕᒃᓴᖓ ᐊᑖᓂ ᑮᓇᐅᔭᑦ 
ᐲᖅᓯᕕᐅᓚᐅᖅᑎᓐᓇᒋᑦ ᓈᒻᒪᖏᑎᓪᓗᒍ ᓄᓇᖁᑎᒋᔭᖓᑕ ᐅᕝᕙᓘᓐᓃᑦ ᐊᑭᓖᔨ 
ᐱᖁᔭᐅᓯᒪᖏᑎᓪᓗᒍ.  
 
ᑐᑭᖏᑦ  
 (9) ᑕᔅᓱᒪ ᐃᓚᖓᓂ, 
 “ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓ” ᑐᑭᓕᒃ ᑲᒪᔨ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓚᒌᓄᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ; (Family Support 
Manager)  

  
"ᐊᑭᓕᕐᑐᐃᔨ" ᑐᑭᖃᕐᑐᖅ ᑖᓐᓇ ᑭᓇᑐᐃᓐᓇᖅ ᐊᑭᓖᔭᕆᐊᓕᒃ ᑎᓕᓯᔪᑕᐅᔪᖅ ᒪᓕᒃᓗᒍ, (payer)  
  
 ‘ᐃᑲᔪᓯᐊᖃᑦᑕᖅᑐᖅ’ ᑐᑭᓕᒃ ᐊᐃᑉᐸᕆᔭᐅᔪᖅ ᐅᕝᕙᓘᓐᓃᑦ ᐊᖓᔪᖅᑳᕆᔭᖅ ᑭᓇᒧᑦ ᐅᕝᕙᓘᓐᓃᑦ 
ᐃᑲᔪᓯᐊᕐᓂᕐᒧᑦ ᐊᑭᓖᓯᐅᖅ ᐊᑭᓖᖃᑦᑕᖅᑐᖅ. (recipient) 

 
 (5) ᐃᓚᖓ 61 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᐃᓚᒃᑲᓐᓂᖓᓂ (2)ᒥᑦ ᐊᒻᒪ 
ᑭᖑᕝᕖᓪᓗᓂ ᐅᑯᓂᖓ:  
 
ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖅ  
 (2) ᑎᓕᓯᔾᔪᑎᒥᒃ ᐊᑖᓂ ᐱᖁᔭᐅᑉ ᐊᒃᑑᑎᖃᖅᑐᖅ ᓇᖕᒥᓂᕆᔭᐅᔪᒧᑦ ᓇᓗᓇᐃᖅᓯᒪᕗᖅ 
ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖓᓐᓂᒃ,  

(a) ᑎᓕᓯᔾᔪᑎᐅᒃ ᐃᓱᒪᒋᔭᖓᑕ ᓴᐳᒻᒥᓂᕐᒧᑦ ᐊᖏᖃᑎᖃᕐᓂᕐᒧᑦ 
ᐱᔾᔪᑎᖏᓐᓂᒃ ᐱᖁᔭᐅᑉ; ᐊᒻᒪ  

(b) ᑮᓇᐅᔭᓄᑦ ᐅᓂᒃᑳᑦ ᒪᑐᓯᑎᓪᓗᒍ ᐃᓗᓕᖏᓐᓂᒃ ᑎᓕᓯᔾᔪᑎᐅᔪᒥᒃ 
ᐊᑎᓕᐅᖅᓯᒪᕗᖅ ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖓᓐᓂᒃ 
ᐃᓚᓴᕆᔭᐅᕗᖅ ᑕᔅᓱᒪ ᐱᖁᔭᐅᑉ.  

ᐱᔪᓐᓇᕐᓂᖃᖃᑎᒌᑦ ᐱᖁᔭᑎᒍᑦ ᐃᑲᔪᖁᔨᓂᕐᒧᑦ ᑎᓕᓯᔾᔪᑕᐅᔪᑦ ᒪᓕᒐᖅ 
 

61. (1) ᐱᔪᓐᓇᕐᓂᖃᖃᑎᒌᑦ ᐱᖁᔭᑎᒍᑦ ᐃᑲᔪᖁᔨᓂᕐᒧᑦ ᑎᓕᓯᔾᔪᑕᐅᔪᑦ ᒪᓕᒐᖅ 
ᐋᕿᒋᐊᖅᑕᐅᕗᖅ ᑕᔅᓱᒪ ᐃᓚᖓᓂᒃ.  
 

(2) ᐃᓚᖓᓂ 17ᓂᑦ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ ᐃᓚᒃᑲᓐᓂᖓᓂ (4) ᐊᒻᒪ 
(5)ᒥᑦ ᐊᒻᒪ ᑭᖑᕝᕖᓗᓂ ᐅᑯᓂᖓ:  
 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᖅ ᑎᓕᓯᔾᔪᑎᒥᒃ  

(4) ᐊᑎᓕᐅᖅᓯᒪᕗᖅ ᐊᑖᓂ ᐃᓚᒃᑲᓐᓂᖓᓂ (1) ᑎᑎᖃᓂᒃ ᐃᖅᑲᖅᑐᐃᕕᖕᐊᖅᓯᓂᕐᒧᑦ 
ᑎᓕᓯᔾᔪᑎᒥᒃ ᑎᑎᕋᖅᑎᐅᒃ ᒪᓕᒃᖢᒍ ᑎᑎᕋᖅᓯᒪᔪᖅ 3(1)(d)ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ.  
 
ᑐᒃᓯᕋᕐᓂᖅ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ 
ᐱᖁᔭᖓᑦ.  

(5)  ᐊᑐᐃᓐᓇᐅᑎᑦᑎᓂᖅ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ 
ᐊᑐᓕᖅᓯᓂᕐᒧᑦ ᐱᖁᔭᓐᓂᒃ ᐱᓕᕆᐊᖃᖅᓯᐅᖅ ᒪᓕᒐᕐᓂᑦ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐊᑖᓂ ᐱᖁᔭᐅᑉ ᑐᕌᖓᓪᓗᓂ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᖓᓂᖓᓄᑦ ᑎᑎᕋᖅᑎᒧᑦ ᐊᑖᓂ ᐃᓚᖓᓂᒃ.  
 

ᐱᔪᓐᓇᕐᓂᖃᖃᑎᒌᑦ ᐱᖁᔭᑎᒍᑦ ᐃᑲᔪᖁᔨᓂᕐᒧᑦ ᑎᓕᓯᔾᔪᑕᐅᔪᑦ ᐊᑐᐊᒐᖏᑦ 
 
62. (1)  ᐱᔪᓐᓇᕐᓂᖃᖃᑎᒌᑦ ᐱᖁᔭᑎᒍᑦ ᐃᑲᔪᖁᔨᓂᕐᒧᑦ ᑎᓕᓯᔾᔪᑕᐅᔪᑦ ᐊᑐᐊᒐᖏᑦ, R-007-
2006, ᐋᖅᑭᒋᐊᖅᑕᐅᕗᖅ ᑕᔅᓱᒪᐅᒃ ᐃᓚᖓᓂᒃ.  
 
 
 (2) ᐃᓚᖓ 1 ᐲᖅᑕᐅᕗᖅ ᐊᒻᒪ ᐅᑯᓂᖓ ᑭᖑᕝᕖᓗᓂ:  
 
1. . ᑖᒃᑯᓂᖓ ᐊᑐᐊᒐᓂᒃ, “ᐃᓚᒌᓄᑦ ᐃᑲᖅᑕᐅᖃᑦᑕᖅᑐᓄᑦ ᑲᒪᔨᖓᑦ” ᑐᑭᓕᒃ ᑲᒪᔨ 
ᑎᒃᑯᐊᖅᑕᓯᒪᔪᖅ ᐊᑖᓂ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ 
ᐊᑐᓕᖅᓯᓂᕐᒧᑦ ᐱᖁᔭᖅ.  
 

(3)  ᐅᑯᐊ ᐋᖅᑭᒋᐊᖅᑕᐅᔪᑦ ᐲᖅᑕᐅᓗᑎᓪᓗ “ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᑏᑦ 
ᐊᑐᓕᖅᑎᑕᐅᓂᖏᑦᑕ ᑎᑎᕋᖅᑎᖓᑦ” ᖃᖓᑐᐃᓐᓇᒃᑯᑦ ᓴᕿᑦᑐᖃᕋᖓᑦ ᐊᒻᒪ 
ᐃᓇᖏᖅᑕᐅᓪᓗᓂ “ᐃᓚᒌᓄᒃ ᐃᑲᔪᖅᑕᐅᖃᑦᑕᖅᑐᓄᑦ ᑲᒪᔨᖓ”:   

(a)  ᑎᑎᕋᖅᓯᒪᔪᖅ 9(b);  
(b) ᑎᑎᕋᖅᓯᒪᔪᖅ 10(a); ᐊᒻᒪ  
(c) ᑎᑎᕋᖅᓯᒪᔪᖅ 19(1)(b).  

 
ᐃᖃᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᖅ 

 
63. (1) ᐃᖃᓇᐃᔭᖅᑐᓕᕆᓂᕐᒧᑦ ᐊᑐᐊᒐᖏᓐᓄᑦ ᐱᖁᔭᖅ ᐋᖅᑭᒋᐊᖅᑕᕗᖅ ᑕᔅᓱᒪ 
ᐃᓚᖓᓂ.  

(2) ᐃᓚᒃᑲᓐᓂᖓᓂ 54(1)ᒥᑦ ᐋᖅᑭᒋᐊᖅᑕᐅᕗᖅ ᐃᓇᖏᖅᑕᓪᓗᓂ 
“ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᑏᑦ ᐊᑐᓕᖅᑎᑕᐅᓂᖏᑦᑕ ᐱᖁᔭᖅ” ᐊᒻᒪ ᑭᖑᕝᕕᖅᑕᐅᓪᓗᓂ 
“ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ”.  
 

ᓄᓇᒃᑯᕈᑎᓄᑦ ᐱᖁᔭᖅ 
 
64. (1) ᑖᓐᓇ ᐃᓚᖓ ᓄᓇᒃᑯᕈᑎᓄᑦ ᐱᖁᔭᖓᑦ.  
 

(2) ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓚᓕᐅᑎᓪᓗᓂ ᐅᑯᓂᖓ 
ᖄᖏᐅᑎᓗᒍ ᐃᓚᖓ 74: 
 
ᐊᖏᖅᑕᐅᖏᑦᑐᖅ ᐊᑭᓕᒃᓴᑐᖃᐅᓲᔭᖅᑐᑦ ᐃᑲᔪᓯᐊᓄᑦ 
74.1 ᑖᓐᓇᐅᒐᓗᐊᕐᑎᑦᓗᒍ  ᐃᓚᖓ 67, ᐊᑎᓕᐅᕆᔨ ᐊᖏᖏᑐᐃᓐᓇᕆᐊᓕᒃ 
ᑐᓂᓯᔭᕆᐊᒃᓴᖅ ᐊᖁᑦᑐᓇᐅᑎᒧᑦ ᐃᓄᖕᒥᑦ ᐊᑎᓕᐅᕆᔨᐅᑉ ᐱᔭᖓᓂᒃ ᐱᖁᔭᖓᑕ 
ᑲᒪᔨᐅᑉ ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᑎᑎᕋᕐᕕᖓᓂ ᐊᑖᓂ ᐃᓚᒃᑲᓐᓂᖓᓂ 38(4) 
ᑖᒃᑯᓄᖓ ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᒪᓕᓕᖅᓯᓂᕐᒧᑦ ᐱᖁᔭᖓᓂ 
ᓄᖃᖅᑎᑕᐅᓚᐅᑲᖕᓂᖓᓄᑦ ᐊᖏᖅᑕᐅᖏᓪᓗᓂᓘᓐᓃᑦ ᑐᓂᔭᐅᓗᓂ 
ᓄᑖᖑᖅᑎᑕᐅᓂᖓᓄᑦ ᐊᖁᑦᑐᓐᓇᐅᑎᖓᓄᑦ ᐃᓄᖕᒥᑦ ᐊᑭᓕᒃᓴᑐᖃᐅᓲᔭᖅᑐᒥᓂᒃ ᐊᑖᓂ 
ᐃᑲᔪᕐᓂᒃᑯᑦ ᑎᓕᓯᔾᔪᑎᒥᒃ ᑐᓂᔭᖓᑕ ᑲᒪᔨᐅᑉ.  
 

(3) ᑖᓐᓇ ᐱᖁᔭᖅ ᐊᓯᔾᔨᖅᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ ᖄᖏᐅᑎᓪᓗᒍ 
ᐃᓚᖓ 99.  
 
ᓄᖃᖓᑎᑕᐅᓚᐅᑲᖕᓂᖓᓄᑦ ᐊᑭᓕᒃᓴᑐᖃᐅᓲᔭᖅᑐᓄᑦ ᐃᑲᔪᕐᓂᒃᑯᑦ  
99.1. (1) ᐱᖁᔭᐅᑎᓪᓗᒍ ᑲᒪᔨᒥᑦ ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᑎᑎᕋᕐᕕᖓᓂ ᐊᑖᓂ 
ᑎᑎᕋᖅᓯᒪᔪᒥᒃ 32(9)(b) ᐃᓚᒃᑲᓐᓂᖓᓂᓘᓐᓃᑦ 38(4) ᑖᔅᓱᒪ ᐃᓚᒌᓄᑦ 
ᐃᑲᔪᖅᑕᐅᓯᐅᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᓕᖅᓯᓂᕐᒧᑦ ᐱᖁᔭᖓᓂ, 
ᐊᑎᓕᐅᕆᔨ ᐃᒪᓐᓇᐃᓕᐅᕋᔭᖅᑐᖅ, ᒪᓕᒡᓗᒍ ᐱᖁᔭᐅᓯᒪᔭᖓᓄᑦ 
ᓄᖃᖓᑎᑕᐅᓚᐅᑲᖕᓂᖓᓄᑦ ᐊᖁᑦᑐᓇᐅᑎᖓᓄᑦ ᐃᓄᑉ ᐊᑎᖃᖅᑐᒥᒃ ᐱᖁᔭᐅᓯᒪᔪᒧᑦ.  
 
ᓇᓗᓇᐃᕈᑎ ᓄᖅᑲᖓᑎᑕᐅᓚᐅᑲᖕᓂᖓᓄᑦ  

(2) ᐊᖁᑦᑐᓐᓇᐅᑎ ᓄᖅᑲᖓᑎᑕᐅᑎᓪᓗᒍ ᐊᑖᓂ ᐃᓚᒃᑲᒃᓂᖓᓂ (1), 
ᐊᑎᓕᐅᕆᔨ ᑐᓂᓯᒐᔭᖅᑐᖅ ᐃᓄᖕᒥᑦ ᐊᑎᖃᖅᑐᒥᒃ ᐊᖁᑦᑐᓐᓇᐅᑎᖓᓄᑦ ᓇᓗᓇᐃᕐᓗᓂ 
ᐊᖅᑯᑐᓐᓇᐅᑎᖓ 

(a)  ᓄᖅᑲᖓᑎᑕᐅᓂᖓᓄᑦ ᒪᓕᒡᓗᒍ ᐱᖁᔭᐅᓯᒪᓂᖓᓄᑦ ᑲᒪᔨᐅᑉ 
ᐃᓚᒌᓄᑦ ᐃᑲᔪᖅᑕᐅᓯᐅᓄᑦ ᑎᑎᕋᕐᕕᖓᓂᒃ; ᐊᒻᒪ 

(b)  ᐅᑎᖅᑎᑕᐅᒐᔭᖏᑦᑐᖅ ᑭᓯᐊᓂ ᐊᑎᓕᐅᕆᔨ ᐱᒍᓂ  

(i)  ᐱᖁᔭᖓᑕ ᑲᒪᔨᐅᑉ ᐃᓚᒌᓄᑦ ᐃᑲᔪᖅᑕᐅᓯᐅᓄᑦ 
ᑎᑎᕋᕐᕕᖓᓂ ᐅᖅᑎᑎᑕᐅᒐᔭᕐᓂᖓᓄᑦ 
ᓄᖅᑲᖓᑎᑕᐅᓚᐅᑲᖕᓂᕐᒥᓂᒃ ᐊᖁᑦᑐᓇᐅᑎᖓᓂᒃ, ᐊᒻᒪ  

(ii)  ᐊᑭᓖᓂᖅ ᐊᑭᖃᖁᔭᐅᔪᒥᒃ ᐅᑎᖅᑎᑕᐅᓂᖓᓄᑦ 
ᓄᖃᖓᑎᑕᐅᓚᑲᖕᓂᖓᓄᑦ ᐊᖁᑦᑐᓐᓇᐅᑎᖓᓄᑦ.  

 
ᐅᑎᖅᑎᑕᐅᓂᖓᓄᑦ ᐊᖁᑦᑐᓐᓇᐅᑎᖓᑕ  

(3) ᐊᑭᓖᓂᕐᒥᓄᑦ ᐅᓂᒃᑳᖅ ᓇᓗᓇᐃᖅᑕᐅᓂᖓ ᐊᑖᓂ ᐃᓚᒃᑲᓐᓂᖓᓂ (2), 
ᐃᓄᒃ ᐊᑎᖃᖅᑐᖅ ᐊᖁᑦᑐᓐᓇᐅᑎᖓᓂ ᐅᑎᖅᑎᑕᐅᑲᐅᑎᒋᒐᔭᖅᑐᖅ ᐊᖁᑦᑐᓇᐅᑎᖓᓂ 
ᐊᑎᓕᐅᕆᔨᒧᑦ.  
 
ᐅᑎᕐᕕᒋᔭᐅᓂᖓᓄᑦ  
99.2.  (1) ᐱᑎᓪᓗᓂᐅᒃ ᐱᖁᔭᖓᑕ ᑲᒪᔨᐅᑉ ᐊᑖᓂ ᐃᓚᒃᑲᓐᓂᖓᓂ 38(5) ᐃᓚᒌᓄᑦ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᓕᖅᓯᓂᕐᒧᑦ ᐱᖁᔭᖓᓂ, ᐊᑎᓕᐅᕆᔨ 
ᐃᒪᐃᒃᑲᔭᖅᑐᖅ, ᒪᓕᒡᓗᒍ ᐱᖁᔭᐅᓯᒪᓂᖓᓄᑦ, ᐅᑎᖅᑎᑕᐅᓂᖓᓄᑦ ᐊᖁᑦᑐᓐᓇᐅᑎᖓᓂ 
ᐃᓄᑉ ᐊᑎᖃᖅᑐᒥᒃ ᐱᖁᔭᐅᓯᒪᓂᖓᓄᑦ.  
 
ᖃᓄᐃᓕᖓᓂᖓᓄᑦ ᐅᑎᖅᑕᐅᓂᕐᒧᑦ  

(2) ᐱᖃᓯᐅᑎᖏᖢᒍ ᐃᓚᒃᑲᓐᓂᖓᓂ (1), ᐊᑎᓕᐅᕆᔨ ᐅᑎᖅᑎᑎᒐᔭᖏᑦᑐᖅ 
ᐊᖁᑦᑐᓐᓇᐅᑎᒥᒃ ᑭᓯᐊᓂ ᐊᑎᓕᐅᕆᔨ  

(a)  ᓈᒻᒪᒃᓴᕐᓂᕈᓂ ᐃᓄᖕᒥᑦ ᐱᖁᔭᐅᓯᒪᔪᓕᒫᓂᒃ ᓇᓪᓕᐅᑯᒫᒥᒃ 
ᐊᖁᑦᑐᓐᓇᐅᑎᖓᓂᒃ ᐊᑖᓂ ᑕᔅᓱᒪ ᐱᖁᔭᐅᑉ, ᐊᒻᒪ  

(b)  ᐱᒍᓂ ᐊᑭᓖᓗᓂ ᐱᖁᔭᐅᓯᒪᔪᒥᒃ ᐊᑭᖓᓂᒃ ᐅᑎᖅᑎᑕᐅᓂᖓᓄᑦ 
ᓄᖃᖓᑎᑕᐅᓚᐅᑲᖕᓂᖓᓄᑦ ᐊᖁᑦᑐᓐᓇᐅᑎᒥᓂᒃ.  

 
ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖅ 

 
65. (1) ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᔅᓱᒪ ᐃᓚᖓᓐᓂᒃ.  
 

(2) ᐃᓚᖓ ᑎᑎᕋᖅᓯᒪᔪᖅ 20(1)(a)(vi)ᒥᑦ ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ ᐱᖁᔭᖅ 
ᐋᖅᑭᒋᐊᖅᑕᐅᕗᖅ ᑕᔅᓱᒪ ᐃᓚᖓᓐᓂᒃ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᐃᓄᒃ 
ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᑎᖃᕈᓂ, ᑎᓕᓯᔾᔪᑎᐅᔪᖅ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐸᓖᓯᙳᐊᖅ ᐊᑖᓂ ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᑏᑦ 
ᐊᑐᓕᖅᑎᑕᐅᓂᖏᑦᑕ ᐱᖁᔭᖅ” ᐊᒻᒪ ᐃᓇᖏᖅᑕᐅᓪᓗᓂ “ᑕᒪᐃᑎᓪᓗᒍ ᐃᓄᒃ ᐃᖅᑲᖅᑕᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᖁᔭᐅᑎᓪᓗᒍ, ᑎᓕᓯᔾᔪᑎᐅᔪᖅ ᑎᑎᖃᓂᒃ 
ᐃᖅᑲᖅᑐᐃᕕᖕᒧᐊᖅᓯᓐᓂᕈᓂᒃ ᐸᓖᓯᙳᐊᖅ ᐊᑖᓂ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᓐᓂᒃ”.   

ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ  ᐊᑐᐊᒐᐃᑦ 
 
66. (1)  ᓇᖕᒥᓂᖃᖅᑐᓄᑦ ᓴᐳᔾᔭᐅᓂᕐᒧᑦ  ᐊᑐᐊᒐᖏᑦ, R-007-2001, ᐋᖅᑭᒋᐊᖅᑕᐅᕗᖅ 
ᑕᔅᓱᒪ  
 
 (2) ᐃᓚᖓᓂ 1 ᐋᖅᑭᒋᐊᖅᑕᐅᕗᖅ  

(a) ᑭᖑᕝᕕᖅᑕᐅᓪᓗᓂ ᑎᑎᕋᖅᓯᒪᔪᖅ (f)ᒥᑦ ᑐᑭᖓ “ᐊᑭᓕᐅᑎ” ᐊᒻᒪ 
ᐃᓇᖏᖅᑕᐅᓪᓗᓂ ᐅᑯᓂᖓ:  

 
(f) ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᓂᒃ 

ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐸᓖᓯᙳᐊᕐᒥᒃ ᐊᑖᓂ ᐃᓚᖓᓂᒃ 34ᒥᑦ 
ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ 
ᐊᑐᓕᖅᓯᓂᕐᒧᑦ ᐱᖁᔭᖓᑦ, ᓇᖕᒥᓂᕆᔭᖓᑕ ᐃᓄᑉ ᐱᖁᔭᐅᓯᒪᓂᖓᓄᑦ 
ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑭᓖᓂᒃᑯᑦ ᑮᓇᐅᔭᒥᒃ 
ᐃᑲᔪᓯᐊᕐᓂᕐᒧᑦ, ᐊᒻᒪ ᓇᖕᒥᓂᕆᔭᖓᑕ ᑯᐊᐳᕇᒃᓴᐅᑉ 
ᓇᖕᒥᓂᖃᑎᖃᕐᓂᕐᒧᑦ ᐅᕝᕙᓘᓐᓃᑦ ᓇᖕᒥᓂᖃᑎᖃᕐᓂᖅ ᐊᒻᒪ 
ᐊᑕᐅᓯᐅᖏᑦᑐᓄᑦ ᐊᑭᓕᒃᓴᖃᖅᑐᒧᑦ ᐃᓄᖕᒧᑦ ᐊᑖᓂ ᐃᓚᖓᓂ 45 
ᐅᕝᕙᓘᓐᓃᑦ 46ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ;  

 
(b) ᐊᑐᕈᓐᓂᖅᑎᑕᐅᔪᖅ ᑎᑎᕋᖅᓯᒪᔪᖅ (d)ᒥᑦ ᑐᑭᖃᖅᖢᓂ 

“ᐊᑭᓕᒃᓴᓕᒃ” ᐊᒻᒪ ᐃᓇᖏᖅᑕᐅᓗᑎᒃ ᐅᑯᐊ:  
 

(d) ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐸᓖᓯᙳᐊᖅ 
ᐊᑖᓂ ᐃᓚᖓᓂ 28ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ, ᐃᓄᒃ 
ᐱᖁᔭᐅᓯᒪᔪᖅ ᐊᑖᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᐊᑭᓖᓂᕐᒧᑦ ᑮᓇᐅᔭᓂᒃ ᐃᑲᔪᖅᑕᐅᓂᒃᑯᑦ, ᐊᒻᒪ ᑯᐊᐳᕇᒃᓴᐅᔪᖅ 
ᓇᖕᒥᓂᖃᑎᒋᐅᔭᐅᔪᒥᒃ ᐅᕝᕙᓘᓐᓃᑦ ᓇᖕᒥᓂᖃᑎᖃᖅᑐᒥᒃ ᐊᒻᒪ 
ᐊᑕᐅᓯᐅᖏᑦᑐᒥᑦ ᐊᑭᓕᒃᓴᖃᖅᑐᒃ ᐃᓄᖕᒧᑦ ᐊᑖᓂ ᐃᓚᖓᓂ 45 
ᐅᕝᕙᓘᓐᓃᑦ 46ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ,  

 
(c) ᐊᑐᕈᓐᓂᖅᑎᑕᐅᓪᓗᓂ ᑐᑭᖓ “ᐊᑎᓕᐅᖅᑐᕕᓂᖅ” ᐊᒻᒪ ᐃᓇᖏᕐᓗᒍ 

ᐅᑯᓂᖓ:  
 
 “ᐊᑎᓕᐅᖅᑐᕕᓂᖅ” ᑐᑭᓕᒃ ᐃᓄᒃ ᐃᓕᓴᐅᕆᐊᔭᐅᔪᖅ ᐊᑖᓂ ᐃᓚᒃᑲᓐᓂᖓᓂ 2(2)ᒥᑦ 
ᐊᑎᓕᐅᖅᑐᕕᓂᖅ ᐊᒻᒪ, ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᖅᑐᖃᕐᓂᖅᐸᑦ 
ᐊᑎᓕᐅᖅᑕᐅᓗᓂ ᐊᑖᓂ ᐃᓚᖓᓂ 8ᒥᑦ, ᑐᑭᓕᒃ ᑲᒪᔨ ᑎᒃᑯᐊᖅᑕᐅᓯᒪᔪᖅ ᐊᑖᓂ 
ᐃᓚᒃᑲᓐᓂᖓᓂ 47(2)ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ 
ᐊᑐᓕᖅᓯᓂᕐᒧᑦ ᐱᖁᔭᖓ;  
 



ᐃᓚᒌᓄᑦ ᐃᑲᔪᑕᐅᖃᑕᕐᑐᓄᑦ ᑎᓕᓯᓂᒃᑯᑦ ᐱᖁᔭᖓ 

(d) ᐊᑐᕈᓐᓂᖅᑎᑕᐅᓪᓗᓂ ᑎᑎᕋᖅᓯᒪᔪᖅ (d)ᒥᑦ ᑐᑭᖓᑕ 
“ᓴᐳᒻᒥᔭᐅᓯᒪᔪᖅ ᓯᓚᑖᓃᖔᖅᓯᒪᔪᑦ” ᐊᒻᒪ ᐃᓇᖏᖅᑕᐅᓪᓗᓂ 
ᐅᑯᓂᖓ:  

 
(d) ᐱᔾᔪᑎᒋᓪᓗᒍ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᓂᒃ 

ᐃᖅᑲᖅᑐᐃᕕᖕᒧᐊᖅᓯᓂ ᐸᓖᓯᙳᐊᖅ ᐊᑖᓂ ᐃᓚᖓᓂ 34ᒥᑦ ᐃᓚᒌᓄᑦ 
ᐃᖅᑲᖅᑐᐃᐅᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ 
ᐱᖁᔭᓂᒃ, ᐃᓄᒃ ᐱᔪᓐᓇᖅᑎᑕᐅᔪᖅ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᑮᓇᐅᔭᓂᒃ ᐃᑲᔪᕈᓐᓇᒃᓗᓂ ᐃᒻᒥᒃᑯᑦ, 
ᐅᕝᕙᓘᓐᓃᑦ ᐊᓯᖓᓄᑦ ᐃᓄᖕᓂᑦ,  

 
 (3)  ᐃᓚᖓ 13(1) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “ᒪᑭᒪᐅᑎᒃᓴᓐᖑᖅᑎᑕᐅᔪᑦ 
ᑎᓕᐅᕈᑏᑦ ᐊᑐᓕᖅᑎᑕᐅᓂᖏᑦᑕ ᐱᖁᔭᖓᓐᓂᒃ”.  
 
 (4)  ᖁᓛᓂᑦᑐᑦ ᐃᓚᖓᓂ 65 ᐊᒻᒪ ᐃᓚᖓᓂ 65ᒥᑦ ᖁᔭᓈᖅᑕᐅᓪᓗᑎᑦ ᐊᒻᒪ 
ᐅᑯᓂᖓ ᐃᓇᖏᖅᑕᐅᓪᓗᑎᒃ:  

ᐃᓚᖓ 8 
 

ᐊᑎᓕᖅᐅᑕᐅᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑖᓂ ᐃᓚᒌᓄᑦ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ 

  
65.  ᑕᓐᓇ ᐃᓚᖓ ᑐᕌᖓᕗᖅ ᐊᑎᓕᐅᕆᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᑎᑎᖃᓂᒃ ᐃᖅᑲᖅᑐᐃᕕᖕᒧᐊᖅᓯᓂᕐᒧᑦ ᐸᓖᓯᙳᐊᒦᑉᐳᑦ ᐊᑖᓂ ᐃᓚᖓᓂ 34ᒥᑦ ᐃᓚᒌᓄᑦ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ. 
 
(5)  ᖁᓛᓂ ᐃᓚᖓᓂ 66 ᐊᒻᒪ ᐃᓚᖓᓂ 66(1)ᒥᑦ ᖁᔭᓈᖅᑕᐅᕗᖅ ᐅᑯᓂᖓ 
ᐃᓇᖏᖅᑕᐅᓪᓗᑎᒃ:  

ᐊᑎᓕᐅᖅᑕᐅᓂᖅ ᑲᒪᔨᒧᑐᐊᖅ  
 

66. (1)  ᐊᑎᓕᐅᕆᓂᖅ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐃᓄᖕᒧᑦ ᐊᓯᖓᑕ ᑲᒪᔨᐅᑉ 
ᑎᒃᑯᐊᖅᑕᐅᓯᒪᕗᖅ ᐊᑖᓂ ᐃᓚᒃᑲᓐᓂᖓᓂ 47(2)ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᔪᓐᓇᕐᓂᖃᖏᑦᑐᖅ ᐅᕝᕙᓗᓃᑦ  
ᐋᒃᑐᐃᓂᖃᖏᒻᒥᔪᖅ.  
 
 (6)  ᐃᓚᖓ 71ᒥᑦ ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ 
ᐱᔭᕇᖅᓯᒪᓕᖅᑎᓪᓗᒍ ᐃᓚᒃᑲᓐᓂᖓᓂ (3)ᒥᑦ:  
 
 (4)  ᐱᑕᖅᑲᖅᑎᓪᓗᒍ ᐊᑭᓕᒃᓴᓕᖕᒥᑦ ᑐᓂᔭᐅᓯᒪᕗᖅ ᐃᓚᒃᑲᓐᓂᖓᓂ (3)ᒥᑦ 
ᑯᐊᐳᕇᖅᓴᕆᔭᐅᔪᖅ ᓇᖕᒥᓂᖃᑎᖃᖅᑐᒥᒃ ᐅᕝᕙᓘᓪᓃᑦ ᓇᖕᒥᓂᖃᑎᖃᖅᑐᖅ ᐊᒻᒪ 
ᐊᑭᓕᒃᓴᖃᖅᑐᒥᒃ ᐊᑖᓂ ᐃᓚᖓᓂ 45 ᐅᕝᕙᓘᓐᓃᑦ 46ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ ᐊᑭᓕᒃᓴᓕᖕᒧᑦ ᓇᓗᓇᐃᖅᑕᐅᕗᖅ 
ᐊᑖᓂ ᐃᓚᒃᑲᓐᓂᖓᓂ (1)ᒥᑦ, ᐊᑎᓕᐅᕆᔨ ᑐᓂᓯᔭᕆᐊᖃᖅᐳᖅ, ᐊᑖᓂ ᖁᓛᓂ “ᐊᑭᓕᒃᓴᓕᒃ 

(ᓇᖕᒥᓂᖅᑲᑎᐅᔪᓄᑦ)”, ᐊᑎᖓ, ᑐᓂᔭᕆᐊᓕᒃ ᐃᓚᖓᓂ 20ᒥᑦ, ᐊᒻᒪ ᑐᕌᕈᑎᖓ ᐊᑭᓕᒃᓴᓕᐅᒃ, 
ᐊᒻᒪ ᐃᓚᖓ 20 ᐱᔾᔪᑎᓕᒃ ᖃᓄᐃᑦᑐᓂᕆᔭᖏᓐᓄᑦ ᐱᖁᔭᐅᓯᒪᔪᓂᒃ.  
 
 (7) ᐃᓚᖓ 73 ᖁᔭᓈᖅᑕᐅᕗᖅ ᐊᒻᒪ ᐅᑭᓂᖓ ᐃᓇᖏᖅᑕᐅᓪᓗᓂ:  
 
73.  ᐊᑎᓕᐅᕆᔨ ᑐᓂᓯᑐᐃᓐᓇᕆᐊᓕᒃ, ᐊᑖᓂ ᖁᓛᓂ “ᐊᑭᓕᒃᓴᖃᖅᑎ”, ᐊᑭᓖᖏᑎᓪᓗᒍ 
ᓇᓗᓇᐃᖅᓯᓂᖓ ᓇᖕᒥᓂᕆᐊᔭᖓᑕ ᐊᑭᓕᒃᓴᓕᐅᒃ ᑕᒪᐃᑎᓪᓗᒍ ᐊᑎᓕᐅᕆᑎᓪᓗᒍ 
ᐃᖅᑲᖅᑐᐃᔨᐅᑉ ᖃᓄᐃᓕᖓᓂᕐᕆᔭᖓᑕ ᑐᕌᖓᑎᓪᓗᒍ ᐅᓪᓗᒥᐅᓕᖅᑐᖅ ᐊᒻᒪ 
ᐱᔭᕇᖅᓯᒪᓕᖅᑎᓪᓗᒍ ᓇᖕᒥᓂᕆᔭᖓᑕ ᐊᑭᓖᔨᐅᑉ.  
 

(8)  ᐃᓚᒃᑲᓐᓂᖓ 112(2)ᒥᑦ ᖁᔭᓈᖅᑕᐅᕗᖅ ᐊᒻᒪ ᐅᑯᓂᖓ ᐃᓇᖏᖅᑕᐅᓪᓗᓂ:  
 
112.   (2)  ᐋᖅᑭᒃᓯᒪᔪᑦ “B-ᒥᑦ” ᐊᑭᓕᒐᒃᓴᐅᖏᑦᑐᑦ ᑲᒪᔨᒧᑦ ᑎᒃᑯᐊᖅᑕᐅᓯᒪᔪᑦ ᐊᑖᓂ 
ᐃᓚᒃᑲᓐᓂᖓᓂ 47(2)ᒥᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ 
ᐊᑐᓕᖅᓯᓂᕐᒧᑦ ᐱᖁᔭᖓᑦ, ᐱᔨᑦᑎᕋᖕᓂᐅᔪᖅ ᐊᑐᖅᑎᓪᓗᒋᑦ ᐃᖏᕐᕋᓂᕆᔭᖓᑕ ᒪᓕᒐᕐᓂᒃ 
ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐊᑖᓂ ᐱᖁᔭᐅᑉ.  
 
 (9)  ᐅᑯᐊ ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᑎᒃ “ᒪᑭᒪᐅᑎᒃᓴᙳᖅᑎᑕᐅᔪᑦ ᑎᓕᐅᕈᑏᑦ” 
ᖃᖓᑐᓐᓇᒃᑯᑦ ᓴᖅᑭᑕᕌᖓᑦ ᐊᒻᒪ ᐃᓇᖏᖅᑕᐅᓪᓗᓂ “ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ”:  
  (a)  ᐃᓚᖓ 67;  

(b) ᖁᓛᓂᑦᑐᖅ ᐱᓕᕆᐊᕆᔭᖓ ᐃᓚᖓ 68 ᐊᒻᒪ ᐃᓚᖓ 68;  
  (c) ᐃᓚᖓ 69;  
  (d) ᑎᑎᕋᖅᓯᒪᔪᖅ 75(a); ᐊᒻᒪ  
  (e) ᑎᑎᕋᖅᓯᒪᔪᖅ 95(b).  
 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑕ ᑮᓇᐅᔭᖅᑖᒃᓴᓂᑦ ᐲᔭᐅᓂᕐᒧᑦ ᐱᖁᔭᖅ  
 

67. (1)  ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑕ ᑮᓇᐅᔭᖅᑖᒃᓴᓂᑦ ᐲᔭᐅᓂᕐᒧᑦ ᐱᖁᔭᖅ 
ᐋᖅᑭᒋᐊᖅᑕᐅᕗᖅ ᑕᔅᓱᒪ ᐃᓚᖓᓂ.  
 

(2)  ᑕᓐᓇ ᐱᖁᔭᖅ ᐋᖅᑭᒋᐊᑕᐅᕗᖅ ᐃᓚᔭᐅᓪᓗᓂ ᐅᑯᓂᖓ ᐱᔭᕇᖅᑎᓪᓗᒍ ᐃᓚᖓ 
3:  
 
3.1 ᐊᑭᓖᓂᕐᒧᑦ ᑎᓕᓯᔾᔪᑎᐅᔪᖅ ᑐᓂᔭᐅᕗᖅ ᐃᓚᒌᓄᑦ ᐃᑲᔪᖅᑕᐅᓲᓄᑦ ᑲᒪᔨᖓᑦ ᐊᑖᓂ 
ᐃᓚᒌᓄᑦ ᐃᖅᑲᖅᑐᐃᐅᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ 
ᐊᑭᓖᑎᑕᐅᓂᖅ ᑮᓇᐅᔾᔭᒃᓴᖏᑎᒍᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᑦ ᐱᔾᔪᑎᒋᓪᓗᒍ ᑕᔅᓱᒪ 
ᐱᖁᔭᐅᑉ ᐊᒻᒪ ᐊᒃᑑᑎᖃᖅᑐᖅ ᐊᑭᓖᑎᑕᐅᓂᖅ ᑮᓇᐅᔾᔭᒃᓴᖏᑎᒍᑦ ᐃᖅᑲᖅᑐᐃᕕᖕᒧᑦ 
ᖃᐃᖁᔨᔾᔪᑎᑦ ᑐᓂᔭᐅᓂᖓᓄᑦ ᐊᖏᓯᒪᓂᖏᑦᓄᑦ ᐱᖁᔭᖏᑦᓂᒃ ᓄᓇᕗᑦ ᐃᖅᑲᖅᑐᐃᕕᖏᑕ 
ᒪᓕᒐᖏᓐᓂᒃ.  

ᑎᒍᓯᓂᕐᒧᑦ ᐱᖁᑎᒋᔭᐅᔪᓂᒃ ᐊᑭᓕᒃᓴᖃᖅᑐᓄᑦ ᐱᖁᔭᖅ  
 

68. (1) ᑎᒍᓯᓂᕐᒧᑦ ᐱᖁᑎᒋᔭᐅᔪᓂᒃ ᐊᑭᓕᒃᓴᖃᖅᑐᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᔅᓱᒪ 
ᐃᓚᖓᓂᒃ.  
 

(2) ᐃᓚᒃᑲᓂᖓᓂ 38(2)ᒥᑦ ᖁᔭᓈᖅᑕᐅᕗᖅ ᐊᒻᒪ ᐅᑯᓂᖓ ᐃᓇᖏᖅᑕᐅᓪᓗᓂ:  
 
 (2) ᐱᖃᑕᐅᖏᖢᒍ ᐃᓚᒃᑲᓐᓂᖓᓂ (1)ᒥᑦ, ᐱᑕᖃᕆᐊᖃᖏᑦᑐᖅ ᑮᓇᐅᔭᓂᒃ 
ᐊᑐᖅᑐᐊᓂᕐᒧᑦ ᐸᐃᑉᐹᓂᒃ ᓇᓪᓕᐅᑯᒫᕆᔭᐅᔪᖅ ᐱᖁᔭᐊᓯᒪᕗᖅ ᐃᓚᒌᓄᑦ ᐃᑲᔪᖅᑕᐅᖃᑦᑕᖅᑐᓄᑦ 
ᑲᒪᔨᖓᑦ ᐱᖁᔨᓯᒪᑎᓪᓗᒍ ᐸᓖᓯᙳᐊᒥᒃ ᑎᒍᓯᓂᕐᒧᑦ ᐱᖁᑎᒋᔭᐅᔪᓂᒃ ᐊᑭᓕᒃᓴᖃᖅᑐᓄᑦ 
ᓇᖕᒥᓂᕆᔭᐅᔪᒥᒃ ᑎᓕᓯᔾᔪᑎᐅᓂᐊᖅᐸᑦ ᐊᑐᓕᖅᓯᓂᕐᒧᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᒪᓕᓕᖅᓯᓂᕐᒧᑦ ᐃᓚᒌᓄᑦ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ 
ᐱᖁᔭᖓᑦ.  

 
ᐃᓄᓕᕆᓂᕐᒧᑦ ᐊᑐᐊᒐᖏᑦ  

 
69. (1)  ᐃᓄᓕᕆᓂᕐᒧᑦ ᐊᑐᐊᒐᖏᑦ, R.R.N.W.T. 1990, c.S-16, ᐋᖅᑭᒋᐊᖅᑕᐅᕗᖅ ᑕᔅᓱᒪ 
ᐃᓚᖓᓂᒃ.  
 
 (2) ᐃᓚᖓ 3.2.ᒥᑦ ᐋᖅᑭᒋᐊᖅᑕᐅᕗᖅ ᖁᔭᓈᖅᑕᐅᓪᓗᓂ ᑎᑎᕋᖅᓯᒪᔪᑉ (d)ᒥᑦ ᐊᒻᒪ 
ᐃᓇᖏᖅᑕᐅᓪᓗᓂ;  

(d) ᓇᓗᓇᐃᖅᓯᒪᔪᖅ ᓇᓕᐊᑐᐃᓐᓇᖅ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᔪᓐᓇᖅᑎᑕᐅᕗᖅ ᑐᒃᓯᕋᖕᓂᕐᒧᑦ 
ᐃᑲᔪᓯᐊᕐᓂᕐᒧᑦ;  

 
 (3) ᐃᓚᖓ 3.3.ᒥᑦ ᐋᖅᑭᒋᐊᖅᑕᐅᕗᖅ ᖁᔭᓈᖅᑕᐅᓪᓗᓂ ᑎᑎᕋᖅᓯᒪᔪᖅ (j)ᒥᑦ ᐊᒻᒪ 
ᐃᓇᖏᖅᑕᐅᓪᓗᓂ:  

(j) ᐱᖁᔭᐅᓂᖓ ᑐᑭᒧᐊᖅᑎᐅᕐ ᓇᓕᐊᖕᓂᑐᐃᓐᓇᒃᑯᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᐱᔪᓐᓇᖅᑎᑕᐅᕗᖅ ᑐᒃᓯᕋᐅᑎᒥᒃ ᐃᑲᔪᓯᕐᓂᕐᒧᑦ;  

 
 (4)  ᖁᓛᓂ ᑲᔪᓯᓂᖓᒍᑦ ᐃᓚᖓᓂᒃ 8 ᐊᒻᒪ ᐃᓚᖓᓂᒃ 8ᒥᑦ ᐲᖅᑕᐅᕗᖅ ᐊᒻᒪ 
ᐅᑯᓂᖓ ᐃᓇᖏᖅᑕᐅᓪᓗᓂ:  
 

ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖏᓐᓄᑦ  
 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖏᓐᓄᑦ  
8.  (1)  ᐃᓄᒃ ᑐᒃᓯᕋᖅᑎᓪᓗᒍ ᐃᑲᔪᖅᑕᐅᓂᕐᒧᑦ ᐱᔪᓐᓇᖅᑎᑕᐅᕗᖅ ᐃᑲᔪᓯᐊᕐᒧᑦ ᐊᑖᓂ 
ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᓇᓗᓇᐃᖅᑕᐅᕗᖅ ᐃᓚᒌᓄᑦ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᐱᖁᔭᖓᑦ, ᐃᓄᒃ ᐃᒪᐃᒃᑲᔭᖅᐳᖅ 
ᖃᓄᐃᑦᑑᓂᖓᓄᑦ ᐃᑲᔪᓯᐊᕐᓂᒃᑯᑦ, ᑐᓂᔭᐅᓯᒪᓪᓗᓂ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ 
ᑐᑭᒧᐊᒃᑎᑦᑎᔨᒧᑦ.   

(2)  ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᐱᖁᔭᐅᓯᒪᑎᓪᓗᒍ ᑐᑭᒧᐊᒃᑎᑦᑎᔨᐅᑉ 
ᐊᑖᓂ ᐃᓚᒃᑲᓐᓂᖓᓂ (1)ᒥᒃ ᑐᑭᒧᐊᒃᑎᑦᑎᔨᐅᑉ ᑎᑎᖃᓂᒃ ᐃᖅᑲᖅᑐᐃᕕᖕᒧᐊᕐᓯᒐᔭᖅᐳᖅ 
ᑎᓕᓯᔾᔪᑎᒥᒃ ᐊᒻᒪ ᐊᔾᔨᖓᑕ ᐱᓕᕆᐊᕆᔭᐊᖃᕐᓂᖓᑕ ᐃᓚᒌᓄᑦ ᐃᑲᔪᖅᑕᐅᓂᑯᑦ ᑲᒪᔨᒧᑦ.  
 
 (5)  ᑎᑎᕋᖅᑕᐅᓯᒪᔪᖅ 20(4)(i)ᒥᑦ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ 
“ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᓄᑦ” ᖃᖓᑐᐃᓐᓇᒃᑯᑦ ᓴᖅᑭᑦᑕᕌᖓᑦ ᐊᒻᒪ 
ᐃᓇᖏᖅᑕᐅᑎᓪᓗᒍ “ᐱᖁᑎᓂᒃ ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᐃᖅᑲᖅᑐᐃᔨᐅᑉ 
ᖃᓄᐃᓕᖓᖁᔨᓂᖓᓄᑦ”.  
 

ᐱᕙᓪᓕᐊᓂᖏᓐᓄᑦ ᐊᑐᖅᑕᐅᔪᓐᓇᖅᑐᑦ 
 
ᐱᖁᔭᐅᓚᐅᖅᓯᒪᔪᖅ  
70. (1) ᑕᓐᓇ ᐃᓚᖓ ᐊᒻᒪ ᐃᓚᖓ 75ᒥᑦ, “ᐱᖁᔭᐅᓚᐅᖅᓯᒪᔪᑦ” ᑐᑭᖓ 
ᒪᑭᒪᐅᑎᒃᓴᓐᖑᖅᑎᑕᐅᔪᑦ ᑎᓕᐅᕈᑏᑦ ᐊᑐᓕᖅᑎᑕᐅᓂᖏᑦᑕ ᐱᖁᔭᖅ, R.S.N.W.T. 1988, c.M-2, 
ᐋᖅᑭᒋᐊᖅᑕᐅᕗᖅ ᓄᓇᕗᒥᑦ ᐊᑖᓂ ᐃᓚᖓᓂ 76.05ᒥᑦ ᓄᓇᕗᑦ ᐱᖁᔭᖓᓐᓂᒃ (ᑲᒪᑕᒥᑦ).  
 
ᐃᓚᒌᓄᑦ ᐃᑲᔪᓯᐊᖅᑲᑦᑕᖅᑐᓄᑦ ᑲᒪᔨᖓᑦ  
 (2)  ᐃᓄᒃ ᑎᒃᑯᐊᖅᑕᐅᓯᒪᔪᖅ ᒪᑭᒪᐅᑎᒃᓴᙳᖅᑎᑕᐅᔪᑦ ᑎᓕᐅᕈᑎᓄᑦ ᑎᑎᕋᖅᑎᖓᑦ 
ᐊᑖᓂ ᐱᖁᔭᐅᓚᐅᖅᓯᒪᔪᒥᒃ ᐋᖅᑭᑕᐅᓚᐅᖏᑎᓪᓗᒍ ᑕᓐᓇ ᐱᖁᔭᖅ ᐃᓱᒪᒋᔭᐅᑎᓪᓗᒍ 
ᑎᒃᑯᐊᖅᑕᐅᓂᖓᒍᑦ ᐃᓚᒌᓄᑦ ᐃᑲᔪᖅᑕᐅᓲᓄᑦ ᑲᒪᔨᒧᑦ ᐊᑖᓂ ᐃᓚᒃᑲᓐᓂᖓᓂ 42(2)ᒥᑦ.  
 
ᐃᓚᒌᓄᑦ ᐃᑲᔪᖅᑕᐅᓲᓄᑦ ᑎᑎᕋᖅᑎᖏᑦ  

(3)   ᐃᓄᒃ ᑎᒃᑯᐊᑕᐅᓯᒪᔪᖅ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᑎᑎᕋᖅᑎᖓᑦ ᐊᑖᓂ 
ᐱᖁᔭᐅᓚᐅᖅᓯᒪᔪᒥᒃ ᓴᕿᑕᐅᑲᐅᑎᒋᑎᓪᓗᒍ ᐋᖅᑭᓚᐅᖏᑎᓪᓗᒍ ᑕᓐᓇ ᐱᖁᔭᖅ ᐃᓱᒪᒋᔭᐅᕗᖅ 
ᑐᒃᑯᐊᖅᑕᐅᓚᐅᕐᓂᕐᒥᓂᒃ ᐃᓚᒌᓄᑦ ᐃᑲᔪᖅᑕᐅᓲᓄᑦ ᑎᑎᕋᖅᑎᖓᑦ ᐊᑖᓂ ᐃᓚᒃᑲᓐᓂᖓᓂ 
43(1)ᒥᑦ.  
 
ᑎᓕᓯᔾᔪᑎᐅᔪᖅ ᐊᑖᓂ ᐱᖁᔭᕕᓂᕐᒥᒃ  
71.  (1)  ᒪᑭᒪᐅᑎᒃᓴᙳᖅᑎᑕᐅᔪᑦ ᑎᓕᐅᕈᑎ ᑎᑎᖃᓂᒃ ᐃᖅᑲᖅᑐᐃᕕᖕᒦᑉᐳᖅ ᐊᑖᓂ 
ᐱᖁᔭᕕᓂᕐᒥᑦ ᐃᓱᒪᒋᔭᐅᕗᖅ ᐃᖅᑲᖅᑐᐃᔨᐅᑉ ᖃᓄᐃᓕᖓᖁᔨᓂᖓᓄᑦ ᑎᑎᖃᓂᒃ 
ᐃᖅᑲᖅᑐᐃᕕᖕᒦᑉᐳᖅ ᐊᑖᓂ ᑕᔅᓱᒪ ᐱᖁᔭᐅᑉ.  
 
ᑲᔪᓯᓂᖓ ᐊᑖᓂ ᐱᖁᔭᕕᓂᐅᑉ  

(2)  ᓇᓕᐊᖕᓂᑐᐃᓐᓇᖅ ᑲᔪᓯᓂᖓ ᒪᓕᒐᕐᓂᒃ ᐊᑐᓕᖅᓯᓂᕐᒧᑦ ᒪᑭᒪᐅᑎᒃᓴᙳᖅᑎᑕᐅᔪᑦ 
ᑎᓕᐅᕈᑎᓂᒃ ᐱᒋᐊᕐᓂᖓᑕ ᐱᖁᔭᕕᓂᕐᒧᑦ, ᐊᑐᓕᖅᓯᓕᕐᓂᕐᒧᑦ ᑕᔅᓱᒪ ᐱᖁᔭᐅᑉ, ᐃᓱᒪᒋᔭᐅᕗᖅ 
ᐱᒋᐊᓚᐅᓂᖓᓄᑦ ᐊᑖᓂ ᑕᔅᓱᒪ ᐱᖁᔭᐅᑉ, ᐊᒻᒪᓗ ᑲᔪᓯᓂᖅᖢᓂ ᒪᓕᒡᓗᒍ ᑕᓐᓇ ᐱᖁᔭᖅ.  
 

 
 
 
 
 



ᐃᓚᒌᓄᑦ ᐃᑲᔪᑕᐅᖃᑕᕐᑐᓄᑦ ᑎᓕᓯᓂᒃᑯᑦ ᐱᖁᔭᖓ 

ᖁᔭᓈᖅᑕᐅᓂᖓ ᐊᒻᒪ ᐱᒋᐊᕐᓂᖓᑕ  
 
ᒪᑭᒪᐅᑎᒃᓴᙳᖅᑎᑕᐅᔪᑦ ᑎᓕᐅᕈᑏᑦ ᐊᑐᓕᖅᑎᑕᐅᓂᖏᑦᑕ ᐱᖁᔭᖅ 
72.  ᒪᑭᒪᐅᑎᒃᓴᙳᖅᑎᑕᐅᔪᑦ ᑎᓕᐅᕈᑏᑦ ᐊᑐᓕᖅᑎᑕᐅᓂᖏᑦᑕ ᐱᖁᔭᖅ, R.S.N.W.T. 
1988, c.M-2, ᐋᖅᑭᒋᐊᖅᑕᐅᕗᖅ ᓄᓇᕗᑦ ᐊᑖᓂ ᐃᓚᖓᓂ 76.05ᒥᑦ ᓄᓇᕗᑦ ᐱᖁᔭᖓᓐᓂᒃ 
(ᑲᓇᑕᒥᒃ), ᐋᖅᑭᒋᐊᖅᑕᐅᕗᖅ.  
 
 
ᐋᖅᑭᐸᓪᓕᐊᑎᓪᓗᒍ  
73.  ᑕᓐᓇ ᐱᖁᔭᖅ ᐅᕝᕙᓘᓐᓃᑦ ᓇᓕᐊᑐᕐᓇᖅ ᒪᓕᒋᐊᓖᑦ ᑕᔅᓱᒪ ᐱᖁᔭᐅᑉ 
ᐋᖅᑭᐸᓪᓕᐊᑎᓪᓗᒍ ᐅᓪᓗᖓᓂᒃ ᐅᕝᕙᓘᓐᓃᑦ ᐅᓪᓗᓂᒃ ᐋᖅᑭᒋᑕᕙᓪᓕᐊᑎᓪᓗᒍ 
ᑎᓕᓯᔾᔪᑎᒥᒃ ᑲᒥᓴᓇᒧᑦ.  

